
ᑲᑭᓇ ᐱᒪᑎᓯᐎᐣ ᐊᒐᑯᐎᓂᐗᐣ᙮
ᐊᒐᑯᐎᐣ ᑭᑭᑭᐡᑲᑯᒥᐣ ᑭᐎᔭᐎᐠ ᒥᓇ ᑭᒥᑐᓀᒋᑲᓂᐠ, ᑲᐃᔑᐯᔑᑯᔭᐣ ᒥᓇ ᒥᓯᐌ ᐊᐦᑭᑲᐠ᙮ 

ᒋᑭᐅᒋ ᒥᓄᔭᐗᐨ ᐊᓂᔑᓂᓂᐗᐠ ᑭ ᐃᓯᓭ ᐁᑭᑲᑴᒋᔭᐠ ᒋᑭᑲᐡᑭᐦᐅᔭᐠ᙮ ᐅᑯᐌᓂᐗᐠ ᐊᓄᑭᓇᑲᓇᐠ 

ᑲᑭᔑᐎᒋᐎᑎᓇᓂᐗᐠ ᐅᐅᐌ ᑲᑭᑐᒋᑲᑌᐠ ACS II᙮ ᑲᐱᒥᑐᑕᒥᐣ ᐊᐗᔑᒣ ᒋᑭᐎᒋᐦᐃᑎᓇᓂᐗᐠ 

ᑲᐃᔑ ᒥᓋᔑᐠ ᐊᓄᑭᐎᐣ ACS II ᑲᑭ ᐅᒋᐱᒥᐎᒋᑫᒥᐣ ᑾᔭᐠ ᒋᐊᔭᒥᐦᐃᑎᔭᐠ ᐎᑕᒪᑫᐎᓇᐣ, 
ᐊᐣᑾᒥᒋᑫᐎᓇᐣ ᒥᓇ ᐱᒥᓇᑲᒋᒋᑫᐎᓇᐣ ᐃᑭᐌᓂᐗᐠ ᑲᐃᔑ ᐯᔑᑯᐗᐨ ᒥᓇ ᑎᐯᒋᑫᐎᓇᐣ 

ᐅᓄᐌᓂᐗᐣ ᒋᓇᑲᒋᒋᑲᑌᑭᐣ:

ᐊᓂᔑᓂᓂᑲᐠ ᒋᐅᒋ ᐅᓇᒋᑲᑌᐠ
ᒋᓂᓯᑕᐎᓇᑯᐠ ᐁᐊᓄᑭᓭᐠ ᐃᐃᒪ ᐊᓂᔑᓂᓂᑲᐠ ᒥᓇ ᒋᔑ 
ᐸᐸᒥᓯᒪᑲᐠ ᐊᓄᑭᐎᐣ ᐃᐃᒪ ᐊᓂᔑᓂᓂᑲᐠ

ᒥᓯᐌ ᓇᑲᒋᒋᑫᐎᐣ ᒋᔑ ᒪᑕᓄᑭᓇᓂᐗᐠ

ᑎᐯᒋᑫᐎᓇᐣ ᒥᓇ ᐊᓂᔑᓂᓂᐗᐠ

ᐊᓂᔑᓂᓂ ᐃᓇᑎᓯᐎᓇᐣ ᐊᐣᑾᒥᓯᐎᐣ
ᒋ ᒥᓄᐎᑕᓄᑭᒥᑎᓇᓂᐗᐠ ᑲᐃᔑ ᒣᒣᐃᑭᓭᑭᐣ ᐊᓂᔑᓂᓂᐤ 

ᐱᒪᑎᓯᐎᓇᐣ, ᒥᓇ ᒋᑭᒋᓀᒋᑲᑌᑭᐣ ᐊᓂᔑᓂᓂᐤ ᑭᑫᑕᒪᐎᓇᐣ ᒥᓇ 
ᑎᐯᒋᑫᐎᓇᐣ

ᒪᒪᐤ ᑕᑯᓂᑫᐎᓇᐣ

ᐊᓂᔑᓂᓂᐗᐠ ᑲᐃᑭᑐᐗᐨ

ᐊᓂᔑᓂᓂᐗᐠ ᑲᐱᒧᓴᑕᒧᐗᐨ ᒋᑭ ᒥᓄᔭᐗᐨ

ᐃᐃᒪ ᐊᓂᔑᓇᐯ ᐱᒪᑎᓯᐎᓂᐠ, ᓂᑄᑫᐎᐣ— 
ᑲᔦᒪ ᑭᑫᑕᒪᐎᐣ—ᒥᐦᐃᐌ ᐯᔑᐠ ᓂᓵᓱ ᒥᔓᒥᐢ 
ᑭᑭᓄᒪᑫᐎᓇᐣ ᐁᐎᑕᒪᑯᔭᐠ ᐃᐃᐌ ᑭᑫᑕᒪᐎᐣ 
ᐁᑭᒥᓂᑯᔭᐠ ᒪᓂᑐ ᒋᑭᐊᐸᒋᑐᐗᐨ ᒋᑭᐅᒋ ᒥᓄᓭᐗᐨ 
ᑲᑭᓇ ᐊᓂᔑᓂᓂᐗᐠ᙮ 
ᐅᑕᓇᐠ ᑲᑭᐊᐦᑭᐗᐠ, ᓂᐳᐗᐱᓀᐎᐣ ᑲᓇᐌᒋᑫᐎᐣ ᐅᐣᑌᕒᐃᔪ (CCO) ᒥᓇ 
ᐊᓂᔑᓂᓂᐗᐠ, ᐃᓄᐎᐟ ᒥᓇ ᐎᓴᑯᑌᐎᓂᓂᐗᐠ ᑭᒪᒋᑕᐗᐠ ᒋᐎᑕᓄᑭᒥᑎᐗᐨ 
ᐁᑭᓇᓇᑕᐗᐸᑕᒧᐗᐨ ᑭᑫᑕᒪᐎᐣ ᒥᓇ ᒋᐎᒋ ᑭᑫᑕᒧᐗᐨ᙮ ᐁᑭᐎᑕᓄᑭᒥᑎᔭᐠ, 
ᑭᑭᑫᑕᒥᐣ ᑭᐡᐱᐣ ᐎᐱᒧᓴᑕᒪᐠ ᑾᔭᐠ ᒥᑲᓇ ᑲᑭᐅᑕᐱᓇᒥᐣ ᑭᑫᑕᒪᐎᐣ, 
ᓴᑭᐦᐃᐌᐎᐣ, ᑭᒋᓀᒋᑫᐎᐣ, ᒪᐡᑲᐗᑎᓯᐎᐣ, ᑌᐺᐎᐣ, ᑕᐸᓭᓂᒧᐎᐣ ᒥᓇ 
ᑌᐺᐎᓇᐣ᙮
ᐅᐅᐌ ᒪᒪᐤ ᐊᓄᑭᐎᐣ ᑲᑭᑐᒋᑲᑌᐠ ᑭᔑ ᒪᓯᓇᐦᐃᑲᑌ ᐅᐅᒪ ᐊᓂᔑᓂᓂ 
ᓂᐳᐗᐱᓀᐎᐣ ᐊᓄᑭᐎᐣ II (ACS II) ᒥᓇ ᐃᓂᐌᓂᐗᐠ ᑯᑖᓯ ᐊᓄᑭᐎᓇᐣ 
ᑫᓂᑲᓇᒋᑲᑌᑭᐣ᙮ ᑌᐺ ᓇᑕᐌᑕᑯᐣ᙮ ᐅᐅᒪ ᐅᐣᑌᕒᐃᔪ ᑲᔭᔭᐗᐨ 
ᐊᓂᔑᓂᓂᐗᐠ, ᐃᓄᐎᐟ ᒥᓇ ᐎᓴᑯᑌᐎᓂᓂᐗᐠ, ᓂᐳᐗᐱᓀᐎᐣ ᐊᑭᑕᓱᓇᐣ 
ᐊᓂ ᓇᑭᓭᐗᐣ ᐊᐗᔑᒣ ᐊᐱᐨ ᑯᑕᑭᔭᐠ ᐅᐅᒪ ᑲᑲᐯᔑᐗᐨ ᑲᓇᑕ 
ᑲᐃᓇᑭᒋᑲᓂᐗᐠ᙮ ᓇᓇᑲᒋᒋᑫᐎᓇᐣ ᑎᐸᑭᒋᑫᐎᓇᐣ ᒥᓇ ᑲᐃᐡᑾᐱᒪᑎᓯᐗᐨ 
ᐊᑭᑕᓱᓇᐣ ᐅᐣᒋ ᑫᑭᓇᑲᒋᒋᑲᑌᑭᐣ ᓂᐳᐗᐱᓀᐎᓇᐣ ᐃᐡᐱᓭᐗᐣ, ᒥᓇ ᔭᐎᔭᐠ 
ᐁᐎᑕᒧᐗᐨ ᐊᔕ ᑲᑭᔑᐸᐱᓀᐗᐨ ᓂᐳᐗᐱᓀᐎᓇᐣ ᐊᐱ ᑲᓇᓇᑲᒋᐦᐊᑲᓀᐗᐨ᙮
ᐅᐅᒪ CCO ᓂᓂᓯᑕᐎᓇᒥᐣ ᐅᐅᐌ ᑲᐃᔑᐊᐣᑾᒥᓭᐠ ᒥᓇ ᑲᐃᔑᓇᑕᐌᑕᒧᐗᐨ 
ᐊᓂᔑᓂᓂᐗᐠ ᒥᓇ ᒥᓯᐌ ᑎᔑᐊᔕᐗᑕᒥᐣ ᒋᑭᐊᓄᑭᒋᑲᑌᑭᐣ ᐅᐅᒪ 
ᑲᐃᓇᒋᑲᓂᐗᐠ ACS II᙮
ᐁᐱᓯᑕᐗᔭᐠ ᑲᐎᑕᓄᑭᒪᔭᐠ ᐊᓂᔑᓂᓂᐗᐠ ᒥᓇ ᑲᔭᔭᒥᐦᐊᔭᐠ ᑭᒋᔭᔭᐠ ᑲᔦ 
ᑲᑭᔕᐳᐡᑲᒧᐗᐨ ᓂᐳᐗᐱᓀᐎᓇᐣ ᑭᐎᒋᐦᐃᑯᒥᐣ ᒋᓂᓯᑐᑕᒪᐠ ᐃᓂᐌᓂᐗᐣ 
ᑎᐸᒋᒧᐎᓇᐣ ᑲᐅᒋᓯᓭᐠ ᐊᑭᑕᓱᓇᐣ᙮ 
ᑕᓄᐃᒋᑭᑫᑕᒥᐣ ᒋᑭᐊᓂᒧᒋᑲᑌᑭᐣ ᐊᓂᔑᓂᓂ ᑲᐃᔑ ᒥᑯᐡᑲᑌᑕᐠ ᒥᓇ 
ᐊᐗᔑᒣ ᒋᑭᓇᑕᐌᐦᐊᑲᓀᐨ ᑲᔦ ᒋᑭᒥᓄᔭᐨ ᒋᑭᐅᒋ ᒥᓄᓭᐗᐨ ᑲᑭᓇ ᔭᐎᔭ 

ᐅᐅᒪ ᐅᐣᑌᕒᐃᔪ᙮ ᑕᓄᑭᐎᓂᓇᐣ ᑲᐃᔑᑭᑭᓄᒪᑯᔭᐠ ᒋᑭᑕᑯᓇᔭᐠ ᔭᐎᔭᐠ 
ᐅᑕᑯᓯᐎᓂᐗ ᐅᐣᒋ, ᒋᐱᓯᑕᒪᐠ ᐊᐱ ᒪᑕᓄᑭᔭᐠ, ᒥᓇ ᒋᓇᑕᐌᐦᐊᑲᓀᐨ ᒥᓯᐌ 
ᐅᐎᔭᐎᐠ ᑲᐃᔑᓇᑯᓯᐨ—ᑲᐎᐣ ᐁᑕ ᐎᔭᐤ—ᒥᐦᐃᐌ ᑾᔭᐠ ᒥᑲᓇ ᒋᑭ 
ᒥᓄᔭᓂᐗᐠ᙮
ᐃᓂᐌᓂᐗᐣ ᑕᓂᔑᔭᑐᒥᐣ ᑭᑭᓄᒪᑯᐎᓂᓇᐣ ᒋᑭᐊᓄᑭᒋᑲᑌᑭᐣ ᒋᒪᑕᓄᑭᓇᓂᐗᐠ 
ᐃᓂᐌᓂᐗᐣ ᑕᔓᑕᒪᐎᓂᓇᐣ ᐃᐃᒪ ACS II᙮ ᒋᑭᑭᓄᒪᑫᓇᓂᐗᐠ 
ᐊᐣᑾᒥᓯᐎᓇᐣ ᓂᐳᐗᐱᓀᐎᐣ ᐅᐣᒋ ᐁᑲ ᒋᑭᒪᒋᑕᒪᑲᐠ, ᐎᐸᐨ ᒋᑭᑫᒋᑲᑌᑭᐣ 
ᒥᓇ ᐊᐗᔑᒣ ᒋᑭᑌᐱᓂᑲᑌᑭᐣ ᑲᐃᐡᐸᑭᐣ ᑲᓇᐌᒋᑫᐎᓇᐣ ᐁᑭ ᓂᑲᓇᑐᔭᐠ 
ᐅᐅᒪ CCO ᑲᑭᓇ ᔭᐎᔭᐠ—ᐊᐗᓀᓂᑯ ᒥᓇ ᐊᐣᑎᐱᑯ ᐁᔑᑲᐯᔑᐗᐨ ᐅᐅᒪ 
ᐅᐣᑌᕒᐃᔪ᙮
ᓂᓂᓯᑕᐎᓇᒥᐣ ᒋᑭᑲᐡᑭᐦᐅᔭᐠ ᒋᑭᓇᑲᓂᑲᑌᐠ ᑲᓂᓯᓭᒪᑲᐠ ᐊᓂᔑᓂᓂ 
ᓂᐳᐗᐱᓀᐎᐣ ᐃᐃᐌ ᒋᑭᔕᐳᓇᒪᐠ ᑕᔓᑕᒪᐎᓂᓇᐣ ᒋᑭᐎᑕᓄᑭᒪᔭᐠ 
ᐊᓂᔑᓂᓂᐗᐠ ᒋᑭᐱᒧᓴᒋᑲᑌᐠ ᒥᑲᓇ ᒋᑭᒥᓄᔭᓂᐗᐠ ᒥᓇ ᒋᑭᒋᓀᒋᑲᑌᐠ 
ᐃᓂᐌᓂᐗᐠ ᓂᓵᓱ ᑭᑭᓄᒪᑫᐎᓇᐣ

ᒪᐃᑯᓬ ᔑᕒᐊᕒ 
ᐅᑭᒪ ᒥᓇ ᑲᓂᑲᓂᐡᑲᐠ

ᐁᐱᒧᓴᓂᐗᐠ ᒥᑲᓇ

ᒪᐃᑯᓬ ᔑᕒᐊᕒ ᐁᒪᓯᓇᐦᐊᐠ ᑎᕒᐃᑎ #3 ᐎᑕᓄᑭᒥᑎᐎᐣ ᐃᓇᒋᑫᐎᐣ ᐁᐎᒋᐗᐨ ᑫᐣ ᐢᑭᐟ (ᑲᓂᑲᓂᐡᑲᐠ 
ᐊᐱᑕᒪᑫᐎᐣ, GCT#3), ᑭᒋᐅᑭᒪᑲᐣ ᐗᕒᐊᐣ ᐗᐃᐟ (ᐅᑕᓇᐠ) ᐁᐎᒋᐗᐨ ᒫᕒᐠ ᐦᐁᐣᑐᕒᓴᐣ (RVP, 
NW RCP) ᒥᓇ ᓬᐃᐣᑕ ᕒᐊᐱᓀᐠ (VP, CCO ᑭᑭᓄᒪᑫᐎᐣ ᒥᓇ ᓂᐳᐗᐱᓀᐎᐣ ᑲᓇᐌᒋᑫᐎᐣ)



ᒥᐦᐅᐌ ᓂᐳᐗᐱᓀᐎᐣ ᑲᓇᐌᒋᑫᐎᐣ ᐅᐣᑌᕒᐃᔪ’s 
ᓂᑕᒼ “ᑎᐸᒋᒧᐎᐣ ᒪᓯᓇᐦᐃᑲᐣ” ᐅᐅᐌ ᐊᓂᔑᓂᓂ 
ᓂᐳᐗᐱᓀᐎᐣ ᐊᓄᑭᐎᐣ II᙮
ᒪᒪᐤ, CCO ᒥᓇ ᑲᓄᑭᑕᐗᐗᐨ ᐊᓂᔑᓂᓂᐗᐣ, ᐃᓄᐎᐟ ᒥᓇ 
ᐎᓴᑯᑌᐎᓂᓂᐗᐣ ᒥᓯᐌ ᐅᐣᑌᕒᐃᔪ ᐅᑭᐅᔑᑐᓇᐗ ACS II᙮ ᓄᑯᒼ ᐃᑕᐡ 
ᓂᒪᒋᑕᒥᐣ ᒋᒪᑕᓄᑭᓇᓂᐗᐠ᙮ ᐅᑕᓇᐠ ᑲᑭ ᐊᐦᑭᐗᐠ, CCO ᐅᑭᒪᓯᓇᐦᐊᓇᐗ 
ᐎᑕᓄᑭᒥᑎᐎᐣ ᑫᐃᓇᒋᑲᓂᐗᐠ ᓇᑯᒥᑎᐎᓇᐣ ᐁᐎᒋᐗᔭᐠ ᑎᕒᐃᑎ 
#3 ᒥᓇ ᑲᔦ ᐊᓂᔑᓇᐯᐠ ᐅᑭᒪᐎᐣ᙮ ᐅᓄᐌᓂᐗᐣ ᐎᑕᓄᑭᒥᑎᐎᓇᐣ 
ᓂᑕᒼ ᑫᓂᒪᒋᒋᑲᑌᑭᐣ ᑯᑕᑭᔭᐣ ᓇᑯᒥᑎᐎᓇᐣ ᒋᐅᒋ ᐅᓇᒋᑲᓂᐗᐠ 
ᒋᑭᐎᒋᐦᐃᑎᓇᓂᐗᐠ ᒥᓇ ᒋᐎᑕᓄᑭᒥᑎᓇᓂᐗᐠ ᓂᓇᐎᐟ CCO ᒥᓇ 
ᐊᓂᔑᓂᓂᐗᐠ, ᐃᓄᐎᐟ ᒥᓇ ᐎᓴᑯᑌᐎᓂᓂᐗᐠ (FNIM) ᑕᐎᓇᐣ᙮
ᐅᐅᐌ ᑲᐱᑕᓄᑭᔭᐠ ᐊᓂᔑᓂᓂᐤ ᒥᑲᓇ ᒋᑭᐅᒋ ᒥᓄᔭᓂᐗᐠ ᐁᑭᐅᓇᒋᑲᑌᑭᐣ 
ᑲᐃᓀᒋᑲᑌᐠ ᑲᑭᔑᐅᓇᑌᐠ ᐅᐅᐌ ᐊᓄᑭᐎᐣ: ᐊᓂᔑᓂᓂᑲᐠ ᒋᐅᒋᐅᓇᒋᑲᑌᐠ, 
ᒥᓯᐌ ᑲᑭᓇ ᒋᑕᑯᓂᑲᑌᑭᐣ, ᐊᓂᔑᓂᓂᐗᑎᓯᐎᓇᐣ ᒋᑕᑯᓂᑲᑌᑭᐣ, 
ᒥᓇ ᒪᐗᐨ ᐃᐃᐌ ᑲᐃᔑ ᒪᐡᑲᐎᑲᓇᐗᐸᑕᐠ ᒥᓇ ᑲᐃᔑ ᒪᐡᑲᐎᓯᐗᐨ 
ᐊᒐᑯᐎᓂᐠ ᑲᑭᓇ FNIM ᔭᐎᔭᐠ᙮
ᑲᐃᔑᐊᓄᑭᔭᐠ ᑭᐎᑕᒪᑯᒥᐣ ᒋᑭᔕᐳᐡᑲᒪᐠ ᑭᐡᐱᐣ ᐊᓂᑭᓂᓂᐗᐠ 
ᑕᑯᓇᑲᓀᐗᐨ ᒋᑭᐅᓇᑕᒪᓱᐗᐨ ᐅᐅᐌ ᐊᓄᑭᐎᓂᓂ᙮ ᓂᐳᐗᐱᓀᐎᐣ 
ᑲᓇᐌᒋᑫᐎᐣ ᐅᐣᑌᕒᐃᔪ ᑎᓀᑕᒥᐣ ᒋᑭᐊᓄᑭᑕᒪᐠ ᐅᐅᐌ ᑕᔓᑕᒪᐎᓂᓇᐣ, 
ᔕᑯᐨ ᑲᐎᐣ ᑲᑭᑲᐡᑭᐦᐅᓯᒥᐣ ᒋᑭᐯᔑᑯᔭᐠ᙮ ᒋᑭ ᑲᐯ ᐃᓯᓭᐠ ᐅᐅᐌ 
ᑲᐃᓇᒋᑲᓂᐗᐠ ᒥᓇ ᐊᔓᑕᒪᐎᐣ ᒋᑭᐊᓄᑭᒪᑲᐠ, ᑕᑭᓇᑕᐗᐸᒋᑲᑌ ᑫᐃᔑ 
ᑲᓇᐗᐸᒋᑲᑌᐠ ᐅᐅᐌ ᐊᓄᑭᐎᐣ ᐊᓂᔑᓂᓂᐗᐠ ᑲᐃᔑ ᐱᒥᐎᒋᑫᐗᐨ 
ᐊᐦᑯᓯᐎᐣ ᓇᑲᒋᒋᑫᐎᓇᐣ, ᐊᓄᑭᓇᑲᓇᐠ ᒥᓇ ᑲᐃᔑᓇᑲᒋᐗᐨ᙮
ᒥᑕᐡ ᐅᐅᐌ ᐁᑐᑕᒪᐠ᙮
ᑲᑭᐅᐡᑭ ᐅᓇᒋᑲᑌᐠ ᐊᓂᔑᓂᓂ ᐊᐦᑯᓯᐎ ᓇᑕᐗᐸᒋᑫᐎᐣ ᐊᓄᑭᓇᑲᓇᐠ 
ᑭᒋᓀᑕᑯᐣ ᐅᐅᐌ ᓂᑕᒼ ᑲᒪᑕᓄᑭᓇᓂᐗᐠ᙮ ᐅᑯᐌᓂᐗᐠ ᓇᑕᐗᐸᒋᑫᐠ 
ᑭᐗᐸᑕᓇᐗ ᐎᐣᑾᐣ ᐃᐃᒪ ᓂᐳᐗᐱᓀᐎᐣ ᑲᓇᐌᒋᑫᐎᐣ ᑲᐃᓇᑌᐠ, 

ᐁᐎᑕᒧᐗᐨ ᑫᐃᔑ ᐊᐣᑾᒥᓯᓇᓂᐗᐠ ᐎᑕᒪᑫᐎᓇᐣ, ᐁᐎᒋᑐᐗᐨ 
ᑲ ᐊᑯᓯᐗᐨ ᒋᑭᑌᐱᓇᒧᐗᐨ ᒥᓇ ᒋᑭᓂᓯᑐᑕᒧᐗᐨ ᓂᐳᐗᐱᓀᐎᐣ 
ᐎᒋᐦᐃᐌᐎᓇᐣ, ᒥᓇ ᒋᓇᑲᒋᒋᑲᑌᐠ ᐃᐃᐌ ᑲᓇᐌᒋᑫᐎᐣ ᒋᑭ 
ᐊᓂᔑᓂᓂᐗᑭᑌᐠ ᑲᐃᔑ ᓇᑕᐌᑕᒧᐗᐨ ᑲᑭᓇ FNIM ᐊᑯᓯᐠ ᒥᓇ 
ᐅᑎᐯᒋᑫᐎᓂᐗ᙮ ᔕᑯᐨ ᐃᐃᒪ ᑲᐃᔑᐊᐱᐗᐨ ᑲᔑᐱᑭᔕᑌᐠ ᓂᐳᐗᐱᓀᐎᐣ 
ᐊᓄᑭᐎᓇᐣ, ᑲᓇᑕᐗᐸᒋᑫᐗᐨ ᑲᔦ ᑕᑕᓇᓄᑭᐗᐠ ᐃᐃᒪ ᐃᐡᑯᓂᑲᓂᐠ 
ᐊᓂᔑᓂᓂᐗᐠ ᑲᐃᔑᑲᐯᔑᐗᐨ—ᒋᐗᐸᒪᐗᐨ ᐊᓂᔑᓂᓂᐗᐣ ᑲᐃᔑᑲᐯᔑᓂᐨ 
ᒥᓇ ᑲᑕᓇᓄᑭᓂᐨ᙮ ᑲᓇᑕᐗᐸᒋᑫᐗᐨ ᐅᐎᒋᐦᐃᑯᐣ ᑲᓂᑲᓂᐡᑲᒥᓂᐨ 
ᐊᓂᔑᓂᓂᐤ ᓂᐳᐗᐱᓀᐎᐣ, ᒋᑭᐎᒋᐦᐊᐨ ᒥᓇ ᒋᑭᐎᑕᓄᑭᒪᐨ ᒥᓯᐌ 
ᑲᐅᒋ ᑲᓇᐗᐸᒋᑲᑌᐠ ᓂᐳᐗᐱᓀᐎᐣ ᑲᓇᐌᒋᑫᐎᐣ, ᒋᑲᓄᒋᑫᑕᒪᑫᐨ ᒥᓇ 
ᒋᐊᓂᒧᑕᑭᐣ ᑲᓇᐌᒋᑫᐎᓇᐣ ᑲᓇᑕᐌᑕᒧᐗᐨ FNIM ᐊᓂᔑᓂᓂᐗᐠ ᑲᐅᒋ 
ᓇᑲᒋᐦᐊᑲᓀᐗᐨ᙮ 
ᐁᐗᐸᑕᐦᐃᐌᔭᐠ ᑾᔭᐠ ᐁᐊᓄᑭᔭᐠ, ᑕᓂᐱᒥᑭᑭᓄᒪᑯᒥᐣ ᑫᓂᓇᐎᐟ 
ᐊᐗᔑᒣ ᒋᑭᑐᑕᒪᐠ ᑕᓄᑭᐎᓂᓇᐣ ᑾᔭᐠ᙮ ᑭᔭᐸᐨ ᑫᑯᓇᐣ ᐱᒪᓄᑭᒋᑲᑌᐗᐣ, 
ᒥᓇ ᐊᐗᔑᒣ ᑯᑕᑭᔭᐣ ᑕᔭᒥᐣ, ᒥᓇ ᑲᐎᒋᐦᐃᔑᔭᐠ ᑕᓂᑲᐡᑭᑐᒥᐣ ᒋᑭ 
ᐃᓯᓭᑭᐣ᙮ ᒥᐅᐌ ᐁᐎᑭᑐᔭᐣ ᒥᑴᐨ ᑲᑭᓇ ᔭᐎᔭ ᑲᑭᐎᑕᒪᐎᔑᐨ 
ᐅᐅᐌ ᑲᑭᐱᒪᓄᑭᔭᐣ: ᑭᓇᐗ ᑭᒋᔭᔭᐠ, ᑲᑭᔕᐳᐡᑲᒣᐠ ᓂᐳᐗᐱᓀᐎᐣ, 
ᒥᓇ FNIM ᓂᑲᓂᑕᒪᑫᐠ, ᐊᐦᑯᓯᐎᐣ ᐊᓄᑭᓇᑲᓇᐠ, ᐁᑕᓱᑭᔑᑲ ᔭᐎᔭᐠ 
ᒥᓇ ᑲᐎᑕᓄᑭᒪᑾ ᐅᐅᒪ CCO ᒥᓇ ᑲᓇᐗᐸᒋᑫᐎᓇᐣ ᓂᐳᐗᐱᓀᐎᐣ 
ᐊᓄᑭᐎᓇᐣ ᐅᐅᐌ ᑲᑭ ᐊᐱᑕᓄᑭᔭᐠ᙮ 
ᒥᑴᐨ!

ᐊᓬᑎᔭ ᑭᐌᔪᐡ
ᑲᓂᑲᓂᐡᑲᐠ, ᐊᓂᔑᓂᓂᐤ ᓂᐳᐗᐱᓀᐎᐣ 
ᑲᓇᐗᐸᒋᑫᐎᐣ

ᐁᐊᓄᑭᒋᑲᑌᐠ ᐅᐅᐌ ᐊᓄᑭᐎᐣ
ᒥᑲᓇ



ᐱᒪᓄᑭᐎᓇᐣ ᐎᑕᒪᑫᐎᓇᐣ
ᑲᐃᔑᓂᓯᐗᐨ FNIM ᐊᓂᔑᓂᓂᐗᐠ ᑕᑯ CCO, ᑲᓇᐗᐸᒋᑫᐎᐣ 
ᓂᐳᐗᐱᓀᐎᐣ ᐱᒥᐎᒋᑫᐎᐣ ᒥᓇ ᐌᒥᒋᑯᓯᐎ ᐊᓄᑭᓇᑲᓇᐠ 
ᑭᒪᒪᐎᐡᑲᐗᐠ ᒣᑾᐨ 2012 ᐁᑭᐊᓂᒧᒋᑲᑌᐠ ᐁᔑᐡᑲᑫᒪᑲᐠ 
ᓂᐳᐗᐱᓀᐎᐣ ᐃᐃᒪ FNIM᙮ ᐅᑯᐌᓂᐗᐠ ᑲᑭᐎᑕᓄᑭᒥᑎᐗᐨ 
ᐅᑭᐅᑕᐱᓇᓇᐗ ᐊᓄᑭᐎᓇᐣ ᒥᓇ ᐸᐸᒥᓯᐎᓇᐣ ᒋᑭᐊᓂᒧᒋᑲᑌᑭᐣ 
ᑲᑭᒋᓀᑕᑯᑭᐣ FNIM ᓂᐳᐗᐱᓀᐎᐣ ᐃᓯᓭᐎᓇᐣ᙮

l	�CCO ᐅᑭᒪᓯᓇᐦᐊᓇᐗ ᐎᑕᓄᑭᒥᑎᐎᐣ ᑲᐃᓇᒋᑲᑌᐠ ᐃᑭᐌᓂᐗᐠ 
ᑎᕒᐃᑎ #3 ᒥᓇ ᑯᑕᑭᔭᐠ ᐊᓂᔑᓇᐯᐠ ᐊᑭᒪᐎᐣ (ᑲᒪᒪᐤᐱᐗᐨ 
ᐅᐣᑌᕒᐃᔪ ᐊᓂᔑᓂᓂᐗᐠ)᙮

l	�ᐊᓂᔑᓇᐯ ᐊᐢᑭ ᐅᑭᒪᐎᐣ (NAN) ᐅᑭᔕᐳᓇᓇᐗ ᐅᓇᔓᐌᐎ ᐯᐸᐣ 
ᐁᑭᑭᑐᐗᐨ NAN ᐅᑭᒪᑲᓇᐠ ᐁᐎᒋᑐᐗᐨ ᒋᑭᒪᓯᓇᐦᐅᑎᓱᓇᓂᐗᐠ 
ᐃᐃᐌ ᐎᑕᓄᑭᒥᑎᐎᐣ ᑲᐃᓇᒋᑲᑌᐠ᙮

l	�ᐃᑭᐌᓂᐗᐠ ᐊᓂᔑᓂᓂ ᐊᐦᑯᓯᐎ ᓇᑕᐗᐸᒋᑫᐠ ᐃᐃᒪ ᓂᓵᓱ 
ᑲᒥᑕᓯᑭᐣ ᑲᓂᑲᓇᒋᑲᑌᑭᐣ ᑲᓇᐗᐸᒋᑫᐎᓇᐣ ᒥᓇ ᐊᓂᔑᓂᓂᐤ 
ᓂᐳᐗᐱᓀᐎᐣ ᑲᓂᑲᓂᐡᑲᒧᐗᐨ ᑭᐅᓇᐱᐦᐊᐗᐠ ᐃᐃᒪ ᓂᔭᓇᐣ ᑲᒥᑕᓴᑭᐣ 
ᑲᓂᑲᓂᑲᓇᐗᐸᒋᑲᑌᑭᐣ ᑲᓇᐗᐸᒋᑫᐎᓇᐣ᙮

l	�ᑯᑖᓯ ᐃᓂᐌᓂᐗᐣ ᑲᓇᐗᐸᒋᑫᐎᓇᐣ ᓂᐳᐗᐱᓀᐎᐣ ᐱᒥᐎᒋᑫᐎᓇᐣ, 
ᐁᐎᑕᓄᑭᒪᐗᐨ CCO ᐊᓂᔑᓂᓂᐤ ᓂᐳᐗᐱᓀᐎᐣ ᓇᑲᒋᒋᑫᐎᐣ ᒥᓇ 
FNIM ᐎᑕᓄᑭᒪᑲᓇᐠ, ᐅᑭᒪᓯᓇᐦᐊᓇᐗ ᐊᓂᔑᓂᓂᐤ ᓂᐳᐗᐱᓀᐎᐣ 
ᐅᓇᒋᑫᐎᓇᐣ᙮

l	�FNIM ᐊᐦᑯᓯᐎ ᓇᑲᒋᒋᑫᐎᐣ ᐊᒋᑲᓇᑯᐣ ᑭᐅᓇᐸᒋᑲᑌᐗᐣ/
ᑭᒪᓯᓇᐦᐃᑲᑌᐗᐣ ᐃᐃᒪ ᓴᐣᑲᓱ ᑲᓇᐗᐸᒋᑲᐎᓇᐣ ᑲᐃᔑᐊᑌᑭᐣ᙮

ᐳᕒᓇ ᐢᑎᐱᐣᐢ
ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂ
ᔕᒼᑊᓬᐁᐣ ᑲᓇᐗᐸᒋᑫᐎᐣ

ᐃᑭᐌᓂᐗᐠ ᑎᓄᑲᐣ FNIM ᐊᓂᔑᓂᓂᐗᐠ, ᐳᕒᓇ ᐢᑎᐱᐣᐢ ᐅᑭᐗᓂᐦᐊᐣ ᐅᑎᐯᒋᑫᐎᓂᐠ 
ᓂᐳᐗᐱᓀᐎᐣ ᐅᐣᒋ᙮ ᐃᐃᐌ ᑲᐃᓇᓄᑭᐨ ᐊᓂᔑᓂᓂᐤ ᐊᑯᓯᐎ ᓇᑕᐗᐸᒋᑫᐎᓂᓂ, ᐅᑕᓂᐯᓯᓇᐣ ᑾᔭᐠ 
ᐁᐊᓄᑭᑕᑭᐣ ᐁᑲᐣᒋᓂᔕᐦᐊᐠ ᓇᑲᒋᒋᑫᐎᓇᐣ, ᐎᐸᐨ ᑭᑫᒋᑫᐎᐣ ᒥᓇ ᒋᑭᒥᓄᓭᑭᐣ ᐱᒥᓇᑲᒋᒋᑫᐎᓇᐣ᙮ 
ᐁᐱᐎᑌᐎᐨ ᐁᐅᒋᐨ ᐃᐃᒪ ᑭᑎᑲᐣ ᓯᐱ ᐃᐡᑯᓂᑲᓂᐠ, ᐳᕒᓇ ᐊᐗᔑᒣ 12 ᑕᓱᐊᐦᑭ ᐅᐣᒋ ᐊᓄᑭ 
ᐁᐎᒋᐦᐊᐨ ᐊᓂᔑᓂᓂᐗᐣ ᒥᓇ ᐁᑲᓄᒋᑫᑕᒪᑫᐨ ᐊᓂᔑᓂᓂᐤ ᒪᐣᑐ ᒥᓇ ᑎᕒᐃᑎ ᒥᓂᑯᐎᓇᐣ᙮ 
ᐃᐃᐌ ᔕᒼᑊᓬᐁᐣ ᑲᓇᐗᐸᒋᑫᐎᐣ ᑲᐃᔑᐊᑌᐠ ᐗᐸᓄᐠ ᐅᐣᑌᕒᐃᔪ ᐃᔑᑲᐯᔑᐗᐠ 32,000 
ᐊᓂᔑᓂᓂᐗᐠ, ᐃᓄᐎᐟ ᒥᓇ ᐎᓴᑯᑌᐎᓂᓂᐗᐠ᙮ ᐃᐃᐌ ᐃᔑᒪᔭᑭᓇᑾᐣ ᐁᑲᐯᔑᐗᐨ ᒥᔑᐣ ᐃᓄᐎᐟ 
ᐊᐱᐨ ᐸᑲᐣ ᐅᐣᑌᕒᐃᔪ᙮ ᐁᐎᑕᓄᑭᒪᐨ ᐃᓄᐎᐟ ᑕᐯᕒᐃᓴᐟ ᑲᓇᑕᒥ ᐅᑭᐎᒋᐦᐃᑯᐣ ᐳᕒᓇ ᒋᑭᑭᑫᑕᐠ 
ᐃᓄᐎᐟ ᐃᓇᑎᓯᐎᓇᐣ ᒥᓇ ᓴᓇᑭᓭᐎᓇᐣ᙮ “ᑲᐎᒋᒪᒪᐤ ᐱᒪᒥᐣ ᐊᐦᑯᓯᐎᐣ ᑲᓂᑲᓂᐢᑲᐠ ᑕᐣᑲᓱᐱᐣᑲᐟ 
ᐃᓄᐎᐟ,” ᐁᑭᑭᑐᐨ, “ᒥᐌ ᐁᔑᐸᑯᓭᑕᒪᐣ ᒋᒪᐡᑲᐗᑌᐠ ᑫᑭᐅᒋ ᓴᑭᓯᐠ ᐃᐃᐌ ᐱᒥᐎᒋᑫᐎᐣ ᒥᓇ 
ᐃᑭᐌᓂᐗᐠ ᐃᓄᐎᐟ ᑲᑲᐯᔑᐗᐨ ᐃᐃᒪ ᐊᑕᐗ ᓀᑫᐦᐃ᙮” ᒪᔭᒼ ᒥᓇ, ᐳᕒᓇ ᑕᐃᓇᓄᑭ ᒋᒪᒪᐤ 
ᐊᓄᑭᓇᓂᐗᐠ ᐊᓂᔑᓂᓂᐤ ᐊᑯᓯᐎ ᓇᑕᐗᐸᒋᑫ ᐱᒥᐎᒋᑫᐎᐣ ᐊᔕ ᑲᑭᔑᐅᓇᑌᑭᐣ ᐊᐦᑯᓯᐎ 
ᐱᒥᐎᒋᑫᐎᓇᐣ ᐃᐃᒪ ᑲᐃᔑ ᒥᑭᑲᑌᑭᐣ ᐊᑶᓴᓯᓂ ᒥᓇ ᐱᑾᑲᓇᑲᐣ᙮
ᒥᔑᐣ FNIM ᐊᓂᔑᓂᓂᐗᐠ ᐃᐃᒪ ᔕᒼᑊᓬᐁᐣ ᑲᓇᐗᐸᒋᑫᐎᓂᐠ ᑲᐯᔑᐗᐠ ᓄᐱᒥᐠ ᒥᓇ ᑲᐃᔑᓇᐎᓇᑾᐠ 
ᒥᓇ ᐱᒥᔭᐎᐣ ᐊᐣᑾᒥᓭ ᒣᑾᐨ᙮ ᒋᑭᑌᐱᓂᑲᑌᐠ ᐊᐦᑯᓯᐎ ᐱᒥᔭᐎᐣ ᑲᑎᐸᐦᐊᒧᐗᐨ ᐊᐦᑯᓯᐎᐣ 
ᐱᒥᔭᐎᐣ ᐎᒋᐦᐃᐌᐎᐣ ᓴᓇᑭᓭ᙮ ᔕᑯᐨ ᐱᒥᔭᐎᐣ ᑲᐅᒋ ᒪᒐᓂᐗᐠ ᐃᐡᑯᓂᑲᓂᐠ ᒋᑭᓇᓇᑲᒋᒋᑲᑌᐠ 
ᓂᐳᐗᐱᓀᐎᐣ ᓇᑲᒋᒋᑫᐎᐣ ᐊᔕ ᐱᒥᑎᐸᐦᐃᑲᑌ, ᓇᑲᐡᑭᑫᐎᓇᐣ ᑭᔭᐸᐨ ᐊᑌᐗᐣ᙮ 
“ᑲᐯ ᔭᐎᔭ ᓇᑲᓇᑲᓀ ᑲᐯᔑᐎᓂᐠ—ᓂᒐᓂᓴᐠ, ᓂᑭᐦᐃᑯᒪᐠ ᑲᔦᒪ ᓄᑯᒥᓴᐠ—ᐁᓇᑕᐌᑕᒧᐗᐨ 
ᑲᓇᐌᒋᑫᐎᐣ,” ᐃᑭᑐ ᐳᕒᓇ᙮ “ᓴᓇᑫᑕᑯᐣ ᒋᑭᒪᒐᓂᐗᐠ ᒥᓇ ᐁᐱᒋᐊᑭᐣᑌᐠ᙮ ᐃᐃᐌ ᐁᑲᓇᐗᐸᒋᑲᑌᐠ 
ᒣᑎᓂᑫᐎᐣ $20 ᒥᒋᒼ ᑲᔦᒪ $20 ᐱᒥᑌ ᒋᑭᒪᒋᐱᓱᓇᓂᐗᐠ ᒋᓇᑕᐌᐦᐊᑲᓀᐨ ᔭᐎᔭ ᑲᔦᒪ ᒋᐗᐸᒪᐨ 
ᒪᐡᑭᑭᐎᓂᓂᐗᐣ, ᒥᔑᐣ ᔭᐎᔭ ᐅᑲᓇᐗᐸᑕᐣ ᒥᒋᒥᓂ᙮ ᑭᐡᐱᐣ ᐊᐊᐌ ᐅᑕᑯᓯ ᑲᔦᒪ ᑲᓇᑲᒋᐦᐊᑲᓀᐨ 
ᐁᑲ ᐁᔭᔭᐗᐨ ᐅᑕᐸᓇᐣ, ᒥᓇ ᐁᓯᓭᐠ ᒋᓇᑕᐗᐸᒪᑲᓀᐨ ᔭᐎᔭ ᑲᐅᑐᑕᐸᓂᐨ ᒋᑭᒪᒋᐎᓂᐠ, ᒥᓇ ᑲᐎᐣ 
ᐃᐃᐌ ᑲᐯ ᑭ ᐃᓯᓭᓯᐣ᙮”
“ᓴᑭᑐᐣ ᐃᐃᐌ ᑲᐃᓀᒋᑲᑌᐠ ᒋᑭᔭᔭᐸᐣ ᑲᐱᒥᐱᓱᐨ ᑫᑭᐅᒋ ᓇᑲᒋᐦᐊᑲᓀᐨ ᔭᐎᔭ ᑭᒋ ᐅᑕᐸᐣ,” ᐳᕒᓇ 
ᐃᑭᑐ᙮ “ᑲᐡᑭᐦᐅᓇᓂᐗᐠ ᒋᑭᔕᓂᐗᐠ ᔭᐎᔭᐠ ᑲᐃᔑ ᑲᐯᔑᐗᐨ, ᒋᑭᑌᐱᓇᒧᐗᐨ ᐎᒋᐦᐃᐌᐎᓇᐣ ᒪᐗᐨ 
ᑲᓇᑕᐌᑕᒧᐗᐨ ᒥᑕᐦᐃ ᑕᑭ ᐅᒋ ᒥᓄᓭ᙮” 

ᓂᐳᐗᐱᓀᐎᐣ ᑲᓇᐌᒋᑫᐎᐣ ᐅᐣᑌᕒᐃᔪ ᐸᒥᓯᐗᐠ 
ᐃᐦᐃᐌᓂ ᓂᐳᐗᐱᓀᐎᐣ ᐎᒋᐦᐃᐌᐎᓇᐣ 
ᐊᓂᔑᓂᓂᐗᐣ, ᐃᓄᐎᐟ ᒥᓇ ᐎᓴᑯᑌᐎᓂᓂᐗᐣ 
(FNIM) ᔭᐎᔭᐠ᙮ ᑕᓄᑭᒥᐣ ᒋᑭᑕᐸᓯᓂᑲᑌᐠ 
ᒥᓂᑯᐠ ᔭᐎᔭᐠ ᑲᒥᑭᑲᑌᓂᐠ ᓂᐳᐗᐱᓀᐎᓇᐣ, ᒥᓇ 
ᐃᑭᐌᓂᐗᐠ ᐅᑕᑯᓯᐠ ᒋᑭᑌᐱᓇᒧᐗᐨ ᑲᒥᓋᔑᐠ 
ᑲᓇᐌᒋᑫᐎᐣ ᑲᓂᐱᓯᑲᒪᑲᐠ ᐊᑯᓯᐎᐣ᙮
CCO ᐅᓇᒋᑫᐗᐠ ᒥᓇ ᐅᓇᑲᒋᑐᓇᐗ ᓂᐳᐗᐱᓀᐎᐣ ᐎᒋᐦᐃᐌᐎᓇᐣ 
ᒥᓯᐌ ᐅᐣᑌᕒᐃᔪ᙮ ᑲᑲᓇᐗᐸᑕᒪᐠ ᐃᐃᐌ ᒋᓇᑲᐡᑭᑲᑌᐠ ᓂᐳᐗᐱᓀᐎᐣ 
ᐁᐎᑕᒪᑫᔭᐠ ᑾᔭᐠ ᒋᐱᒪᑎᓯᓇᓂᐗᐠ, ᒥᓇ ᒋᑲᒋᑎᓂᑲᑌᐠ ᐎᐸᐨ 
ᓇᑲᒋᒋᑫᐎᓇᐣ ᒥᓇ ᒥᑭᑫᐎᓇᐣ ᐎᒋᐦᐃᐌᐎᓇᐣ᙮ ᓂᐎᒋᐦᐃᑯᒥᐣ ᐃᑭᐌᓂᐗᐠ 
FNIM ᐅᓇᔓᐌᐎᓂᓂᐗᐠ ᒥᓇ ᐅᑭᒪᐎᓇᐣ, ᐊᐦᑯᓯᐎ ᐱᒥᐎᒋᑫᐎᓇᐣ 
ᒥᓇ ᑲᐱᑯᐎᓄᐗᐨ ᑲᐃᔑ ᐸᐸᒥᓯᐗᐨ ᓂᐳᐗᐱᓀᐎᐣ ᓇᑲᐡᑭᑫᐎᐣ ᒥᓇ 
ᑲᓇᐌᒋᑫᐎᐣ, ᒥᓇ ᒥᔑᐣ ᐊᐦᑯᓯᐎᓇᐣ ᑲᐃᔑ ᓇᑲᒋᐗᐨ᙮

ᓂᐳᐗᐱᓀᐎᐣ ᑲᓇᐌᒋᑫᐎᐣ ᐅᐣᑌᕒᐃᔪ ᐊᔓᑕᒪᑫᐎᐣ
ᑲᐅᒋ ᓇᑲᒋᒋᑲᑌᐠ ᐅᐅᐌ ᐊᓄᑭᐎᐣ ᐅᓄᐌᓂᐗᐣ:
ᑲᑲᓇᐗᐸᑕᒪᐠ: ᐊᐗᔑᒣ ᐃᐃᐌ ᒋᑭᒥᓄᓭᐠ ᓂᐳᐗᐱᓀᐎᐣ ᑲᐃᓇᑌᐠ 
ᓇᑲᒋᒋᑫᐎᐣ ᒋᐎᒋᐦᐊᑲᓀᐗᐨ ᒥᓇ ᒋᐊᓄᑭᑕᐗᑲᓀᐨ FNIM ᐊᓂᔑᓂᓂᐗᐠ 
ᐅᐅᒪ ᐅᐣᑌᕒᐃᔪ ᐃᐃᐌ ᒋᓯᓭᐠ ᒋᑭᒋᓀᒋᑲᑌᐠ ᐊᓂᔑᓂᓂᐤ ᒥᑲᓇ ᒋᑭᐅᒋ 
ᒥᓄᔭᓂᐗᐠ᙮
CCO ᐊᓂᔑᓂᓂᐤ ᓂᐳᐗᐱᓀᐎᐣ ᐊᓄᑭᐎᐣ II (ACS II), ᐁᐎᑕᒪᑫᒪᑲᐠ 
ᑾᔭᐠ ᐅᓇᒋᑫᐎᐣ ᒋᑭᑕᐸᓯᓂᑲᑌᐠ ᐁᑲ ᒋᓯᓭᑭᐣ ᒥᓇ ᒋᓇᑲᐡᑭᑲᑌᑭᐣ 
ᓂᐳᐗᐱᓀᐎᐣ ᒥᓂᑯᐠ 2012 ᐊᑯᓇᐠ 2015᙮ ᐃᐃᐌ ᐅᓇᒋᑫᐎᐣ 
ᓂᓯᑕᐎᓇᑯᐣ ᑫᓇᑲᐡᑭᑫᒪᑲᑭᐣ ᑫᐗᐸᑕᒧᐗᐨ ᑲᑭᓇ ᐊᓂᔑᓂᓂᐗᐠ ᐅᐣᑌᕒᐃᔪ, 
ᒥᓇ ᒋᑭᐅᑎᓂᑲᑌᑭᐣ ᔭᐎᔭᐠ ᑲᓇᑲᒋᐗᐨ ᒥᓇ ᐊᐸᒋᒋᑲᓇᐣ ᒋᑭᐊᐣᒋᓭᐠ᙮ 
CCO ᐅᐣᑌᕒᐃᔪ ᓂᐳᐗᐱᓀᐎᐣ ᐅᓇᒋᑫᐎᐣ III (OCP III), ᒥᐅᐌ 
ᑲᓇᐗᐸᒋᑫᐎᐣ ᐅᐣᑌᕒᐃᔪ ᓂᐳᐗᐱᓀᐎᐣ ᐱᒥᐎᒋᑫᐎᐣ᙮ OCP III 
ᑲᓇᐗᐸᒋᑫᒪᑲᐣ ᓂᐳᐗᐱᓀᐎᐣ ᒋᑲᓇᐗᐸᒋᑲᑌᐠ ᑲᐃᔑ ᐗᐸᑕᐠ ᑲ ᐊᐦᑯᓯᐨ, 
ᒥᓇ ᒋᑲᓇᐗᐸᒋᑲᑌᐠ ᑲᐃᔑ ᓇᑕᐌᑕᑯᐠ ᒋᑭᒥᓄᓭᐠ ᒥᓯᐌ ᓇᑲᒋᒋᑫᐎᐣ᙮
ᒪᒪᐤ ᓂᐳᐗᐱᓀᐎᐣ ᑲᓇᐌᒋᑫᐎᐣ ᐅᐣᑌᕒᐃᔪ-ᐊᓂᔑᓂᓂᐤ ᓂᐳᐗᐱᓀᐎᐣ 
ᐊᐱᑕᒪᑫᐠ (JOACC), ᐁᑲᓇᐗᐸᒪᐗᐨ ᒥᓇ ᐁᐎᑕᒪᐗᐗᐨ CCO 
ᑫᑭᓇᓄᑭᓇᓂᐗᐠ ᒋᑭᑌᐱᓇᑲᓀᐗᐨ FNIM ᐊᓂᔑᓂᓂᐗᐠ ᒥᓇ ᒋᑭᐅᒋ 
ᑕᐸᓯᓂᑲᑌᐠ ᒥᓂᑯᐠ ᑲᒥᑭᑲᑌᑭᐣ ᓂᐳᐗᐱᓀᐎᓇᐣ ᐅᐣᑌᕒᐃᔪ ᐊᓂᔑᓇᐯᑲᐠ 
ᒥᓇ ᐁᑕᑯᓇᑲᓀᐗᐨ ᐊᓂᔑᓇᐯ ᐱᒥᐎᒋᑫᐎᓇᐣ ᒥᓇ ᑭᒋᔭᔭᐠ᙮
ᐃᓂᐌᓂᐗᐣ 13 ᑲᑕᓯᑭᐣ ᑲᓇᐗᐸᒋᑫᐎᓇᐣ ᓂᐳᐗᐱᓀᐎᐣ ᐱᒥᐎᒋᑫᐎᓇᐣ 
ᒥᓯᐌ ᐅᐣᑌᕒᐃᔪ, ᐁᐊᓄᑭᑕᒧᐗᐨ ᓂᐳᐗᐱᓀᐎᐣ ᑭᑭᓄᒪᑫᐎᓇᐣ ᒥᓇ 
ᑲᓇᐌᒋᑫᐎᓇᐣ, ᒋᒥᑯᐡᑭᑲᑌᑭᐣ ᑲᐃᔑ ᑲᓇᐗᐸᒋᑲᑌᐠ ᒥᓇ ᒋᒥᑭᑲᑌᐠ ᓂᔡᔦᐠ 
ᒋᓯᓭᑭᐣ ᑲᑭᑐᐎᓇᐣ ᑲᐃᔑ ᒥᑯᐡᑲᑌᑕᒧᐗᐨ ᐃᓯᓭᐎᓇᐣ᙮ ᑲᐃᓇᒋᑲᓂᐗᐠ 
ᑕᑯᓂᑲᑌᐗᐣ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐊᑯᓯᐎᑲᒥᐠ ᒥᓇ ᑲᐃᓇᓄᑭᐗᐨ, 
ᐁᑕᑯᓇᑲᓀᐗᐨ ᐅᑕᑯᓯᐠ, ᒪᐡᑭᑭᐎᓂᓂᐗᐠ ᒥᓇ ᐱᒥᐎᒋᑫᐎᓇᐣ ᑲᓇᑲᒋᑐᐗᐨ 
ᓂᐳᐗᐱᓀᐎᐣ ᓇᑲᐡᑭᑫᐎᐣ, ᓇᑲᒋᒋᑫᐎᐣ, ᒥᑭᑫᐎᐣ ᒥᓇ ᐸᒥᐦᐃᐌᐎᐣ᙮ 

ᑲᐱᑕᒧᐗᐨ ᐎᓇᐗ JOACC ᒥᓇ ᐅᓂᑲᓂᑕᒪᑫᐠ ᑲᐅᒋᐗᐨ FNIM ᐊᓂᔑᓂᓂᑲᐠ

ᒥᑲᓇ

ᐁᐱᑕᓄᑭᓇᓂᐗᐠ ᑲᐎᑕᓄᑭᒥᑎᓇᓂᐗᐠ
ᒋᑌᐱᓇᒪᐠ ᑲᑲᐠᐤᑌᐱᓇᒪᐠ ᒋᑭᐊᐗᔑᒣ ᒥᓄᓭᐠ ᐊᓂᔑᓂᓂ ᓂᐳᐗᐱᓀᐎᐣ 
ᓇᑲᐡᑭᑫᐎᓇᐣ ᒥᓇ ᑫᑌᐱᓂᑲᑌᑭᐣ, CCO ᐅᐎᑕᓄᑭᒪᐣ ᐊᓂᔑᓂᓂᐗᐣ 
ᒥᓇ ᐱᒥᐎᒋᑫᐎᓇᐣ᙮ ᐃᑭᐌᓂᐗᐠ CCO ᐊᓂᔑᓂᓂ ᓂᐳᐗᐱᓀᐎᐣ 
ᑲᑲᓇᐗᐸᑕᒧᐗᐨ ᐊᓄᑭᓇᑲᓇᐠ ᒪᔭᒼ ᐅᐎᑕᓄᑭᒪᐗᐣ ᐅᐣᑌᕒᐃᔪ FNIM 
ᐅᑭᒪᐎᓇᐣ ᒋᑭᑫᒋᑲᑌᐠ ᑲᐃᔑᓂᔕᑭᐣ ᐱᒥᐎᒋᑫᐎᓇᐣ ᒥᓇ ᐊᓄᑭᐎᓇᐣ 
ᐁᐎᒋᐦᐃᐌᓭᑭᐣ ᒥᓇ ᐁᐊᓄᑭᒪᑲᑭᐣ ᐃᐃᒪ ᐊᓂᑭᓂᓂᑲᐠ᙮
ᑭᒋᓀᑕᑯᐣ ᒋᑭᑭᒋᐎᓇᒪᐠ ᐅᓄᐌᓂᐗᐣ ᐎᑕᓄᑭᒥᑎᐎᓇᐣ ᐃᐃᒪ ᐅᐣᑌᕒᐃᔪ 
ᒥᓇ ᑲᐃᔑᐊᑌᑭᐣ ᑲᓇᐗᐸᒋᑫᐎᓇᐣ᙮ ᐃᐃᐌᑕᐡ ᐁᑕ ᑲᐱᒧᓴᒋᑲᑌᐠ ᒥᑲᓇ 
ᒋᑭᑐᒋᑲᑌᑭᐣ ᐃᓂᐌᓂᐗᐣ ᐊᔓᑕᒪᑫᐎᓇᐣ ᑲᑭᒋᓀᑕᑯᑭᐣ ᐃᐃᒪ ᐊᓂᔑᓂᓂ 
ᓂᐳᐗᐱᓀᐎᐣ ᐊᓄᑭᐎᐣ II ᒥᓇ ᒋᑭᑌᐱᓇᒪᐠ ᐃᓂᐌᓂᐗᐣ ᐊᓄᑭᐎᓀᓴᐣ: 

l	�ᐊᓂᔑᓂᓂᐗᐠ ᒋᑭᐎᒋᐦᐊᑲᓀᐗᐨ ᒋᑭᐅᑕᐱᓇᒪᓱᐗᐨ ᒥᓄᔭᐎᓇᐣ 
ᑲᒪᒋᑐᒋᑫᒪᑲᑭᐣ ᑎᓄᑲᐣ ᒪᑭᒋᓯᐗᐱᓀᐎᐣ, ᒥᓂᑴᐗᐱᓀᐎᐣ, ᐁᑲ 
ᑫᑭᓇᐸᒋᐦᐊᑲᓀᐨ ᓇᓭᒪ, ᐁᑲ ᑲᑲᑐᒋᓇᓂᐗᐠ ᒥᓇ ᑲᑲᒥᓄᐎᓯᓇᓂᐗᐠ᙮

l	�ᑲᑭᓇ FNIM ᐊᓂᔑᓂᓂ ᐅᐅᒪ ᐅᐣᑌᕒᐃᔪ ᑫᑭᓇᑲᒋᐦᐊᑲᓀᐸᐣ, 
ᒋᑭᓇᓇᑲᒋᐦᐊᑲᓀᐗᐨ᙮

l	�ᑲᑭᓇ ᓂᐳᐗᐱᓀᐎᓇᐣ ᑲᒥᑭᑲᑌᑭᐣ ᐎᐸᐨ ᒋᓇᑕᐌᒋᑲᑌᑭᐣ ᑲᔦ ᑾᔭᐠ 
ᒋᑐᒋᑲᑌᑭᐣ᙮

l	�ᓂᐳᐗᐱᓀᐎᐣ ᐃᔑᒥᓇᐗᒋᐦᐊᑲᓀ ᒥᓯᐌ ᔭᐎᔭ ᒥᓇ ᐅᒋᑲᓇᐗᐸᒋᑲᑌ 
ᐃᐃᒪ ᐊᓂᔑᓂᓂ ᒥᑲᓇ ᑲᐅᒋ ᒥᓄᔭᓂᐗᐠ᙮

ᐁᑯᓀᐣ ᑲ ᐅᒋᓇᑕᐌᑕᒣᐠ ᐊᓂᔑᓂᓂ ᓂᐳᐗᐱᓀᐎᐣ ᐊᓄᑭᐎᐣ
ᑲᐃᓯᓭᓇᓂᐗᐠ ᒥᓇ ᔓᓂᔭᑫᐎᓇᐣ ᑲᑲ ᑕᐱᐡᑯᒋᓭᐠ ᐅᐣᒋᒪᓯᓭ ᒥᓄᔭᐎᐣ ᐁᑲ ᐁᑕᐱᐢᑯᒋᓭᐠ᙮ 
ᐊᓂᔑᓂᓂᐗᐠ ᐅᐣᑌᕒᐃᔪ ᐃᐡᐸᑭᑕᓱᓀᐗᐣ ᐊᐦᑯᓯᐎᓇᐣ, ᐊᑯᓯᐎᑲᒥᑯᐠ ᐁᐱᑎᑫᐗᐨ ᒥᓇ 
ᐁᐃᓯᓭᑭᐣ ᑲᒪᔑᑐᒋᑫᒪᑲᑭᐣ ᐃᓯᓭᐎᓇᐣ ᑎᓄᑲᐣ ᑲᑲ ᒥᓋᔑᐠ ᐎᓯᓂᐎᓇᐣ, ᒪᐡᑭᑭᑫᐎᐣ 
ᒥᓇ ᒥᓂᑴᐗᐱᓀᐎᓇᐣ, ᒥᓇ ᑲᑲ ᐃᓇᐸᒋᐦᐊᑲᓀᐨ ᓇᓭᒪᐠ᙮ ᐊᓂᐣᑕ ᔭᐎᔭᐠ ᑲᐎᐣ 
ᐅᑭᑌᐱᓇᓯᓇᐗ ᒪᐡᑭᑭᐎ ᓇᑕᐌᐦᐃᐌᐎᓇᐣ ᒥᓇ ᑲᐎᐣ ᐅᑭᑫᑕᓯᓇᐗ ᐊᐦᑯᓯᐎ 
ᓇᑲᒋᒋᑫᐎᐣ ᐁᓇᒋᑲᓂᐗᐠ᙮ ᒥᓇ ᐯᔑᑾ, ᐊᓂᔑᓂᓂᐗᐠ ᐅᐅᒪ ᐅᐣᑌᕒᐃᔪ ᑲᐎᐣ ᐅᐣᒋ 
ᐃᐡᐸᓯᐣ ᓂᐳᐗᐱᓀᐎᓇᐣ ᐊᐱᐨ ᑯᑕᑭᔭᐠ ᐅᐣᑌᕒᐃᔪ ᔭᐎᔭ᙮ ᓄᑯᒼ ᐃᑕᐡ, ᓂᐳᐗᐱᓀᐎᓇᐣ 
ᐃᐡᐱᑲᒪᑲᓄᐣ᙮
ᐃᐃᐌ ᐊᓂᔑᓂᓂ ᓂᐳᐗᐱᓀᐎᐣ ᐊᓄᑭᐎ II ᒥᐅᐌ ᑐᓇᒋᑫᐎᓂᓇᐣ ᒋᑭᓇᑲᐡᑭᑲᑌᐠ ᑲ 
ᐊᓂᓯᓭᐠ᙮
ᑲᑭ ᐊᔭᒥᑐᐣ ᐊᐗᔑᒣ ᐃᐃᐌ ᓂᐳᐗᐱᓀᐎᐣ ᐁᑐᒋᑫᒪᑲᐠ ᒥᓇ ᐁᐃᓯᓭᐦᐃᐌᒪᑲᐠ ᐃᐃᒪ 
ᐊᓂᔑᓂᓂᑲᐠ ᐅᐣᑌᕒᐃᔪ, ᒥᓇ CCO ᑲᐃᔑ ᐊᔓᑕᒪᐨ ᒋᑭ ᐊᐣᒋᑲᓇᐗᐸᒋᑲᑌᐠ ᐃᐃᒪ ACS 
II: https://www.cancercare.on.ca/cms/one.aspx?pageId=9315

ᒋᑕᑯᓇᑲᓀᐗᐨ ᓂᑲᓇᒋᑲᑌ
ᐃᑭᐌᓂᐗᐠ FNIM ᐊᓂᔑᓂᓂᐗᐠ ᐸᑲᐣ ᐃᔑᑲᓇᐗᐸᒪᑲᓀᐗᐠ ᑭᒋᓇᑯᓂᑫᐎᓂᐠ 
ᐁᓂᓯᑕᐎᓂᑲᑌᐠ ᐊᓂᔑᓂᓂᐗᐠ ᐁᑭᑭᐡᑲᒧᐗᐨ ᒪᐣᑐ ᒥᓇ ᑎᕒᐃᑎ ᒥᓂᑯᐎᓇᐣ, CCO 
ᐅᑭᑕᑯᓇᐣ ᑲᑭᓇ FNIM ᐃᐡᑯᓂᑲᓇᐣ ᒋᑭᐅᓇᑌᐠ ᐅᐅᐌ ACS II᙮ ᐃᓂᐌᓂᐗᐣ 
ᐎᑕᓄᑭᒥᑎᐎᓇᐣ ᑫᐃᓇᒋᑲᑌᑭᐣ ᒋᐎᒋᐗᔭᐠ FNIM ᐊᓂᔑᓂᓂᐗᐠ ᒋᑭᐅᒋᓇᑲᒋᒋᑲᑌᐠ 
ᑌᐺ ᐃᐃᐌ ACS II᙮ ᑲᐃᓇᒋᑲᓂᐗᐠ ᐎᑕᒪᑫᒪᑲᓄᐣ ᐎᑕᓄᑭᒥᑎᐎᓇᐣ ᑌᐺᐎᓂᐠ ᒥᓇ 
ᑭᒋᓀᒋᑫᐎᓂᐠ ᒋᓇᒋᑲᑌᑭᐣ ᐃᐃᒪ FNIM ᓂᑲᓂᑕᒪᑫᐎᓂᐠ, ᐅᑐᑭᒪᐎᓂᐗ ᑲᐃᓇᑌᑭᐣ 
ᒥᓇ ᐅᑭᒪᐎᐣ ᑲᐃᔑᒪᒐᒪᑲᑭᐣ᙮ ᐃᐃᐌ ᑫᑲᑴᑌᐱᓇᒪᐠ ᒋᐅᒋ ᒥᓄᓭᐗᐨ ᒋᒥᓄᔭᐗᐨ FNIM 
ᐊᐗᔑᔕᐠ, ᑎᐯᒋᑫᐎᓇᐣ ᒥᓇ ᐃᐡᑯᓂᑲᓇᐣ ᒣᑾᐨ ᐁᒪᓇᒋᒋᑲᑌᑭᐣ ᒥᓇ ᐁᑲᐣᒋᓂᔕᐦᐃᑲᑌᑭᐣ ᑲ 
ᒣᒣᑭᓇᑯᑭᐣ ᐊᓂᔑᓂᓂᐤ ᐱᒪᑎᓯᐎᓇᐣ, ᐊᓂᔑᓂᓂᐤ ᑐᑕᒧᐎᓇᐣ ᒥᓇ ᐃᓇᑎᓯᐎᓇᐣ ᑲᔭᔭᐗᐨ 
FNIM ᐊᓂᔑᓂᓂᐗᐠ᙮

ᐃᐃᐌ ACCU ᐁᑭᒪᒪᐤᐱᐗᐨ ᑲᑭᐱᔕᐗᐨ ᐃᑭᐌᓂᐗᐠ ᐃᓄᐎᐟ ᑕᐱᕒᐃᓯᐟ ᑲᓇᑕᒥ ᐃᓄᐎᐟ ᐃᐃᒪ 
ᐊᑕᐗ, ᓯᑌᒼᐳᕒ 2013᙮ ᐃᓄᐎᐟ ᑕᐱᕒᐃᓯᐟ ᑲᓇᑕᒥ ᐅᐎ ᐅᑲᓬᐃᐠ; ᑕᑲᓱᐣᐱᐣᑲᐟ ᐃᓄᐎᐟ: ᑳᓂ 
ᓯᑐᓬ ᒥᓇ ᐃᐣᑐ ᑲᒼᐳᕒ

ᐁᐱᒧᓴᓂᐗᐠ ᒥᑲᓇ

ᐅᐣᑌᕒᐃᔪ ᓂᐳᐗᐱᓀᐎᐣ ᐅᓇᒋᑫᐎᐣ III ᐊᓄᑭᐎᓇᐣ

ACS II ᐊᓄᑭᐎᐣ ᑲᓂᑲᓇᒋᑲᑌᑭᐣ 

ᐊᓂᐣ ᑫᑐᑕᒪᐠ ᒋᑌᐱᓇᒪᑭᐣ ᐅᓄᐌᓂᐗᐣ ᐊᓄᑭᐎᓀᓴᐣ? ᑲᑭᒪᐡᑲᐗᑐᒥᐣ 
ᐃᓂᐌᓂᐗᐣ ᑲ ᐊᐸᒋᒋᑲᑌᑭᐣ ᒥᓇ ᒋᑭᑭᓄᒪᑫᓇᓂᐗᐠ ᒋᓇᑲᐡᑭᑲᑌᑭᐣ ᒥᓇ 
ᒋᒥᓄᐗᒋᒋᑲᑌᑭᐣ ᓂᐳᐗᐱᓀᐎᓇᐣ ᐅᓄᐌᓂᐗᐣ:

l	�ᑲ ᐊᓄᑭᑕᒧᐗᐨ ᒋᒪᒪᐤᐡᑲᐗᐨ ᙮᙮᙮ ᒋᐱᓯᑕᑎᓇᓂᐗᐠ ᒥᓇ 
ᒋᓂᓯᑐᑕᑎᓇᓂᐗᐠ

l	�ᒋᑕᑯᓂᑎᓇᓂᐗᐠ—ᒋᓇᑲᒋᒋᑲᑌᑭᐣ ᑲᑭᓇ ᑫᑯᓇᐣ ᑲᐃᓯᓭᑭᐣ 
ᒋᑭᑐᒋᑲᑌᐠ ᐊᓄᑭᐎᐣ ᒋᒥᓄᓭᑭᐣ᙮ 

l	�ᒪᒪᐤ ᒋᐅᓇᒋᑲᓂᐗᐠ ᒥᓇ ᒋᐊᓄᑭᒋᑲᑌᑭᐣ
ᐁᐱᓯᑕᐗᔭᐠ ᑲᐎᑕᓄᑭᒪᔭᐠ ᑭᐅᒋ ᐅᓇᒋᑲᑌᐗᐣ ᑯᑖᓯ ᐊᓄᑭᐎᓇᐣ 
ᑲᓂᑲᓇᒋᑲᑌᑭᐣ ᐅᐅᒪ ACS II᙮ ᑫᐃᔑ ᐗᐸᒋᑲᑌᐠ ᐃᐃᐌ ᐊᓄᑭᐎᐣ 
ᐃᓂᐌᓂᐗᐣ ᓂᐳᐗᐱᓀᐎᐣ ᓇᑲᒋᒋᑫᐎᐣ ᐃᓇᑯᓂᑫᐎᓀᓴᐣ ᒥᓇ 
ᐊᓄᑭᐎᓇᐣ ᑫᓇᑯᑭᐣ ᒋᑭᑌᐱᓇᒪᐠ ᐃᐃᐌ ᑲᐗᐸᑕᒪᐠ᙮

ᐅᐣᑌᕒᐃᔪ ᓂᐳᐗᐱᓀᐎᐣ ᐅᓇᒋᑫᐎᐣ III
ACS II ᒥᐃᐌ ᐊᓄᑭᐎᐣ ᑫᑐᒋᑲᑌᐠ ᐃᐃᒪ ᑲᐃᓇᑌᐠ ᐅᐣᑌᕒᐃᔪ ᓂᐳᐗᐱᓀᐎᐣ 
ᐅᓇᒋᑫᐎᐣ III ᐊᓄᑭᐎᐣ ᑲᓂᑲᓇᒋᑲᑌᐠ ᑲᐅᒋ ᒪᓯᓭᐠ ᒋᑕᐸᓯᓂᑲᑌᐠ᙮ 
CCO ᐅᐎᐅᑕᑐᓇᐗ ᔭᐎᔭᐣ ᒋᑭᐅᑎᓇᒥᓂᐨ ᑭᑫᑕᒪᐎᓇᐣ ᑲᓇᑕᐌᑕᑯᑭᐣ 
ᒋᑭᐅᓀᒋᑲᑌᑭᐣ ᐅᑲᓇᐌᓂᒥᑯᐎᓂᐗ᙮ ᐃᐃᐌᑕᐡ OCP III, CCO ᐅᑲᑐᑕᓇᐗ: 

n	� ᒋᒪᐡᑲᐎᑐᐗᐨ ᐅᑕᑯᓯ ᑲᓇᐗᐸᒋᑫᐎᐣ ᒋᔑᑲᓇᐗᐸᒋᑲᑌᐠ ᓂᐳᐗᐱᓀᐎᐣ 
ᑲᓇᐌᒋᑫᐎᐣ

n	� ᒋᒪᒥᓄᒋᑲᑌᐠ ᑲᐃᔑ ᐊᓄᑭᒋᑲᑌᐠ ᐱᒥᐎᒋᑫᐎᐣ
n	� ᒋᐎᑕᒪᐗᑲᓀᐗᐨ ᔭᐎᔭᐠ ᑭᑫᑕᒪᐎᓇᐣ ᑫᓇᑕᐌᑕᒧᐗᐨ ᒋᑭ ᐅᒋ 

ᐅᓀᑕᒧᐗᐨ ᐅᑲᓇᐌᓂᒥᑯᐎᓂᐗ
ᐎ ᐊᔭᒥᑐᔭᐣ ᐅᓇᒋᑫᐎᐣ, ᐃᐃᒪ ᑲᑭ ᐃᔕ http:/ocp.cancercare.on.ca/

ᑲᓂᑲᓇᒋᑲᑌᑭᐣ ᐃᐃᒪ ᐊᓂᔑᓂᓂ ᓂᐳᐗᐱᓀᐎᐣ ᐊᓄᑭᐎᐣ II ᐅᒋ ᐎᒋᑕᒪᑲᐣ ᐃᐃᒪ ᒪᒪᐤ ᑲᓇᐗᐸᒋᑫᐎᐣ ᐅᐣᑌᕒᐃᔪ ᓂᐳᐗᐱᓀᐎᐣ ᐅᓇᒋᑫᐎᐣ III (OCP)᙮ ᑲᐃᔑᐯᔑᑯᐠ ᑲᓂᑲᓇᒋᑲᑌᐠ ᑲᐎᐣ ᒪᔭᒼ ᓇᐱᓭᓯᐣ ᐃᐃᐌ 
ᑲᐯᔑᑯᐠ ᑲᓂᑯᑖᓯᑭᐣ OCP III ᑲᑲᑴᑌᐱᓂᑲᑌᑭᐣ᙮

ᒥᑲᓇ



ᔐᕒᐃ ᐯᑯᕒ, NCFW, BSW, RSW
ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂ
North East ᑲᓇᐗᐸᒋᑫᐎᐣ

ᐁᐃᓇᓀᐤ ᑕᓱᐊᐦᑭ ᐁᐎᒋᐦᐊᐨ ᑎᐯᒋᑫᐎᓇᐣ ᐅᐣᒋ ᒥᑐᓀᒋᑲᐣ ᐊᐦᑯᓯᐎᓇᐣ ᐅᑭᒥᓂᑯᐣ ᔐᕒᐃ 
ᐯᑯᕒ ᒋᒪᐡᑲᐎᑲᐸᐎᒪᑲᑎᓂᐠ ᑲᐃᓇᓄᑭᐨ ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂ. “ᒪᐗᐨ ᑭᒥᔕ 
ᒥᑐᓀᒋᑲᐣ ᐃᓇᐱᓀᐎᓇᐣ ᑲᑭᐱᓇᓄᑭᔭᐣ, ᑭᐗᐸᒪᒥᐣ ᒥᔑᐣ ᔭᐎᔭᐠ ᐁᓇᑭᐡᑲᒧᐗᐨ ᐗᐗᓀᑕᒧᐎᐣ 
ᐃᓇᐱᓀᐎᓇᐣ᙮”
ᑲᐃᔑ ᒪᐡᑭᑭᐎ ᐎᒋᐦᐃᐌᓇᓂᐗᐠ ᐅᐅᐌ ᐊᓄᑭᐎᐣ ᐅᑭᐊᓂᒥᐦᐃᑯᐣ, ᔐᕒᐃ ᒥᐌ ᑲᑭᑐᑕᐠ 
ᐁᑭᐸᐸᒥᐎᒋᐦᐊᐨ ᒪᐡᑭᑭᐎᓂᓂᐗᐣ ᒥᓇ ᔕᑄᑌᐱᒋᑫᐎᓂᓂᐗᐣ, ᒥᓇ ᑯᑕᑭᔭᐣ ᐊᓄᑭᐎᓇᐣ 
ᑲᓇᑲᒋᒋᑲᑌᐠ ᓂᐳᐗᐱᓀᐎᐣ ᐊᑯᓯᐎᐣ᙮ ᐅᐅᐌ ᑲᑐᒋᑲᑌᐠ ᓂᔡᔦᐠ ᐃᓯᓭ ᒋᔑᑲᓇᐗᐸᒋᑲᑌᐠ᙮ ᔐᕒᐃ 
ᐅᐎᑕᒪᐗᐣ ᑲᑭᓇ ᔭᐎᔭᐣ ᑲ ᐊᑯᓯᓂᐨ ᒋᓂᓯᑐᑕᒧᐗᐨ ᐅᑕᓄᑭᐎᐣ ᑲᐃᓇᑭᒪᑲᓀᐨ ᓇᑕᐗᐸᒋᑫᐎᓂᓂ, 
ᐁᔭᔭᐨ ᐃᐃᒪ ᑲᐃᔑ ᒐᑭᓯᑲᑌᐠ ᓂᐳᐗᐱᓀᐎᐣ, ᐁᐎᒋᐦᐊᐨ ᒪᐡᑭᑭᐎᑴᐣ ᒥᓇ ᑲᑭᓇ ᐃᑭᐌᓂᐗᐠ 
ᑭᒋᒪᐡᑭᑭᐎᓂᓂᐗᐠ᙮
“ᑲᐃᔑᐊᓄᑭᔭᐣ ᒪᐗᐨ ᒥᔕ—ᐁᒥᔑᓇᑭᐣ ᑕᔑᑫᐎᓇᐣ ᒥᓇ ᐁᒥᔕᑭᐣ ᑎᐯᒋᑫᐎᐊᐦᑭᐣ—ᒥᓇ 
ᐁᐯᐯᔑᑯᓇᑯᑭᐣ᙮ ᐃᐃᒪ ᑲᐅᒋᔭᐣ ᒪᑾ ᒥᓂᑎᑯᐠ, ᐁᐊᐸᐦᐃᑲᑫᔭᐣ: ᓂᐱᑲᐠ ᐁᑕ ᑲᑭᐅᒋᔕ᙮ ᑭᐡᐱᐣ ᐁᑲ 
ᐸᑭᓯᐠ ᐱᐳᓂᒥᑲᓇ, ᐊᓂᔑᓂᓂᐗᐠ ᐃᐃᒪ ᒪᑾ ᒥᓂᑎᑯᐠ ᑲᐎᐣ ᒋᑭᒪᒐᐗᐨ ᒋᓇᑕᐌᐦᐊᑲᓀᐗᐨ᙮”
“ᑲᑕᓇᓄᑭᔭᐣ ᒥᔑᐣ ᑫᑯᐣ ᐊᓂᒥᓭ—ᐁᓄᑌᓭᐗᐨ ᐊᓂᑲᓄᑕᒪᑫᐠ ᑲᑎᐸᐦᐊᒪᐗᑲᓀᐗᐨ ᒥᓇ 
ᑲᑭᔑᒪᔑᑐᑕᐗᑲᓀᐗᐨ ᑲᑭᐅᒋᓭᐠ ᐌᐡᑲᐨ ᑲᑭᐱᑭᑭᓄᒪᐗᑲᓀᐗᐨ ᒥᓇ ᒪᐡᑭᑭᑫᐎᐣ, ᒥᓂᑴᐎᐣ ᒥᓇ 
ᓴᑲᓶᐎᐣ᙮” ᐱᒥᔭᐎᐣ ᒥᐊᐣ ᑫᐅᒋ ᑲᓇᐌᑕᑯᓯᐗᐨ ᑲᓇᑲᓇᑲᓀᐗᐨ ᐅᑎᐯᒋᑫᐎᐣ ᑲ ᐊᑯᓯᐨ ᔭᐎᔭ 
ᒪᐗᐨ ᐊᓂᒥᓭ ᑭᐌᑎᓄᐠ᙮ ᑲᒪᒐᓂᐗᐠ ᐃᐡᑯᓂᑲᓂᐠ ᒥᐌ ᐁᓯᓭᐠ ᑎᐯᒋᑫᐎᐣ ᐊᓂᒥᓭᐗᐠ ᒥᓇ ᐅᐣᒋ 
ᐊᓂᒥᓭ ᒋᑭᑌᐱᓇᐠ ᐅᐗᐸᒥᑯᐎᐣ ᐅᑕᑯᓯ᙮
ᑲᐃᔑᓄᑕᒪᐠ ᑯᑕᑭᔭᐣ ᐃᐡᑯᓂᑲᓂᐠ ᔭᐎᔭᐠ, ᑌᐺᑕᑎᐎᐣ ᐊᓂᒥᓭ᙮ “ᒪᐗᐨ ᒥᔕ ᒋᑭᑌᐺᔦᒋᑲᑌᐠ 
ᐊᐦᑯᓯᐎ ᐱᒥᐎᒋᑫᐎᐣ—ᐁᐃᓀᑕᐠ ᔭᐎᔭ ᐁᒧᒋ ᐊᑭᑕᓱᓂᐱᐦᐃᑲᓱᐨ᙮” ᐊᐗᔑᒣᑕᐡ ᐃᓯᓭ ᐃᐃᒪ 
ᔭᐎᔭ ᑲᑭᑭᐡᑲᑯᐨ ᓂᐳᐗᐱᓀᐎᓇᐣ᙮ ᒥᔑᐣ ᔭᐎᔭᐠ ᑲᐎᐣ ᐅᓇᐦᐃᓀᑕᓯᓇᐗ ᒋᑭᐎᒋᐦᐊᐗᐨ ᔭᐎᔭᐣ 
ᑲᑭᑭᐡᑲᒥᓂᐨ ᓂᐳᐗᐱᓀᐎᐣ, ᒥᓇ ᐁᐃᓀᑕᐠ ᐁᑲ ᐁᓇᑕᐌᓂᒪᑲᓀᐨ ᐊᐊᐌ ᓂᐳᐗᐱᓀᐎᐣ ᑲᑭᑭᐡᑲᐠ 
ᐅᑕᑯᓯ᙮
ᔐᕒᐃ ᑫᑐᑕᐠ, ᐅᐱᒥ ᑲᓄᒋᑫᑕᒪᑫ ᒥᓇ ᐗᐎᑕᓄᑭᒥᐌ᙮ ᐅᐎᑕᓄᑭᒪᐣ ᐯᔓᐣᐨ ᑲᓂᑲᓂᐡᑲᒥᓂᐨ 
ᐊᓄᑭᐎᓂᓂ ᐃᐃᒪ ᐁᑲᓇᑲᒋᐦᐊᑲᓀᐨ/ᐁᑲ ᐎᑲ ᑲᓇᑲᒋᐦᐊᑲᓀᐗᐨ ᐱᒥᐎᒋᑫᐎᐣ ᒥᓇ ᐁᐸᐸᒪᒋᒧᐨ 
ᐃᐡᑯᓂᑲᓂᐠ ᐊᓂᔑᓂᓂᐗᐣ ᐃᐃᐌᓂ ᐅᐣᒋ ᐎᐸᐨ ᒋᑭᑫᑕᑯᐠ ᓂᐳᐗᐱᓀᐎᐣ—ᐁᑕᓱ ᐯᐯᔑᑯᐠ 
ᐃᐡᑯᓂᑲᓇᐣ᙮

ᑲᐃᓇᒋᑫᔭᐠ ᑫᑐᑕᒪᐠ 2013-2014
CCO ᒥᓇ ᑲᐎᑕᓄᑭᒪᐨ ᒥᑕᐦᐃ ᑭᐊᓄᑭᐗᐠ ᑲᑭᑐᑕᒧᐗᐨ 2013-2014 ᒥᓇ ᑫᓂᑯᐠ 
ᐱᒪᓄᑭᒥᐣ ᒋᑭᑌᐱᓇᒪᐠ ᐊᓄᑭᐎᐣ ᑫᑐᑕᒪᑭᐣ᙮ ᐊᐱ ᒍᐣ 2014, ᐅᓄᐌᓂᐗᐣ ᑲᑕᑯᓇᒥᐣ:

n	� FNIM ᐎᑕᓄᑭᒥᑎᐎᓇᐣ ᑫᐃᓇᒋᑲᑌᐠ ᑭᒪᓯᓇᐦᐃᑲᑌᐗᐣ ᒥᓇ ᑭᐅᔑᐱᐦᐅᑎᓱᓇᓂᐗᐣ 
ᑲᑭᓇ ᐅᐣᑌᕒᐃᔪ ᐱᒥᐎᒋᑫᐎᓇᐣ ᒥᓇ ᐊᑕᐗ ᐃᓄᐎᐟ

n	� ᒋᒪᑕᓄᑭᐗᐨ ᓂᓯᐣ ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂ ᒥᓇ ᓂᔭᓇᐣ ᑭᔭᐸᐨ ᐊᓂᔑᓂᓂ 
ᓂᐳᐗᐱᓀᐎᐣ ᑫᓂᑲᓂᐡᑲᒧᐗᐨ (10 ᑲᑕᓯᓇᑭᐣ 13 ᑲᓇᐗᐸᒋᑫᐎᓇᐣ ᓂᐳᐗᐱᓀᐎᐣ 
ᐱᒥᐎᒋᑫᐎᓇᐣ ᐅᑲᔭᐗᐣ ᐯᐯᔑᐠ)

n	� ᒋᑭᔑ ᓇᓇᑐᑭᑫᒋᑲᑌᑭᐣ ᑲᓇᓇᑐᑭᑫᒋᑲᑌᐠ ᐅᐡᑭᐁᐃᐣ ᒥᓇ ᒣᑾᐨ ᑲ ᐊᐸᒋᒋᑲᑌᑭᐣ FNIM 
ᒪᐗᑐᐱᐦᐃᑲᓇᐣ, ᒥᓇ ᒋᓇᓇᑲᒋᒋᑲᑌᑭᐣ ᒋᑭᑐᒋᑲᑌᐠ ᓇᑲᒋᒋᑫᐎᓇᐣ

n	� ᒋᐎᑕᓄᑭᒪᑲᓀᐗᐨ ᑲᐃᔑᓇᑲᒋᐗᐨ ᐃᓇᐱᓀᐎᓇᐣ ᒥᓇ ᒥᑐᓀᒋᑲᓇᐱᓀᐎᓇᐣ ᒋᑭᐅᓇᑌᑭᐣ 
ᒥᓇ ᒋᑭᑯᒋᒋᑲᑌᐠ ᐊᓂᔑᓂᓂᐤ FNIM-ᒋᔑᓇᑯᐠ TEACH (ᑭᑭᓄᒪᑫᐎᐣ ᒋᑭᑫᑕᑯᐠ 
ᑲᐃᔑᐊᒋᑲᑌᐠ ᐃᓀᒋᑫᐎᓇᐣ ᐎᑕᒪᑫᐎᐣ ᒥᓇ ᒥᓄᔭᐎᐣ) ᐱᒥᐎᒋᑫᐎᐣ ᒋᑭᑭᓄᒪᐗᐨ 
ᒥᓄᔭᐎᐣ ᐊᓄᑭᓇᑲᓇᐠ ᑲᐃᔑ ᐊᓄᑭᐗᐨ FNIM ᐊᓂᔑᓂᓂᐗᐠ ᒋᑭᑐᑕᒧᐗᐨ ᑲᒥᓄᓭᐠ, 
ᑲᑭᑫᑕᑯᑭᐣ ᓴᑲᓶᐎᓇᐣ ᐃᓇᐱᓀᐎᐣ ᑲᓇᑭᐡᑭᑲᑌᐠ

n	� ᒋᐊᓴᑲᓀᐨ ᓂᓯᐣ ᓇᓭᒪ-ᑲᑭᑫᑕᐠ ᑫᓂᑲᓂᐡᑲᐠ ᒋᐎᒋᐦᐃᐌᓭᐠ ᐱᒥᐎᒋᑫᐎᓇᐣ
n	� ᒋᐊᐸᒋᒋᑲᑌᑭᐣ ᐗᑲᐱᐎᓇᐣ ᐃᐃᒪ FNIM ᐃᐡᑯᓂᑲᓂᐠ ᒋᑭᐊᓂᒧᒋᑲᑌᐠ ᓇᓇᑐᑭᑫᒋᑫᐎᐣ 

ᐃᔑᔭᐎᓇᐣ ᑲᐃᔑ ᓂᐗᑭᐣ ᑐᑕᒧᐎᓇᐣ ᑲᒪᓯᓭᐦᐃᐌᒪᑲᑭᐣ, ᑲᐃᔑ ᐗᐸᒋᑲᑌᑭᐣ ᑲᐃᔑ 
ᐊᓂᒥᓭᐠ, ᒥᓇ ᒋᑭᐅᑕᐱᓂᑲᑌᑭᐣ ᑫᐃᔑ ᐊᐣᒋᓭᑭᐣ ᐃᓇᑎᓯᐎᓇᐣ ᑲᒪᓯᓭᐦᐃᐌᒪᑲᑭᐣ᙮

n	� ᒋᑭᐅᓇᒋᑲᑌᐠ ᑫᐃᔑ ᐸᔭᑌᓂᓯᑐᑕᒧᐗᐨ ᑭᑭᓄᒪᑫᐎᐣ ᐱᒥᐎᒋᑫᐎᐣ ᐃᑭᐌᓂᐗᐠ 
ᓂᐳᐗᐱᓀᐎᐣ ᑲᑭᑭᐡᑲᒧᐗᐨ ᒥᓇ ᐅᑎᐯᒋᑫᐎᓂᐗ

n	� ᒋᐅᓇᑌᑭᐣ ᒥᓇ ᒋᑲᑴᒋᒋᑲᑌᑭᐣ ᐱᐗᐱᐠ ᑭᑭᓄᒪᑫᐎᓇᐣ ᐊᓂᔑᓂᓂᐤ ᑭᑭᓄᒪᑫᐎᐣ 
ᒥᓇ ᑭᑫᑕᒪᐎᓇᐣ ᐃᑭᐌᓂᐗᐠ ᐊᐦᑯᓯ ᐊᓄᑭᓇᑲᓇᐠ ᑲᔦ ᑲᓄᑭᑕᐗᐨ ᐎᒋᐦᐃᐌᐎᓇᐣ 
ᑲᐎᒋᐦᐃᑯᐗᐨ FNIM ᓂᐳᐗᐱᓀᐎᐣ ᐅᑕᑯᓯᐠ ᒥᓇ ᐅᑎᐯᒋᑫᐎᓂᐗ

ᐃᑭᐌᓂᐗᐠ ACCU ᒪᒪᐤᐱᐎᐣ ᐁᑭᐗᐸᒪᑲᓀᐗᐨ ᐎᓴᑯᑌᐎᓂᓂᐗᐠ ᐅᑭᒪᐎᐣ ᐅᐅᒪ ᐅᐣᑌᕒᐃᔪ 
ᒥᓄᔭᐎᐣ ᒥᓇ ᒥᓄᓭᐎᐣ ᐊᓄᑭᓇᑲᓇᐠ ᐃᐃᒪ ᐊᑕᐗ, ᓯᑌᒼᐳᕒ 2013᙮ ᐎᓴᑯᑌᐎᓂᓂᐗᐠ 
ᐅᑭᒪᐎᐣ ᐅᐣᑌᕒᐃᔪ: ᐌᐣᑕ ᐗᑌᓂ, ᐠᕒᐃᐢᑎᓇ ᒍᐌᓬ ᒥᓇ ᐎᐟᓂ ᒫᐣᐟᑯᒼᕒᐃ

ᐁᐱᒧᓴᓂᐗᐠ ᒥᑲᓇ—2013
ᐎᑕᓄᑭᒥᑎᐎᓇᐣ ᑲᐃᓇᒋᑲᑌᑭᐣ

l	�ᑭᒪᓯᓇᐦᐃᑲᑌᐗᐣ ᐃᓇᒋᑫᐎᓇᐣ ᐃᐃᒪ ᓂᐎᐣ FNIM ᐅᑭᒪᐎᐣ 
ᐱᒥᐎᒋᑫᐎᓇᐣ

l	�ᑭᒪᓯᓇᐦᐅᑎᓱᓇᓂᐗᐣ ᐎᑕᓄᑭᒥᑎᐎᐣ ᑫᐃᓇᒋᑲᓂᐗᐠ ᐃᐃᒪ ᑎᕒᐃᑎ 
#3 ᒥᓇ ᐊᓂᔑᓇᐯᐠ ᐅᑭᒪᐎᐣ (ᒪᒪᐤᑲᐱᐎᐣ ᐅᐣᑌᕒᐃᔪ ᐊᓂᔑᓂᓂᐗᐠ)

l	�ᐊᓂᔑᓇᐯ ᐊᐢᑭ ᐅᑭᒪᐎᐣ (NAN) ᐅᓇᔓᐌᐎᐯᐸᐣ ᑭᐊᐃᑕᒋᑲᑌ 
NAN ᐅᑭᒪᑲᓇᐠ ᐁᑭ ᐃᑭᑐᐗᐨ NAN ᒋᐅᔑᐱᐦᐅᑎᓱᐗᐨ 
ᐎᑕᓄᑭᒥᑎᐎᐣ ᑫᐃᔑᓇᑯᐠ

l	�ᒪᒪᐤᑭᒋᑫᐎᐣ ᐱᐎᑌᐠ ᒥᓇ ᑲᐎᒋᑐᐗᐨ ᐊᓂᔑᓂᓂᐗᐠ (AIAI) 
ᑕᒪᓯᓇᐦᐅᑎᓱᐗᐠ ᐎᑕᓄᑭᒥᑎᐎᐣ ᑫᐃᓇᒋᑲᑌᐠ ᐅᐅᐌ ᑫᓂᐱᓯᒧᐗᐠ

l	�ᑭᒪᒋᐊᓂᒧᒋᑲᓂᐗᐣ ᐎᓴᑯᑌᐎᓂᓂᐗᐠ ᒥᓇ ᐃᓄᐎᐟ ᒋᑭᐅᓇᒋᑲᑌᑭᐣ 
ᐎᑕᓄᑭᒥᑎᐎᓇᐣ

ᐎᑕᓄᑭᒥᑎᐎᓇᐣ ᒥᓇ ᐅᓇᒋᑫᐎᓇᐣ
l	�ᔓᓂᔭ ᒋᐅᑎᓇᑲᓀᐨ ᐅᐣᒋ ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂ ᒥᓇ 

ᑲᓇᐗᐸᒋᑫᐎᐣ ᐊᓂᔑᓂᓂ ᓂᐳᐗᐱᓀᐎᐣ ᑫᓂᑲᓂᐡᑲᒧᐗᐨ ᐃᐃᒪ 10 
ᑲᓂᑲᓇᑌᑭᐣ ᑲᓇᐗᐸᒋᑫᐎᓇᐣ 

l	�ᒋᐱᒥᑐᒋᑲᑌᐠ ᒋᐎᑕᓄᑭᒪᑲᓀᐗᐨ FNIM ᒥᓄᔭᐎᐣ ᐊᒋᑲᓇᑯᐣ 
(ᐅᑕᐱᑕᒪᑫᐠ, ᓇᑲᒋᐎᐣ ᐊᓄᑭᓇᑲᓇᐠ ᒥᓇ ᑲᒥᑎᐢ) ᒥᓇ ᐅᓂᑲᓂᑕᒪᑫᐠ 

l	�ᑯᑖᓯ ᐃᓂᐌᓂᐗᐣ ᑲᒥᑕᓯᑭᐣ RCP ᐅᑭᐅᓇᓯᓇᐦᐊᓇᐗ ᒪᒪᐤ RCP/
ACS II ᐊᓂᔑᓂᓂ ᓂᐳᐗᐱᓀᐎᐣ ᐊᓄᑭᐎᓇᐣ ᐅᓇᒋᑫᐎᐣ; ᓂᐎᐣ 
ᒣᑾᐨ ᐱᒪᓄᑭᒋᑲᑌᐗᐣ

l	�FNIM ᐎᑕᓄᑭᒥᑎᐎᓇᐣ ᑭᐅᓇᑌᐗᐣ ᐃᐃᒪ ᓴᐣᑲᓱ ᑲᓇᐗᐸᒋᑫᐎᓇᐣ; 
RCP ᐅᒋᑲᓇᐗᐸᒋᑲᑌᐗᐣ ᐁᐎᑕᓄᑭᒪᑲᓀᐗᐨ FNIM ᐃᐡᑯᓂᑲᓇᐣ, 
ᐁᐅᓇᒋᑲᓂᐗᐠ ᑲᓇᐗᐸᒋᑫᐎᓇᐣ ᑭᑭᓄᒪᑫᐎᐣ ᒋᐊᓂᒧᒋᑲᑌᐠ FNIM 
ᓂᐳᐗᐱᓀᐎᐣ ᓇᑲᒋᒋᑫᐎᐣ

l	�ᓂᓵᓯ ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂᐗᐠ ᒥᓇ ᓂᔭᓇᐣ 
ᑲᓇᐗᐸᒋᑫᐎᐣ ᐊᓂᔑᓂᓂ ᓂᐳᐗᐱᓀᐎᐣ ᑫᓂᑲᓂᐡᑲᒧᐗᐨ ᑭᒪᑕᓄᑭᐗᐠ

ᓂᑲᓇᒋᑫᐎᐣ 1: ᑲᒥᓄᓭᑭᐣ ᐎᑕᓄᑭᒥᑎᐎᓇᐣ
ᐊᑯᓄᑭᐎᐣ ᐊᓄᑭᐎᓇᐣ ᑲᓂᑲᓇᒋᑲᑌᑭᐣ

ᒋᐅᓇᒋᑲᑌᐠ ᒥᓇ ᒋᒪᒋᒋᑲᑌᐠ FNIM ᐊᔭᒥᐎᓇᐣ ᒥᓇ ᑫᐃᔑᑕᑯᓇᑲᓀᐨ 
ᐃᓇᒋᑫᐎᓇᐣ ᒋᑭᑌᐱᓂᑲᑌᑭᐣ ᑲᐡᑭᐦᐅᐎᓇᐣ 
ᑫᑲᑴᑐᒋᑲᑌᑭᐣ—ᐊᐱ 2015
ᒋᐊᑌᑭᐣ ᐎᑕᓄᑭᒥᑎᐎᓇᐣ ᑫᐃᓇᒋᑲᓂᐗᐠ ᐃᑭᐌᓂᐗᐠ CCO ᒥᓇ FNIM 
ᐊᓂᔑᓂᓂ ᐅᑭᒪᐎᓇᐣ
ᒋᐊᑌᑭᐣ 10 ᐊᓂᔑᓂᓂ ᓂᐳᐗᐱᓀᐎᐣ ᑲᓇᐗᐸᒋᑫᐎᓇᐣ 
ᒋᐅᓇᒋᑲᑌᐠ FNIM/ᐅᐣᑌᕒᐃᔪ-ᑲᓇᑕ ᐎᒋᐦᐃᐌᐎᐣ ᒋᐊᓂᒧᒋᑲᑌᐠ FNIM 
ᓂᐳᐗᐱᓀᐎᐣ ᑲᓇᐗᐸᒋᑫᐎᐣ ᐃᓯᓭᐎᓇᐣ 

ᑐᑕᒧᐎᓇᐣ
ᒋᐎᑕᓄᑭᒪᑲᓀᐗᐨ FNIM ᒥᓄᔭᐎᐣ/ᐎᒋᐦᐃᐌᔭᐠ ᑲᒥᑎᐢ ᒥᓇ ᐅᓂᑲᓂᑕᒪᑫᐠ
ᒋᒪᑕᓄᑭᐗᐨ ᒥᓇ ᒋᑭᑭᓄᒪᐗᑲᓀᐗᐨ ᐊᓂᔑᓂᓂ ᑫᓂᑲᓂᐡᑲᒧᐗᐨ (0.2 
ᐁᑕᓱ ᐱᒥᑯᓇᑲᐠ ᐊᐊᐌ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ ᑲᐯ 
ᐊᓄᑭᓇᑲᐣ) ᐃᐃᒪ 10 ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᓇᐣ: ᔓᓂᔭ 
ᒋᔑᐱᒥᐎᓱᐨ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᓇᐣ



ᐁᐱᒧᓴᓂᐗᐠ ᒥᑲᓇ—2013
ᒋᐅᓇᒋᑲᑌᐠ FNIM ᒪᐗᑐᑭᒋᑫᐎᓇᐣ

l	�ᒋᐎᑕᓄᑭᒪᑲᓀᐗᐨ ᐅᑭᒪᑲᓇᐠ ᐅᐣᑌᕒᐃᔪ ᐱᒥᐎᒋᑫᐎᐣ 
(COO) ᒥᓇ ᓇᓇᑐᑭᑫᒋᑫᐎᑲᒥᐠ ᒪᐡᑭᑭᐎᐣ ᒥᓇ ᓴᑲᑭᒋᑫᐎᐣ 
ᑐᑕᒧᐎᓇᐣ (ICES) ᒋᐎᒋᑲᑌᑭᐣ ᑎᐸᒋᒥᑯᐎᓇᐣ ᐃᐃᐌ ᑲᐃᓯᓭᐠ 
ᓂᐳᐗᐱᓀᐎᐣ ᐊᓂᔑᓂᓂᑲᐠ ᐅᐅᒪ ᐅᐣᑌᕒᐃᔪ ᒋᑐᒋᑲᑌᐠ 
ᓇᑲᒋᒋᑫᐎᐣ ᓴᑲᑭᐱᐦᐃᑫᐎᓇᐣ ᑲᑭᐅᓇᒋᑲᑌᐠ ᐃᐃᒪ ᐊᓂᔑᓂᓂᐗᐠ 
ᑲᐃᔑᒪᓯᓇᐦᐋᑲᓀᐗᐨ (IRS) ᒥᓇ ᐃᐃᒪ ᐅᐣᑌᕒᐃᔪ ᓂᐳᐗᐱᓀᐎᐣ 
ᓴᑲᑭᒋᑫᐎᐣ (OCR)

l	�ᒋᐅᓇᒋᑲᑌᐠ ᐅᑭᒪᐎᐣ ᓇᑯᒥᑎᐎᐣ ᐃᑭᐌᓂᐗᐠ COO ᒋᐅᓇᒋᑲᑌᐠ 
ᒥᓇ ᒋᐎᒋᐦᐃᑎᓇᓂᐗᐠ ᐃᐡᑯᓂᑲᓇᐣ ᓂᐳᐗᐱᓀᐎᐣ ᑲᐃᓇᐱᓀᓇᓂᐗᐠ 
ᒥᓯᐌ ᐊᓂᔑᓂᓂᑲᐠ ᐅᐣᑌᕒᐃᔪ (ᒋᒪᓯᓇᐦᐃᑲᑌᐠ ᑎᐸᒋᒧᐎᐣ ᒥᓂᑯᐠ 
ᓂᐳᐗᐱᓀᐎᐣ ᐁᔭᔭᒪᑲᐠ)

l	�ᐁᑭᐅᓇᒋᑲᑌᐠ ᐎᑕᓄᑭᒥᑎᐎᐣ ᓇᑯᒥᑎᐎᐣ ᐃᐃᒪ ᑫᓄᕒᐊ ᐅᑭᒪᑲᓇᐠ 
ᐅᑕᓄᑭᐠ ᒋᑭᓂᑲᓂᐡᑲᒧᐗᐨ ᑫᑭᔑᓇᑯᐠ ᐃᐃᒪ ᐃᐡᑯᓂᑲᓂᐠ ᒋᑭᐅᓇᒋᑲᑌᐠ 
ᐊᓂᔑᓂᓂᐤ ᒪᐗᑐᑭᒋᑫᐎᓇᐣ (ᑫᓄᕒᐊ ᐅᑭᒪᑲᓇᐠ ᐊᓄᑭᑕᒪᑫᐠ 
ᐊᓂᔑᓂᓂᐤ ᒪᐗᑐᑭᒋᑫᐎᐣ) ᒋᐅᒋᓭᐠ ᑎᐸᒋᒧᐎᐣ ᐃᐃᒪ ᐃᐡᑯᓂᑲᓂᐠ 
ᒥᓇ CCO ᐃᓂᐌᓂᐗᐣ ᓇᓇᑲᒋᒋᑫᐎᓇᐣ ᒍᒍᔕᐠ, ᐅᓇᑭᔑᑲᐠ 
ᒥᓇ ᐸᐡᑴᐗᔑᐠ ᓇᑲᒋᒋᑫᐎᓇᐣ ᐱᒥᐎᒋᑫᐎᐣ ᒥᓇ ᑫᐃᓯᓭᑭᐣ 
ᒋᑭᐅᓇᒋᑲᑌᑭᐣ ᓂᐳᐗᐱᓀᐎᐣ ᑎᐸᒋᒧᐎᓇᐣ

l	�ᐁᑭᐅᔑᐱᐦᐃᑲᑌᑭᐣ ᓄᑯᒼ ᑲᐃᓇᑭᒋᑲᓂᐗᐠ ᒥᓂᑯᐠ ᓂᐳᐗᐱᓀᐎᐣ 
ᑲᐅᒋᓭᑭᐣ ᐃᐃᒪ ᐅᐣᑌᕒᐃᔪ ᐎᓴᑯᑌᐎᓂᓂᐗᐠ ᒥᓇ ᐅᐣᑌᕒᐃᔪ ᑲᑲ 
ᑲᐯᔑᐗᐨ ᐃᐡᑯᓂᑲᓂᐠ ᐊᓂᔑᓂᓂᐗᐠ (ᐗᐸᑕᐣ ᓂᐳᐗᐱᓀᐎᐣ ᒥᓇ 
ᐊᓂᐡᓂᓂᓂᐗᐠ ᐱᑭᔑᐱᐦᐃᑲᐣ ᐅᐅᒪ ᑎᐸᒋᒧᐎ ᒪᓯᓇᐦᐃᑲᓂᐠ)

l	�ᑭᐅᓇᑭᑌ ᓄᑯᒼ ᐃᓇᑭᒋᑫᐎᓇᐣ ᑲᓇᑲᒋᐦᐊᑲᓀᐗᐨ ᑲᑕᑶᐗᐨ 
(ᐅᓇᑭᔑᐠ, ᒍᒍᔑᑲᐠ ᒥᓇ ᐸᐡᑴᐗᔑᐠ ᓂᐳᐗᐱᓀᐎᓇᐣ) ᐃᑭᐌᓂᐗᐠ 
ᐎᓴᑯᑌᐎᓂᓂᐗᐠ ᒥᓇ ᑲᐠ ᑲᐯᔑᐗᐨ ᐃᐡᑯᓂᑲᓂᐠ ᐊᓂᑭᓂᓂᐗᐠ 
(ᐗᐸᑕᐣ ᓂᐳᐗᐱᓀᐎᐣ ᒥᓇ ᐊᓂᐡᓂᓂᓂᐗᐠ ᐱᑭᔑᐱᐦᐃᑲᐣ ᐅᐅᒪ 
ᑎᐸᒋᒧᐎ ᒪᓯᓇᐦᐃᑲᓂᐠ)

ᓂᑲᓇᒋᑫᐎᐣ 2: ᓇᓇᑐᑭᑫᒋᑫᐎᐣ ᒥᓇ ᐱᒥᓇᑲᒋᒋᑫᐎᐣ

ᑎᐸᒋᒧᐎᓇᐣ

ᒋᐅᓇᒋᑲᑌᐠ ᒥᓇ ᒋᔕᑲᐡᑭᓀᐱᐦᐃᑲᑌᑭᐣ ᓴᑲᑭᐱᐦᐃᑲᓇᐣ ᒋᑭᐅᒋᓭᑭᐣ 
ᑾᔭᐠ ᑎᐸᒋᒧᐎᓇᐣ ᒋᓇᐸᒋᒋᑲᑌᑭᐣ ᐅᓇᒋᑫᐎᓂᐠ, ᐱᒥᓇᑲᒋᒋᑫᐎᐣ ᒥᓇ 
ᓇᑲᒋᒋᑫᐎᓇᐣ
ᑫᑲᑴᑐᒋᑲᑌᑭᐣ—ᐊᐱ 2015
ᒋᐅᔑᒋᑲᑌᑭᐣ FNIM ᒪᐗᑐᐱᐦᐃᑲᓇᐣ ᐱᒥᓇᓇᑲᒋᒋᑫᐎᓇᐣ, ᓇᑲᒋᒋᑫᐎᐣ ᒥᓇ 
ᐱᒥᓇᑕᐌᐦᐃᐌᐎᓇᐣ ᑎᐸᑭᒋᑫᐎᓇᐣ
ᒋᒪᑕᓄᑭᒋᑲᑌᐠ ᑫᑐᒋᑲᑌᐠ ᒥᓇ ᒋᐊᓄᑭᐗᐨ ᑲᓇᑲᒋᐗᐨ ᒋᐅᒋᑎᐸᐸᒋᑲᑌᐠ ᒥᓇ 
ᒋᑭᑫᑕᑯᐠ FNIM ᓂᐳᐗᐱᓀᐎᐣ ᐁᐱᒋᒪᑲᐠ ᒥᓇ ᓇᑲᒋᒋᑫᐎᐣ ᒪᐗᑐᑭᒋᑫᐎᐣ
ᒋᑭᔑᒋᑲᑌᑭᐣ ᑲᐱᑕᓄᑭᓇᓂᐗᐠ ᓇᑲᒋᒋᑫᐎᐣ ᒥᓇ ᒋᐊᐸᒋᒋᑲᑌᑭᐣ ᒥᑭᑫᐎᓇᐣ 
ᒋᐎᒋᑲᑌᐠ ᒥᓇ ᒋᒪᒥᓄᒋᑲᑌᑭᐣ ᐁᑲᒪᔑ-2015 ᒪᑕᓄᑭᓇᓂᐗᐠ ᐊᓄᑭᐎᓇᐣ 

ᑐᑕᒧᐎᓇᐣ
ᒋᐎᒋᐗᑲᓀᐗᐨ FNIM ᐊᓂᔑᓂᓂᐗᐠ ᐃᓂᐌᓂᐗᐣ ᒪᐗᑐᑭᒋᑫᐎᓇᐣ ᒥᓇ 
ᓇᑲᒋᒋᑫᐎᐣ ᑎᐸᑭᒋᑫᐎᓇᐣ 
ᒋᐅᓇᑌᑭᐣ ᐊᐣᑎ ᑫᔑᐊᑌᑭᐣ ᒥᓇ ᑎᐸᒋᒧᐎᓇᐣ ᒪᐗᑐᑭᒋᑫᐎᓇᐣ ᓇᑯᒥᑎᐎᓇᐣ 
ᒋᐅᓇᑌᑭᐣ ᑕᑯ FNIM ᐊᓂᔑᓂᓂᐗᐠ ᒋᑭᑌᐱᓇᒧᐗᐨ ᐃᓂᐌᓂᐗᐣ 
ᑎᐸᒋᒧᐎᓇᐣ
ᒋᓇᑲᒋᒋᑲᑌᐠ ᐁᑐᒋᑫᒪᑲᐠ ᐃᐃᐌ ACS II ᐊᓄᑭᐎᓇᐣ ᑎᓄᑲᐣ ᑲᑭᓇᑲᐡᑭᑲᑌᐠ 
ᐱᒥᐎᒋᑫᐎᓇᐣ (ᓇᓭᒪ) ᒥᓇ ᐃᐃᐌ ᓇᑕᐗᐸᒋᑫᐎᓂᓂ ᐱᒥᐎᒋᑫᐎᐣ

ᐁᐱᒧᓴᓂᐗᐠ ᒥᑲᓇ—2013
ᒥᓯᐌ ᐅᐣᑌᕒᐃᔪ ᓴᑲᓶᐎᐣ ᑭᐱᒋᐎᐣ ᐃᑭᑐᐎᓇᐣ 

l	�ᑭᐅᓇᒋᑲᑌ ᐊᓂᔑᓂᓂᐤ ᓇᓭᒪ ᐎᒋᐎᑎᐎᐣ ᐊᒋᑲᓇᐠ, ᐁᑭᐊᐱᑕᒧᐗᐨ 
ᒥᓯᐌ ᐅᐣᑌᕒᐃᔪ ᐱᒥᐎᒋᑫᐎᓇᐣ ᑲᓇᑲᒋᑐᐗᐨ ᒥᓄᔭᐎ ᐱᒥᐎᒋᑫᐎᓇᐣ 
ᒥᓇ ᑲᑭᒋᓀᑕᒧᐗᐨ ᒋᑭᑕᔑᒋᑲᑌᐠ ᐊᓂᔑᓂᓂ ᓇᓭᒪ ᐃᓯᓭᐎᓇᐣ ᒥᓇ 
ᑲᓇᑕᐌᑕᑯᑭᐣ

l	�ᐃᐃᒪ ᐊᓂᔑᓂᓂ ᓇᓭᒪ ᐎᒋᐎᑎᐎᐣ ᐊᒋᑲᓇᐠ (ATP), ᐅᑭᒪᒋᑐᓇᐗ 
ᒋᐅᓇᒋᑲᑌᑭᐣ ᐊᐸᒋᒋᑲᓇᐣ ᐊᓂᔑᓂᓂᐗᐠ ᒋᑭᐊᐸᒋᑐᐗᐨ ᐃᐃᒪ ᐊᐣᑾᒥ 
ᑭᑭᓄᒪᑫᐎᐣ, ᑭᐱᒋᐎᐣ ᒥᓇ ᒋᒪᓇᒋᒋᑲᑌᑭᐣ ᑲᐃᔑ ᐊᑕᐗᓱᐗᐨ ᓇᓭᒪ

l	�ᑭᐅᓇᒋᑲᑌ ᐊᑶᑕᐎ ᒪᐡᑲᐎᓯᐎᓇᐣ ᒥᓇ ᐱᒥᐎᒋᑫᐎᐣ ᐎᒋᐎᑎᐎᓇᐣ 
ᐃᐃᒪ ATP ᐁᑲ ᒋᐊᑶᑕᐎᓭᐠ ᐊᓄᑭᐎᐣ ᐃᐃᒪ ᐃᐡᑯᓂᑲᓂᐠ, ᒥᓇ ᐗᓴ 
ᒋᑯᑌᐱᓂᑲᑌᐠ ᒥᓇ ᐱᒥᐎᒋᑫᐎᓇᐣ ᑫᑭᐊᐸᒋᑐᐗᐨ ᐃᐃᒪ ᐃᐡᑯᓂᑲᓂᐠ

ᒋᑭᑭᓇᐗᒋᒋᑲᑌᐠ ᑭᐱᒋᐎᓇᐣ ᑎᐸᑭᒋᑫᐎᐣ
l	�ᒋᐅᓇᒋᑲᑌᐠ ᑫᑭᓇᑌᐠ ᑎᐸᑭᒋᑫᐎᐣ ᒥᓇ ᒋᓇᑲᒋᒋᑲᑌᐠ ᐃᐡᑯᓂᑲᓂᐠ 

ᑲᓴᑲᓶᐗᐨ ᐃᐃᒪ ᐃᐡᑯᓂᑲᓂᐠ

ᑲᑲ ᓴᑲᓶᐗᐨ ᐃᐡᑯᓂᑲᓇᐣ
l	�ᑭᑭᐅᑌᓇᓂᐗᐣ ᐊᐗᔑᒣ 100 ᐃᐡᑯᓂᑲᓇᐣ ᒥᓇ ᐅᑭᒪᐎᓇᐣ ᒥᓂᑯᐠ 

ᒐᓂᐌᕒᐃ 2012 ᒋᐎᑕᓄᑭᒪᑲᓀᐗᐨ ᐊᓂᔑᓂᓂᐗᐠ ᐃᐃᒪ ᐊᐣᑾᒥ 
ᑭᑭᓄᒪᑫᐎᐣ, ᑭᐱᒋᐎᓇᐣ ᒥᓇ ᒋᒪᓇᒋᐦᐊᑲᓀᐨ ᑲᑕᐗᓱᐨ ᓇᓭᒪ

l	�ᑭᐅᓇᓴᑲᓀᐗᐠ ᓂᔑᐣ ᓇᓭᒪ-ᑭᑫᑕᓱᐎᓂᓂᐗᐠ ᑫᓂᑲᓂᐡᑲᒧᐗᐨ ᒥᓇ 
ᑭᔭᐸᐨ ᐯᔑᐠ ᑕᐅᑎᓇᑲᓀ

ᑲᐱᒥᓭᐠ ᐊᑯᓯᐎᐣ ᐊᐣᑾᒥ ᑭᑭᓄᒪᑫᐎᐣ
l	�ᐁᑭᒪᒋᒋᑲᑌᐠ ᒋᑭᐅᓇᑌᑭᐸᐣ ᑲᐱᒥᓭᐠ ᐊᑯᓯᐎᐣ ᑫᐃᔑᑲᓇᐗᐸᒋᑲᑌᐠ 

ᒋᐎᒋᑲᑌᑭᐣ ᐃᑭᑐᐎᓇᐣ ᒋᑕᐸᓯᓂᑲᑌᑭᐣ ᒪᓯᓭᐎᓇᐣ ᐃᐃᒪ FNIM 
ᐊᓄᔑᓇᐯᑲᐠ

ᓂᑲᓇᒋᑫᐎᐣ 3: ᐊᐣᑾᒥ ᑭᑭᓄᒪᑫᐎᐣ

ᒋᐅᓇᒋᑲᓂᐗᐠ ᒥᓇ ᒋᐊᓄᑭᒋᑲᑌᐠ ᐅᐣᑌᕒᐃᔪ ᓴᑲᓶᐎᐣ ᒋᑭᑭᐱᒋᓇᓂᐗᐠ 
ᐃᓇᒋᑫᐎᐣ ᒋᐎᒋᐦᐊᑲᓀᐗᐨ ᐃᑭᐌᓂᐗᐠ FNIM ᐱᒥᐎᒋᑫᐎᓇᐣ 
ᑫᑲᑴᑐᒋᑲᑌᑭᐣ—ᐊᐱ 2015
ᒋᐊᓂᒧᒋᑲᑌᐠ ᒋᐅᓇᑌᐠ ᐅᐣᑌᕒᐃᔪ ᓴᑲᓶᐎᐣ ᑭᐱᒋᐎᐣ ᐃᓇᒋᑫᐎᐣ 
ᐁᐎᒋᑲᐸᐎᑕᒧᐗᐨ FNIM ᐱᒥᐎᒋᑫᐎᓇᐣ
ᒋᒪᑕᓄᑭᒋᑲᑌᐠ ᑫᑭᑐᒋᑲᑌᐠ ᑲᓇᑕᐌᑕᑯᐠ ᒋᑭᑫᑕᑯᐠ ᒥᓇ ᒋᓇᑲᒋᒋᑲᑌᐠ FNIM 
ᐊᓂᔑᓂᓂᑲᐠ ᓴᑲᓶᐎᐣ ᑭᐱᒋᐎᐣ ᑎᐸᑭᒋᑫᐎᓇᐣ
ᒋᐅᓇᒋᑲᑌᐠ ᐅᓇᒋᑫᐎᐣ ᒋᐎᒋᐦᐊᑲᓀᐗᐨ ᐃᐡᑯᓂᑲᓇᐣ ᒋᑭᑐᑕᒧᐗᐨ 
“ᑲᑲᔭᔭᐠ ᓴᑲᓶᐎᐣ ᐃᐡᑯᓂᑲᓂᐠ” ᑲᑭᓇᒋᑲᑌᐠ ᐅᑭᒪᑲᓇᐠ ᐅᐅᒪ ᐅᐣᑌᕒᐃᔪ 
ᐅᓇᔓᐌᐎᐯᐸᐣ 06/39

ᑐᑕᒧᐎᓇᐣ
ᒋᐅᓇᓴᑲᓀᐗᐨ ᓇᓭᒪ ᑲᑭᑫᑕᓱᐗᐨ ᐱᒥᐎᒋᑫᐎᐣ ᑫᓂᑲᓂᐡᑲᒧᐗᐨ (ᑭᐌᑎᓄᐠ 
ᒥᓇ ᔕᐗᓄᐠ) ᒋᑭᐎᑕᓄᑭᒪᐗᐨ FNIM ᐱᒥᐎᒋᑫᐎᓇᐣ ᒋᐊᓂᒧᒋᑲᑌᑭᐣ ᓇᓭᒪ 
ᑭᐱᒋᐎᐣ, ᐊᐣᑾᒥ ᑭᑭᓄᒪᑫᐎᓇᐣ ᒥᓇ ᒪᓇᒋᒋᑫᐎᐣ 
ᒋᐅᓇᒋᑲᑌᐠ ᒪᐗᑐᐱᐦᐃᑫᐎᓇᐣ ᒋᐅᒋ ᓇᑲᒋᒋᑲᑌᐠ ᒥᓇ ᒋᑭᑫᑕᑯᐠ FNIM 
ᐊᓂᔑᓂᓂ ᓴᑲᓶᐎᐣ ᑭᐱᒋᐎᐣ ᑐᑕᒧᐎᓇᐣ
ᒪᒪᐤᓄᑭᐎᓇᐣ ᒥᓇ ᒋᐎᒋᐦᐃᑎᓇᓂᐗᐠ ᒣᑾᐨ ᑲᑐᒋᑲᑌᑭᐣ (ᐅᐣᑌᕒᐃᔪ/
ᑲᓇᐗᐸᒋᑫᐎᐣ ᑎᐯᒋᑫᐎᐣ) FNIM ᓇᓭᒪ ᑲᓇᐗᐸᒋᑫᐎᐣ ᐊᓄᑭᐎᓇᐣ/
ᑐᑕᒧᐎᓇᐣ



ᐁᐱᒧᓴᓂᐗᐠ ᒥᑲᓇ—2013
FNIM ᒋᐊᒋᑲᑌᐠ ᐃᐃᒪ ᓇᓇᑐᑭᑫᒋᑫᐎᓂᐠ

l	�ᑭᒪᑕᓄᑭᓇᓂᐗᐣ ᒋᐅᓇᒋᑲᓂᐗᐠ ᒋᐅᓇᑌᐠ FNIM ᑭᑫᒋᑫᐎᓇᐣ ᐃᐃᒪ 
ᓇᓇᑐᑭᑫᒋᑫᐎᓂᐠ᙮ ᐅᐅᐌ ᐊᓄᑭᐎᐣ ᑕᐎᒋᑕᒪᑲᐣ ᒋᑭᐅᓇᒋᑲᑌᑭᐣ 
ᐎᓴᑯᑌᐎᓂᓂᐗᐠ ᒥᓇ ᐃᓄᐎᐟ ᑭᑫᒋᑫᐎᓇᐣ

ᒋᒪᒪᐤᒋᑲᑌᐠ FNIM ᓂᐳᐗᐱᓀᐎᐣ ᓇᓇᑐᑭᑫᒋᑫᐎᐣ ᐱᒥᐎᒋᑫᐎᐣ
l	�ᒋᐱᒥᐎᒋᒋᑲᑌᐠ ᐃᓂᐌᓂᐗᐣ ᑲᑭᐊᐸᒋᒋᑲᑌᑭᐣ ᓂᐎᐣ ᑲᑲᑌᐺ/ᐁᑲ 

ᐌᑲ ᑲᑭᓇᑲᒋᐦᐊᑲᓀᐗᐨ (U/NS) ᑯᒋᒋᑲᓇᐣ ᑲᑭᑐᒋᑲᑌᑭᐣ
l	�ᒋᒪᑕᓄᑭᒋᑲᑌᐠ ᐅᓇᒋᑫᐎᐣ ᒋᑭᐊᐸᒋᒋᑲᑌᑭᐸᐣ ᒪᐡᑭᑭᐎᑴᐠ ᐅᓇᑭᔑ 

ᓇᓇᑐᑭᑫᒋᑫᐎᐣ (RNFS) ᐃᐃᒪ ᒣᑾᐨ ᑲᐃᔑᐊᑌᑭᐣ (ᑎᒥᐣᐢ ᒥᓇ 
ᒨᐣᐳᕒᐟ) ᒥᓇ ᒋᑲᓄᒋᑲᑌᐠ ᒋᑭᓇᑭᓂᑲᑌᐠ ᐃᐃᒪ ᐊᑯᓯᐎᑲᒥᑯᐠ 
ᑲᐗᐸᒪᐗᐨ ᐊᓂᔑᓂᓂᐗᐣ

ᒋᐅᓇᑌᑭᐣ ᓇᓇᑐᑭᑫᒋᑫᐎᓇᐣ ᒋᑭᑐᒋᑲᑌᑭᐣ ᒋᑌᐱᓂᑲᑌᐠ
l	�ᑫᑭᓇᒋᑲᓂᐗᐠ ᒋᑭᐅᓇᑌᑭᐣ ᑲᓇᑲᒋᐦᐃᐌᐨ ᒋᑭᑎᐸᒋᒧᐨ ᑲᓇᑲᒋᐦᐃᐌᐨ 

ᓇᓇᑲᒋᒋᑫᐎᓇᐣ ᐃᐃᒪ ᐃᐡᑯᓂᑲᓂᐠ ᒋᐊᐸᒋᒋᑲᑌᑭᐣ ᑲᐃᓇᓯᓇᐦᐃᑲᑌᐠ 
ᐅᔑᐱᐦᐃᑲᓇᐣ ᑲᐃᓇᓯᓇᐦᐃᑲᑌᑭᐣ

l	�ᒋᐅᓀᒋᑲᑌᐠ ᑫᓇᓇᑲᒋᐦᐊᑲᓀᐗᐨ ᑫᑕᑯᓇᑲᓀᐗᐨ ᐃᓂᐌᓂᐗᐣ 
ᓇᑲᒋᒋᑫᐎᓇᐣ ᐅᓇᑭᔑᐠ, ᒍᒍᔕᐠ ᒥᓇ ᐸᐡᑴᐗᔕᐣ ᓂᐳᐗᐱᓀᐎᓇᐣ, 
ᐃᑭᐌᓂᐗᐠ ᑲᑲ ᑲᐯᔑᐗᐨ ᐃᐡᑯᓂᑲᓂᐠ ᐊᓂᔑᓂᓂᐗᐠ ᒥᓇ 
ᐌᓴᑯᑌᐎᓂᓂᐗᐠ 

ᓂᑲᓇᒋᑫᐎᐣ 4: ᓇᓇᑐᑭᑫᒋᑫᐎᓇᐣ

ᒋᐅᓇᒋᑲᑌᐠ ᒥᓇ ᒋᒪᑕᓄᑭᒋᑲᑌᐠ ᒥᓯᐌ ᐅᐣᑌᕒᐃᔪ FNIM ᒪᒪᐤ 
ᓂᐳᐗᐱᓀᐎᓇᐣ ᓇᑲᒋᒋᑫᐎᐣ ᐃᓇᓄᑭᐎᐣ 
ᑫᑲᑴᑐᒋᑲᑌᑭᐣ—ᐊᐱ 2015
ᒋᐅᓇᑌᑭᐣ FNIM ᑭᑫᒋᑫᐎᓇᐣ ᒥᓇ ᒪᐗᑐᐱᐦᐃᑲᓇᐣ ᐃᐃᒪ ᓇᓇᑐᑭᑫᒋᑫᐎᐣ 
ᑲᐃᔑ ᒪᓯᓇᐦᐃᑲᑌᑭᐣ
ᒋᑐᒋᑲᑌᐠ ᒥᓯᐌ ᐅᐣᑌᕒᐃᔪ FNIM ᒪᒪᐤ ᓂᐳᐗᐱᓀᐎᐣ ᓇᑲᒋᒋᑫᐎᓇ 
ᐱᒥᐎᒋᑫᐎᐣ 
ᒋᐅᓇᑭᒋᑲᑌᐠ ᑫᑕᑯᓇᑲᓀᐗᐨ ᒋᓇᑲᒋᐦᐊᑲᓀᐗᐨ FNIM ᐊᓂᔑᓂᓂᐗᐠ 
ᑲᐎᑕᒪᐗᑲᓀᐗᐨ ᐃᐃᒪ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᓇᐣ᙮ 
ᑎᓄᑲᐣ:
ᐃᕒᐃ ᓭᐟ ᐠᓬᐁᕒ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ: 5% 
ᒋᓇᑭᓂᑲᑌᐠ ᒍᒍᐡ, ᐅᓇᑭᐡ ᒥᓇ ᐸᐡᑴᐗᐡ ᓂᐳᐗᐱᓀᐎᐣ ᓇᑲᒋᒋᑫᐎᐣ
ᑭᐌᑎᐣ ᐗᐸᓄᐠ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ: 5% 
ᒋᓇᑭᓂᑲᑌᐠ ᐅᓇᑭᔑ ᓂᐳᐗᐱᓀᐎᐣ ᓇᑲᒋᒋᑫᐎᐣ; 5% ᒋᓇᑭᓂᑲᑌᐠ 
ᐃᐃᒪ ᓀᑫᐦᐃ ᒍᒍᐡ ᓇᑲᒋᒋᑫᐎᐣ ᑲᐃᔑ ᐃᐡᐱᓭᐠ ᐊᐗᔑᒣ 50%; 10% 
ᒋᓇᑭᓂᑲᑌᐠ ᐃᐃᒪ ᓀᑫᐦᐃ ᒍᒍᐡ ᓇᑲᒋᒋᑫᐎᐣ ᑲᐃᔑ ᑕᐸᓯᓭᐠ 50%
ᑭᐌᑎᓄᐠ ᓀᑲᐱᐦᐅᓄᐠ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ: 
10% ᒋᓇᑭᓂᑲᑌᐠ ᒍᒍᐡ ᓇᑲᒋᒋᑫᐎᐣ; ᒋᑐᒋᑲᑌᑭᐣ 1,000 ᓇᑲᒋᒋᑫᐎᓇᐣ 
(ᐸᐡᑴᐗᐡ ᓂᐳᐗᐱᓀᐎᐣ); ᒥᓇ ᒋᐸᑭᑎᓂᑲᑌᑭᐣ 1,500 ᐅᓇᑭᔑ 
ᓂᐳᐗᐱᓀᐎᐣ ᓇᑲᒋᒋᑫᐎ ᐊᐸᒋᒋᑲᓇᐣ ᐯᔑᑯᐊᐦᑭ

ᑐᑕᒧᐎᓇᐣ
ᒋᐅᓇᒋᑲᑌᑭᐣ ᑫᑭᑐᒋᑲᑌᐠ ᒋᐎᒋᐦᐊᑲᓀᐗᐨ FNIM ᐊᓂᔑᓂᓂᐗᐠ 
ᒋᐊᐸᒋᑐᐗᐨ ᒥᓇ ᒋᓴᑭᔑᓄᐗᐨ ᐃᐃᒪ ᐱᐗᐱᐠ ᓇᑲᒋᒋᑫᐎᐣ 
ᑲᐃᔑᒪᐗᑐᐱᐦᐃᑲᑌᐠ ᒋᓇᑭᓭᐠ ᐊᑭᑕᓱᐣ ᒥᓂᑯᐠ ᑲᓇᑲᒋᐦᐊᑲᓀᐨ ᔭᐎᔭ ᒥᓇ 
ᒋᑭᐅᒋ ᐱᒥᓇᑲᒋᐦᐊᑲᓀᐨ ᔭᐎᔭ
ᒋᐊᐸᒋᒋᑲᑌᑭᐣ ᑲᑭᔑᑭᑫᑕᑯᐠ ᒥᓇ ᑲᑭᔑᒥᑭᑲᓂᐗᐠᐃᐃᒪ ᑲᓇᐗᐸᒋᑫᐎᐣ 
ᓂᐳᐗᐱᓀᐎᐣ ᐱᒥᐎᒋᑫᐎᓇᐣ ᐊᐗᒋᐣ ᑲᑭᓇᑲᒋᐦᐊᑲᓀᐗᐨ/ᑲᐎᑲ 
ᑲᓇᑲᒋᐦᐊᑲᓀᐗᐨ ᑲᑭᑐᒋᑲᑌᐠ ᒋᑭᐅᒋ ᐅᓇᒋᑲᑌᐠ ᑫᐃᔑ ᐱᒥᐊᐸᒋᒋᑲᑌᐠ 
ᓂᐳᐗᐱᓀᐎᐣ ᓇᑲᒋᒋᑫᐎᐣ ᐱᒥᐎᒋᑫᐎᓇᐣ ᐃᐃᒪ 14 ᑲᓇᐗᐸᒋᑫᐎᐣ 
ᓂᐳᐗᐱᓀᐎᐣ ᐱᒥᐎᒋᑫᐎᓇᐣ ᐊᐱ ᐊᑭᓯᓭᐠ 2012/13
ᒋᑎᐸᒋᒧᓇᓂᐗᐠ ᒥᓇ ᒋᑭᐊᐸᒋᒋᑲᑌᑭᐣ ᐃᐃᐌ ᒪᐡᑭᑭᐎᑴ ᐅᓇᑭᔑᐤ 
ᓂᐳᐗᐱᓀᐎᐣ ᓇᑲᒋᒋᑫᐎᐣ ᐱᒥᐎᒋᑫᐎᐣ

ᑎᐸᒋᒧᐎᓇᐣ

ᐁᐱᒧᓴᓂᐗᐠ ᒥᑲᓇ—2013
ᐊᓂᔑᓂᓂ ᓇᑕᐗᐸᒋᑫᐎᓂᓂᐗᐠ 

l	�ᒥ ᐁᑕᓯᐗᐨ ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂ ᐁᓂᓵᓯᐗᐨ ᐃᐃᒪ 
ᒥᑕᓯ ᑲᓂᑲᓇᒋᑲᑌᑭᐣ ᑲᓇᐗᐸᒋᑫᐎᓇᐣ ᒥᓇ ᑯᑕᑭᔭᐠ ᑕᓂᐅᑕᐱᓇᐗᐠ 
ᐃᐃᒪ ᑯᑕᑭᔭᐣ ᑲᓇᐗᐸᒋᑫᐎᓇᐣ ᑲᐃᔑᐊᑌᑭᐣ 

l	�ᐊᐸᒋᒋᑲᓇ ᒋᐊᑌᐠ ᑲ ᐊᐸᒋᑐᐗᐨ FNIM ᐅᑕᑯᓯᐠ

ᒋᓇᑲᒋᐦᐊᑲᓀᐗᐨ FNIM ᐅᑕᑯᓯᐠ ᒥᓇ ᐱᒥᐎᒋᑫᐎᐣ
l	�ᑭᑭᔑᒋᑲᑌ ᓇᑕᐌᒋᑫᐎᐣ ᓇᓇᑐᑭᑫᒋᑫᐎᐣ ᒋᑭᐅᓇᒋᑲᑌᐠ FNIM-

ᑲᐃᓇᐸᒋᒋᑲᓂᐗᐠ ᐊᐸᒋᒋᑲᓇᐣ ᒋᑭᐎᒋᒋᑲᑌᐠ ᒪᐡᑭᑭᐎᓇᐣ ᑲᓇᐌᒋᑫᐎᐣ 
ᒋᐎᒋᐗᑲᓀᐗᐨ ᐃᐃᒪ ᒣᑾᐨ ᐃᔕᐗᐨ ᒪᐠᑭᑭᐎᓂᓂᐗᐣ (ᒋᐎᒋᑐᓇᓂᐗᐠ 
ᒋᑭᑭᓄᒪᐗᑲᓀᐗᐨ ᒋᓂᓯᑕᐎᓇᒧᐗᐨ ᐃᓇᐱᓀᐎᓇᐣ ᒣᑾᐨ ᑲᓇᐌᓂᒪᑲᓀᐨ 
ᐅᑕᑯᓯ)

l	�ᒋᐅᔑᒋᑲᑌᐠ ᐃᔑᑭᔗᐎᓇᐣ ᒋᑭᓂᓯᑐᑕᒧᐗᐨ ᐅᑕᑯᓯᐠ ᒥᓇ 
ᐅᑎᐯᒋᑫᐎᓂᐗ

ᐎᓴᑲᐱᓀᐎᐣ ᒥᓇ ᑲᐃᓇᐱᓀᓇᓂᐗᐠ ᒋᐱᒥᐎᒋᑲᑌᐠ ᒋᑭᑌᐱᓂᑲᑌᐠ
l	�ᑭᑲᑴᒋᒋᑲᑌ ᐊᓄᑭᐎᐣ ᐃᐃᐌ ᐎᓴᑲᐱᓀᐎᐣ ᒥᓇ ᑲᐃᓇᐱᓀᓇᓂᐗᐠ 

ᒋᐱᒥᐎᒋᑲᑌᐠ (ESAS) ᐃᐃᒪ ᑲᐸᐸᒥᔭᒪᑲᐠ ᐱᐗᐱᑯᑫᐎᐣ ᐃᐃᒪ 
ᒪᓂᑐᓬᐊᐣ ᒥᓂᑎᑯᐠ (ᓇᑫ ᒥᓇ ᒋᐊᓂᔑᐸᑭᑎᓂᑲᑌᑭᐣ ᐊᑯᓯᐎᑲᒥᑯᐠ 
ᒥᓯᐌ ᐅᐣᑌᕒᐃᔪ ᑲᐅᒋᓇᑲᒋᐦᐊᑲᓀᐗᐨ FNIM ᐅᑕᑯᓯᐠ)

ᓂᑲᓇᒋᑫᐎᐣ 5: ᒪᐡᑭᑭᑫᐎᐣ ᒥᓇ ᐎᒋᐦᐃᐌᐎᐣ ᑲᓇᐌᒋᑫᐎᐣ

ᒋᐎᒋᐦᐊᑲᓀᐗᐨ FNIM ᐊᓂᔑᓂᓂᐗᐠ ᒋᑭᐱᒥᑲᐗᐨ ᓂᐳᐗᐱᓀᐎᐣ 
ᐱᒥᐎᒋᑫᐎᐣ ᐁᐸᓄᐦᐅᒪᑲᐠ ᒋᑭᑫᑕᒧᐗᐨ ᓂᐳᐗᐱᓀᐎᐣ ᐁᑐᒋᑲᑌᐠ ᒥᓇ 
ᒋᑭᐅᒋ ᒥᓄᔭᐗᐨ 
ᑫᑲᑴᑌᐱᓂᑲᑌᑭᐣ—ᐊᐱ 2015
ᒋᐅᓇᐱᐗᐨ ᐊᓂᔑᓂᓂ ᓇᑕᐗᐸᒋᑫᐎᓂᓂᐗᐠ ᐃᐃᒪ ᓴᑲᓱ ᑲᓇᐗᐸᒋᑫᐎᐣ 
ᓂᐳᐗᐱᓀᐎᐣ ᐱᒥᐎᒋᑫᐎᓇᐣ
ᒋᒪᒋᒋᑲᑌᐠ FNIM ᐱᒥᐎᒋᑫᐎᐣ ᒋᐅᒋ ᑭᑫᒋᑲᑌᐠ ᐅᑕᑯᓯᐠ ᒥᓇ ᐱᒥᐎᒋᑫᐎᐣ 
ᐁᐱᓯᑲᒪᑲᑭᐣ
ᐎᓴᑲᐱᓀᐎᐣ ᒥᓇ ᐃᓇᐱᓀᐎᓇᐣ ᑲᓇᐗᐸᒋᑫᐎᐣ ᐊᐸᒋᒋᑲᓇᐣ ᒥᓇ 
ᑫᑭᐅᒋᑌᐱᓇᒧᐗᐨ FNIM 

ᑐᑕᒧᐎᓇᐣ
ᒋᐊᓄᑭᐦᐊᑲᓀᐗᐨ ᒥᓇ ᒋᑭᑭᓄᒪᐗᑲᓀᐗᐨ ᓴᑲᓱ ᐊᓂᔑᓂᓂ 
ᓇᑕᐗᐸᒋᑫᐎᓂᓂᐗᐠ ᒋᑭᐅᒋᐎᒋᑐᐗᐨ ᒥᓇ ᐊᐗᔑᒣ ᒋᑭᑭᑫᑕᒧᐗᐨ 
ᒪᐡᑭᑭᐎᓇᐣ ᑲᐃᓇᐸᒋᒋᑲᑌᑭᐣ ᒥᓇ ᑐᑕᒧᐎᓇᐣ 
ᒋᑭᑐᒋᑲᑌᐠ ᐁᒪᐣᑕᐣ ᐃᓇᐱᓀᐎᓇᐣ ᓇᑲᒋᒋᑫᐎᐣ ᐃᔑᒋᑫᐎᐣ (ESAS) 
ᐊᐸᒋᒋᑫᐎᐣ ᒋᑭᐊᐸᒋᒋᑲᑌᐠ ᒥᓇ ᐃᓇᐱᓀᐎᐣ ᓇᑲᒋᒋᑫᐎᐣ ᒥᓇ ᒪᐗᑐᓂᑫᐎᐣ 
(ISAAC) ᐊᐸᒋᒋᑲᐣ ᐃᐃᒪ ᐅᑌᓇᐠ ᒥᓇ ᓄᐱᒪᑲᒥᐠ ᑲ ᐊᑌᑭᐣ ᐃᐡᑯᓂᑲᓇᐣ; 
ᒋᑭᐊᐸᒋᒋᑲᑌᐠ tele-ISAAC—ᓂᐳᐗᐱᓀᐎᐣ ᐅᑕᑯᓯᐠ ᒋᑭᐅᒋ ᑭᑫᑕᒧᐗᐨ 
ᐅᑎᓇᐱᓀᐎᓂᐗ ᐃᐃᒪ ᒪᒋᑭᑐᐎᓂᐠ—ᐃᐃᐌᑎ ᑭᐌᑎᓄᐠ ᒥᓇ ᑲᑲᒥᑲᓇᐗᐠ 
ᐃᐡᑯᓂᑲᓇᐣ



ᐁᐱᒧᓴᓂᐗᐠ ᒥᑲᓇ—2013
ᒋᑕᑯᓇᑲᓀᐗᐨ FNIM ᐊᓂᔑᓂᓂᐗᐠ 

l	�ᒋᑭᓇᑭᓂᑲᑌᐠ ᒥᓂᑯᐠ ᑲᐃᔑᐊᐸᒋᒋᑲᑌᐠ ᒪᒪᐣᑕᐎᑭᑭᓄᒪᑫᐎᓇᐣ, 
ᐃᐃᐌ ᑭᑭᓄᒪᑫᐎᐣ ᐁᑭᑭᓄᒪᑫᒪᑲᐠ ᒥᓇ ᒋᑭᐅᒋ ᑭᑫᑕᒧᐗᐨ ᐅᐡᑲᑎᓴᐠ 
ᑲᐎᔑ ᑭᑭᓄᒪᑯᓯᐗᐨ ᒪᒪᐣᑕᐎᑭᑭᓄᒪᑫᐎᓇᐣ ᒥᓇ ᐊᑯᓯᐎᓇᐣ 
ᑲᑲᑴᒥᓄᐗᒋᒋᑲᑌᑭᐣ ᑲᔦ ᓂᐳᐗᐱᓀᐎᐣ ᐃᐃᒪ FNIM ᐊᓂᔑᓂᓂᐗᐠ

l	�ᒋᐎᑕᓄᑭᒪᑲᓀᐗᐨ ᐃᑭᐌᓂᐗᐠ ᐃᓇᐱᓀᐎᓇᐣ ᒥᓇ ᒥᐣᑐᓀᒋᑲᐣ 
ᒥᓄᔭᐎᐣ ᐊᓄᑭᓇᑲᓇᐠ ᒋᑭᐅᓇᒋᑲᑌᑭᐣ FNIM-ᐅᓇᒋᑫᐎᐣ TEACH 
ᐱᐗᐱᑯᐠ ᒋᐊᐸᒋᒋᑲᑌᐠ ᒋᑭᑭᐱᒋ ᓴᑲᓶᐎᐣ 

ᒋᐡᐱᓂᑲᑌᐠ ᑭᑫᑕᒪᐎᐣ
l	�ᐁᐅᓇᒋᑲᓂᐗᐠ ᒋᑭᑐᒋᑲᑌᑭᐣ ᐎᑕᓄᑭᒥᑎᐎᓇᐣ ᑭᑭᓄᒪᑫᐎᓇᐣ ᐃᐃᒪ 

ᐱᐗᐱᑯᐠ, ᒋᑭᑭᑭᓄᒪᐗᑲᓀᐗᐨ ᒪᐡᑭᑭᐎᓂᓂᐗᐠ ᒥᓇ ᓇᑐᑭᑫᒋᑫᐠ 
ᐃᓂᐌᓂᐗᐣ ᐃᓇᑎᓯᐎᓇᐣ/ᐅᑕᓇᐎᑫᑯᓇᐣ/ᐃᓯᓭᐎᓇᐣ ᐊᐱ 
ᒪᑕᓄᑭᐗᐨ ᐎᒋᐦᐊᐗᐨ FNIM ᐊᓂᔑᓂᓂ ᐅᑕᑯᓯᐣ

l	�ᐅᓇᒋᑲᓂᐗᐣ ᒋᑭᐒᒋᑲᑌᐠ FNIM-ᐊᓂᔑᓂᓂᐎ ᓂᐳᐗᐱᓀᐎᐣ ᐊᐣᑾᒥ 
ᑭᑭᓄᒪᑫᐎᐣ, ᓇᑲᒋᒋᑫᐎᐣ, ᒪᐡᑭᑭᐎ ᑲᓇᐌᒋᑫᐎᐣ ᑭᑭᓄᒪᑫᐎᓇᐣ 
ᐊᐸᒋᒋᑲᓇᐣ

ᓂᑲᓇᒋᑫᐎᐣ 6: ᑭᑭᓄᒪᑫᐎᓇᐣ

ᐊᐗᔑᒣ ᒋᓇᑯᒋᑲᑌᐠ FNIM ᐊᓂᔑᓂᓂᐗᐠ ᐅᑭᑫᑕᒪᐎᓂᐗ ᒥᓇ 
ᐁᑭᑫᑕᒧᐗᐨ ᓂᐳᐗᐱᓀᐎᐣ ᒥᓇ ᐃᓂᐌᓂᐗᐣ ᒋᓇᑲᒋᒋᑲᑌᑭᐣ ᐊᐣᑾᒥ 
ᑭᑭᓄᒪᑫᐎᐣ ᒥᓇ ᓇᑲᒋᒋᑫᐎᓇᐣ 
ᑫᑲᑴᑐᒋᑲᑌᑭᐣ—ᐊᐱ 2015
ᒋᑕᑯᓇᑲᓀᐗᐨ FNIM ᐊᓂᔑᓂᓂᐗᐠ ᒋᑭᓂᓯᑐᑕᒧᐗᐨ ᒥᓇ ᒋᑭᑫᑕᒧᐗᐨ 
ᓂᐳᐗᐱᓀᐎᐣ, ᒥᓇ ᓂᐳᐗᐱᓀᐎᐣ ᓇᑲᐡᑭᑫᐎᐣ ᑲᔦ ᓇᑲᒋᒋᑫᐎᐣ

ᑐᑕᒧᐎᓇᐣ
ᒋᑭᐌᓇᓇᑲᒋᒋᑲᑌᐠ ᒥᓇ ᒋᒪᐗᑐᐱᐦᐃᑲᑌᑭᐣ ᑲ ᐊᑌᑭᐣ ᒣᑾᐨ ᑲᔦ 
ᑫᓂᒪᒋᐊᐸᒋᒋᑲᑌᑭᐣ ᐊᐸᒋᒋᑲᓇᐣ/ᑭᑭᓄᒪᑫᐎᓇᐣ ᒋᒪᐗᑐᒋᑲᑌᑭᐣ 
ᒋᐅᓇᒋᑲᑌᐠ ᒥᓇ ᒋᑐᒋᑲᑌᐠ ᒥᓯᐌ ᐅᐣᑌᕒᐃᔪ ᐸᐸᒪᒋᒧᐎᓇᐣ ᐃᓇᓄᑭᐎᓇᐣ 
ᒋᑭᑫᒋᑲᑌᐠ ᐃᓂᐌᓂᐗᐣ ᑭᑭᓄᒪᑫᐎᓇᐣ/ᐸᒋᒋᑲᓇᐣ ᐁᑌᐱᓇᒧᐗᐨ FNIM 
ᐊᓂᔑᓂᓂᐗᐠ

ᓇᓭᒪ ᑭᑫᑕᒪ ᑲᓂᑲᓂᐡᑲᐠ ᐁᐎᒋᐗᐨ CHR ᐃᐃᒪ ᕒᐊᒪ ᐃᐡᑯᓂᑲᓂᐠ, ᑲᓇᑕ ᐃᓇᐱᓀᐎᐣ ᒥᓄᔭᐎᐣ 
ᐱᒥᑯᓇᑲ

ᑎᐸᒋᒧᐎᓇᐣ



ᑲᓇᐗᐸᒋᑫᐎᐣ ᓂᐳᐗᐱᓀᐎᐣ 
ᐱᒥᐎᒋᑫᐎᓇᐣ
ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᓇᐣ (RCPs) ᐅᑐᓄᓇᑐᓇᐗ 
ᐅᐣᑌᕒᐃᔪ ᑲᓇᐗᐸᒋᑫᐎᓇᐣ ᒥᓇ ᐱᒥᐎᒋᑫᐎᓇᐣ ᒋᓇᑲᒋᒋᑲᑌᐠ 
ᓂᐳᐗᐱᓀᐎᐣ ᑲᓇᐌᒋᑫᐎᐣ ᒥᓇ ᐃᑭᐌᓂᐗᐠ ᐊᓄᑭᓇᑲᓇᐠ ᒋᓇᑲᒋᑐᐗᐨ 
ᐎᑕᓄᑭᒥᑎᐎᐣ ᓇᑯᒥᑎᐎᓇᐣ ᐃᐃᒪ ᓂᐳᐗᐱᓀᐎᐣ ᑲᓇᐌᒋᑫᐎᐣ 
ᐅᐣᑌᕒᐃᔪ᙮ ᐁᐃᓇᒋᑲᑌᑭᐣ ᑲᐃᓇᑲᒥᑲᐠ ᑲᓇᐗᐸᒋᑫᐎᓇᐣ ᐅᐅᒪ ᐅᐣᑌᕒᐃᔪ 
14 ᑲᒪᒪᐗᑌᑭᐣ ᐊᑯᓯᐎ ᓇᑲᒋᒋᑫᐎᓇᐣ (LHIN) ᑲᓇᐗᐸᒋᑫᐎᓇᐣ, 
ᐃᓂᐌᓂᐗᐣ RCPs ᐅᓇᑲᒋᑐᓇᐗ ᓂᐳᐗᐱᓀᐎᐣ ᐃᓯᓭᐎᓇᐣ, 
ᐅᑲᓇᐗᐸᑕᓇᐗ ᒋᑐᒋᑲᑌᑭᐣ ᑲᓇᐌᒋᑫᐎᓇᐣ, ᒥᓇ ᐁᐊᓄᑭᑕᒧᐗᐨ 
ᒋᑭᑌᐱᓂᑲᑌᐠ ᐎᒋᐦᐃᐌᐎᓇᐣ, ᒥᓂᑯᐠ ᒥᓇ ᑲᐱᐦᐅᓇᓂᐗᐠ ᓇᑕᐌᐦᐃᐌᐎᓇᐣ 
ᑲᔦ ᒋᑭᒥᓄᓭᐠ᙮ ᑭᐅᒋᐅᓇᒋᑲᑌᐗᐣ ᒥᓇ ᐅᒋᔓᓂᔭᐌᐗᐠ ᐃᐃᒪ 
ᓂᐳᐗᐱᓀᐎᐣ ᑲᓇᐌᒋᑫᐎᐣ ᐅᐣᑌᕒᐃᔪ, ᒥᓇ ᐎᓇᐗ ᐁᐸᐸᒥᓯᐗᐨ ᒋᒪᒪᐤ 
ᑲᓇᐗᐸᒋᑫᐗᐨ ᐅᑭᒪᐎᓂᐠ ᒥᓇ ᒋᐎᑕᓄᑭᒪᐗᐨ ᐊᑯᓯᐎ ᐱᒥᐎᒋᑫᐎᐣ 
ᐅᐣᑌᕒᐃᔪ ᐅᑭᒪᐎᐣ᙮
ᐃᑭᐌᓂᐗᐠ ACCU ᐅᑕᐸᒋᑐᓇᐗ “ᓂᓯᐣ ᐊᓄᑭᐎᓇᐣ” ᑲᐃᔑ 
ᑲᓇᐗᐸᑕᒧᐗᐨ ᐁᐎᑕᓄᑭᒪᐗᐨ RCPs ᒥᓇ FNIM ᐊᓂᔑᓂᓂᐗᐣ ᐅᐅᒪ 
ᐅᐣᑌᕒᐃᔪ:
1.	�ᒪᒪᐤᐱᐎᐣ ᒋᐎᒋᐗᐗᐨ RCPs: ᓂᑕᒼ ᑲᑭᒪᒪᐤᐱᓇᓂᐗᐠ ᑭᐊᓂᒧᒋᑲᑌ 

ACS II ᐊᓄᑭᐎᓇᐣ ᑲᓂᑲᓇᒋᑲᑌᑭᐣ ᒥᓇ ᑫᑌᐱᓂᑲᑌᑭᐣ, 
ᒋᐅᓇᐸᒪᑲᓀᐗᐨ ᑫᐎᑕᓄᑭᒪᑲᓀᐗᐨ, ᒥᓇ ᒋᐎᒋᑲᑌᐠ ᒥᓇ/ᑲᔦᒪ 
ᒋᑭᐅᓇᐱᐗᐨ ᐊᓄᑭᓇᑲᓇᐠ ᒋᐎᑕᓄᑭᒪᐗᐨ RCP᙮ ᐃᑭᐌᓂᐗᐠ ACCU, 
ᐯᔓᐣᐨ ᐁᐎᔾᑕᓄᑭᒪᐗᐨ RCP ᐊᓄᑭᓇᑲᓇᐠ, ᐁᑭᐅᓇᒋᑫᐗᐨ ᐃᐃᐌᓂ 
ᑲᓇᐗᐸᒋᑫᐎᐣ ᐊᓂᔑᓂᓂ ᓂᐳᐗᐱᓀᐎᐣ ᐅᓇᒋᑫᐎᓇᐣ ᒋᓇᑲᒋᑐᐗᐨ 
ᑌᐺ ᒋᑭᒥᓄᓭᑴᐣ ᐃᐃᒪ FNIM ᐊᓂᔑᓂᓂᑲᐠ᙮ ᐃᐃᐌ ᐅᓇᒋᑫᐎᐣ 
ᒥᓇᑲᓀᐗᐠ FNIM ᒥᓄᔭᐎᐣ ᐊᒋᑲᓇᑯᐣ ᒋᓇᑲᒋᑐᐗᐨ/ᒋᐎᑕᒧᐗᐨ ᒥᓇ 
ᒋᔕᐳᓇᒧᐗᐨ ᒋᑭᒪᑕᓄᑭᒋᑲᑌᐠ ᐃᐃᐌ ᐅᓇᒋᑫᐎᐣ᙮

ᑲᐱᑕᓄᑭᓇᓂᐗᐠ 
ᑎᐸᒋᒧᐎᓇᐣ

ᒫᕒᐠ ᑐᒥᐣ, ᑭᒋᒪᐡᑭᑭᐎᓂᓂ
ᑲᓇᐗᐸᒋᑫᐎᐣ ᓂᐳᐗᐱᓀᐎᐣ 
ᑲᓂᑲᓂᐡᑲᐠ
ᐃᕒᐃ ᓭᐟ ᐠᓬᐁᕒ ᑲᓇᐗᐸᒋᑫᐎᐣ

“ᐅᐅᒪ ᑎᔑᑲᐯᐡ ᒐᑕᒼ ᓀᑫᐦᐃ ᒥᓂᑯᐠ ᑲᐅᒋ ᐱᒪᑎᓯᔭᐣ ᒥᓇ ᑭᒪᐡᑭᑭᐎᓂᓂᐤ ᐊᐗᔑᒣ 25 ᑕᓱᐊᐦᑭ,” 
ᐃᑭᑐ ᒪᐡᑭᑭᐎᓂᓂ ᒫᕒᐠ ᑐᒣᐣ, “ᑲᐎᐣ ᐎᑲ ᑐᒋᐗᐸᑕᓯᐣ ᑲᐃᔑᐊᓂᒥᓭᐗᐨ ᐊᓂᔑᓂᓂᐗᐠ 
ᒋᑭᑌᐱᓇᒧᐗᐨ ᐊᐦᑯᓯᐎ ᓇᑲᒋᒋᑫᐎᓇᐣ᙮” ᐁᑭᓇᓯᑲᑯᐨ ᐋᐟᕒᐃ ᓬᐅᑲ, ᑲᐃᓇᓄᑭᐨ ᐊᓂᔑᓂᓂ ᐅᑕᑯᓯ 
ᓇᑕᐗᐸᒋᑫᐎᓂᓂ, ᒫᕒᐠ ᐅᑭᐅᑕᐱᓇᐣ ᑲᐃᔑᐊᓂᒥᓭᐠ ᒋᑭᑌᐱᓂᑲᑌᐠ ᐊᑯᓯᐎ ᓇᑲᒋᒋᑫᐎᓇᐣ᙮. ᐃᐃᐌ 
ᑲᐃᓇᓄᑭᐨ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᑲᓂᑲᓂᐡᑲᐠ, ᐅᐱᒥᑭᑫᑕᓇᐣ ᐃᓯᓭᐎᓇᐣ ᐁᐎᑕᓄᑭᒪᐨ 
ᐊᓂᔑᓂᓂᐤ ᐊᐦᑯᓯᐎᑲᒥᑯᐣ, ᐁᐅᒋᑭᑫᑕᐠ ᑲᑭᐱᔑᑕᑶᐨ, ᒥᓇ ᐁᐎᑕᓄᑭᒪᐨ ᐅᓂᑲᓂᑕᒪᑫᐣ, CCO ᒥᓇ 
ᑲᐃᔑᐊᑌᑭᐣ ᓂᐳᐗᐱᓀᐎᐣ ᐎᒋᐦᐃᐌᐎᓇᐣ ᒋᑭᐊᒋᓭᑭᐸᐣ ᐱᒥᐎᒋᑫᐎᐣ᙮ “ᐅᐅᐌ ᓂᔑᐣ ᐊᑯᓇᐠ ᓂᓯᐣ 
ᐊᐦᑭᐎᐣ ᐅᓇᒋᑫᐎᐣ,” ᐃᑭᑐ, “ᒥᓇ ᐁᐃᓇᒋᑲᑌᐠ ᐃᐃᒪ ᐁᑕᑯᓇᑲᓀᐗᐨ ᒥᓇ ᐁᐱᓯᑕᐗᑲᓀᐗᐨ ᓂᑕᒼ᙮” 
“ᐅᐅᐌ ᑲᑭᑌᐱᓇᒪᐣ ᒥᓄᓭ ᒣᑾᐨ ᐅᐅᐌ ᑲᐱᑕᓄᑭᔭᐣ ᑲᒪᐡᑭᑭᐎᓂᓂᐎᔭᐣ ᐊᔕ ᐁᑭᐊᔗᔭᐣ 
ᐅᐡᑭᑫᑯᐣ ᐁᐎᐊᓄᑭᑕᒪᐸᐣ᙮ ᐁᐗᐸᒪᑾ ᑲᐃᓇᑲᓀᓯᐗᐨ ᔭᐎᔭᐠ, ᑕᑯ ᐊᓂᔑᓂᓂᐗᐠ, ᐃᓄᐎᐟ ᒥᓇ 
ᐎᓴᑯᑌᐎᓂᓂᐗᐠ, ᒪᐗᐨ ᐁᒥᓉᑕᒪᐣ ᒥᓇ ᐁᑭᒋᓀᑕᒪᐣ ᐅᐅᐌ ᑲᐃᓇᓄᑭᔭᐣ᙮ ᒪᐗᐨ ᒥᔑᐣ ᐁᐃᓇᑲᓀᓯᐗᐠ 
ᔭᐎᔭᐠ—ᑲᑭᓇ ᐁᒪᒣᐃᑭᓭᐗᐨ—ᒥᓇ ᑲᐃᔑᐯᔑᑯᐗᐨ ᒋᓇᓯᑲᐗᑲᓀᐗᐨ ᑭᒋᓀᒋᑫᐎᓂᐠ᙮ ᐃᐃᐌ ᒥᓇ 
ᒋᑌᐺᔭᐣ᙮ ᑭᑐᑕᐣ ᐅᐅᐌ ᒥᓂᑯᐠ ᑲᐃᓇᓄᑭᔭᐣ ᒥᓇ ᑲᐗᐸᒪᑾ ᑲᓇᑕᐌᐦᐊᑾ ᒥᓇ ᐊᔕ ᐃᓯᓭ ᒋᑭᑐᒋᑲᑌᐠ 
ᐅᐅᒪ ᐊᑯᓯᐎ ᐱᒥᐎᒋᑫᐎᓂᐠ᙮ ᑭᒋᓀᒋᑫᐎᐣ ᒪᐗᐨ ᒥᓄᓭ ᒋᑭᑐᒋᑲᑌᐠ ᒥᓇ ᐗᓴ ᐃᔕᒪᑲᐣ᙮”
ᐃᐃᐌ ᑭᒋᓀᒋᑫᐎᐣ ᑲᐎᐣ ᐃᓯᓭᓯᓄᐣ ᒋᑭᐊᓇᒣᓂᒪᑲᓀᐨ ᔭᐎᔭ ᑲᐃᓇᐱᓀᐨ᙮ “ᑭᐡᐱᐣ ᔭᐎᔭ ᑲᓴᑲᓶᐨ 
ᒥᓇ ᐁᓴᓇᑫᑕᐠ ᒋᑭᑭᐱᒋᐨ, ᑲᑭᒥᓇ ᒋᑭᒋᓀᑕᒪᐣ ᐃᐃᐌ, ᑲᐃᓯᓭᐨ᙮ ᑲᐎᐣ ᐎᑲ ᒥᓄᓭᓯᐣ ᒋᐊᓇᒣᓂᒪᑲᓀᐨ 
ᔭᐎᔭ ᑲᐃᓇᐱᓀᐨ᙮ ᑲᑭᐎᑕᒥᐣ: ᒪᐡᑭᑭᐎᓂᓂᐗᐠ ᑲᐎᐣ ᐎᑲ ᑌᐺ ᒋᑭᒥᓄᓭᓂᐠ ᐅᑕᓄᑭᐎᓂᐗ 
ᐃᐃᒪ ᐊᓂᔑᓂᓂᑲᐠ ᒥᓇ ᒥᐅᒪ ᐌᒋᒪᓯᓭᐠ ᓂᐳᐗᐱᓀᐎᐣ ᓇᑲᒋᒋᑫᐎᐣ ᐊᓂᔑᓂᓂᑲᐠ᙮ ᒥᑕᐡ ᐅᐅᐌ 
ᑲᐅᒋᓀᑕᒧᐗᐨ ᐁᑲ ᑾᔾᐠ ᐁᓇᑲᒋᐦᐊᑲᓀᐗᐨ᙮ ᐅᐅᐌ ᑲᐃᓇᓄᑭᔭᐣ ᒋᐊᔭᒥᐦᐊᑾ ᐊᑯᓯᐎ ᐱᒥᐎᒋᑫᐠ 
ᒥᓇ ᒋᐎᑕᒪᐗᑾ ᐊᓂᔑᓂᓂᐗᐠ ᑲᐃᔑ ᓇᑭᐡᑲᒧᐗᐨ ᐊᑯᓯᐎ ᐱᒥᐎᒋᑫᐎᓂᐠ᙮ ᐃᐃᐌ ᑎᓄᑲᐣ, ᐊᐗᒋᐣ 
ᐅᑭᑫᑕᓇᐗ ᒪᐡᑭᑭᐎᓂᓂᐗᐠ ᐁᓴᓇᑭᓭᐗᐨ ᐊᓂᔑᓂᓂᐗᐠ ᒋᑭᑌᐱᓇᒧᐗᐨ ᐊᑯᓯᐎ ᒪᓯᓇᐦᐃᑲᓀᓴᐣ᙮ 
ᐅᐅᒪ ᑫᓂᐣ ᑲᑭᐱᔑᐊᓄᑭᔭᐣ ᑭᓇᑲᒋᑐᐣ ᐅᐅᐌ ᑾᔭᐠ ᐁᑭᐎᑕᒪᐣ ᐎᑕᒪᑫᐎᓇᐣ ᒥᓇ ᐁᑭᑕᑯᓇᒪᐣ ᑫᑭ 
ᐅᒋᑌᐱᓇᒪᓱᐨ ᔭᐎᔭ ᐊᑯᓯᐎ ᒪᓯᓇᐦᐃᑲᓀᓴᐣ᙮”
ᒫᕒᐠ ᑐᒣᐣ ᑲᑭᔑᓇᑭᐡᑲᐠ ᓂᐳᐗᐱᓀᐎᐣ ᑎᐱᓇᐌ ᐅᑭᐗᐸᑕᐣ ᐁᐱᒋᓴᓇᑭᓯᐗᐨ ᑲᓇᑭᐡᑲᒧᐗᐨ 
ᓂᐳᐗᐱᐧᓂᐣ ᐊᑯᓯᐎᓇᐣ᙮ “ᓂᑕᑕ ᑲᑭᑌᐱᓇᐠ ᓂᐳᐗᐱᓀᐎᐣ ᓂᐣ ᑭᐊᓄᓂᑯ ᒋᑭᓇᓇᑐᑭᑫᑕᒪᐣ᙮ 
ᑭ ᐃᔑᐎᓇᐣ ᑲᑭᓇ ᑲᑭᔑᐗᐸᒪᑲᓀᐨ ᒥᓇ ᐁᑭᓇᓇᑕᐗᐸᑕᒪᐣ ᐎᒋᐦᐃᐌᐎᓇᐣ᙮ ᐃᐃᐌᑕᐡ ᒣᑾᐨ, 
ᑭᑲᑴᒋᒥᑎᐢ, ᐊᓂᐣ ᔭᐎᔭᐠ ᐌᒋᑐᑕᒧᐗᐨ ᐁᑲ ᐁᑭ ᑭᑭᓄᒪᐗᑲᓀᐗᐨ ᒪᐡᑭᑭᐎᓂᓂ ᑭᑭᓄᒪᑫᐎᐣ? ᒥᓇ 
ᑯᑕᐠ ᑫᑯᐣ ᑲᑭ ᑭᑫᑕᒪᐣ ᐅᓴᒼ ᑲᓴᓇᑲᐠ ᑫᑯᓇᐣ ᐁᓇᑲᑕᐌᒋᑲᑌᑭᐣ ᒥᓇ ᐁᐗᓂᑲᓂᐤᐠ ᐊᐊᐌ ᑲᑭᑭᐡᑲᐠ 
ᐊᑯᓯᐎᓂᓂ ᒋᑭᐸᒥᐦᐊᑲᓀᐨ᙮”
ᒫᕒᐠ ᑲᐃᓇᓄᑭᐨ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᑲᓂᑲᓂᐡᑲᐠ ᐅᑕᓂᐊᐸᒋᑐᐣ ᐅᑭᑫᑕᒪᐎᐣ ᐃᐃᒪ 
ᑲᐃᔑᐊᓄᑭᐨ᙮ “ᑲᑭᓇ ᑫᑯᐣ ᑲᑭᑫᑕᒪᐣ ᓂᐳᐗᐱᓀᐎᐣ ᒪᐡᑭᑭᐎᑲᒥᐠ, CCO ᒥᓇ ᐊᓂᔑᓂᓂ ᑲᐃᔑ 
ᑲᓇᐗᐸᑕᐠ ᐃᐃᐌᓂ ᓂᐳᐗᐱᓀᐎᐣ ᒋᑭᐅᒋ ᒥᓄᔭᐗᐨ ᑕᓂᐅᒋ ᑭᑫᑕᐣ ᒋᑭᐊᐸᒋᑐᔭᐣ ᐃᐃᒪ ᑲᐃᔑ 
ᐊᓄᑭᔭᐣ᙮”

2.	�ᒋᐅᓇᒋᑲᑌᐠ FNIM ᐎᑕᓄᑭᒥᑎᐎᓇᐣ: ᒥᓯᐌ ᐃᐃᒪ 10 
ᑲᓂᑲᓇᒋᑲᑌᑭᐣ ᑲᓇᐗᐸᒋᑫᐎᓇᐣ, ᐃᑭᐌᓂᐗᐠ ACCU ᐅᐎᑕᓇᐗ 
ᐃᓂᐌᓂᐗᐣ FNIM ᒥᓄᔭᐎᐣ ᐊᒋᑲᓇᑯᐣ (ᐊᐱᑕᒪᑫᐠ, ᑲᒥᑎᐢ 
ᒥᓇ ᑲᐎᒋᑐᐗᐨ ᐊᓄᑭᓇᑲᓇᐠ) ᒋᐸᑭᑎᓇᒧᐗᐨ ᐎᑕᒪᑫᐎᓇᐣ 
ᒥᓇ ᑫᑭᑐᒋᑲᑌᐠ ᐃᐃᒪ ᑲᓇᐗᐸᒋᑫᐎᐣ ᐊᓂᔑᓂᓂ ᓂᐳᐗᐱᓀᐎᐣ 
ᐅᓇᒋᑫᐎᓇᐣ ᐊᐱ ᑭᑭᔑᒋᑲᑌᑭᐣ᙮ ᐃᓀᒋᑲᑌᑕᐡ FNIM ᐊᓂᔑᓂᓂᐗᐠ 
ᒋᑭᐊᐸᒋᒋᑲᑌᓂᐃᐠ ᐅᑎᑭᑐᐎᓂᐗ ᐃᐃᒪ ᑲᐃᔑ ᐊᓄᑭᒋᑲᑌᐠ 
ᓂᐳᐗᐱᓀᐎᐣ ᐎᒋᐦᐃᐌᐎᓇᐣ᙮ ᐅᓄᐌᓂᐗᐣ ᑲᐅᓇᒋᑲᑌᑭᐣ FNIM 
ᒥᓄᔭᐎᐣ ᐎᑕᓄᑭᒥᑎᐎᓇᐣ, ᐃᑭᐌᓂᐗᐠ RCPs ᐅᑲᑭᑐᑕᓇᐗ 
ᒋᐗᐸᒪᐗᐨ, ᑾᔭᐠ ᒋᑐᒋᑲᑌᐠ ᒥᓇ ᑭᓋᑲᐡ ᒋᐗᐸᒪᑲᓀᐗᐨ FNIM 
ᐊᓂᔑᓂᓂᐗᐠ, ᒥᓇ ᒋᓂᓯᑐᒋᑲᑌᑭᐣ ᓇᑕᐌᑕᒧᐎᓇᐣ ᒥᓇ ᐊᓂᒥᓭᐎᓇᐣ 
ᑲᓇᑭᐡᑲᒧᐗᐨ FNIM ᐊᓂᔑᓂᓂᐗᐠ ᐃᐃᒪ ᑲᓇᐗᐸᒋᑫᐎᓂᐠ᙮

3.	�ᒋᐅᔑᒋᑲᑌᐠ RCP ᑲᐡᑭᐦᐅᐎᓇᐣ: ᒋᐊᓂᒧᒋᑲᑌᐠ FNIM ᓂᐳᐗᐱᓀᐎᐣ 
ᑲᓇᐗᐸᒋᑫᐎᐣ ᐃᓯᓭᐎᓇᐣ ᑾᔭᐠ, ᑫᐃᓇᓄᑭᐗᐨ ᐊᓄᑭᓇᑲᓇᐠ ᑕ 
ᐅᓇᐱᐦᐊᐗᐠ ᐃᐃᒪ RCPs᙮ ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂᐗᐠ 
ᐅᐎᒋᐦᐊᐗᐣ FNIM ᐅᑕᑯᓯᐣ ᑲᑭᑭᐡᑲᒧᐗᐨ ᓂᐳᐗᐱᓀᐎᓇᐣ ᒥᓇ 
ᐅᑎᐯᒋᑫᐎᓂᐗ ᒥᓂᑯ ᑫᐱᒥ ᓇᑕᐌᐦᐊᑲᓀᐨ᙮ ᑲᓇᐗᐸᒋᑫᐎᐣ 
ᐊᓂᔑᓂᓂ ᓂᐳᐗᐱᓀᐎᐣ ᑲᓂᑲᓂᐡᑲᒧᐗᐨ ᐅᑲᓇᐗᐸᑕᓇᐗ ACS 
II ᑲᐃᔑ ᐗᐸᒋᑲᑌᐠ ᐊᓄᑭᐎᐣ ᑫᑭᑐᒋᑲᑌᐠ ᒋᑕᑯᓇᑲᓀᐨ ᒥᓇ 
ᒋᐎᒋᐦᐊᑲᓀᐨ ᒥᓯᐌ ᑲᐃᓯᓭᐠ ᓇᑕᐌᐦᐃᐌᐎᐣ᙮ ᐃᑭᐌᓂᐗᐠ ACCU 
ᐅᑕᐸᒋᐦᐊᐗᐣ ᓂᔑᐣ ᐎᑕᓄᑭᑕᒪᑫᐎᐣ ᐊᓄᑭᓇᑲᓇᐠ ᒋᐎᒋᑐᐗᐨ 
ᐅᑕᓄᑭᐎᓂᐗ ᐃᑭᐌᓂᐗᐠ RCPs, ᒥᓇ ᒋᑐᒋᑲᑌᐠ ᐎᑕᓄᑭᒥᑎᐎᐣ 
ᐃᑭᐌᓂᐗᐠ RCPs, ᑲᔦ ACCU ᒥᓇ FNIM ᒥᓄᔭᐎᐣ ᐊᒋᑲᓇᑯᐣ᙮

ᑲᓇᐗᐸᒋᑫᐎᐣ ᐊᓂᔑᓂᓂ ᓂᐳᐗᐱᓀᐎᐣ ᐊᓄᑭᐎ ᐅᓇᒋᑫᐎᓇᐣ
ᐃᐃᐌ ACS II ᑭᐅᒋᐅᓇᒋᑲᑌ ᐃᐃᒪ ᐊᓂᔑᓂᓂᑲᐠ ᑲᑭᑐᑕᒧᐗᐨ 
ᐃᑭᐌᓂᐗᐠ RCPs᙮ ᓂᑕᒼ ᑫᑭᑐᒋᑲᑌᐠ ᐅᐅᐌ ᑐᑕᒧᐎᐣ ᐃᐃᐌ FNIM 
ᐊᓂᐡᓂᓂᐤ ᒥᓄᔭᐎᐣ ᐊᒋᑲᓇᑯᐣ, ᒥᓇ ᒋᐊᓂᑲᑴᒋᒪᑲᓀᐗᐨ ᐅᑯᐌᓂᐗᐠ 
ᒥᓄᔭᐎᐣ ᐊᒋᑲᓇᑯᐣ ᒋᐅᓇᒋᑲᑌᐠ ᐃᓂᐌᓂᐗᐣ ᐊᓂᔑᓂᓂ ᓂᐳᐗᐱᓀᐎᐣ 
ᐅᓇᒋᑫᐎᓇᐣ᙮ ᐅᓄᐌᓂᐗᐣ ᐅᓇᒋᑫᐎᓇᐣ ᑕᑲᓇᐗᐸᒋᑲᑌᐗᐣ ᒋᑭᓯᓭᐠ 
ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ ᒋᑭᒥᓄᓭᐠ ᐃᐃᒪ 
ᐊᓂᔑᓂᓂᑲᐠ, ᐃᓄᐎᐟ ᒥᓇ ᐎᓴᑯᑌᐎᓂᓂᐗᐠ᙮ ᒥᐅᒪ ᐌᒋᐅᓇᑌᑭᐣ ᑫᓂᑲᓂ 
ᑲᓇᐗᐸᒋᑲᑌᑭᐣ ᓂᑲᓇᒋᑫᐎᓇᐣ, ᑫᑐᒋᑲᑌᑭᐣ ᑐᑕᒧᐎᓇᐣ ᒥᓇ ᑎᐸᐦᐃᑲᐣ 
ᒥᓂᑯᐠ ᑫᑭᔑᒋᑲᑌᐠ᙮
ᑲᐃᔑ ᐯᔑᑯᐠ ᐅᓇᒋᑫᐎᐣ ᑭᐅᑎᓂᑲᑌ ᐃᐃᒪ ᑲᑭᐎᑕᓄᑭᒥᑎᐗᐨ 
CCO ᐊᓂᔑᓂᓂ ᓂᐳᐗᐱᓀᐎᐣ ᑲᓇᐗᐸᒋᑫᐎᐣ ᐊᓄᑭᐎᐣ (ACCU), 
ᐃᑭᐌᓂᐗᐠ RCP ᒥᓇ FNIM ᒥᓄᔭᐎᐣ ᐊᒋᑲᓇᑯᐣ (ᐅᑕᐱᑕᒪᑫᐠ, 
ᐎᑕᒪᑫ ᐊᓄᑭᓇᑲᓇᐠ ᒥᓇ ᑯᑕᑭᔭᐠ) ᐃᐃᒪ ᑲᐃᔑ ᐯᔑᑯᐠ ᑲᓇᐗᐸᒋᑫᐎᐣ᙮ 
ᐃᐃᐌ ᑲᑭᑐᒋᑲᑌᐠ ᑭᑕᑯᓇᑲᓀᐗᐠ FNIM ᒥᓄᔭᐎᐣ ᑲᓂᑲᓂᐡᑲᒧᐗᐨ, 
ᐃᐡᑯᓂᑲᓂᐠ ᒥᓄᔭᐎᐣ ᐊᓄᑭᓇᑲᓇᐠ, ᒪᐡᑭᑭᐎᑴᐠ, ᐅᑕᐱᑕᒪᑫᐠ ᒥᓇ 
ᐊᓂᔑᓂᓂᐗᐠ ᑲᐃᔑ ᑕᑯᓇᑲᓀᐗᐨ ᐃᐃᒪ ᒥᓄᔭᐎᐣ ᐊᒋᑲᓇᑯᐠ᙮ ᐃᐃᐌ 
ᑲᑭᔑᐎᑕᒪᑫᐗᐨ ᐃᓀᑕᑯᐣ FNIM ᐃᑭᑐᐎᓇᐣ ᒋᓄᒋᑲᑌᑭᐣ, ᒋᑭᒋᓀᒋᑲᑌᑭᐣ 
ᒥᓇ ᒋᐸᐸᒥᓯᐗᐨ ᑫᐎᓇᐗ ᐃᐃᐌ ᑲᐃᓇᒋᑲᑌᐠ ᓂᐳᐗᐱᓀᐎᐣ 
ᐎᒋᐦᐃᐌᐎᓇᐣ᙮

“ᐁᒪᒪᐤᐱᓇᓂᐗᐠ FNIM ᒥᓄᔭᐎᐣ ᐊᒋᑲᓇᐠ ᐃᐃᒪ 
ᑲᓇᐗᐸᒋᑫᐎᓂᐠ ᒥᓇ ᐁᐎᒋᐗᑲᓀᐗᐨ ᐃᑭᐌᓂᐗᐠ ACCU ᑭᐅᒋᓭ 
ᒋᑭᐅᒋᑭᑫᑕᒪᐣ ᒋᐅᔑᒋᑲᑌᐠ ᒥᓇ ᒋᑭᑌᐱᓇᒪᐣ ᐅᐡᑭ ᐎᒋᐎᑎᐎᓇᐣ᙮ 
ᐅᒋᐎᒋᐦᐃᐌᓭ ᐅᐅᒪ ᑲᐃᔑ ᐅᓇᒋᑫᓇᓂᐗᐠ RCP ᐅᑕᓄᑭᐎᓂᐗ 
ᒋᑭᒪᒋᒋᑲᑌᐠ ᐃᐃᐌ ACS II ᐁᐎᒋᐗᑲᓀᐗᐨ FNIM 
ᐊᓂᔑᓂᓂᐗᐠ, ᐊᔕ ᐊᓂᑌᐱᓂᑲᑌ ᓂᑕᒼ ᓂᑲᓇᒋᑫᐎᐣ ᐊᓄᑭᐎᐣ 
ᐃᐃᒪ ACS II, ᒋᐅᒋ ᑲᓇᐗᐸᒋᑲᑌᐠ ᐊᐱ ᒪᑕᓄᑭᓇᓂᐗᐠ ᑯᑕᑭᔭᐣ 
ᑲᐃᐡᑯᓭᑭᐣ ᓂᔭᓇᐣ ᓂᑲᓇᒋᑫᐎᐣ ᐊᓄᑭᐎᓇᐣ”

ᒫᕒᐠ ᐦᐊᕒᐟᒪᐣ, ᑲ ᐊᓂᑫ ᐅᑭᒪᐎᐨ, ᑭᐌᑎᓄᐠ ᐗᐸᓄᐠ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ 
ᐱᒥᐎᒋᑫᐎᐣ 

ᑎᐸᒋᒧᐎᓇᐣ

ᒥᑕᓯ ᑲᓇᐗᐸᒋᑫᐎᓇᐣ ᐅᐅᒪ ᐅᐣᑌᕒᐃᔪ ᒪᐗᐨ ᒥᔑᓄᐗᐠ FNIM ᐊᓂᐡᓂᓂᐗᐠ᙮ ᓄᑯᒼ 
ᑲᑭᔑᑲᐠ, CCO ᒥᓇ ᑯᑖᓯ ᑲᓇᐗᐸᒋᑫᐎᓇᐣ (ᑭᐌᑎᓄᐠ ᓀᑲᐱᐦᐅᓄᐠ, ᑭᐌᑎᓄᐠ ᐗᐸᓄᐠ, 
ᐦᐊᒥᓬᑐᐣ ᓂᐁᐠᕒᐊ ᐦᐊᓬᑎᒪᐣᐟ ᐳᕒᐊᐣᐟ, ᑭᐌᑎᓄᐠ ᓯᒼᑯ ᒪᐢᑯᑲ, ᔕᐗᓄᐠ ᐗᐸᓄᐠ ᒥᓇ 
ᐃᕒᐃ ᐢᐟ ᐠᓬᐁᕒ) ᐊᔕ ᐅᑭᐅᓇᓯᓇᐦᐊᓇᐗ ᐊᓂᔑᓂᓂ ᓂᐳᐗᐱᓀᐎᐣ ᐅᓇᒋᑫᐎᓇᐣ᙮ 
ᐃᑭᐌᓂᐗᐠ ᓂᐎᐣ ᑭᔭᐸᐨ ᐅᑲᑐᑕᓇᐗ (ᔕᒼᓬᐁᐣ, ᑐᕒᐅᐣᑐ ᐊᐱᑕ, ᔕᐗᓄᐠ 
ᓀᑲᐱᐦᐅᓄᐠ ᒥᓇ ᐊᐱᑕ ᐗᐸᓄᐠ) ᒣᑾᐨ ᐱᒪᓄᑭᒋᑲᑌᐗᐣ᙮
ᑲᐅᓇᒋᑲᑌᑭᐣ ᐅᓄᐌᓂᐗᐣ ᐊᓂᔑᓂᓂ ᓂᐳᐗᐱᓀᐎᐣ ᐅᓇᒋᑫᐎᓇᐣ ᐅᑲᐱᒥᓂᔕᐦᐊᓇᐗ 
ᐅᓄᐌᓂᐗᐣ:
1.	�ᒋᒪᒪᐤᐱᐗᐨ RCP ᒋᐊᓂᒧᒋᑲᑌᐠ ACS II ᐊᓄᑭᐎᓇᐣ ᑫᓂᑲᓇᒋᑲᑌᑭᐣ ᒥᓇ 

ᑫᑌᐱᓂᑲᑌᑭᐣ, ᐌᓀᓇᐠ ᐊᓄᑭᓇᑲᓇᐠ, ᒥᓇ ᒋᐎᒋᑲᑌᐠ ᒥᓇ/ᑲᔦᒪ ᒋᐅᓇᐱᐗᐨ 
ᐊᓄᑭᐎᐣ ᐊᐱᑕᒪᑫᐠ

2.	�ᒋᒪᓯᓇᐦᐃᑲᑌᐠ FNIM ᐎᑕᓄᑭᒥᑎᐎᓇᐣ ᒥᓇ ᒋᐎᒋᐗᑲᓀᐗᐨ ᒥᓄᔭᐎᐣ ᐊᐱᑕᒪᑫᐠ
3.	�ᒋᑲᑴᒋᒪᑲᓀᐗᐨ FNIM ᑫᐃᔑ ᓇᑕᐌᒋᑲᑌᐠ ᒥᓇ ᑫᓂᑲᓇᒋᑲᑌᑭᐣ ᐊᓄᑭᐎᓇᐣ
4.	�ᒋᓇᓇᑲᒋᒋᑲᑌᑭᐣ ᓄᑯᒼ ᑲ ᐊᐸᒋᒋᑲᑌᑭᐣ ᑭᑭᓄᒪᑫᐎᓇᐣ ᒥᓇ ᐊᐸᒋᒋᑲᓇᐣ ᑲᔦ 

ᐱᒥᐎᒋᑫᐎᓇᐣ
5.	�ᒋᐎᑕᓄᑭᒪᑲᓀᐗᐨ ᒣᑾᐨ FNIM ᓂᐳᐗᐱᓀᐎᐣ ᓇᑲᐡᑭᑫᐎᐣ ᐊᓄᑭᐎᓇᐣ
6.	�ᒋᐅᓇᒋᑲᓂᐗᐠ ᐃᐃᒪ ᑲᓇᐗᐸᒋᑫᐎᓂᐠ FNIM ᓂᐳᐗᐱᓀᐎᐣ ᓇᑲᒋᒋᑫᐎᓇᐣ 

ᐱᒥᐎᒋᑫᐎᐣ
7.	�ᒋᐅᓇᒋᑲᑌᑭᐣ ᑫᐱᒥᓇᑲᒋᐦᐃᐌᒪᑲᑭᐣ ᒋᑭᑫᒋᑲᑌᐠ ᒥᓇ ᒋᑭᐱᒥᐎᒋᑫᑕᒪᓱᐗᐨ FNIM 

ᐊᓂᔑᓂᓂᐗᐠ
ᒋᑲᑴᒋᒪᑲᓀᐗᐨ ᐊᓂᔑᓂᓂᐗᐠ, ᒋᑭᑎᐯᑕᒧᐗᐨ ᒥᓇ ᒋᐱᒪᓄᑭᒋᑲᑌᑭᐣ ᑫᑭᔑᒥᓄᓭᑭᐣ 
ᐱᒥᐎᒋᑫᐎᓇᐣ ᐊᓂᒥᓭ ᒣᑾᐨ᙮ ᐃᐃᐌ ᐸᑭᑎᓂᑲᑌᐠ ACS II ᓂᑲᓇᒋᑫᐎᓇᐣ ᒥᓇ 
ᒋᑭᐸᐸᒥᓯᓇᓂᐗᐠ, CCO ᐁᑾ ᒥᓇ RCPs ᐅᑕᓂᑌᐱᓇᓇᐗ ᒋᑭᑐᑕᒧᐗᐨ ᒥᓇ 
ᐁᑌᐺᓂᒪᑲᓀᐗᐨ ᒋᑭᑲᐡᑭᐦᐅᐗᐨ᙮

ᐁᓯᓭᐠ ᐎᒋᐦᐃᑎᐎᐣ ᐁᓂᐅᒋ ᑭᑫᒋᑲᑌᐠ
ᐃᐃᒪ ᑭᐌᑎᓄᐠ ᐗᐸᓄᐠ ᑲᓇᐗᐸᒋᑫᐎᓂᐠ, ᐊᓂᔑᓂᓂ ᓂᐳᐗᐱᓀᐎᐣ ᐃᓀᑕᒧᐎᓇᐣ 
ᐃᐃᒪ ᐃᔑᑭᑫᑕᑯᓄᐣ ᑲᐃᔑᑲᓇᐗᐸᒋᑲᑌᐠ ᒥᓯᐌ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐊᓄᑭᐎᐣ, 
ᐁᑕᑯᓂᑲᑌᐠ ᐃᐃᐌ ᑲᓄᑌᓇᑲᒋᒋᑲᑌᐠ/ᑲᐌᑲ ᓇᑲᒋᒋᑫᐎᐣ ᐊᓄᑭᐎᓂᐠ ᐃᐃᒪ ᐊᓂᔑᓂᓂ 
ᑲᐎᑕᓄᑭᒪᑲᓀᐗᐨ ᐱᒥᐎᒋᑫᐎᓇᐣ᙮ ᐃᐃᐌ ᐊᓄᑭᐎᐣ ᑲᑲᑴᑌᐱᓂᑲᑌᑭᐣ ᐅᓄᐌᓂᐗᐣ:

n	� ᒋᑲᑴᒋᒪᑲᓀᐗᐨ ᐊᓂᔑᓂᓂ ᑲᐎᒋᐗᑲᓀᐗᐨ ᐱᒥᐎᒋᑫᐎᓇᐣ ᒋᑭᐅᓇᒋᑲᑌᑭᐣ ᒥᓇ 
ᑫᑭᐱᒥᐎᒋᑲᑌᑭᐣ ᓇᑲᒋᒋᑫᐎᓇᐣ ᒋᑭᒥᓄᓭᒋᑲᑌᑭᐣ ᐊᓄᑭᐎᓇᐣ

n	� ᒋᐎᒋᐦᐊᑲᓀᐗᐨ ᐊᓂᔑᓂᓂ ᒪᐡᑭᑭᐎᑲᒥᑯᐣ ᓂᑾᔭᐠ ᐎᒋᑲᑌᐠ ᓄᑯᒼ ᑲᐃᓯᓭᑭᐣ 
ᓇᑲᒋᒋᑫᐎᓇᐣ ᑲᑐᒋᑲᑌᑭᐣ 

n	� ᒋᐎᒋᒋᑲᑌᑭᐣ ᐊᓂᔑᓂᓂ ᒪᐡᑭᑭᐎᑲᒥᑯᐣ ᒋᓂᓯᑕᐎᓇᒧᐗᐨ ᒥᓇ ᒋᓇᑐᒪᑲᓀᐗᐨ ᑲᐃᓯᓭᓂᐠ 
ᐊᓂᔑᓂᓂᐗᐠ ᒋᓇᑲᒋᐦᐊᑲᓀᐗᐨ 

n	� ᒋᐎᒋᒋᑲᑌᑭᐣ ᒋ ᐃᑲᑌᓂᑲᑌᑭᐣ ᑲᓇᑲᐡᑭᑫᒪᑲᑭᐣ ᒋᑭ ᓇᑲᒋᐦᐊᓇᓀᐨ ᔭᐎᔭ 
ᐃᑭᐌᓂᐗᐠ ACCU ᒥᓇ ᑭᐌᑎᓄᐠ ᐗᐸᓄᐠ RCP ᐅᑭᐎᒋᐦᐊᐗᐣ 11 ᑕᓯᐣ FNIM 
ᒥᓄᔭᐎᐣ ᐊᒋᑲᓇᑯᐣ ᒋᐅᓇᒋᑲᑌᑭᐣ ᑲᓇᐗᐸᒋᑫᐎᐣ ᐊᓄᑭᐎᓇᐣ ᐅᓇᒋᑫᐎᐣ᙮ ᑲᑭᒪᒪᐤᐱᓇᓂᐗᐠ, 
ᑭᐎᒋᑲᑌᐗᐨ ᑲᐃᔑᓂᓯᑕᐎᓂᑲᑌᐠ ᐊᓂᔑᓂᓂ ᑲᐃᔑ ᓇᑕᐌᑕᒧᐗᐨ ᒥᓇ ᑲᐃᔑ ᐊᓂᒥᓭᐠ 
ᐃᐃᐌ ᐅᐣᒋ ᓂᐳᐗᐱᓀᐎᐣ ᑲᓇᐌᒋᑫᐎᐣ; ᑲᑭᓇ ᐎᑕᒪᑫᐎᓇᐣ ᑭᑕᑯᓂᑲᑌᐗᐣ ᐃᐃᒪ 
ᑭᐌᑎᓄᐠ ᐗᐸᓄᐠ ᐊᓂᔑᓂᓂ ᓂᐳᐗᐱᓀᐎᐣ ᐅᓇᒋᑫᐎᐣ᙮ ᐅᐅᐌ ᑲᑭᔑᒪᒪᐤ ᑐᒋᑲᑌᐠ ᑭᐅᒋ 
ᐅᔑᒋᑲᑌ ᑫᑐᒋᑲᑌᐠ ᐃᐃᐌ ᒋᑭᒋᓀᒋᑲᑌᐠ, ᒋᐱᒥᑲᒪᑲᐠ ᒥᓇ ᒋᐎᒋᑫᒪᑲᐠ ᐊᓂᔑᓂᓂᑲᐠ 
ᐁᑭᐅᔑᑕᒪᐗᑲᓀᐗᐨ ᐊᓄᑭᐎᐣ ᐅᓇᒋᑫᐎᓇᐣ᙮
ᑭᐌᑎᓄᐠ ᐗᐸᓄᐠ ᑲᓇᐗᐸᒋᑫᐎᐣ ᑲ ᐊᓂᑯᐡᑲᐠ ᐅᑭᒪᐎᐣ ᒫᕒᐠ ᐦᐊᕒᐟᒪᐣ ᒥᓇ ᐃᑭᐌᓂᐗᐠ 
ACCU ᑭᐃᔕᐗᐠ ᒪᒪᐤᐱᐎᓇᐣ ᐁᑭᐗᐸᒪᐗᐨ FNIM ᒥᓄᔭᐎᐣ ᐊᒋᑲᓇᑯᐣ ᐃᐃᒪ 
ᑲᓇᐗᐸᒋᑫᐎᓂᐠ᙮ ᑭᐅᒋ ᐎᒋᐦᐃᐌᒪᑲᐣ ᒥᓇ ᑭᐅᒋ ᒪᐡᑲᐎᒪᑲᐣ ᐎᑕᓄᑭᒥᑎᐎᐣ ᐃᑭᐌᓂᐗᐠ 
ᑭᐌᑎᓄᐠ ᐗᐸᓄᐠ RCP ᒥᓇ FNIM ᒥᓄᔭᐎᐣ ᐊᓄᑭᐎᓇᐣ ᐃᐃᒪ ᑲᓇᐗᐸᒋᑫᐎᓂᐠ, 
ᒥᓇ ᐃᐃᒪ ᒋᑭᐅᒋᓭᐠ FNIM ᐎᑕᒪᑫᐠ ᐊᒋᑲᓇᐠ (ᒣᑾᐨ ᐱᒥᐅᓇᒋᑲᑌ), ᒥᐌ ᑫᑐᑕᒧᐗᐨ 
ᒋᓴᑭᔑᒪᐗᐨ RCP ᒥᓇ FNIM ᐊᓂᔑᓂᓂᐗᐣ ᒋᐱᒥᐎᒋᑲᑌᐠ ᓂᐳᐗᐱᓀᐎᐣ ᐎᒋᐦᐃᐌᐎᓇᐣ᙮ᐁᑭᑭᓇᐗᒋᒋᑲᑌᑭᐣ ᑲᓇᐗᐸᒋᑫᐎᐣ ᒥᓄᔭᐎᐣ ᐊᒋᑲᓇᑯᐣ

ᑲᑭᓇ ᑲᓇᐗᐸᒋᑫᐎᓇᐣ ᐅᑕᔭᓇᐗ FNIM ᒥᓄᔭᐎᐣ ᐎᑕᓄᑭᒥᑎᐎᐣ, ᑲᑕᑯᓇᑲᓀᐗᐨ 
ᐅᑕᐱᑕᒪᑫᐠ, ᑲᐱᑶᓄᐗᐨ ᒥᓇ ᑲᐎᑕᒪᑫᐗᐨ ᐊᓄᑭᓇᑲᓇᐠ ᑲᐎᒋᐦᐊᐗᐨ FNIM ᐊᓂᔑᓂᓂᐗᐣ᙮ 
CCO ᐁᑾ ᒥᓇ RCPs ᐅᑐᒋᐊᐸᒋᑐᓇᐗ ᐅᐅᐌᓂ ᐎᑕᓄᑭᒥᑎᐎᐣ ᒋᑲᐡᑭᒋᑲᑌᐠ 
ᐃᐃᐌ FNIM ᐅᑎᑭᑐᐎᓂᐗ ᐃᐃᐌᓂ ᑲᐱᒥᐎᒋᑲᑌᓂᐠ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ 
ᐎᒋᐦᐃᐌᐎᓇᐣ᙮ ᐅᑯᐌᓂᐗᐠ FNIM ᒥᓄᔭᐎᐣ ᐊᒋᑲᓇᑯᐣ ᐃᓯᓭᓂ ᒋᑭᓇᑲᒋᑐᐗᐨ 
ᑲᐃᓇᓯᓇᐦᐃᑲᑌᑭᐣ ᐊᓂᔑᓂᓂ ᓂᐳᐗᐱᓀᐎᐣ ᐅᓇᒋᑫᐎᓇᐣ ᒣᑾᐨ ᑲᐱᒥ ᐅᓇᒋᑲᑌᑭᐣ ᒥᓇ 
ᒋᐸᑭᑎᓇᒧᐗᐨ ᐅᑎᑭᑐᐎᓂᐗ᙮

ᐁᐱᒧᓴᓂᐗᐠ ᒥᑲᓇ



ᐎᑕᓄᑭᒥᑎᐎᐣ ᑲᐃᓇᒋᑲᑌᑭᐣ
ᐃᐃᐌ ᑲᑭᔑ ᐊᔓᑕᒪᓂᐗᐠ ᐃᐃᒪ ACS II ᒋᓇᑭᓂᑲᑌᐠ ᐎᑕᓄᑭᒥᑎᐎᓇᐣ 
ᐃᑭᐌᓂᐗᐠ CCO ᒥᓇ ᐊᓂᔑᓂᓂᐗᐠ, ᐃᓄᐎᐟ ᒥᓇ ᐎᓴᑯᑌᐎᓂᓂᐗᐠ 
(FNIM) ᐊᓂᔑᓂᓂᐗᐠ᙮ ᓄᑯᒼ ᑲᑭᔑᑲᐠ, CCO ᐅᑭᐅᔑᐱᐦᐊᓇᐗ ᓂᔑᐣ 
ᐎᑕᓄᑭᒥᑎᐎᐣ ᑲᐃᓇᒋᑲᑌᑭᐣ ᐃᓂᐌᓂᐗᐣ FNIM ᐊᓂᔑᓂᓂᐗᐣ 
ᒥᓇ ᑯᑕᑭᔭᐣ ᒣᑾᐣ ᐊᓂᒧᒋᑲᑌᐗᐣ᙮ “ᐅᓄᐌᓂᐗᐣ ᐃᓇᒋᑫᐎᓇᐣ 
ᑭᒋᓀᑕᑯᓄᐣ ᒋᑭᒪᒋ ᐊᓄᑭᒋᑲᑌᐠ ᐃᐃᐌ ACS II,” ᐃᑭᑐ ᐊᓬᑎᔭ 
ᑭᐌᔪᐡ, ᑲᓂᑲᓂᑲᓇᐗᐸᑕᐠ ᐊᓂᔑᓂᓂ ᓂᐳᐗᐱᓀᐎᐣ ᐊᓄᑭᓇᑲᓇᐠ 
ᐃᐃᒪ ᓂᐳᐗᐱᓀᐎᐣ ᑲᓇᐌᒋᑫᐎᐣ ᐅᐣᑌᕒᐃᔪ᙮ “ᑲᑭᓇ ᐃᐡᑯᓂᑲᓇᐣ 
ᐯᐸᑲᐣ ᐅᑎᔑᓇᑕᐌᑕᓇᐗ᙮ ᐅᓄᐌᓂᐗᐣ ᑕᐡ ᑲᐅᔑᐱᐦᐅᑎᓱᓇᓂᐗᐠ 
ᐃᓇᒋᑫᐎᓇᐣ, CCO ᐁᑾ ᒥᓇ FNIM ᐊᓂᔑᓂᓂᐗᐠ ᓇᑯᒥᑎᐗᐠ 
ᒋᐎᑕᓄᑭᒥᑎᐗᐨ ᒋᐊᓄᑭᑕᒧᐗᐨ ᑲᐃᔑᐊᓂᒥᓭᐠ ᐃᐃᐌ ᓂᐳᐗᐱᓀᐎᐣ 
ᒥᓇ ᒋᑭᒪᒥᓄᓯᒋᑲᑌᐠ ᒥᓄᔭᐎᐣ ᓇᑲᒋᒋᑫᐎᐣ ᐃᐃᒪ FNIM ᐊᓂᔑᓂᓂᑲᐠ᙮”

ᐎᑕᓄᑭᒥᑎᐎᐣ ᑲᐃᓇᒋᑲᑌᐠ ᐃᑭᐌᓂᐗᐠ ᐅᑭᒪᐎᐣ ᑎᕒᐃᑎ #3
CCO ᐅᑭᐅᔑᐱᐦᐊᓇᐗ ᐃᐃᐌᓂ ᐎᑕᓄᑭᒥᑎᐎᐣ ᑲᐃᓇᒋᑲᑌᐠ ᒣᑾᐨ 
ᒣ 2013 ᐃᓂᐌᓂᐗᐣ ᑎᕒᐃᑎ #3 ᐊᓂᔑᓇᐯᐣ ᒣᑾᐨ ᐯᔑᑯ ᐊᐦᑭ 
ᑲᒪᐗᒋᐦᐃᑎᐗᐨ ᐃᐃᒪ ᑭᐌᑎᓀᑲᐱᐦᐅᓄᐠ ᑾᐡᑴᐱᓀᐎᐣ 37 ᐃᐡᑯᓂᑲᓂᐠ 
ᐃᐃᒪ ᐯᔓᐨ ᓱ ᓀᕒᐅᐢ, ᐅᐣᑌᕒᐃᔪ᙮ ᐗᕒᐊᐣ ᐗᐃᐟ, ᑭᒋᐅᑭᒪᑲᐣ ᐃᐃᒪ 
ᐅᑭᒪᐎᐣ ᑎᕒᐃᑎ #3, ᑭᐃᑭᑐ, “ᓂᐗᐸᑕᒥᐣ ᐁᓂᐡᐱᓭᐠ ᓂᐳᐗᐱᓀᐎᐣ 
ᑲᓂ ᐊᐱᒋ ᐅᑕᐱᓂᑲᑌᑭᐣ ᑲᔓᓂᔭᐗᑭᐣ ᑫᑯᓇᐣ ᐃᐃᒪ ᑕᐦᑭᒥᓇᐣ, ᐁ 
ᐊᐯᓂᒧᔭᐠ ᒥᒋᒪᐣ ᑲᐅᔑᒋᑲᑌᑭᐣ ᒥᓇ ᐁᐅᑕᐱᓇᒪᐠ ᑲᒪᒋᐡᑲᑫᒪᑲᑭᐣ 
ᐃᐃᒪ ᐊᐦᑭᑲᐠ᙮ ᐊᔕ ᑫᑯᐣ ᑲᑲᑴᑐᑕᒥᐣ ᒋᒥᑲᑕᒣᐠ ᓂᐳᐗᐱᓀᐎᐣ 
ᐃᐃᒪ ᐃᐡᑯᓂᑲᓂᐠ᙮ ᑎᕒᐃᑎ 3 ᐊᓂᔑᓇᐯᐠ ᐃᐡᑯᓂᑲᓇᐣ ᒥᓇ ᒥᓯᐌ 
ᑭᐌᑎᓄᓀᑲᐱᐦᐅᓄᐠ ᑲᓇᐗᐸᒋᑫᐎᓂᐠ ᑲᑭᐅᒋ ᒥᓄᓭᒥᐣ ᐅᓄᐌᓂᐗᐣ 
ᑲᑭᒋᓀᑕᑯᑭᐣ ᑐᑕᒧᐎᓇᐣ ᓄᑯᒼ ᑲᐅᑕᐱᓇᒪᐠ ᑲᐎᒋᐗᔭᐠ ᓂᐳᐗᐱᓀᐎᐣ 
ᑲᓇᐌᒋᑫᐎᐣ ᐅᐣᑌᕒᐃᔪ.”

ᓂᔑᓇᐯ ᐊᐢᑭ ᐅᑭᒪᐎᐣ ᑭᐌᐎᐣ ᒪᐗᒋᐦᐃᑎᐎᐣ, ᑲᓴᐸᓇᑲ ᐃᐡᑯᓂᑲᓂᐠ, ᐊᑲᐢᐟ 15, 2013 ᒪᐃᑯᓬ ᔑᕒᐊᕒ ᒥᓇ ᑭᒋᐅᑭᒪᑲᐣ ᐗᕒᐊᐣ ᐗᐃᐟ, ᐅᑭᒪᐎᐣ ᑎᕒᐃᑎ #3

ᑎᐸᒋᒧᐎᓇᐣ



ᐋᑎᕒᐃ ᓬᐅᑲᐣ, BA
ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂ
ᐃᕒᐃ-ᓭᐟ ᐠᓬᐁᕒ

ᒥᑲᓇ ᑲᐃᔕᓂᐗᐠ ᒋᑭᒥᓄᔭᓂᐗᐠ, ᐃᑭᑐ ᐋᑎᕒᐃ ᓬᐅᑲᐣ, ᒋᑕᑯᓂᑫᒪᑲᐠ, ᒋᑭᑐᒋᑲᑌᐠ ᒥᓇ ᐁᑲ 
ᒋᑯᑕᒋᓇᓂᐗᐠ᙮ “ᒋᑐᒋᑫᑕᒪᓱᐗᐨ ᐊᓂᔑᓂᓂᐗᐠ—ᒋᑲᓇᐗᐸᑕᒧᐗᐨ ᒋᑭᒥᓄᔭᐗᐨ ᒥᓇ ᒋᐗᐸᑕᐦᐊᑲᓀᐗᐨ 
ᐊᓂᔑᓂᓂᐗᐠ ᐎᓇᐗ ᒋᑭᑐᑕᒧᐗᐨ ---ᐁᑭᒋᓀᑕᑯᐠ ᐃᐃᒪ ᒋᐅᒋ ᒥᓄᔭᐗᐨ᙮” ᐅᓴᒼ ᒥᔑᓋ, ᐃᑭᑐ, 
ᐊᓂᔑᓂᓂᐗᐠ ᑲᐎᐣ ᒋᓀᑕᒧᐗᐨ ᐁᐊᑯᓯᐗᐨ ᒥᓇ ᐁᑯᑕᒋᐗᐨ ᒋᔕᐗᐨ ᐊᑯᓯᐎᑲᒥᑯᐠ᙮ ᐋᑎᕒᐃ ᐁᓀᑕᐠ 
ᒋᓇᓯᑲᐗᑲᓀᐗᐨ ᐊᓂᔑᓂᓂᐗᐠ᙮ 
ᐃᐃᐌ ᑲᑭᒪᑕᓄᑭᐨ ᐊᓂᔑᓂᓂ ᓇᑕᐗᐸᒋᑫᐎᓂᓂ ᐃᐃᒪ ᐃᕒᐃ ᓭᐟ ᐠᓬᐁᕒ ᑲᓇᐗᐸᒋᑫᐎᓂᐠ ᐃᐃᐌ 
ᑲᐃᓯᓭᓂᐠ ᐊᐳᕒᐅᓬ 2013, ᑭᒋᐊᓄᑭ ᐁᐸᑊᒥᐎᒋᐦᐃᐌᐨ ᒋᑭᑭᑫᒋᑲᑌᓂᐠ ᐅᑕᓄᑭᐎᐣ ᐱᒥᐎᒋᑫᐎᐣ᙮ 
ᑎᓄᑲᐣ, ᐊ’ᑎᕒᐃ ᐅᑕᓄᑭᐎᐣ ᐅᓇᒋᑫᐎᐣ ᐁᑭᐸᐸᒥᑲᑴᑌᐨ ᐃᐃᒪ ᐃᐡᑯᓂᑲᓂᐠ᙮ “ᐁᑲᒪᔑ ᑲᒪᑕᓄᑭᔭᐣ, 
ᓂᑭᓇᑕᐌᑕᐣ ᒋᑭᓂᓯᑐᑕᒪᐣ ᐊᐊᐌ ᐅᑕᑯᓯ, ᐅᑎᐯᒋᑫᐎᓂᐠ, ᐊᑯᓯᐎᑲᒥᐠ ᒥᓇ ᐃᐡᑯᓂᑲᓂᐠ 
ᐁᔑᓇᑕᐌᑕᒧᐗᐨ᙮ ᓇᑴᑕᒧᐎᐣ ᓂᓯᑕᐌᑕᑯᐣ: ᐎᑕᒪᑫᐎᓇᐣ, ᐊᔭᒥᐎᓇᐣ, ᒋᐎᒋᐦᐊᑲᓀᐨ ᒥᓇ 
ᐁᓂᓯᑕᐎᓂᑲᑌᐠ ᐊᓂᔑᓂᓂᐗᐠ ᑲ ᐊᑯᓯᐗᐨ ᐁᑲ ᐯᔑᑯᐣ ᒋᑭᔑᑲᓇᐗᐸᒪᑲᓀᐗᐨ᙮ ᐁᔑᐸᑯᓭᑕᒪᐠ 
ᒋᑭᑐᑕᒪᐠ ᐅᐅᒪ ᑐᓇᒋᑫᐎᓂᓇᐣ,” ᐃᑭᑐ “ᒋᒪᐗᑐᓂᑲᑌᑭᐣ ᐃᓂᐌᓂᐗᐣ ᓇᑕᐌᑕᒧᐎᓇᐣ ᒋᑭᐅᑎᓂᑲᑌᐠ 
ᑌᐺᑕᑎᐎᐣ᙮” 
ᐋᑎᕒᐃ ᐅᑭᑫᑕᐣ ᒋᐊᐣᒋᓭᐠ ᐁᑲ ᐎᐸᐨ ᒋᑭᓯᓭᐠ: ᒣᑾᐨ ᒐᓂᐌᕒᐃ ᓂᔑᐣ ᐃᐡᑯᓂᑲᓇᐣ ᐅᑭᐸᑭᑌᐡᑲᑯᓇᐗ 
ᐁᑭᐗᓂᐦᐊᐗᐨ 11 ᐊᓂᔑᓂᓂᐗᐣ᙮ “ᐊᓂᔑᓂᓂᐗᐠ ᑲᐎᐣ ᒋᐎᑭᑐᐗᐨ ᐁᐊᑯᓯᐗᐨ ᒥᓇ ᒥᔑᐣ 
ᐊᓂᔑᓂᓂᐗᐠ ᑄᑕᐎ ᑭᑫᓂᒪᐗᐠ ᐁᐊᑯᓯᐗᐨ᙮ ᑲᐎᐣ ᐅᐎᐅᑕᐱᓇᓯᓇᐗ ᓇᑕᐎᐦᐃᐌᐎᓇ ᐁᑲ 
ᐁᑌᐺᑕᒧᐗᐨ—ᐊᑌᐗᐣ ᐃᐃᒪ ᑲᓇᑲᐡᑭᑫᒪᑲᑭᐣ, ᑲᐎᓴᑫᑕᑯᑭᐣ ᒥᓇ ᐌᐡᑲᐨ ᑲᑭᐱᔑᐌᐸᐠ᙮ ᒥᑕᔑᐦᐃ ᐁᑲ 
ᓇᐱᐨ ᔭᐎᔭ ᐌᒋᓇᑲᒋᐦᐊᑲᓀᐗᐨ ᓇᑲᒋᒋᑫᐎᐣ ᐱᒥᐎᒋᑫᐎᓇᐣ᙮” ᑕᓄᑭᐎᓂᓇᐣ ᑕᐡ ᒋᐊᐣᒋᓭᐠ ᐃᐃᐌ!
ᓬᐅᓇᐱᐠᓸᐤ (ᓬᐃᓇᐯ ᐃᑴ) ᐁᐅᒋᐨ ᐃᐃᒪ ᑌᓬᐊᐌᕒ ᐃᐡᑯᓂᑲᓂᐠ, ᐋᑎᕒᐃ ᐅᓇᑐᓇᐣ ᒪᐡᑭᑭᐎᓂᓂᐗᐣ 
ᐃᐃᐌ ᑲᑐᒋᑲᑌᑭᐣ ᐸᐸᒥᐎᑕᒪᑫᐎᓇᐣ, ᐊᓂᔑᓂᓂᐎ ᐎᑕᒪᑫᐎᓇᐣ ᓇᐗᑴᒋᑫᐎᓇᐣ ᒥᓇ ᑭᑫᒋᑫᐎᓇᐣ, 
ᒥᓇ ᐁᔭᔭᒥᐦᐊᐨ ᒪᐡᑭᑭᐎᑴᐠ ᑭᑭᓄᒪᐗᑲᓇᐠ (ᐃᐃᐌ ᑲᐃᔑ ᑭᑭᓄᒪᐗᑲᓀᐗᐨ)᙮ ᒥᐅᒪ ᐁᔑᒥᓄᓭᐠ 
ᒋᑭᔑᑎᐸᒋᒧᓇᓂᐗᐠ ᐊᓂᔑᓂᓂ, ᐎᓴᑯᑌᐎᓂᓂ ᒥᓇ ᐃᓄᐎᐟ ᐃᓇᒋᑫᐎᓇᐣ ᒋᑭᐅᑕᒋᑲᑌᐠ ᐃᑭᐌᓂᐗᐠ 
ᒥᓄᔭᐎᐣ ᑲᓄᑭᑕᒧᐗᐨ ᒋᑭᓂᓯᑐᑕᒧᐗᐨ ᒥᓇ ᐃᐃᒪ ᑲᑕᓇᓄᑭᐗᐨ᙮ “ᐃᐃᐌ ᑲᒥᔕᐠ ᑎᐸᒋᒧᐎᓂᐠ ᐃᐃᐌ 
ᑭᑭᓄᒪᑫᐎᐣ ᒥᓇ ᐅᐅᐌ ᑕᐱᒪᓄᑭᒋᑲᑌ ᒋᑭᑌᐱᓂᑲᑌᐠ᙮ ᒥᐌ ᐁᔑᑲᓇᐗᐸᑕᒪᐠ ᔭᐎᔭᐠ ᐁᓇᑭᐡᑲᐗᐗᐨ 
ᔭᐎᔭᐣ—ᐊᐗᔑᒣ ᐎᓇᓇᑕᐗᐸᑕᒪᐠ, ᐊᐗᔑᒣ ᔭᐎᔭᐠ ᑭᑫᑕᒧᐗᐨ ᒥᓇ ᐊᐗᔑᒣ ᐎᓇᑲᒋᑐᔭᐠ 
ᒋᑭᐎᒋᐦᐊᔭᐠ ᐊᓂᔑᓂᓂᐗᐠ ᒋᑭᒥᓄᔭᐗᐨ ᐁᑲ ᒋᑭᐊᑯᓯᐗᐨ᙮”
“ᑌᐺᑕᐣ ᒪᓂᑐ ᐅᐅᒪ ᐁᔭᔭᐨ ᒋᑭᐎᒋᐦᐃᑯᔭᐠ᙮ ᑲᐎᐣ ᑲᑭᑭᑫᑕᓯᐣ ᐊᐣᑎ ᑫᐅᒋᓭᐠ ᑭᐎᒋᐦᐃᑯᐎᐣ, ᑭᐡᐱᐣᑕᐡ 
ᑲᑴᑌᔭᐣ ᒋᐎᒋᐦᐃᑯᔭᐣ, ᑲᑭᑌᐱᓇᐣ ᔕ᙮ ᐅᐅᐌ ᒥᓂᑯᐠ ᑲᐃᓇᓄᑭᔭᐣ ᒥᓄᔭᐎᓂᐠ ᐁᑲᓇᐗᐸᒥᑯᔭᐣ 
ᑲᐃᔑᑌᐺᑕᒪᐣ ᒥᓇ ᑌᐺᑕᒧᐎᐣ ᐃᐃᐌ ᒋᑭᐎᒋᐦᐃᑎᓱᐗᐨ ᔭᐎᔭᐠ ᒋᑭᐊᐣᒋᓭᐠ ᑫᑯᓇᐣ᙮” 
“ᐊᑯᓯᐎᑲᒥᑯᐣ ᒪᐗᐨ ᑯᑕᑌᑕᑯᓄᐣ ᐊᐱ ᑲᐗᐸᑕᐠ ᐊᓂᔑᓂᓂ---ᑫᓂᐣ ᐃᑯ᙮ ᔕᑯᐨ, ᐃᐃᒪ ᑲᑭᔑᑭᑫᑕᒪᐣ 
ᐎᐣᓱᕒ ᐊᑯᓯᐎᑲᒥᑯᐠ ᑭᒥᓉᑕᐣ ᐁᑭᒥᓄᓭᐦᐃᑯᔭᐣ᙮ ᐃᐃᐌ ᐊᑯᓯᐎᑲᒥᐠ ᐅᓂᓯᑕᐌᑕᓇᐗ ᒋᐸᑭᓇᒪᐗᐨ 
ᐊᓂᔑᓂᓂᐗᐣ᙮ ᒥᑕᐦᐃ ᐎᒋᑐᐗᐠ ᒥᓇ ᓂᒥᓉᑕᐣ ᐁᐎᑕᓄᑭᒪᑾ᙮ ᐅᐅᐌ ᑕᓄᑭᐎᐣ ᐁᔑᒥᓉᑕᒪᐣ ᐃᐃᒪ 
ᑲᐃᔕᔭᐣ ᑲᐃᔑ ᒥᔑᓄᐗᐨ ᒪᐡᑭᑭᐎᓂᓂᐗᐠ ᑲᐃᔑ ᒪᒪᐤᐱᐗᐨ᙮” 

ᐎᑕᓄᑭᒥᑎᐎᐣ ᑲᐃᓇᒋᑲᑌᑭᐣ ᐃᑭᐌᓂᐗᐠ ᑲᒪᐗᒋᐦᐃᑎᐗᐨ 
ᐅᐣᑌᕒᐃᔪ ᐊᓂᔑᓂᓂᐗᐠ
CCO ᒥᓇ ᑲᓂᑲᓂᐡᑲᒧᐗᐨ ᐊᓂᔑᓇᐯᐠ ᐅᑭᒪᐎᐣ ᐅᑭᒪᓯᓇᐦᐊᓇᐗ 
ᐎᑕᓄᑭᒥᑎᐎᐣ ᑲᐃᓇᒋᑲᑌᐠ ᒣᑾᐨ ᒍᐣ 2013᙮ ᑭᒋᐅᑭᒪᑲᐣ ᐸᐟᕒᐃᐠ ᒪᑕᐱ 
ᐃᑭᑐ ᐃᑭᐌᓂᐗᐠ ᐊᓂᔑᓇᐯᐠ ᐅᑭᒪᐎᐣ ᐊᓄᑭᓇᑲᓇᐠ (ᑲᒪᐗᒋᐦᐃᑎᐗᐨ 
ᐅᐣᑌᕒᐃᔪ ᐊᓂᔑᓇᐯᐠ) ᐊᓄᓇᐗᐠ ᒋᒪᓇᒋᒋᑫᑕᒪᑫᐗᐨ 60,000 
ᑲᑕᓯᓂᐨ ᐅᑕᓂᔑᓇᐯᒥᐗ ᒥᓇ ᐊᔓᑕᒪᐗᐠ ᒋᐎᑕᓄᑭᑕᒪᑫᐗᐨ ᐃᐃᐌ 
ᑲᐃᔑ ᑲᓇᐗᐸᒋᑲᑌᐠ ᒋᒥᓄᓭᑕᒪᐗᑲᓀᐗᐨ ᐊᓂᔑᓇᐯᐠ ᒋᑭᒥᓄᓭᓂᐠ 
ᐅᒥᓄᔭᐎᓂᐗ, ᒥᓇ ᒋᑲᐡᑭᐦᐅᐗᐨ ᐅᐱᒪᑎᓯᐎᓂᐗ᙮
ᑭᒋᐅᑭᒪᑲᐣ ᒪᑕᐱ ᑭ ᐃᑭᑐ ᐃᑭᐌᓂᐗᐠ ᐊᓂᔑᓇᐯᐠ ᐅᑭᒪᐎᐣ ᐊᔓᑕᒪᐗᐠ 
ᒋᑭᐎᑕᓄᑭᒪᐗᐨ ᐃᑭᐌᓂᐗᐣ CCO ᒋᓯᓭᐠ “ᒋᐅᒋ ᑭᑫᑕᒧᐗᐨ ᑕ 
ᓂᔑᓂᓂᒥᓇᐣ ᐃᐃᐌ ᐁᑭᒋᓀᑕᑯᐠ ᐎᐸᐨ ᒋᑭᑫᒋᑲᑌᐠ ᒥᓇ ᒋᑭᓇᓇᑲᒋᐦᐊᑲᓀᐨ 
ᔭᐎᔭ ᓂᐳᐗᐱᓀᐎᓇᐣ, ᒍᒍᔑ ᓂᐳᐗᐱᓀᐎᐣ ᒥᓇ ᐅᓇᑭᔑ ᓇᑲᒋᒋᑫᐎᐣ 
ᔭᐎᔭ ᒋᑭᑐᑕᑭᐸᐣ᙮ ᑲᑭᓇ ᐅᓄᐌᓂᐗᐣ ᑭᒋᓀᑕᑯᓄᐣ ᔕᑯᐨ ᑲᐎᐣ 
ᑭᑭᑫᑕᓯᒥᐣ᙮ ᑲᐎᐣ ᔭᐎᔭ ᐊᓂᔑᓂᓂ ᐅᑲᑭᒥᑯᐡᑲᑯᓯᐣ ᐃᓂᐌᓂᐗᐣ 
ᑲᒪᓯᓭᑭᐣ ᒥᓇ ᑲᐗᓂᐦᐊᑲᓀᐨ ᔭᐎᔭ ᓂᐳᐗᐱᓀᐎᐣ ᐅᐣᒋ᙮”

ᑭᒋᐅᑭᒪᑲᐣ ᐸᑎᕒᐃᐠ ᒪᑕᐱ ᐅᒪᓯᓇᐦᐊᐣ ᐎᑕᓄᑭᒥᑎᐎᐣ ᑫᐃᓇᒋᑲᑌᐠ ᐃᑭᐌᓂᐗᐠ ᐊᓂᔑᓇᐯᐠ 
ᐅᑭᒪᐎᐣ ᒥᓇ CCO᙮

ᐎᒋᐎᑎᐎᓇᐣ
ᓂᐳᐗᐱᓀᐎᐣ ᑲᓇᐌᒋᑫᐎᐣ ᐅᐣᑌᕒᐃᔪ ᒥᓇ ᐊᓂᔑᓂᓂᐗᐠ ᒥᓇ 
ᐅᒋᐎᒋᐦᐊᐗᐠ ᐃᑭᐌᓂᐗᐠ ᑲᐎᒋᐦᐃᑎᐗᐨ ᒥᓇ ᐊᓄᑭᓇᑲᓇᐠ ᒥᓯᐌ 
ᐅᐣᑌᕒᐃᔪ᙮ ᐊᓂᐣᑕ ᐅᑯᐌᓂᐗᐠ:

l	�ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᓇᐣ
l	�ᒥᓄᔭᐎᐣ ᐊᑯᓯᐎᑲᒥᑯᐣ/ᐱᒥᐎᒋᑫᐎᓇᐣ ᑎᓄᑲᐣ ᐊᓂᔑᓂᓂ ᒥᓄᔭᐎᐣ 

ᒋᑌᐱᓇᐠ ᐎᒋᐦᐃᐌᑲᒥᑯᐣ, ᒥᓄᔭᐎᐣ ᐊᑯᓯᐎᑲᒥᐠ (ᐗᓂᓇᐗᑲᐠ), 
ᐎᓂᐯᑯ ᑎᐯᒋᑫᐎᐣ ᐊᑯᓯᐎᑲᒥᐠ (ᒉᒼᐢ ᐯ/ᐦᐊᐟᓱᐣ ᐯ)

l	�ᑭᐌᑎᓄᐠ ᐅᑭᒪᑲᓇᐠ—ᑫᓀᐟ ᐅᑭᒪᑲᓇᐠ (ᑭᐌᑎᓄᐠ ᐅᐣᑌᕒᐃᔪ)
l	�ᑲᓇᑕ ᓂᐳᐗᐱᓀᐎᐣ ᓇᑲᒋᒋᑫᐎᐣ
l	�ᐎᒋᐦᐃᐌᑲᒥᐠ ᐊᑯᓯᐎᓇᐣ ᒥᓇ ᒥᑐᓀᒋᑲᐣ ᒥᓄᔭᐎᐣ
l	�ᓭᐣᐟ ᐃᓬᐃᓴᐯᐟ ᐊᑯᓯᐎᑲᒥᐠ
l	�ᑲᓇᐌᒋᑫᐎᐣ ᑌᐱᓇᒪᑫ ᐎᒋᐌᑲᒥᑯᐣ 
l	�ᐎᒋᐦᐃᐌᐎᐣ ᑲᓇᐌᒋᑫᐎᐣ ᓂᐳᐗᐱᓀᐎ ᒪᐡᑭᑭᐎᐣ 

ᐎᑕᓄᑭᒥᑎᐎᓇᐣ
l	�ᐅᐣᑌᕒᐃᔪ ᐅᑎᑎᑯᓂᐢ ᐎᑕᓄᑭᒥᑎᐎᐣ

ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᓇᐣ
ᐅᐣᑌᕒᐃᔪ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᓇᐣ (RCPs) 
ᒪᐗᐨ ᑭᒋᓀᑕᑯᓯᐗᐠ ᑲᐎᑕᓄᑭᒪᑲᓀᐗᐨ ᐅᐅᐌ ᐃᓇᒋᑫᐎᐣ 
ᒋᑭᑭᐌᐅᑕᐱᓇᒪᐠ ᑭᒥᓄᔭᐎᓂᓇᐣ ᒥᓇ ᒋᒥᓄᔭᔭᐠ᙮ ᐃᓂᐌᓂᐗᐣ 13 
RCPs ᐅᑐᑕᓇᐗ ᓇᑲᐡᑭᑫᐎ ᑭᑭᓄᒪᑫᐎᓇᐣ ᒥᓇ ᓇᑲᒋᒋᑫᐎᓇᐣ, 
ᑲᓇᐌᒋᑫᐎᐣ, ᓇᑕᐌᐦᐃᐌᐎᓇᐣ (ᒪᑎᔑᑫᐎᐣ, ᒐᑭᓯᑫᐎᐣ ᒥᓇ ᒐᑭᓯᑫᐎᐣ 
ᑲᒐᑲᐱᑫᔑᓇᓂᐗᐠ), ᒥᓇ ᑲᓂᐡᑾᐱᒪᑎᓯᐦ ᔭᐎᔭ ᑲᓇᐌᒋᑫᐎᓇᐣ᙮ RCPs 
ᐅᑐᑕᐱᓇᓇᐗ ᒥᔑᐣ ᐃᓇᓄᑭᐎᓇᐣ ᑲᓇᑕᐌᐦᐃᐌᐨ ᒥᓇ ᑲᑲᓇᐌᒋᑫᐨ, 
ᐃᑭᐌᓂᐗᐠ ᑲᐱᒪᐱᓀᐗᐨ ᓂᐳᐗᐱᓀᐎᐣ ᒥᓇ ᐅᑎᐯᒋᑫᐎᓂᐗ 
ᒋᑭᑌᐱᓇᒧᐗᐨ ᐎᔭᐎᐠ, ᒥᑐᓀᒋᑲᓂᐠ, ᐱᒪᑎᓯᐎᓂᐠ ᒥᓇ ᐊᒐᐠ 
ᐎᒋᐦᐃᐌᐎᓇᐣ ᑲᓇᑕᐌᑕᒧᐗᐨ᙮ RCPs ᐃᑭᐌᓂᐗᐠ ᑲᐃᔑ ᐊᐱᐗᐨ 
ᐃᐃᒪ ᓴᐟᐳᕒᐃ, ᑕᐣᑐᕒ ᐯ, ᑭᐣᐢᑕᐣ, ᐊᑕᐗ ᒥᓇ ᐯᕒᐃ ᐅᑲᐯᔑᐦᐊᐗᐣ 
ᐊᑾᒋᐠ ᐅᑌᓇᐠ ᑲᐱᐅᑕᓭᓂᐨ ᐅᑕᑯᓯᐣ ᒋᑭᐱᒥᔭᐗᐨ ᐁᐱᓇᑕᐌᐦᐊᑲᓀᐗᐨ᙮

ᐅᐣᑌᕒᐃᔪ ᐅᑎᑎᑯᓂᐢ ᐎᑕᓄᑭᒥᑎᐎᐣ
ᐃᑭᐌᓂᐗᐠ ᐅᐣᑌᕒᐃᔪ ᐅᑎᑎᑯᓂᐢ ᐎᑕᓄᑭᒥᑎᐎᐣ (ORN) ᒥᑭᐌᓂᐗᐠ 
ᐅᐣᑌᕒᐃᔪ ᑲᐎᒋᑐᐗᐨ ᑲᐱᒪᐱᓀᐗᐨ ᐅᑎᑎᑯᓂᓯᐗ ᐊᑯᓯᐎᐣ (CKD) 
ᑲᓇᐌᒋᑫᐎᐣ ᐱᒥᐎᒋᑫᐎᐣ᙮ ᐃᑭᐌᓂᐗᐠ ORN ᐃᔑᐊᔓᑕᒪᐗᐨ 
ᒋᑭᑕᐸᓯᓂᑲᑌᐠ ᐃᐃᐌ ᐃᓇᐱᓀᐎᐣ CKD ᒋᑭᒥᓄᒋᑲᑌᐠ ᐎᐸᐨ 
ᒋᑭᑭᑫᒋᑲᑌᐠ ᒥᓇ ᓇᑲᓂᑫᐎ ᑭᑭᓄᒪᑫᐎᓇᐣ ᐁᑲ ᒋᑭᒪᒐᒪᑲᐠ ᐃᐃᐌ 
ᐊᑯᓯᐎᐣ᙮ ᐃᐃᐌ ᑲᑲᓇᐗᐸᒋᑲᑌᐠ ᐃᓇᓄᑭᐎᐣ ᐯᔑᐠ ORN ᐃᐃᐌ 

ᑎᐸᒋᒧᐎᓇᐣ

“ᐃᐃᒪ ᑭᐌᑎᓄᐠ ᐗᐸᓄᐠ ᐊᓂᔑᓂᓂ ᐊᓇᒥᐠ/ᐁᑲᐎᑲ 
ᑲᓇᑲᒋᐦᐊᑲᓀᐗᐨ ᐱᒥᐎᒋᑫᐎᐣ ᑲᓂᐡᐱᓭᐠ ᒍᐨᐡ ᒥᓇ ᐅᐣᑭᔑ 
ᓂᐳᐗᐱᓀᐎᓇᐣ ᓇᑲᒋᒋᑫᐎᐣ ᐃᓇᑭᒋᑫᐎᓇᐣ ᐃᐃᒪ ᐊᓂᔑᓂᓂᑲᐠ/
ᐃᐡᑯᓂᑲᓇᐣ ᐁᑌᐺᒪᑲᐠ ᐎᒋᐦᐃᑎᐎᓇᐣ ᐃᐃᒪ ᐊᓂᔑᓂᓂᑲᐠᒥᓇ 
ᑲᐎᒋᐦᐃᑎᐗᐨ ᐃᐃᒪ ᑭᐌᑎᓄᐠ ᐗᐸᓄᐠ ᓂᐳᐗᐱᓀᐎᐣ 
ᐊᑯᓯᐎᑲᒥᐠ ᐁᑭᐅᓀᑕᒧᐗᐨ, ᐁᑭᐳᓇᑐᐗᐨ, ᐁᑭᒪᒋᐊᓄᑭᑕᒧᐗᐨ 
ᒥᓇ ᐁᑭᓇᑲᒋᑐᐗᐨ᙮ ᓂᑲᐣ ᑎᓇᐱᒥᐣ ᒋᑭᐎᒋᐦᐃᑎᓇᓂᐗᐠ ᒋᑭᒥᓄᓭᐠ 
ᐊᓂᔑᓂᓂ ᓂᐳᐗᐱᓀᐎᐣ ᑲᓇᐌᒋᑫᐎᐣ ᐎᒋᐦᐃᐌᐎᓇᐣ ᐊᐗᔑᒣ 
ᓇᑲᒋᒋᑫᐎᓂᐠ ᒥᓇ ᒋᑭᐅᓇᑌᑭᐸᐣ ᐊᓂᔑᓂᓂ ᓂᐳᐗᐱᓀᐎᐣ 
ᐅᓇᒋᑫᐎᐣ ᐃᐃᒪ ᑭᐌᑎᓄᐠ ᐗᐸᓄᐠ᙮”

ᐃᓬᐁᐣ ᒑᐣᐢᑐᐣ, ᑲᓂᑲᓂᐡᑲᐠ, RN, BScN, ᒪᓇᒧᓴᐎᐣ ᒥᓄᔭᐎᐣ ᐎᒋᐦᐃᐌᐎᐣ ᐱᒥᐎᒋᑫᐎᐣ

ᒋᑭᐎᑕᓄᑭᒪᐗᐨ FNIM ᐊᓂᔑᓂᓂᐗᐣ ᒋᐊᓂᒧᒋᑲᑌᑭᐣ ᑲᐃᔑᓇᑕᐌᑕᒧᐗᐨ 
ᐃᐃᐌᓂ CKD ᓇᑲᐎᑭᑭᓄᒪᑫᐎᐣ, ᓇᑲᒋᒋᑫᐎᓇᐣ ᒥᓇ ᐱᒥᐎᒋᑫᐎᓇᐣ᙮ 
ᑲᓂᑲᓂᐡᑲᐠ ᐊᓂᔑᓂᓂ ᓂᐳᐗᐱᓀᐎᐣ ᑲᓇᐌᒋᑫᐎᐣ ᐅᑲᐎᑕᓄᑭᒪᐣ 
ᐃᓂᐌᓂᐗᐣ ORN ᒋᑭᒪᒋᒋᑲᑌᐠ ᐅᐅᐌ ᐊᓄᑭᐎᐣ᙮

ᑲᑭᒋᓀᑕᑯᓯᐗᐨ ᐊᓂᔑᓂᓂᐗᐠ ᑫᐎᑕᓄᑭᒪᑲᓀᐗᐨ
ᐅᐣᑌᕒᐃᔪ ᒪᒪᐎ ᐊᓂᔑᓇᐯᐎᑲᒥᑯᐣ
ᐃᓂᐌᓂᐗᐣ ᐊᐃᔑᓇᐯᐎᑲᒥᑯᐣ (OFIFC) ᐅᒋᐊᑌᐗᐣ ᐅᐣᑌᕒᐃᔪ ᐊᓂᔑᓂᓂ 
ᐱᒥᐎᒋᑫᐎᐣ ᐁᐊᐱᑕᐗᐨ 27 ᑲᐅᒋᑎᐯᑕᑯᑭᐣ ᐊᓂᔑᓇᐯᐎᑲᒥᑯᐣ ᒥᓯᐌ 
ᐅᐣᑌᕒᐃᔪ᙮ OFIFC ᐱᒥᐎᒋᑫᐎᓇᐣ ᐅᒋᐱᒥᐎᒋᑲᑌᐗᐣ ᐃᐃᒪ ᑲᐃᔑᐊᑌᑭᐣ 
ᐊᓂᔑᓇᐯᐎᑲᒥᑯᐣ ᐃᓂᐌᓂᐗᐣ ᐊᓄᑭᐎᓇᐣ ᑎᓄᑲᐣ ᒥᓄᔭᐎᐣ, ᑎᐸᑯᓂᑫᐎᐣ, 
ᑎᐯᒋᑫᐎᐣ ᐎᒋᐦᐃᐌᐎᓇᐣ, ᒥᓇ ᐊᓄᑭᐎᓇᐣ ᑲᔦ ᑭᑭᓄᒪᑫᐎᓇᐣ᙮ 
ᐊᓂᔑᓇᐯᐎᑲᒥᑯᐣ ᑲᔦ ᐅᑐᓇᑐᓇᐗ ᒥᓇ ᐅᑐᑕᓇᐗ ᐊᓄᑭᐎᓇᐣ 
ᐃᐃᒪ ᑭᑭᓄᒪᑎᐎᓇᐣ, ᔓᓂᔭᐎ ᒪᒋᑕᐎᐣ, ᐊᐗᔑᔕᐠ ᒥᓇ ᐅᐡᑲᑎᓴᐠ 
ᐎᒋᐦᐃᐌᐎᓇᐣ, ᒥᒥᓇ ᐊᓂᔑᓂᓂᐎ ᑐᑕᒧᐎᓇᐣ᙮ ᐃᐃᐌ ᐅᑎᓯᐗᐸᑕᓇᐗ 
“ᒋᐎᒋᒋᑲᑌᐠ ᑲᐃᔑᓇᑯᐠ ᐱᒪᑎᓯᐎᐣ ᐊᓂᔑᓇᐯᐠ ᑲᑲᐯᔑᐗᐨ ᐃᐃᒪ ᐅᑌᓇᐠ 
ᒋᑭᑐᒋᑲᑌᐠ ᒋᐎᒋᒋᑲᑌᑭᐣ ᒋᑭᐎᒋᐦᐃᑎᓱᐗᐨ ᐊᓄᑭᐎᓇᐣ ᒥᓇ ᒋᑭᑭᑫᑕᒧᐗᐨ 
ᒋᑭᑌᐱᓇᒪᓱᐗᐨ ᑲᔦ ᒋᑭᑕᑯᓇᑲᓀᐗᐨ ᐅᑌᓇ ᑐᑕᒧᐎᓇᐣ ᒥᓇ ᒋᑭᒋᓀᒋᑲᑌᐠ 
ᐊᓂᔑᓇᐯᐗᑎᓯᐎᓇᐣ ᑐᑕᒧᐎᓇᐣ᙮”

ᑭᐌᑎᓄᐠ ᓀᑲᐱᐦᐅᓄᐠ 
ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂ: ᒋᓂ ᓴᐃᒪᐣ 
ᑲᓇᐗᐸᒋᑫᐎᐣ ᐊᓂᔑᓂᓂ ᓂᐳᐗᐱᓀᐎᐣ ᑲᓂᑲᓂᐡᑲᐠ: ᒪᐡᑭᑭᐎᓂᓂ ᔕᓇᐣ ᐌᓯᓬᐃ
ᑭᐌᑎᓄᐠ ᐗᐸᓄᐠ 
ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂ: ᔐᕒᐃ ᐯᑯᕒ 
ᑲᓇᐗᐸᒋᑫᐎᐣ ᐊᓂᔑᓂᓂ ᓂᐳᐗᐱᓀᐎᐣ ᑲᓂᑲᓂᐡᑲᐠ: ᒪᐡᑭᑭᐎᓂᓂ ᐊᓀᓬᐃᐣᐟ ᐗᑫᑭᒋᐠ
ᐦᐊᒥᓬᑐᐣ ᓇᐁᑲᕒᐊ ᐦᐊᓬᑎᒪᐣᐟ ᐳᕒᐊᐣᐟ 
ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂ: ᓬᐃ ᐢᑎᕒᐢ-ᓬᐋᑊᐟ 
ᑲᓇᐗᐸᒋᑫᐎᐣ ᐊᓂᔑᓂᓂ ᓂᐳᐗᐱᓀᐎᐣ ᑲᓂᑲᓂᐡᑲᐠ: ᒪᐡᑭᑭᐎᓂᓂ ᐋᑎᕒᐃᐊ ᐃᐢᐟ
ᑭᐌᑎᓄᐠ ᓯᒼᑯ ᒪᐢᑯᑲ 
ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂ: ᓬᐃᐊ ᐳᕒᐢᐟᕒᐅᒼ
ᐃᕒᐃ ᓭᐟ ᐠᓬᐁᕒ 
ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂ: ᐋᑎᕒᐃ ᓬᐅᑲᐣ 
ᑲᓇᐗᐸᒋᑫᐎᐣ ᐊᓂᔑᓂᓂ ᓂᐳᐗᐱᓀᐎᐣ ᑲᓂᑲᓂᐡᑲᐠ: ᒪᐡᑭᑭᐎᓂᓂ ᒫᕒᐠ ᑐᒣᐣ
ᐊᐱᑕ ᐗᐸᓄᐠ 
ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂ: ᑲᑎ ᒪᐠᓬᐊᐟ-ᐱᐳᕒ
ᔕᑊᓬᐁᐣ 
ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂ: ᐳᕒᓇ ᐢᑎᐱᐣᐢ
ᔕᐗᓄᐠ ᓀᑲᐱᐦᐅᓄᐠ 
ᑲᓇᐗᐸᒋᑫᐎᐣ ᐊᓂᔑᓂᓂ ᓂᐳᐗᐱᓀᐎᐣ ᑲᓂᑲᓂᐡᑲᐠ: ᐠᕒᐃᐢ ᒪᐨᑖᓄᓬᐟ

ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ: 
ᓇᓇᑕᐗᐸᒋᑫᐎᓂᓂᐗᐠ ᒥᓇ ᑲᓂᑲᓂᐡᑲᒧᐗᐨ
ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂᐗᐠ ᑭᐅᓇᑭᒪᐗᐠ ᐃᐃᒪ ᓂᓵᓱ ᑲᓇᐗᐸᒋᑫᐎᓇᐣ ᒥᓇ 
ᑲᓇᐗᐸᒋᑫᐎᐣ ᐊᓂᔑᓂᓂ ᓂᐳᐗᐱᓀᐎᐣ ᑲᓂᑲᓂᐡᑲᒧᐗᐨ ᐃᐃᒪ ᓂᔭᓇᐣ ᑲᓇᐗᐸᒋᑫᐎᓇᐣ᙮ ᒪᒋᒋᑲᑌ 
ᒋᐅᑕᐱᓇᑲᓀᐗᐨ ᐊᓄᑭᓇᑲᓇᐠ ᑯᑕᑭᔭᐣ RCPs᙮

ᐁᐱᒧᓴᓂᐗᐠ ᒥᑲᓇ



ᐅᐣᑌᕒᐃᔪ ᐊᓂᔑᓂᓂᐤ ᐃᑴ ᐱᒥᐎᒋᑫᐎᐣ
ᐃᐃᐌ ᐅᐣᑌᕒᐃᔪ ᐊᓂᔑᓂᓂ ᐃᑴ ᐱᒥᐎᒋᑫᐎᐣ (ONWA) 
ᐅᐸᑭᑎᓇᓇᐗ ᐊᓂᔑᓂᓂᐎ ᐱᒥᐎᒋᑫᐎᓇᐣ ᒥᓇ ᐎᒋᐦᐃᐌᐎᓇᐣ 
ᐊᓂᔑᓇᐯᑴᐣ ᒥᓇ ᐅᑎᐯᒋᑫᐎᓂᐗ᙮ ᑲᐎᐣ ᔓᓂᔭᑫᓯᐗᐠ ᐁᑭᒪᒋᑕᐗᐨ 
ᒣᑾᐨ 1972 ᒋᑭᐎᒋᐦᐊᑲᓀᐗᐨ ᒥᓇ ᒋᓯᑐᐡᑲᐗᑲᓀᐗᐨ ᐊᓂᔑᓇᐯᑴᐠ 
ᒥᓇ ᐅᑎᐯᒋᑫᐎᓂᐗ᙮ ONWA’s ᑲᑲᓇᐗᐸᑕᒧᐗᐨ ᐃᑭᑐᐎᓂᓂ ᐃᐃᐌ 
ᑲᑭᓇ ᐊᓂᔑᓇᐯᐎᑫᑯᓇᐣ ᒋᑭᔑᑲᓇᐗᐸᒋᑲᑌᑭᐣ ᐁᑭᒋᓀᑕᑯᐠ, ᒥᓴᐌᑕᑯᐠ 
ᒥᓇ ᑕᐱᑕ ᒋᔑᑲᓇᐗᐸᒋᑲᑌᐠ᙮ ᐎᒋᑕᐎᓇᐣ ᒥᓇ ᐎᒋᐦᐃᐌᐎᓇᐣ 
ᑕᑭᐎᒋᐦᐊᐗᐠ ᑲᑭᓇ ᔭᐎᔭ ᐊᓂᐣ ᐃᑯ ᐁᔑᑲᐯᔑᐨ ᒥᓇ ᐌᑕᑲᓀᓯᐨ᙮

ᐎᑕᓄᑭᒥᑎᐎᐣ ᑫᑐᒋᑲᑌᐠ

FNIM ᐅᐣᑌᕒᐃᔪ 
ᒥᓄᔭᐎᐣ ᑲᒥᑎᐠ/ 

ᐊᐱᑕᒪᑫᐠ

ONWA ᐃᐃᒪ ᐃᔑᐊᐱᐗᐠ ᑕᐣᑐᕒ ᐯ ᒥᓇ ᐅᐱᒥᐎᑐᓇᐗ ᐱᒥᐎᒋᑫᐎᓇᐣ 
ᒥᓇ ᐎᒋᐦᐃᐌᐎᓇᐣ ᒥᓯᐌ ᐅᐣᑌᕒᐃᔪ ᐁᐊᐸᒋᑐᐗᐨ ᐅᔑᐱᐦᐃᑫᐎᑲᒥᑯᐣ 
ᐁᐊᑌᑭᐣ ᐃᐃᒪ ᑫᓅᕒᐊ, ᑎᕒᐊᑌᐣ, ᐗᓂᓇᐗᑲᐠ, ᒉᕒᐅᓬᑐᐣ, ᐊᑕᐗ, ᓇᐸᓂ 
ᒥᓇ ᐦᐊᒥᓬᑐᐣ᙮ 

ᐊᓂᔑᓂᓂᐎ ᐊᑯᓯᐎᑲᒥᑯᐣ
ᐊᓂᔑᓂᓂᐎ ᐊᑯᓯᐎᑲᒥᑯᐣ (AHACs) ᐎᒋᑐᐗᐠ ᑲᐃᔑ ᐯᔑᑯᓇᓂᐗᐠ, 
ᑎᐯᒋᑫᐎᓇᐣ ᒥᓇ ᐃᐡᑯᓂᑲᓂᐠ ᓇᑕᐌᐦᐃᐌᐎᐣ ᐱᒥᔭᐎᐣ 
ᐁᐃᔑᑲᓇᐗᐸᑕᒧᐗᐨ ᒋᓇᑕᐌᐦᐃᐌᐗᐨ ᐊᑯᓯᐎᓇᐣ᙮ ᒥᐅᐌ ᑲᐃᓇᒋᑲᑌᐠ 
ᐌᐡᑲᐨ ᑲᑭᐱᔑᑲᓇᐗᐸᒋᑲᑌᐠ ᒥᓄᔭᐎᓇᐣ ᑲᐃᔑ ᑲᓇᐗᐸᑕᒧᐗᐨ 

ᑎᐸᒋᒧᐎᓇᐣ



ᒋᓂ ᓴᐃᒪᐣ, BScN
ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂ
ᑭᐌᑎᓄᐠ ᓀᑲᐱᐦᐅᓄᐠ 
ᑲᓇᐗᐸᒋᑫᐎᐣ

ᐃᔑᑭᔗᐎᐣ ᒪᐗᐨ ᓂᓇᑲᐡᑲᑯᒥᐣ ᒋᑭᑐᒋᑲᑌᐠ ᐃᑭᐌᓂᐗᐠ ᐊᓂᔑᓂᓂᐗᐠ ᑲᓇᑭᐡᑲᒧᐗᐨ 
ᓂᐳᐗᐱᓀᐎᐣ ᐱᒥᐎᒋᑫᐎᐣ, ᐃᑭᑐ ᒋᓂ ᓴᐃᒪᐣ, ᐁᑭᒪᑕᓄᑭᐨ ᐅᐅᐌᑎᓀᑫ ᑭᐌᑎᓄᐠ ᓀᑲᐱᐦᐅᓄᐠ 
ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂ ᒥᓂᑯᐠ ᐊᐳᕒᐅᓬ 2013, ᒋᓂ ᑲᑭᐱᓇᓄᑭᐨ ᐅᑕᓇᐠ 
ᐅᐎᒋᐦᐃᑯᐣ ᑲᐃᔑᐊᓂᒥᓭᑭᐣ ᒋᑭᓇᓇᑕᐗᐸᒋᑲᑌᐠ ᓂᐳᐗᐱᓀᐎᐣ ᑲᓇᐌᒋᑫᐎᐣ ᐅᐅᐌᑎᓀᑫ 
ᑭᐌᑎᓄᐠ᙮ ᐅᑕᔭᐣ 10 ᑕᓱᐊᐦᑭ ᐁᑭᐱᐊᓄᑭᐨ ᒪᐡᑭᑭᐎᓂᓂ ᐃᐃᒪ ᐅᑎᐡᑯᓂᑲᓂᐠ, ᓂᐱᓇᒥᑾᓂᐠ, 
ᒥᓇ ᑲᔦ ᐁᑭᑭᑭᓄᒪᐗᑲᓀᐨ ᒋᒪᐡᑭᑭᑴᐎᐨ ᐃᐃᒪ ᐎᑴᑐᐠ ᑭᒋᑭᑭᓄᒪᑎᐎᑲᒥᑯᐠ, ᒋᓂ ᐅᓂᓯᑐᑕᐣ 
ᐅᑕᑯᓯᐠ ᑲᐃᔑ ᐊᓂᒥᓭᐗᐨ᙮ ᒥᔑᓇᓄᐣ ᑲᓇᑲᐡᑲᑫᒪᑲᑭᐣ ᐅᑕᑯᓯᐠ ᒋᑭᑌᐱᓇᒧᐗᐨ ᓂᐳᐗᐱᓀᐎᐣ 
ᑲᓇᐌᒋᑫᐎᓇᐣ ᐃᐃᒪ ᑭᐌᑎᓄᓀᑲᐱᐦᐅᓄᐠ᙮ ᐊᐗᔑᒣ 70 ᐊᓂᔑᓂᓂᐎ ᐃᐡᑯᓂᑲᓇᐣ ᒥᓇ ᐊᐗᔑᒣ 
29 ᒧᒋ ᐱᒥᓭᓇᓂᐗᐣ ᒋᔕᓂᐗᐠ ᑲᔦᒪ ᐱᐳᓂᒥᑲᓇᐠ, ᒥᔑᐣ ᔭᐎᔭ ᐗᓴ ᐃᔕᐗᐠ ᒋᑭᑌᐱᓇᒧᐗᐨ 
ᓇᑲᒋᒋᑫᐎᓇᐣ ᒥᓇ ᓇᑕᐎᐦᐃᐌᐎᓇᐣ᙮ “ᐁᑭᑭᓄᒪᑯᓯᔭᐣ ᐅᐅᐌ ᑲᐃᔑ ᓇᑲᒋᔭᐣ ᐃᐃᒪ ᐁᑭᐅᑕᓭᔭᐣ 
ᐃᐡᑯᓂᑲᓂᐠ, ᑐᒋᓂᓯᑐᑕᐣ ᒥᓇ ᒋᑭᐎᒋᐦᐊᑾ ᔭᐎᔭᐠ ᐅᐅᒪ᙮”
ᒪᐗᐨ ᓂᐳᐗᐱᓀᐎᐣ ᐱᒥᐎᒋᑫᐎᐣ ᐊᓂᒪᐣ ᔭᐎᔭ ᒋᑭᓂᓯᑐᑕᐠ, ᔕᑯᐨ ᐃᔑᑭᔗᐎᐣ ᒥᓇ ᑲᐱᓯᓇᑯᐠ 
ᐊᐗᔑᒣ ᐊᓂᒥᓭ᙮ “ᐊᓂᐣᑕ ᐅᑕᑯᓯᐠ ᑲᐎᐣ ᐎᑲ ᒪᒐᓯᐗᐠ ᐃᐡᑯᓂᑲᓂᐠ,” ᒋᓂ ᐃᑭᑐ᙮ “ᐃᑭᐌᓂᐗᐠ 
ᑲᒪᐡᑭᑯᒧᐗᐨ, ᑲᐅᒋᐺᒧᐗᐨ ᐅᓇᑕᐌᑕᓇᐗ ᐎᒋᐦᐃᐌᐎᐣ ᒥᓂᑯᐠ ᑲᓇᑭᐢᑲᒧᐗᐨ ᐱᒥᐎᒋᑫᐎᓂᓂ᙮ 
ᑲᓄᒋᑫᑕᒪᐗᐠ ᐅᑕᑯᓯᐠ ᒥᓇ ᐅᑎᐯᒋᑫᐎᓂᐗ ᐁᑲ ᒪᔑ, ᒣᑾᐨ ᒥᓇ ᑲᐃᐡᑾ ᐗᐸᒪᑲᓀᐗᐨ ᑲᔦᒪ 
ᑲᐃᐡᑾ ᓇᑕᐌᐦᐊᑲᓀᐗᐨ᙮ ᐯᔓᐣᐨ ᓂᐎᑕᓄᑭᒪᐠ ᒪᐡᑭᑭᐎᓂᓂᐗᐠ ᒥᓇ ᑐᒋᐎᒋᐦᐊᐠ ᑎᐯᒋᑫᐎᓇᐣ 
ᐅᐅᒪ ᐊᑯᓯᐎᑲᒥᑯᐠ ᑲᔦᒪ ᐃᐃᒪ ᒪᒋᑭᑐᐎᓂᐠ ᑲᐅᒋ ᒪᒪᐤᐱᓇᓂᐗᐠ, ᐁᐅᒋᓯᓭᐠ ᐅᑕᑯᓯᐠ ᒥᓇ 
ᐊᑯᓯᐎᑲᒥᐠ ᒋᑭᐅᒋᑭᑫᒋᑲᑌᐠ ᑭᐌᑎᓄᐠ ᑲᔭᔭᐗᐨ ᑎᐯᒋᑫᐎᓂᐠ᙮”
ᒋᓂ ᐊᔕ ᐅᑭᐎᑕᒪᐗᐣ ᑲᔕᑄᑌᐱᒋᑫᓂᐨ, ᓂᐳᐗᐱᓀᐎᐣᒪᐡᑭᑭᐎᓂᓂᐗᐣ ᒥᓇ ᐃᐡᑯᓂᑲᓂᐠ ᒥᓄᔭᐎ 
ᐱᒥᐎᒋᑫᐎᓇᐣ ᐃᐃᐌ ᑲᐃᓇᓄᑭᐨ ᒋᑭᐎᒋᑐᐨ, ᒥᓇ ᐁᑭᐸᐸᒥᔭᔭᐨ ᐃᓂᐌᓂᐗᐣ ᐃᐡᑯᓂᑲᓇᐣ ᑎᓄᑲᐣ 
ᓀᑲᐎᓴᑲᐦᐃᑲᓂᐠ, ᐹᕒᐟ ᐳᕒᐊᐣᓯᐢ, ᐗᓂᓇᐗᑲᐠ ᒥᓇ ᒥᐢᑯᓴᑲᐦᐃᑲᓂᐠ᙮ ᒥᓇ ᐯᔓᐣᐨ ᐅᐎᑕᓄᑭᒪᐣ 
ᒪᐡᑭᑭᐎᓂᓂᐗᐣ ᔕᓇᐣ ᐌᓯᓬᐃ ᐃᐃᒪ ᓇᑲᐡᑭᑫᐎ ᑭᑭᓄᒪᑫᐎᓇᐣ ᒥᓇ ᓇᑲᒋᒋᑫᐎᐣ ᐱᒥᐎᒋᑫᐎᐣ 
ᒋᑭᑭᑫᒋᑲᑌᑭᐣ ᐊᑯᓯᐎᓇᐣ ᐎᐸᐨ᙮ “ᐅᓴᒼ ᒥᔕᐣ ᔭᐎᔭᐠ ᓂᐗᐸᒪᐠ ᐊᔕ ᒥᑕᐦᐃ ᐁᑭᑭᐡᑲᑯᐨ 
ᓂᐳᐗᐱᓀᐎᓂᓂ᙮”

ᐊᓂᔑᓂᓂᐗᐠ ᐃᐡᑯᓂᑲᓂᐠ: ᐁᑕᑯᓂᑲᑌᐠ ᐎᔭᐎᐣ, ᐃᓀᑕᒧᐎᐣ, ᒥᑐᓀᒋᑲᐣ 
ᒥᓇ ᐊᒐᑯᐎᐣ ᒥᓄᔭᐎᓇᐣ ᐁᓴᑭᓯᑭᐣ ᑲᑭᓇ ᐅᓄᐌᓂᐗᐣ᙮ ᐃᐃᐌ ᑲᐃᔑ 
ᑲᓇᐗᐸᒋᑲᑌᐠ ᑲᐃᔑ ᐯᔑᑯᓇᓂᐗᐠ, ᑎᐯᒋᑫᐎᓂᐠ ᒥᓇ ᐃᐡᑯᓂᑲᓂᐠ 
ᓇᑕᐎᐦᐁᐎᓇᐣ ᐃᐃᒪ ᒋᑭᐌᐅᑕᐱᓂᑲᑌᑭᐣ ᐊᓂᔑᓂᓂᐎ ᑐᑕᒧᐎᓇᐣ ᒥᓇ 
ᑎᐯᑕᑯᓯᐎᓇᐣ᙮
ᒥᐃᒪ ᓂᑕ ᐁᔑᐗᐸᒋᑲᑌᐠ ᒪᐡᑭᑭᐎ ᐎᒋᐦᐃᐌᐎᓇᐣ, AHACs ᐯᔑᓇᑯᓄᐣ 
ᐊᓂᔑᓂᓂᐗᐠ ᑲᐃᔑᑲᐯᔑᐗᐨ ᒥᓇ ᑲᑕᔑᐊᓄᑭᐗᐨ᙮ ᐅᑐᒋᑐᑕᓇᐗ 
ᒪᐡᑭᑭᐎᓇᑲᒋᒋᑫᐎᓇᐣ, ᐊᓂᔑᓂᓂᐎ ᒪᐡᑭᑭᐎᓇᐣ, ᒥᓄᔭᐎ ᑭᑭᓄᒪᑫᐎᓇᐣ 
ᒥᓇ ᐊᑯᓯᐎᐣ ᐊᐣᑾᒥᓯᐎᓇᐣ ᑭᑭᓄᒪᑫᐎᓇᐣ, ᒥᓇ ᒋᐊᐸᒋᒋᑲᑌᑭᐣ 
ᒥᓄᔭᐎᓇᐣ ᒋᑭᐅᒋᐎᒋᐦᐃᑎᓇᓂᐗᐠ ᐃᐃᒪ ᐃᐡᑯᓂᑲᓂᐠ᙮

CCO ᐊᓂᔑᓂᓂ ᓂᐳᐗᐱᓀᐎᐣ ᑲᑲᓇᐗᐸᑕᒧᐗᐨ ᐊᓄᑭᓇᑲᓇᐠ ᐁᒪᒪᐤᐱᐗᐨ ᐃᓂᐌᓂᐗᐣ 
ᐊᓂᔑᓂᓂ ᐊᑯᓯᐎᑲᒥᑯᐣ ᑲᓂᑲᓂᐡᑲᒧᐗᐨ

ᑲᐃᔑᐊᓂᒥᓭᐠ

ᓂᐳᐗᐱᓀᐎᐣ ᒥᓇ ᐊᓂᔑᓂᓂᐗᐠ
ᐅᐣᑌᕒᐃᔪ ᐃᔑᑲᐯᔑᐗᐠ ᑲᐃᓇᑲᓀᓯᐗᐨ 
ᐊᓂᔑᓂᓂᐗᐠ, ᐃᓄᐎᐟ ᒥᓇ ᐎᓴᑯᑌᐎᓂᓂᐗᐠ 
ᐁᒪᒪᐤ ᐃᔑᓂᑲᓱᐗᐨ ᐊᓂᔑᓂᓂᐗᐠ᙮ ᒪᐗᐨ 
ᒥᔑᓄᐗᐠ ᐊᓂᔑᓂᓂᐗᐠ ᐅᐅᒪ ᐅᐣᑌᕒᐃᔪ ᐊᐱᐨ 
ᑯᑕᑭᔭᐣ ᑲᔭᑌᑭᐣ ᐅᐅᒪ ᑲᓇᑕ: 301,425 ᑲᔦᒪ 
2.4% ᒥᓂᑯᐠ ᐅᐣᑌᕒᐃᔪ ᑲᑕᓯᓄᓇᓂᐗᐠ᙮
ᐅᑯᐌᓂᐗᐠ ᐃᑕᐡ, ᑭᔭᔭᐗᐠ 125,560 
ᐁᒪᓯᓇᐦᐃᑲᓱᐗᐨ ᑲᔦᒪ ᐁᐊᓂᔑᓂᓂᐗᑭᓱᐗᐨ ᒣᑾᐨ 
2011᙮
ᐅᐣᑌᕒᐃᔪ ᐊᓂᔑᓂᓂᐗᐠ ᑲᑕᓯᓂᐗᐨ ᐅᐡᑲᑎᓯᐗᐠ ᒥᓇ ᐊᓂᒥᔑᓄᐗᐠ᙮ 
ᐃᑭᐌᓂᐗᐠ (33.9%) ᑲᑕᓯᓄᐗᐨ ᐁᑕᓱᐊᐦᑭᐎᓂᐌᐗᐨ 19 ᒥᓇ ᑕᐸᔑᐡ, 
ᐊᐱᐨ ᐎᓇᐗ 23.8% ᐌᒥᒋᑯᔑᐗᐠ ᑲᑕᓯᓄᐗᐨ᙮ ᐃᐃᐌ ᒣᑾᐨ 2006 
ᒥᓇ 2011, ᐅᐣᑌᕒᐃᔪ ᐊᓂᔑᓂᓂᐗᐠ ᑲᑭᑕᓯᓄᐗᐨ ᑭᓇᑭᓭ 24.3%, 
ᓂᔭᓈ ᐊᐱᐨ ᐌᒥᒋᑯᔑᐗᐠ ᑲᓂ ᐊᐱᒋᒥᔑᓄᐗᐨ ᑭᑎᐸᑭᒋᑲᑌ᙮
ᒥᔑᐣ FNIM ᐊᓂᔑᓂᓂᐗᐠ ᐃᔑᑲᐯᔑᐗᐠ ᐅᑌᓇᐠ ᒥᓇ ᑭᒋᐅᑌᓇᐣ᙮ 
ᐃᐃᐌᑕᐡ, ᑐᕒᐅᐣᑐ ᒪᐗᐨ ᒥᔑᓄᐗᐠ ᐊᓂᔑᓂᓂᐗᐠ ᐅᐅᒪ ᒥᓯᐌ ᑲᓇᑕ᙮ 
ᔕᑯᐨ, 85 ᐃᓂᐌᓂᐗᐣ ᑲᑕᓯᓇᑭᐣ 133 ᐃᐡᑯᓂᑲᓇᐣ ᐅᐅᒪ ᐅᐣᑌᕒᐃᔪ 
ᐃᔑᐊᑌᐗᐣ ᓄᐱᒪᑲᒥᐠ; 28 ᐅᓄᐌᓂᐗᐣ ᐃᐡᑯᓂᑲᓇᐣ ᑭᒋᓄᐱᒪᑲᒥᐠ 
ᐃᔑᐊᑌᐗᐣ, ᑲᐎᐣ ᑫᑯᐣ ᓀᐗᐣᑯᒥᑲᓇᐣ ᑲᑊᔭᐦᑭ ᒋᔭᔭᑭᐣ (ᐅᓄᐌᓂᐗᐣ 
ᑕᑯᓂᑲᑌᐗᐣ ᑲᒧᒋ ᐱᒥᓭᓇᓂᐗᐠ)᙮ ᐃᓄᐎᐟ ᒥᓇ ᐊᓂᔑᓂᓂᐗᐠ ᐃᓯᓭᓂ 
ᐁᐃᔑᑯᓯᐗᐨ ᐅᑌᓇᐠ ᐅᐣᒋ ᐗᑲᐦᐃᑲᓇᐣ ᑲᔦᒪ ᐊᓄᑭᐎᐣ ᔕᑯᐨ ᒥᔑᐣ 
ᑭᐌᐡᑲᐗᐠ ᑲᑭᐱᐅᒋᒪᒐᐗᐨ᙮

ᐊᓂᔑᓂᓂᐗᐠ
ᐊᓂᔑᓂᓂᐗᐠ ᐎᓇᐗ ᓂᑕᒼ ᐅᑭᑎᐯᑕᓇᐗ ᐊᐦᑭᓂ᙮ ᓄᑯᒼ ᑲᑭᔑᑲᐠ, 
133 ᑕᓯᓇᓄᐣ ᐃᐡᑯᓂᑲᓇᐣ ᑲᑭᐅᓇᑭᑌᑭᐣ ᐅᐅᒪ ᐅᐣᑌᕒᐃᔪ᙮ ᒪᔭᒼ 
ᑲᑕᓯᓄᐗᐨ ᐊᓂᔑᓂᓂᐗᐠ ᐃᐡᑯᓂᑲᓂᐠ ᒥᓇ ᐊᑯᒋᐠ ᐃᐡᑯᓂᑲᓂᐠ ᑲᐎᐣ 
ᑾᔭᑯᓭᓯᐣ᙮ ᐃᑭᐌᓂᐗᐠ ᑲᐃᑭᑐᐗᐨ ᔓᓂᔭᐎ ᐅᑭᒪ (AANDC) ᐊᓂᔑᓂᓂ 
ᑲᐃᔑ ᒪᓯᓇᐦᐋᑲᓀᐗᐨ, ᒥᓂᑯᐠ 51% ᐊᓂᔑᓂᓂᐗᐠ ᑲᒪᓯᓇᐦᐃᑲᓱᐗᐨ 
ᐃᔑᑲᐯᔑᐗᐠ ᐃᐡᑯᓂᑲᓂᐠ ᒥᓇ 49% ᑲᐯᔑᐗᐠ ᐊᑯᒋᐠ ᐃᐡᑯᓂᑲᓂᐠ᙮

ᐃᓄᐎᐟ
ᒥᐌ ᐁᑕᓯᓄᐗᐨ 2000 ᐃᓄᐎᐟ ᐁᑲᐯᔑᐗᐨ ᐅᐅᒪ ᐅᐣᑌᕒᐃᔪ, ᐃᐃᒪ 
ᓀᑫᐦᐃ ᐊᑕᐗ᙮ ᐃᓄᐎᐟ ᑲᐎᐣ ᐅᐅᒪ ᐅᒋᓯᐗᐠ ᐅᐣᑌᕒᐃᔪ ᒥᓇ ᐌᑎ 
ᐗᓴ ᑭᐌᑎᓄᐠ ᑭᐱᐅᑕᓭᐗᐠ᙮ ᑎᓄᑲᐣ ᑯᑕᑭᔭᐠ ᐊᓂᔑᓂᓂᐗᐠ, ᐃᓄᐎᐟ 
ᑲᑕᓯᓄᐗᐨ ᐅᐅᒪ ᐅᐣᑌᕒᐃᔪ ᐅᐡᑲᑎᓯᐗᐠ ᒥᓇ ᐊᓂᒥᔑᓄᐗᐠ᙮ ᒣᑾᐨ 
2006, ᒥᓂᑯᐠ 34% ᐅᐣᑌᕒᐃᔪ ᐃᓄᐎᐟ 15 ᑭᑕᓱᐊᐦᑭᐎᓂᐌᐗᐠ ᒥᓇ 
ᑕᐸᔑᔑ᙮ ᒥᔑᐣ ᑫᑯᐣ ᐃᐃᐌ ᑲᐅᒋᐱᔕᐗᐨ ᐃᓄᐎᐟ ᐅᐅᐌᑎ ᔕᐗᓄᐠ 
ᑭᒋᐅᑌᓇᐣ ᑎᓄᑲᐣ ᐊᑕᐗ, ᐃᓂᐌᓂᐗᐣ ᐊᓄᑭᐎᐣ, ᑭᑭᓄᒪᑯᐎᐣ, ᐗᑲᐦᐃᑲᐣ 
ᒥᓇ ᐊᐦᑯᓯᐎᓇᐣ᙮ 

ᐎᓴᑯᑌᐎᓂᓂᐗᐠ
ᐃᐃᐌ ᑲᐃᑭᑐᓇᓂᐗᐠ ᐎᓴᑯᑌᐎᓂᓂ ᐃᑭᐌᓂᐗᐠ ᑲᐃᔑᓂᑲᓇᑲᓀᐗᐨ 
ᐊᓂᔑᓂᓂᐗᐠ ᑲᑭᐅᒋᓂᑕᐎᑭᐗᐨ ᐊᓂᔑᓂᓂᑴ ᒥᓇ ᐌᒥᒋᑯᔑ᙮ 
ᐃᑭᐌᓂᐗᐠ ᐎᓴᑯᑌᐎᓂᓂᐗᐠ ᑲᐎᐣ ᐎᑲ ᒋᐅᒋ ᓯᓭᓂᐠ ᒋᑭᑕᑯᑭᒪᑲᓀᐗᐨ 
ᑲᐃᔑ ᓴᑲᑭᐱᐦᐃᑲᓂᐗᐠ (ᑯᑕᑭᔭᐠ ᐊᓂᔑᓂᓂᐗᐠ ᑲᑐᑕᐗᑲᓀᐗᐨ)᙮ 
ᑲᐎᐣ ᒋᓂᓯᑕᐎᓇᐗᑲᓀᐗᐨ ᐃᐃᐌ ᑲᐃᔑ ᑲᐯᔑᐗᐨ᙮ ᐃᐃᐌ ᒥᓂᑯᐠ 
ᑫᑲᐟ ᐊᐱᑕ ᐅᐣᑌᕒᐃᔪ ᐊᓂᔑᓂᓂᐗᐠ ᐎᓴᑯᑌᐎᓂᓂᐗᐠ᙮ ᒥᔑᐣ ᒥᓇ 
ᐅᐣᑌᕒᐃᔪ ᐊᓂᐎᓂᑎᓱᐗᐠ ᐁᐎᓴᑯᑌᐎᓂᓂᐗᐨ ᐊᐱᐨ ᐅᑕᓇᐠ: 86,015 
ᒣᑾᐨ 2011 ᐊᐱᐨ ᒣᑾᐨ ᑲᐃᓯᓭᐠ 73,605 ᒣᑾᐨ 2006᙮ ᒥᔑᐣ 
(72%) ᐎᓴᑯᑌᐎᓂᓂᐗᐠ ᑭᓇᒋᒧᐗᐠ ᐁᑲᐯᔑᐗᐨ ᐅᑌᓇᐠ (2006 
ᓴᑲᑭᐱᐦᐃᑫᐎᐣ)᙮



ᐊᓂᐣ ᓂᐳᐗᐱᓀᐎᐣ ᐁᔑᐡᑲᑫᒪᑲᐠ 
ᐊᓂᔑᓂᓂᑲᐠ ᐅᐅᒪ ᐅᐣᑌᕒᐃᔪ
ᑲᐱᒥᐎᒋᑲᑌᐠ ᓂᐳᐗᐱᓀᐎᐣ ᐃᐃᒪ FNIM ᐊᓂᔑᓂᓂᑲᐠ ᐃᐃᒪ ᐅᒋᓭ 
ᐃᓂᐌᓂᐗᐣ ᐃᓇᑎᓯᐎᓇᐣ ᑲᑐᒋᑲᑌᑭᐣ ᒋᐅᒋᓭᐠ ᐊᑯᓯᐎᓇᐣ ᒥᓇ 
ᑲᓇᑲᒋᒋᑲᓂᐗᐠ ᐁᑲ ᐁᑕᑶᓇᓂᐗᐠ᙮ ᐃᓂᐌᓂᐗᐣ ᑲᒪᒋᑐᒋᑲᑫᒪᑲᑭᐣ 
ᑐᑕᒧᐎᓇᐣ ᒥ ᐃᒪ ᐌᒋᓭᐠ ᒥᓂᑯᐠ 30% ᓂᐳᐗᐱᓀᐎᐣ 
ᑲᐃᐡᑾᐱᒪᑎᓯᓇᓂᐗᐠ᙮1 ᐅᓄᐌᓂᐗᐣ ᑲᓂᐱᑌᐱᐦᐃᑲᑌᑭᐣ ᑐᑕᒧᐎᓇᐣ 
ᑲᑭᓇᑲᒋᒋᑲᑌᑭᐣ ᓂᐳᐗᐱᓀᐎᐣ ᐅᐣᒋ᙮2-7

l	�ᐁᑲ ᑲᐃᓇᐸᒋᐦᐊᑲᓀᐨ ᓇᓭᒪ ᒋᑭᓇᐸᒋᐦᐊᑲᓀᐨ ᒥᓇ ᑲᒥᓇᒋᑲᑌᐠ 
ᓴᑲᓶᐎᐣ

l	�ᐃᐡᑯᑌᐗᐳ ᑲ ᐊᐸᒋᒋᑲᑌᐠ
l	�ᐊᒋᐳᐎᐣ
l	�ᑲᒧᒋᐊᐱᓇᓂᐗᐠ ᑐᑕᒧᐎᐣ ᒥᓇ ᐁᑲ ᐎᑲ ᑲᑲᑴᒋᓇᓂᐗᐠ
l	�ᐁᑲ ᑾᔭᐠ ᒪᐡᑯᔑᐣ ᒥᓇ ᒥᓂᔕᐣ ᑲᒥᒋᑲᑌᑭᐣ

ᓂᐳᐗᐱᓀᐎᐣ ᓇᑲᒋᒋᑫᐎᓇᐣ ᐊᐸᒋᒋᑲᑌᐗᐣ ᒋᑭᐅᒋ ᑭᑫᒋᑲᑌᐠ 
ᐊᓂᒪᒋᑕᒪᑲᐠ ᓂᐳᐗᐱᓀᐎᐣ ᑲᔦᒪ ᓂᐳᐗᐱᓀᐎᐣ ᓇᐗᐨ ᐎᐸᐨ 
ᒋᑭᑲᒋᑎᓂᑲᑌᐠ ᐁᐌᑕᐠ ᒋᑭᓇᑕᐌᒋᑲᑌᐠ᙮ ᐅᐅᒪ ᐅᐣᑌᕒᐃᔪ, 
ᓇᑲᒋᒋᑫᐎᓇᐣ ᑲᑐᒋᑲᑌᑭᐣ ᒋᑭᑐᒋᑲᑌᐠ ᒍᒍᔕᐠ, ᐸᐡᑴᐗᔕᐣ, ᒥᓇ ᐅᐣᑭᔑᐠ 
ᓂᐳᐗᐱᓀᐎᓇᐣ᙮

ᓇᓭᒪ ᑲᓴᑲᔀᓂᐗᐠ ᒥᓇ ᑲᒥᓇᒋᑲᑌᐠ ᓴᑲᓶᐎᓇᐣ
ᓇᓭᒪ ᑲ ᐊᐸᒋᐦᐊᑲᓀᐨ ᒪᐗᐨ ᑭᒋᓀᑕᑯᐣ ᐃᐃᐌ ᑐᑕᒧᐎᐣ ᒋᑭᐅᒋ ᑲᒋᑎᓂᑲᑌᐠ 
ᐃᐃᐌ ᓂᐳᐗᐱᓀᐎᐣ, ᐃᐃᐌ ᐁᐃᔑᐡᑲᑫᒪᑲᐠ 22% ᓂᐳᐗᐱᓀᐎᐣ ᐁᐅᒋ 
ᐃᐡᑾᐱᒪᑎᓯᓇᓂᐗᐠ ᒥᓯᑌᑲᒥᐠ ᒥᓇ 71% ᒥᓯᑌᑲᒥᐠ ᐅᐸᓂᐠ ᓂᐳᐗᐱᓀᐎᐣ 
ᑲᐃᐡᑾ ᐱᒪᑎᓯᓇᓂᐗᐠ᙮1

ᐊᓂᔑᓂᓂᐗᐠ
n 	 ᓄᑯᒼ ᑲᓴᑲᓶᐗᐨ

ᑲᓴᑲᔀᓂᐗᐠ ᒪᐗᐨ ᐃᐡᐱᐡᑲᒪᑲᐣ ᐊᓂᔑᓂᓂᐗᐠ ᑲᑕᓯᓄᐗᐨ ᐊᐱᐨ 
ᐃᑭᐌᓂᐗᐠ ᐌᒥᒋᑯᔑᐗᐠ ᑲᐃᔑᓂᔑᐗᐨ ᑲᐃᓇᑲᓀᓯᐗᐨ᙮

n 	ᓴᑲᓶᐎᐣ ᑲᒥᓇᒋᑲᑌᐠ
ᐊᓂᔑᓂᓂᐗᐠ ᑲᑲᓴᑲᓶᐗᐨ ᐃᐡᐱᓭᓂ ᒋᒥᓇᑕᒧᐗᐨ ᓴᑲᓶᐎᐣ ᐃᐃᒪᓀᑫ 
ᑲᐃᔑᑲᐯᔑᐨ ᐗᑲᐦᐃᑲᓂᐠ, ᐅᑕᐸᓂᐠ, ᑲᔦᒪ ᑲᐃᔕᓂᐗᐠ ᐊᐱᐨ ᐎᓇᐗ 
ᐌᒥᒋᑯᔑᐗᐠ᙮

ᐎᓴᑯᑌᐎᓂᓂᐗᐠ 
n 	ᓄᑯᒼ ᑲᓴᑲᓶᐗᐨ

ᐃᐃᐌ ᑲᓴᑲᔀᓂᐗᐠ ᒪᐗᐨ ᐁᐃᐡᐱᓭᐠ ᐃᑭᐌᓂᐗᐠ ᐅᐣᑌᕒᐃᔪ 
ᐎᓴᑯᑌᐎᓂᓂᐗᐠ ᑲᑕᓯᓄᐗᐨ ᐊᐱᐨ ᐌᒥᒋᑯᔑᐗᐠ ᑲᑕᓯᓄᐗᐨ᙮ 

n 	ᓴᑲᓶᐎᐣ ᑲᒥᓇᒋᑲᑌᐠ
ᐯᔑᐠ ᐃᑭᐌᓂᐗᐠ ᑲᓂᓯᐗᐨ ᐎᓴᑯᑌᐎᑴᐠ ᐅᒥᑲᓇᐗ ᐁᒥᓇᑕᒧᐗᐨ 
ᑲᓴᑲᔀᓂᐗᑎᓂᐠ ᐃᐃᒪ ᐅᐗᑲᐦᐃᑲᓂᐗ, ᐅᑕᐸᓂᐠ, ᑲᔦᒼ ᑲᐃᔕᓂᐗᐠ: 
ᐃᐃᐌ ᓂᔡ ᐊᐗᔑᒣ ᐃᔑᑎᐸᒋᒧᓇᓂᐗᐣ ᐊᐱᐨ ᐌᒥᒋᑯᔑᑴᐠ᙮

ᒪᓯᓇᑭᓯᑲᐣ 1: ᒥᓂᑯᐠ ᑲᑕᓯᓄᓇᓂᐗᐠ ᒣᑾᐨ ᑲᓴᑲᓶᐗᐨ—ᐅᐣᑌᕒᐃᔪ ᑭᒋᔭᔭᐠ 
(ᑲᑕᓱᐱᐳᓀᐗᐨ 20+), ᑲᐃᓇᑲᓀᓯᐗᐨ ᐊᓂᔑᓂᓂᐗᐠ (ᐊᑯᒋᐠ ᐃᐡᑯᓂᑲᓂᐠ) ᒥᓇ 
ᑲᐃᔑᓇᑯᓯᐗᐨ, 2007-2011 ᒪᒪᐤ

ᑲᐃᔑᐊᓂᒥᓭᐠ



ᑲᑎ ᒪᐠᓬᐋᐟ ᐱᐳᕒ, BSW
ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂ
ᐊᐱᑕ ᐗᐸᓄᐠ ᑲᓇᐗᐸᒋᑫᐎᐣ

ᐁᓄᒋᑲᑌᐠ ᔭᐎᔭᐠ ᑲᓇᓇᑕᐗᐸᑕᒧᐗᐨ ᑫᑯᓂᓂ ᒥᓇ ᑭᒋᓀᑕᑯᐣ ᒋᑭᐅᑎᓂᑲᑌᐠ ᐃᓂᐌᓂᐗᐣ 
ᐎᑕᒪᑫᐎᓇᐣ ᑲᓇᑕᐌᒋᑲᑌᑭᐣ, ᐃᑭᑐ ᑲᑎ ᒪᐠᓬᐋᐟ ᐱᐳᕒ, ᒥᐊᐌ ᐯᔑᐠ CCO ᑲᑭᒪᑕᓄᑭᐨ 
ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂᐗᐠ᙮ ᒥᓂᑯᐠ 17 ᑕᓱᐊᐦᑭ ᑲᐱᐊᓄᑭᐨ ᐃᐃᒪ ᐃᐡᑯᓂᑲᓂᐠ 
ᒥᓄᔭᐎᓇᐣ, ᑲᑎ ᑭᐱᑲᓄᒋᑫᑕᒪᑫ ᐅᐣᒋ ᒥᓄᔭᐎᓇᐣ᙮ ᐃᐃᒪ ᑲᓇᐗᐸᒋᑫᐎᓂᐠ ᑲᐃᔑ ᐊᓄᑭᐨ ᒪᐗᐨ 
ᒥᔕᓂ, ᐃᐃᒪ ᓀᑫᐦᐃ ᐅᐣᑌᕒᐃᔪ ᑭᒋᓴᑲᐦᐃᑲᐣ ᐊᑯᓇᐠ ᐱᐎᑌ ᑕᔑᑫᐎᐊᐦᑭ᙮ ᐃᓂᐌᓂᐗᐣ ᑲᓄᑭᑕᐗᐨ 
ᐃᐃᒪ ᐃᔑᑲᐯᔑᐗᐣ ᐅᑌᓇᐠ ᐢᑲᐸᕒᐅ, ᐊᔕᐗ ᒥᓇ ᐱᑐᕒᐳᕒᐅ ᒥᓇ ᐌᑎ ᐊᑯᓇᐠ ᐦᐊᓬᐃᐳᕒᑐᐣ ᒥᓇ 
ᓄᕒᑕᒼᐳᕒᓬᐊᐣ᙮ 
ᑲᑎ ᑲᑭᐱᔑᐊᓄᑭᐨ ᐃᐃᒪ ᐃᐡᑯᓂᑲᓂᐠ ᒥᓄᔭᐎᓇᐣ ᒥᓇ ᒥᑐᓀᒋᑲᓂ ᒥᓄᔭᐎᓇᐣ ᐁᑭᑲᓄᒋᑫᑕᒪᑫᐨ 
ᐅᑐᒋᑭᑫᑕᐣ ᑲᐃᔑ ᓇᑲᐡᑭᑫᒪᑲᑭᐣ ᑫᑯᓇᐣ ᒋᑭᑌᐱᓂᑲᑌᐠ ᒪᐡᑭᑭᐎ ᐎᒋᐦᐃᐌᐎᓇᐣ᙮ ᐃᐃᐌ ᓂᑕᒼ 
ᑲᒪᑕᓄᑭᐨ ᓯᑌᒼᐳᕒ 2013, ᐅᑭᓇᑲᒋᑐᐣ ᐊᐌᓀᓇᐣ ᑫᑭᐗᐎᒋᐦᐃᑯᐨ, ᐁᑭᐗᐸᒪᐨ ᐊᓂᔑᓂᓂᐗᐣ 
ᒥᓇ ᐅᓂᑲᓂᑕᒪᑫᐠ: ᒥᐌ ᐁᓀᑕᐠ ᑲᑭᓇ ᐃᐡᑯᓂᑲᓂᐠ ᒋᐗᐸᒪᐨ ᑲᐱᒥᐎᑐᐗᐨ ᒥᓄᔭᐎᐣ ᐊᓄᑭᐎᓇᐣ᙮ 
ᑲᐃᔑᒥᑲᐠ ᒣᑲᐨ ᐎᑫ ᒥᓄᓭᓂ, ᑲᑎ ᐱᓇᑐᒪᑲᓀ ᒋᐎᑕᒪᐗᐨ ᐊᓂᐡᓂᓂᐗᐣ ᐃᐃᐌ ᑲᐃᓇᓄᑭᐨ 
ᓇᑕᐗᐸᒋᑫᐎᓂᓂ ᐱᒥᐎᒋᑫᐎᐣ ᐃᐃᒪ ᓂᓱᑭᔑᑲ ᒪᐗᒋᐦᐃᑎᐎᓇᐣ᙮
“ᐊᓂᔑᓂᓂᐗᐠ ᒥᐌ ᐁᓂᔑᐗᐨ ᒪᐗᐨ ᐁᒥᓈᔑᐠ ᐅᐅᐌ ᑲᑐᒋᑲᑌᐠ,” ᐃᑭᑐ᙮ “ᒪᐗᐨ ᐸᑲᐣ 
ᐃᓯᓭ ᑲᐗᐸᒪᑲᓀᐨ ᐊᓂᔑᓂᓂ ᐃᐃᒪ ᐊᑯᓯᐎᑲᒥᑯᐠ᙮ ᒥᓇ ᒣᑾᐨ ᑲᓇᓇᑲᒋᐦᐃᑯᔭᐣ, ᐃᓂᐌᓂᐗᐣ 
ᒪᐡᑭᑭᐎᑲᒥᑯᐠ ᐎᑕᒪᑫᐎᓇᐣ ᒪᐗᐨ ᑯᑕᑌᑕᑯᓄᐣ᙮ ᐎᒋᐦᐃᐌᓭ ᑕᐡ ᔭᐎᔭ ᑲᐎᒋᐦᐃ ᑲᓂᓯᑐᑕᐠ ᐊᓂᐣ 
ᑫᑭᑐᑕᒪᐣ ᒋᐎᑕᒪᐎᐠ᙮”
ᑲᑎ ᑲᐱᒥᐊᔭᒥᐦᐊᐨ ᑲᑭᔕᐳᐡᑲᒧᐗᐨ ᓂᐳᐗᐱᓀᐎᓇᐣ ᒥᓇ ᐊᓂᔑᓂᓂᐗᐠ ᐃᐃᒪ ᐃᐡᑯᓂᑲᓂᐠ 
ᐅᑐᒋᐗᐸᑕᓇᐣ ᐊᓂᒥᓭᐎᓇᐣ ᐊᓂᔑᓂᓂᐗᐠ ᑲᓇᑭᐡᑲᒧᐗᒋᐣ᙮ “ᐁᐡᑲᒼ ᐊᓂᔑᓂᓂᐗᐠ 
ᑲᑲᓇᑲᒋᐦᐊᑲᓀᐗᐨ ᐁᐃᓀᑕᒧᐤᐨ ᐁᑲ ᐁᐎᑭᑫᑕᒧᐗᐨ ᐅᑎᓇᐱᓀᐎᓂᐗ, ᑲᔦᒪ ᑲᐎᐣ 
ᐎᓇᑕᐌᐦᐃᑯᓯᓯᐗᐠ ᐁᑭᐎᑕᒪᐗᑲᓀᐗᐨ ᐃᐃᐌ ᓇᑕᐌᒋᑫᐎᐣ ᒋᐊᑯᓯᐡᑲᑯᐗᐨ᙮ ᐃᐃᐌᑕᐡ ᑎᓇᓄᑭ 
ᒋᐎᒋᐦᐊᑾ ᑲᐃᔑᑯᑕᒋᐗᐨ ᒥᓇ ᐃᓂᐌᓂᐗᐣ ᓇᑕᐌᐦᐃᐌᐎᓇᐣ ᐎᒋᐦᐃᐌᐎᓇᐣ ᒋᐊᓂᔑᓂᓂᐗᑭᐣ—
ᐊᓂᔑᓂᓂᐗᐠ ᒋᒥᓉᑕᒧᐗᐨ ᒋᑭᑌᐱᓇᒧᐗᒋᐣ ᒥᓄᔭᐎᓇᐣ ᓇᑕᐌᒋᑫᐎᓇᐣ᙮”
“ᒥᓄᔭᐎᐣ ᐊᓄᑭᓇᑲᓇᐠ ᒥᑕᐦᐃ ᐅᑕᓄᑭᑕᓇᐗ ᓂᐳᐗᐱᓀᐎᓇᐣ—ᑎᓄᑲᐣ, ᐅᑭᑐᑕᓇᐗ ᐁᑭᒥᓄᓭᓂᐠ 
ᐃᑴᐗᐠ ᒥᓄᔭᐎᐣ ᑭᔑᑲᐣ ᐁᑭᐎᒋᑲᑌᐠ ᑲᓇᐌᓂᒥᑎᓱᐎᓇᐣ ᒥᓄᔭᐎᐣ᙮ ᒥᓇ ᑭᓄᑕᓇᐣ ᑎᐸᒋᒧᐎᓇᐣ 
ᐃᑭᐌᓂᐗᐠ ᑲᑭᔕᐳᐢᑲᒧᐗᐨ ᑲᑭᐊᐸᒋᑐᐗᐨ ᓂᐳᐗᐱᓀᐎᐣ ᐱᒥᐎᒋᑫᐎᓇᐣ ᒥᓇ ᑎᔑᑭᑫᑕᐣ 
ᒋᑭᐊᐸᒋᑐᐗᐨ ᑯᑕᑭᔭᐠ ᔭᐎᔭᐠ ᐃᓂᐌᓂᐗᐣ ᑎᐸᒋᒧᐎᓇᐣ᙮”
ᑲᑎ ᐅᑐᓇᒋᑫᐎᐣ ᐅᑕᓄᑭᐎᓂᐠ ᐃᐃᐌ ᒋᐱᒥᐅᓇᒋᑫᐨ ᑫᐎᑕᓄᑭᒪᐨ—ᐃᐃᒪ ᓀᑫ ᐃᐡᑯᓂᑲᓂᐠ ᒥᓇ 
ᐊᑯᓯᐎᑲᒥᑯᐣ᙮ “ᒥᐌ ᐁᔑᓇᑲᑕᐌᑕᒪᐣ ᒋᑭᑐᑕᒪᐣ ᐎᑕᒪᑫᐎᐣ ᒪᒪᐤᐱᐎᐣ ᒋᑭᐱᔕᐗᐨ ᐊᓂᔑᓂᓂᐗᐠ 
ᐃᐃᒪ ᐱᑎᑲᒥᐠ ᐊᑯᓯᐎᑲᒥᑯᐠ ᒋᐅᒋᓯᓭᐠ ᔭᐎᔭᐠ ᒋᑭᓇᓇᑲᒋᐦᐊᑲᓀᐗᐨ᙮” ᐅᑐᓇᑭᑕᐣ ᐃᐃᐌᓂ 
ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂ ᐅᐎᑕᓄᑭᒪᑲᓇᐣ ᐁᑭᒋᓀᑕᑯᑎᓂᐠ ᒋᑭᐅᒋ ᒪᐡᑲᐎᓯᐨ ᒥᓇ 
ᒋᑭᐅᑎᓇᐠ ᐎᒋᐦᐃᐌᐎᓇᐣ᙮ “ᑭ ᐃᔕᓇᐸᐣ ᐃᐃᒪ ᐎᐣᓱᕒ ᐎᓇᐗ ᐊᓂᐣ ᐁᑐᑕᒧᐗᐨ ᑫᑯᓇᐣ—ᑲᑭᐅᒋ 
ᑭᑫᑕᒥᐣ ᒋᑭᐗᐎᒋᐦᐃᑎᔭᐠ ᑲᐃᔑᒥᑲᒪᐠ ᒥᓇ ᑲᐃᔑ ᑲᐡᑭᒋᑫᔭᐠ᙮”

ᒪᓯᓇᑭᓯᑲᐣ 2. ᑲᑕᓯᓄᐗᐨ ᒣᑾᐨ ᑲᐃᓇᑭᒋᑲᓂᐗᐠ ᑲᒥᓇᑕᒧᐗᐨ ᓴᓬᐊᓶᐎᐣ 
(ᐱᒋᐗᑲᐦᐃᑲᐣ, ᐅᑕᐸᓂᐠ, ᑲᔦᒪ ᑲᐃᔕᓂᐗᐠ)—ᐅᐣᑌᕒᐃᔪ ᑭᒋᔭᔭᐠ (ᑲᑕᓱᐱᐳᓀᐗᐨ 
20+), ᑲᐃᓇᑲᓀᓯᐗᐨ ᐊᓂᔑᓂᓂᐗᐠ (ᐊᑯᒋᐠ ᐃᐡᑯᓂᑲᓂᐠ) ᒥᓇ ᑲᐃᔑᓇᑯᓯᐗᐨ, 
2007–2011 ᒪᒪᐤ

ᓂᑕᒼ ᑕᑯᑭᐎᓇᐣ
ᐯᔑᐠ ᐃᐃᐌ CCO ᑲᑭᔑᐊᔓᑕᒪᐨ ᐃᐃᒪ ᐊᓂᔑᓂᓂ ᓂᐳᐗᐱᓀᐎᐣ ᐊᓄᑭᐎᐣ II 
ᒋᑭᐸᑭᑎᓂᑲᑌᐠ ᓄᑯᒼ ᑎᐸᒋᒧᐎᓇᐣ ᒥᓇ ᑲᐎᑕᒪᑫᒪᑲᑭᐣ ᐃᓂᐌᓂᐗᐣ ᑐᑕᒧᐎᓇᐣ 
ᑲᐅᒋᓭᑭᐣ ᓂᐳᐗᐱᓀᐎᓇᐣ ᒥᓇ ᐃᓂᐌᓂᐗᐣ ᓇᑲᒋᒋᑫᐎᓇᐣ ᓂᐳᐗᐱᓀᐎᐣ 
ᑲᐅᒋ ᑭᑫᒋᑲᑌᑭᐣ, ᐃᑭᐌᓂᐗᐠ ᒋᑭᓇᑲᒋᐦᐊᑲᓀᐗᐨ ᐊᑯᒋᐠ ᐃᐡᑯᓂᑲᓂᐠ 
ᑲᑲᐯᔑᐗᐨ ᐊᓂᐡᓂᓂᐗᐠ ᒥᓇ ᐎᓴᑯᑌᐎᓂᓂᐗᐠ᙮ ᐅᐅᐌᑕᐡ ᑲᐃᔑᐱᑭᔕᑌᐠ 
ᑎᐸᒋᒧᐎᓂᓇᐣ ᒥᐅᒪ ᐁᔑᑎᐸᒋᒧᔭᐠ ᓂᑕᒼ ᑕᑯᑭᐎᓇᐣ ᑫᑭᑐᒋᑲᑌᐠ ᒋᑭᑌᐱᓂᑲᑌᑭᐣ 
ᑲᑲᑴᑌᐱᓂᑲᑌᐠ᙮
ᐅᓄᐌᓂᐗᐣ ᑎᐸᒋᒧᐎᓇᐣ ᑲᐸᑭᑎᓂᑲᑌᑭᐣ ᑭᐅᑎᓂᑲᑌᐗᐣ ᐃᐃᒪ ᑲᓇᑕ 
ᐃᐡᑯᓂᑲᓂᐠ ᒥᓄᔭᐎᐣ ᓇᑲᒋᒋᑫᐎᐣ (CCHS). ᐃᐃᐌ CCHS ᐅᑭᒪᓯᓇᐦᐊᓇᐗ 
ᐃᑭᐌᓂᐗᐠ ᑲᓴᑲᑭᐱᐦᐃᑫᐗᐨ ᑲᓇᑕ ᒥᓯᑌᑲᒥᐠ ᑲᓇᑕ ᐁᑭᓇᑲᒋᒋᑲᑌᐠ ᑲᑭᓇ ᔭᐎᔭ 
ᐊᐗᔑᒣ 12 ᑲᑕᓱᐊᐦᑭᐎᓀᐨ᙮ ᔭᐎᔭᐠ ᒥᓇ ᑲᑲᐯᔑᐗᐨ ᐃᐃᒪ ᐃᐡᑯᓂᑲᓂᐠ ᒥᓇ 
ᐅᑭᒪᐎᐊᐦᑭᐠ, ᑲᑭᐸᐦᐋᑲᓀᐗᐨ ᔭᐎᔭᐠ, ᐅᓄᑎᓂᑫᐠ ᑲᑕᑯᓇᑲᓀᐗᐨ ᒥᓇ ᑲᑲᐯᔑᐗᐨ 
ᓄᐱᒪᑲᒥᐠ ᐁᑲ ᐌᒋᑕᑯᓇᑲᓀᐗᐨ᙮ ᔕᑯᐨ ᐃᓄᐎᐟ ᑲᑭᓇᑴᑕᒧᐗᐨ ᑭᑕᑯᓇᐗᐠ ᐃᐃᒪ 
ᓴᑲᑭᐱᐦᐃᑫᐎᓂᐠ, ᐸᑭ ᐁᑕ ᐃᐃᒪ ᑎᐸᒋᒧᐎᐣ ᐊᑌ ᐅᐣᑌᕒᐃᔪ ᐃᓄᐎᐟ ᑲᑲᐯᔑᐗᐨ 
ᐁᑲ ᐁᑭᓯᓭᐠ ᒋᑭᓴᑲᑭᒋᑲᑌᐠ ᐅᐅᒪ ᑎᐸᒋᒧᐎᓂᐠ᙮ 

ᐊᐣᒋᐳᐎᐣ
ᐃᔑᒥᑭᑲᑌ ᐃᐃᐌ ᑲᐃᔑᓇᑯᓯᔭᐠ ᐃᐃᒪ ᑭᐎᔭᐎᓇᐣ ᐱᒥᑌ 
ᒥᓇᓂᐳᐗᐱᓀᐎᓇᐣ ᐃᐃᒪ ᑭᑐᑯᑕᑲᓂᐠ, ᐅᐎᔑᐠ, ᑭᑎᑎᑯᓂᐢ, ᒥᓇ 
ᐃᓂᐌᓂᐗᐣ ᒍᒍᔑᑲᐠ ᒥᓇ ᐅᓇᑭᔑᑲᐠ ᓂᐳᐗᐱᓀᐎᓇᐣ᙮8

ᐊᓂᔑᓂᓂᐗᐠ
ᐊᓂᔑᓂᓂᐗᐠ ᐊᐗᔑᒣ ᐎᓇᐗ ᐊᐣᒋᐳᐗᐠ ᐊᐱᐨ ᐌᒥᒋᑯᔑᐗᐠ ᐅᐅᒪ 
ᐅᐣᑌᕒᐃᔪ, ᐃᑭᐌᓂᐗᐠ ᓇᐯᐗᐠ (33% ᐊᐱᐨ᙮ 19%) ᒥᓇ ᐃᑴᐗᐠ 
(26% ᐊᐱᐨ᙮ 16%)..

ᐎᓴᑯᑌᐎᓂᓂᐗᐠ
ᐎᓴᑯᑌᐎᓂᓂᐗᐠ ᐊᐗᔑᒣ ᐎᓇᐗ ᐊᐣᒋᐳᐗᐠ ᐊᐱᐨ ᐌᒥᒋᑯᔑᐗᐠ 
ᐅᐅᒪ ᐅᐣᑌᕒᐃᔪ, ᐃᑭᐌᓂᐗᐠ ᓇᐯᐗᐠ (28% ᐊᐱᐨ 19%) ᒥᓇ 
ᐃᑴᐗᐠ (26% ᐊᐱᐨ 16%).

ᒪᓯᓇᑭᓯᑲᐣ 3: ᑲᑕᓯᓄᓇᓂᐗᐠ ᐃᑭᐌᓂᐗᐠ ᑲ ᐊᐣᒋᐳᐗᐨ—ᐅᐣᑌᕒᐃᔪ ᑭᒋᔭᔭᐠ 
(ᑲᑕᓱᐱᐳᓀᐗᐨ 18+), ᑲᐃᓇᑲᓀᓯᐗᐨ ᐊᓂᔑᓂᓂᐗᐠ (ᐊᑯᒋᐠ ᐃᐢᑯᓂᑲᓂᐠ) ᒥᓇ 
ᑲᐃᔑᓇᑯᓯᓇᓂᐗᐠ, 2007–2011 ᒪᒪᐤ

ᑲᒧᒋᐊᔭᐱᓇᓂᐗᐠ ᒥᓇ ᐁᑲ ᑲᑲᑴᒋᓇᓂᐗᐠ
ᑲᒥᒋᐊᐱᓇᓂᐗᐠ ᐅᒋᑎᐸᑭᒋᑲᑌ ᒥᓂᑯᐠ ᑕᓱᑎᐸᐦᐃᑲᐣ ᑲᒧᒋᐊᔭᐱᓇᓂᐗᐠ 
ᑎᓄᑲᐣ ᐱᐗᑊ“ᐃᑯᑫᐎᐣ ᒥᓇ ᑲᒪᓯᓇᑌᓯᒋᑲᓂᐗᐠ,9 ᐃᐃᐌ ᒥᓇ ᑲ ᑲᑴᒋᓇᓂᐗᐠ 
ᐅᒋᑎᐸᐸᒋᑲᑌ ᒣᑾᐨ ᑲᑐᒋᑲᑌᑭᐣ ᑫᑯᓇᐣ ᒣᑾᐨ ᑲᑭᐱᒋᓇᓂᐗᐠ (ᑎᓄᑲᐣ, 
ᑲᐱᒧᓴᓂᐗᐠ, ᑲᐱᒪᑐᓇᓂᐗᐠ, ᑲᐅᑕᒥᓄᓇᓂᐗᐠ)᙮ ᐃᓂᐌᓂᐗᐣ ᑎᐸᐸᒋᑫᐎᓇᐣ 
ᓂᔑᐣ ᑐᑐᑭᐎᓇᐣ᙮ ᐃᐃᐌᑕᐡ ᐃᔑᒥᑭᑲᑌ ᑲᑐᑐᑭᓇᓂᐗᐠ ᑕᐸᓯᓂᑲᑌ 
ᒋᑭᑌᐱᓂᑲᑌᐠ ᐅᓇᑭᔑᐎ ᓂᐳᐗᐱᓀᐎᐣ ᒥᓇ ᑲᔦ ᒍᒍᔑᑲᐠ ᒥᓇ ᐱᒋᐁᐦᐃ ᐃᑴᑲᐠ 
ᑲᐅᒋᔑᑭᓇᓂᐗᐠ᙮8,10-12

ᐊᓂᔑᓂᓂᐗᐠ
n 	ᑲᒧᒋᐊᐱᓇᓂᐗᐠ 

ᐊᐱᑕ ᐊᓂᔑᓂᓂ ᐃᑴᐗᐠ ᒧᒋᐊᐱᐗᐠ, ᒪᐗᐨ ᐃᐡᐸ ᑎᐸᑭᒋᑫᐎᐣ ᐊᐱᐨ ᑲᐃᔑ 
ᑎᐸᒋᒪᑲᓀᐗᐨ ᐌᒥᒋᑯᓯ ᐃᑴᐗᐠ (50% ᐊᐱᐨ 40%)᙮ 

n 	ᑲᑐᑐᑭᓇᓂᐗᐠ
ᐅᐅᐌ ᑎᐸᑭᒋᑫᐎᐣ, ᐊᓂᔑᓂᓂᐗᐠ ᓇᐯᐗᐠ ᒪᔭᒼ ᑫᑲᐟ ᐃᓇᑭᒋᑲᓂᐗᐣ, ᑲᔦᒪ 
ᐊᐗᔑᒣ ᑐᑐᑭᐗᐠ ᐊᐱᐨ ᐌᒥᒋᑯᓯᐗᐠ ᓇᐯᐗᐠ (ᐁᑎᐸᒋᒧᓇᓂᐗᐠ ᐁᑕᐸᓴᐠ 
ᑐᑐᑭᐎᓇᐣ).

ᐎᓴᑯᑌᐎᓂᓂᐗᐠ
n 	ᑲᒧᒋᐊᐱᓇᓂᐗᐠ 

ᒪᓯᓭᓯᐠ 40% ᐃᑭᐌᓂᐗᐠ ᐎᓴᑯᑌᐎᓂᓂᐗᐠ ᒥᓇ ᐌᒥᒋᑯᔑᐗᐠ ᑎᐸᒋᒧᐗᐠ 
ᐁᒧᒋᐊᐱᐗᐨ᙮

n 	ᑲᑐᑐᑭᓇᓂᐗᐠ
ᑫᑲᐟ ᐊᐱᑕ ᐎᓴᑯᑌᐎᓂᓂᐗᐠ ᑭᑎᐸᒋᒧᐗᐠ ᒣᑾᐨ ᑲᑭᐱᒋᐗᐨ ᐁᑭᑐᑐᑭᐗᐨ, 
ᒪᔭᒼ ᑲᑭᓇᒋᒧᐗᐨ ᐌᒥᒋᑯᔑᐗᐠ᙮

ᑲᐃᔑᐊᓂᒥᓭᐠ

ᒪᓯᓇᑭᓯᑲᐣ 4:  ᑲᑕᓯᓄᐗᐨ ᑲᑭᒧᒋᐊᐱᐗᐨ ᒥᓇ ᑲᑲᑭᑐᑐᑭᐗᐨ—ᐅᐣᑌᕒᐃᔪ ᑭᒋᔭᔭᐠ 
(ᑲᑕᓱᐱᐳᓀᐗᐨ 18+), ᐁᓇᑲᓀᓯᐗᐨ ᐊᓂᔑᓂᓂᐗᐠ (ᐊᑯᒋᐠ ᐃᐡᑯᓂᑲᓂᐠ) ᒥᓇ 
ᐁᔑᓇᑯᓯᐗᐨ, 2007–2011 ᒪᒪᐤ

ᐁᑲ ᑌᐱᒥᓂᑯᐠ ᒪᐡᑯᔑᐣ ᒥᓇ ᒥᓂᔕᐣ ᐁᒥᒋᑲᑌᑭᐣ
ᑲᓇᑕ ᒥᒋᒼ ᑲᓇᐗᐸᒋᑫᐎᐣ ᐃᑭᑐᒪᑲᐣ ᐊᐊᐌ ᑭᒋᔭᔭ ᒋᒥᒋ 5 ᐊᑯᓇᐠ 10 
ᒋᐎᓯᓂᐨ ᒪᐡᑯᔑᐣ ᒥᓇ ᒥᓂᔕᐣ ᐁᑕᓱ ᐯᔑᑯᑭᔑᑲ᙮ ᐃᐃᐌ ᐃᓯᓭ ᐅᓄᐌᓂᐗᐣ 
ᒥᒋᒪᐣ ᐁᐎᒋᐦᐃᐌᓭᐠ ᑲᒥᒋᑲᑌᑭᐣ ᐅᓄᐌᓂᐗᐣ ᒥᒋᒪᐣ ᒪᐡᑯᔑᐣ ᒥᓇ ᒥᓂᔕᐣ 
ᐅᐣᒋ ᓇᑲᐡᑭᑫᒪᑲᓄᐣ ᓂᐳᐗᐱᓀᐎᓇᐣ ᐃᐃᒪ ᐎᐱᑕᐠ ᒥᓇ ᐅᑯᑕᐡᑾᐠ ᒥᓇ 
ᐱᐣᒋ ᒥᓴᑕᐠ᙮10

ᐊᓂᔑᓂᓂᐗᐠ
ᐊᓂᔑᓂᓂ ᐃᑴᐗᐠ ᐊᐱᐨ ᐌᒥᒋᑯᔑ ᐃᑴᐗᐠ ᐅᐎᑕᓇᐗ ᐁᑲ ᐁᒥᒋᐗᐨ 
ᑲᐃᓇᑌᐠ ᒋᑭᒥᒋᑲᑌᑭᐣ ᒪᐡᑯᔑᐣ ᒥᓇ ᒥᓂᔕᐣ ᐯᔑᑯᑭᔑᑲ᙮

ᐎᓴᑯᑌᐎᓂᓂᐗᐠ 
ᒥᔑᐣ ᐎᓴᑯᑌᐎᓂᓂᐗᐠ ᑎᐸᒋᒧᐗᐠ ᐁᑲ ᐁᒥᒋᐗᐨ ᒥᓂᑯᐠ ᑲᐃᓇᑌᐠ 
ᒋᑭᒥᒋᑲᑌᑭᐣ ᒪᐡᑯᔑᐣ ᒥᓇ ᒥᓂᔕᐣ ᐯᔑᑯᑭᔑᑲ ᐊᐱᐨ ᐃᑭᐌᓂᐗᐠ 
ᐌᒥᒋᑯᔑᐗᐠ, ᔕᑯᐨ ᑲᐎᐣ ᒪᔭᒼ ᑭᑎᐸᑭᒋᑲᑌᓯᓄᐣ᙮

ᒪᓯᓇᑭᓯᑲᐣ 5: ᑲᑕᓯᓄᓇᓂᐗᐠ ᑲᒥᒋᐗᐨ ᑕᐸᔑᐧ 5 ᑕᓯᓋ ᐃᓂᐌᓂᐗᐣ ᒪᐡᑯᔑᐣ 
ᒥᓇ ᒥᓂᔕᐣ ᐯᔑᑯᑭᔑᑲ—ᐅᐣᑌᕒᐃᔪ ᑭᒋᔭᔭᐠ (ᐁᑕᓱᐱᐳᓀᐗᐨ 18+), ᐁᓇᑲᓀᓯᐗᐨ 
ᐊᓂᔑᓂᓂᐗᐠ (ᐊᑯᒋᐠ ᐃᐡᑯᓂᑲᓂᐠ) ᐁᔑᓇᑯᓯᐗᐨ, 2007–2011 ᒪᒪᐤ

ᑲᐸᐸᒪᓯᒋᑫᐗᐨ ᑲᓇᑲᒋᐗᐨ, ᐁᑕᑶᐗᐨ ᐃᐃᒪ ᐅᐡᑲᑎᓴᐠ ᑐᑐᑭᐎᓇᐣ ᒥᓇ ᓇᓭᒪ ᑭᑭᓄᒪᑫᐎᐣ 
ᒪᐗᒋᐦᐃᑎᐎᐣ ᐃᐃᒪ ᑭᑭᓄᒪᑎᐎᑲᒥᑯᐠ, ᒥᒋᑭᐣᐠ ᐃᐡᑯᓂᑲᓂᐠ, ᒪᓂᑐᓬᐊᐣ ᒥᓂᑎᑯᐠ, ᐋᑲᐢᐟ 2013



ᐃᐡᑯᑌᐗᐳ 
ᑲᐎᐣ ᐸᔭᑌᐎᑌᓯᓄᐣ ᒥᓂᑯᐠ ᑫᑭᐊᐸᒋᒋᑲᑌᐠ ᐃᐡᑯᑌᐗᐳ ᐁᑲ ᒋᑭᑌᐱᓂᑲᑌᐠ 
ᓂᐳᐗᐱᓀᐎᐣ᙮10 ᒥᐌ ᐁᑭᑐᓇᓂᐗᐠ ᑭᐡᐱᐣ ᔭᐎᔭ ᐎᐅᑕᐱᓇᐠ 
ᐃᐡᑯᑌᐗᐳᓂ, ᓇᐯᐗᐠ ᒋᑭᐱᑎᓇᒧᐗᐨ ᒥᓂᑯᐠ ᓂᔑᐣ ᐯᔑᑾ ᑭᔑᑲᐠ, ᒥᓇ 
ᐃᑴᐗᐠ ᐯᔑᐠ ᒥᓂᑴᐎᐣ ᐯᔑᑾ ᑭᔑᑲᐠ᙮10 ᐊᐗᔑᒣ, ᑲᓴᑲᔀᓂᐗᐠ ᐊᐗᔑᒣ 
ᐃᓯᓭ ᑲᒪᒋᐡᑲᑫᒪᑲᐠ ᒣᑾᐨ ᑲᒥᓂᑾᓂᐗᐠ ᒥᓇ ᑕᐱᐡᑯᐨ ᑴᑴᐠ᙮ ᑲᓴᑲᓶᐗᐨ 
ᑲᒥᓂᑴᐗᐨ---ᐃᑭᐌᓂᐗᐠ ᒥᑕᐦᐃ ᑲᓴᑲᓶᐗᐨ ᒥᓇ ᒥᑕᐦᐃ ᑲᒥᓂᑴᐗᐨ---
ᐊᐗᔑᒣ ᑕᐃᓯᓭᓂ ᒋᑭᑌᐱᓇᒧᐗᐨ ᓂᐳᐗᐱᓀᐎᓇᐣ (ᑎᓄᑲᐣ, ᐎᐱᑕᐠ ᒥᓇ 
ᐅᑯᐣᑕᐡᑾᐠ ᓀᑫᐦᐃ)᙮13,14

ᐊᓂᔑᓂᓂᐗᐠ
n 	�ᐃᐡᑯᑌᐗᐳ ᑲᒥᓂᑾᓂᐗᐠ ᐃᐡᐱᓭ ᓂᐳᐗᐱᓀᐎᐣ ᑲᐃᔑᓇᑲᐡᑭᑲᑌᐠ 

ᑲᐃᑭᑐᓇᓂᐗᐠ
ᐊᓂᔑᓂᓂ ᓇᐯᐗᐠ ᐊᐗᔑᒣ ᐃᓯᓭᓂ ᐊᐱᐨ ᐌᒥᒋᑯᓯᐗᐠ ᓇᐯᐗᐠ ᐃᐃᐌ 
ᑲᐃᑭᑐᒪᑲᐠ ᒥᓂᑯᐠ ᒋᑭᐅᑕᐱᓂᑲᑌᐠ ᐃᐡᑯᑌᐗᐳ, ᐃᐃᐌ, ᐊᐗᔑᒣ 
ᒋᒥᓂᑾᓂᐗᐠ ᓂᔑᐣ ᒥᓂᑴᐎᓇᐣ ᐯᔑᑾ ᑭᔑᑲᐠ ᑎᐸᑭᒋᑫᐎᐣ᙮

n 	�ᐃᐡᑯᑌᐗᐳ ᑲᒥᓂᑾᓂᐗᐠ ᐃᐡᐱᓭ ᓂᐳᐗᐱᓀᐎᐣ ᑲᐃᔑᓇᑲᐡᑭᑲᑌᐠ 
ᑲᐃᑭᑐᓇᓂᐗᐠ ᒥᓇ ᓴᑲᓶᐎᐣ
ᐊᓂᔑᓂᓂᐗᐠ ᐊᐗᔑᒣ ᓂᔂ ᑭᑎᐸᒋᒧᐗᐠ ᒋᒥᓂᑴᐗᐨ ᐃᐃᐌ 
ᑲᐃᓇᓯᓇᐦᐃᑲᑌᐠ ᓂᐳᐗᐱᓀᐎᐣ ᑲᐃᔑᓇᑲᐡᑭᑫᓇᓂᐗᐠ ᐃᑭᑐᐎᓂᐠ 
ᒥᓇ ᒣᑾᐨ ᐁᑐᑕᒧᐗᐨ (ᐁᑕᓱᑭᔑᑲ ᑲᔦᒼ ᐁᑲᐯ) ᑲᓴᑲᓶᐗᐨ ᐊᐱᐨ 
ᐃᑭᐌᓂᐗᐠ ᐌᒥᒋᑯᔑᐗᐠ (7.6% ᐊᐱᐨ 3.5%).

ᐎᓴᑯᑌᐎᓂᓂᐗᐠ 
n 	�ᐃᐡᑯᑌᐗᐳ ᑲᒥᓂᑾᓂᐗᐠ ᐃᐡᐱᓭ ᓂᐳᐗᐱᓀᐎᐣ ᑲᐃᔑᓇᑲᐡᑭᑲᑌᐠ 

ᑲᐃᑭᑐᓇᓂᐗᐠ
ᐎᓴᑯᑌᐎᓂᓂᐗᐠ ᐊᐗᔑᒣ ᑕᐃᓯᓭ ᒋᒥᓂᑴᐗᐨ ᐊᐱᐨ ᐌᒥᒋᑯᔑᐗᐠ 
ᐃᐃᒪ ᑲᐃᐣᒋᑲᓂᐗᐠ ᓂᐳᐗᐱᓀᐎᐣ ᓇᐠᒋᒋᑫᐎᐣ ᑲᐃᑭᑐᒪᑲᐠ ᒥᓂᑯᐠ 
ᒋᑭᒥᓂᑾᓂᐗᐠ᙮

n 	�ᐃᐡᑯᑌᐗᐳ ᑲᒥᓂᑾᓂᐗᐠ ᐃᐡᐱᓭ ᓂᐳᐗᐱᓀᐎᐣ ᑲᐃᔑᓇᑲᐡᑭᑲᑌᐠ 
ᑲᐃᑭᑐᓇᓂᐗᐠ ᒥᓇ ᓴᑲᓶᐎᐣ
ᐊᓂᔑᓂᓂᐗᐠ ᐊᐗᔑᒣ ᓂᔂ ᑭᑎᐸᒋᒧᐗᐠ ᒋᒥᓂᑴᐗᐨ ᐃᐃᐌ 
ᑲᐃᓇᓯᓇᐦᐃᑲᑌᐠ ᓂᐳᐗᐱᓀᐎᐣ ᑲᐃᔑᓇᑲᐡᑭᑫᓇᓂᐗᐠ ᐃᑭᑐᐎᓂᐠ ᒥᓇ 
ᒣᑾᐨ ᐁᑐᑕᒧᐗᐨ ᑲᓴᑲᓶᐗᐨ ᐊᐱᐨ ᐃᑭᐌᓂᐗᐠ ᐌᒥᒋᑯᔑᐗᐠ (6.9% 
ᐊᐱᐨ 3.5%).

ᒪᓯᓇᑭᓯᑲᐣ 6: ᑲᑕᓯᓄᓇᓂᐗᐠ ᑲᔕᐳᐡᑭᑲᑌᐠ ᓂᐳᐗᐱᓀᐎᐣ ᑲᐃᓇᓯᓇᐦᐃᑲᑌᐠ 
ᒋᑭᒥᓂᑾᓂᐗᐠ—ᐅᐣᑌᕒᐃᔪ ᑭᒋᔭᔭᐠ (ᑲᑕᓱᐱᐳᓀᐗᐨ 19+), ᐁᓇᑲᓀᓯᐗᐨ 
ᐊᓂᔑᓂᓂᐗᐠ (ᐊᑯᒋᐠ ᐃᐡᑯᓂᑲᓂᐠ) ᒥᓇ ᐁᔑᓇᑯᓯᐗᐨ, 2007–2011 ᒪᒪᐤ

ᒪᓯᓇᑭᓯᑲᐣ 7. ᑲᑕᓯᓄᓇᓂᐗᐠ ᑲᔕᐳᐡᑭᑲᑌᐠ ᓂᐳᐗᐱᓀᐎᐣ ᑲᐃᓇᓯᓇᐦᐃᑲᑌᐠ 
ᒋᑭᒥᓂᑾᓂᐗᐠ ᒥᓇ ᒣᑾᐨ ᐁᓴᑲᓶᐗᐨ—ᐅᐣᑌᕒᐃᔪ ᑭᒋᔭᔭᐠ (ᑲᑕᓱᐱᐳᓀᐗᐨ 19+), 
ᐁᓇᑲᓀᓯᐗᐨ ᐊᓂᔑᓂᓂᐗᐠ (ᐊᑯᒋᐠ ᐃᐡᑯᓂᑲᓂᐠ) ᐁᔑᓇᑯᓯᐗᐨ, 2007-2011 ᒪᒪᐤ 

ᑲᐃᔑᐊᓂᒥᓭᐠ



ᐋᑎᕒᐃᔭ ᐃᐢᐟ, ᒪᐡᑭᑭᐎᓂᓂ
ᑲᓇᐗᐸᒋᑫᐎᐣ ᓂᐳᐗᐱᓀᐎᐣ 
ᑲᓂᑲᓂᐡᑲᐠ
ᐦᐊᒥᓬᑐᐣ ᓇᐃᑲᕒᐊ ᐦᐊᓬᑎᒪᐣᐟ 
ᐳᕒᐊᐟ ᑲᓇᐗᐸᒋᑫᐎᐣ

ᐃᐃᒪ ᐱᐗᐱᑯᐠ ᐃᓇᐱᐣ ᐋᑎᕒᐃᔭ ᐃᐢᐟ ᐅᒪᓯᓇᐦᐃᑲᓂᐠ (@sixeast) ᒥᓇ ᐃᐃᐌ ᑲᑭᐊᑭᑕᐣ 
ᑎᐸᒋᒧᐎᐣ ᐃᐃᐌ ᐸᐸᒪᑴᐸᐦᐃᑫᐎᐣ, ᑲᑲᓄᒋᑲᑌᐠ ᐃᓂᐌᓂᐗᐣ ᐊᓂᔑᓂᓂ ᒥᓄᔭᐎᐣ ᑲᓇᐌᒋᑫᐎᓇᐣ 
ᐅᐅᒪ ᑲᓇᑕ ᑲᔦᒪ ᒥᒪᐠ ᑲᑭᐱᐡᑲᒧᐗᒋᐣ ᒥᑲᓇᐣ ᒥᓇ ᑲᐃᓯᓭᑭᐣ ᒥᓄᔭᐎ ᑎᐸᒋᒧᐎᓇᐣ᙮ ᔕᑯᐨ 
ᐋᑎᕒᐃᔭ ᐸᐸᒥᓯ ᐊᐗᔑᒣ ᑫᑯᓇᐣ᙮ ᐅᐅᐌ ᑲᑭᐅᐡᑭᓇᑭᒪᑲᓀᐨ ᑲᓇᐗᐸᒋᑫᐎᐣ ᐊᓂᔑᓂᓂ 
ᓂᐳᐗᐱᓀᐎᐣ ᑲᓂᑲᓂᐡᑲᐠ ᐃᐃᒪ ᐦᐊᒥᓬᑐᐣ ᓇᐃᑲᕒᐊ ᐦᐊᓬᑎᒪᐣᐟ ᐳᕒᐊᐟ ᑲᓇᐗᐸᒋᑫᐎᓂᐠ ᒥᓇ 
ᒣᑲᐨ ᐁᒪᐡᑭᑭᐎᓂᓂᐎᐨ ᐃᐃᒪ ᑯᑖᓯ ᐃᐡᑯᓂᑲᓂᐠ ᐃᐃᒪ ᑭᒋᓯᐱᐠ ᐊᐦᑭᐠ ᐊᐗᔑᒣ 25 ᑕᓱ ᐊᐦᑭ, 
ᐎᑫ ᑭᒋᐅᑕᒥ ᐊᐊᐌ ᐃᑴ᙮ ᐁᑯᓀᐣ ᓇᑲᑕᐌᑕᐠ? ᓇᑲᒋᒋᑫᐎᓇᐣ, ᒋᑕᐦᐃᑫᐎᓇᐣ, ᓇᑲᐡᑭᑫᐎ 
ᑭᑭᓄᒪᑫᐎᓇᐣ, ᒥᓄᔭᐎᐣ ᑲᓇᐌᓂᒥᑎᓱᐎᐣ, ᒥᓄᐱᒪᑎᓯᐎᓇᐣ᙮᙮᙮ᒥᓇ ᒥᔑᐣ ᑫᑯᓇᐣ! ᐊᐗᔑᒣ ᐊᔭᒥᑐᐣ᙮
“ᐅᐅᐌ ᑲᐃᔑᒥᓴᐌᓂᒧᔭᐣ ᒋᑭᐎᒋᑐᔭᐣ ᒋᑭᒥᓄᔭᐗᐨ ᐊᓂᔑᓂᓂᐗᐠ ᒋᑭᐅᓇᒋᑲᓂᐗᐠ ᑯᐸᑌᒋᑫᐎᐣ, 
ᑲᑭᒋᒥᓋᔑᐠ ᓂᐳᐗᐱᓀᐎᐣ ᑲᓇᐌᒋᑫᐎᐣ, ᒪᐗᐨ ᐃᑯ ᑎᓀᑕᐣ ᒋᑭᓇᑲᒋᐦᐊᑲᓀᐗᐨ ᔭᐎᔭᐠ 
ᐃᓂᐌᓂᐗᐠ ᐱᐣᑕᑭᓇ, ᒍᒍᔑᑲᐠ ᒥᓇ ᔑᑭᐗᐳᐎᐸᐡᑴᐗᐡ ᓂᐳᐗᐱᓀᐎᓇᐣ ᐃᐃᒪ ᐊᓂᔑᓂᓂᑲᐠ᙮”
ᐋᑎᕒᐃᔭ ᐃᐃᒪ ᐃᔑᐅᒋ ᐃᐡᑯᓂᑲᓂᐠ ᔕᑯᐨ, ᐃᐃᐌ ᑲᓇᐗᐸᒋᑫᐎᐣ ᐊᓂᔑᓂᓂ ᓂᐳᐗᐱᓀᐎᐣ 
ᑲᓂᑲᓂᐡᑲᐠ, ᐅᑕᔭᐗᐣ ᑫᑭᐎᒋᐦᐃᑯᐨ ᒥᓇ ᑲᐎᒋᑲᐸᐎᑕᑯᐨ—ᓂᑕᒼ ᑲᑭᒪᑕᓄᑭᐨ ᐊᓂᔑᓂᓂ ᐅᑕᑯᓯ 
ᓇᑕᐗᐸᒋᑫᐎᓂᓂ, ᓬᐃ ᐢᑎᕒᐢ ᓬᐋᑊᐟ᙮ “ᐁᑭᒋᑕᐸᓭᓂᒧᐨ ᒥᓇ ᐁᑭᒋᓀᑕᐠ, ᓬᐃ ᐅᑭᐱᑐᐣ ᐊᓂᔑᓂᓂᐎ 
ᑭᑫᑕᓱᐎᓇᐣ ᐃᐃᒪ CCO ᐁᑭᓇᑕᐌᑕᑯᐠ ᒋᑭᑌᐱᓂᑲᑌᐠ ᑲᐡᑭᐦᐅᐎᐣ ᐃᐃᒪ ᐊᓂᔑᓂᓂ ᓂᐳᐗᐱᓀᐎᐣ 
ᐊᓄᑭᐎᐣ᙮ ᐁᐃᔑᓂᔕᐦᐊᑾ ᑲᐗᐸᒪᑾ ᐅᑕᑯᓯᐠ ᐃᐃᒪ ᓬᐃᑲᐠ ᑕᐱᐡᑯᐨ ᐁᒥᓇᑾ ᐊᐣᒐᓬᐊᐣ 
ᒋᐎᒋᐎᑯᐗᐨ ᐃᐃᐌ ᐊᑯᓯᐎᐣ ᑲᓇᑭᐢᑲᒧᐗᐨ᙮ ᒥᐦᐊᐌ ᒪᔭᒼ ᐃᓂᓂ, ᒪᔭᒼ ᑎᐸᐦᐃᑲᐣ ᐁᐃᓯᓭᐠ, ᒪᔭᒼ 
ᒥᓇ ᐃᐃᒪ ᐁᔭᔭᐨ᙮”
ᐋᑎᕒᐃᔭ ᐅᐗᐸᑕᐣ ᐅᐅᐌᓂ ᐊᓄᑭᐎᓂᓂ ᐊᓄᓂᑯᐎᐣ ᑕᐱᐡᑯᐨ ᐁᑲᓄᓇᑲᓉᐨ᙮ “ᑲᒋᓂᔕᐦᐅᑯ 
ᐊᐗᔑᒣ ᒋᑭᓇᑕᐌᐦᐊᑾ ᐊᓂᔑᓂᓂᐗᐠ ᐅᐅᒪ ᑲᑲᐯᔑᐗᐨ ᒥᓇ ᒋᐎᒋᐦᐊᑾ ᒋᑭᑌᐱᓇᒧᐗᐨ ᒥᓄᔭᐎ 
ᐱᒥᐎᒋᑫᐎᓇᐣ ᑲᐃᓯᓭᐠ ᒋᑭᑌᐱᓇᒧᐗᐨ ᑯᑕᑭᔭᐠ ᑲᓇᑕ ᐃᓂᓂᐗᐠ ᑲᑌᐱᓇᒧᐗᐨ ᒋᑕᐱᐡᑯᒋᓭᑭᐣ᙮ 
ᓂᑭᒋᓀᑕᐣ ᐅᐅᐌ ᑫᓂᐣ ᒋᑭᑕᑶᔭᐣ ᐅᐅᐌ ᐊᓂᒥᓭᐎᐣ ᑲᓄᑭᒋᑲᑌᐠ ᒥᓇ ᓂᑲᐣ ᐁᐃᓇᐱᔭᐣ 
ᒋᑭᐎᑕᓄᑭᒥᓇᑯᐠ ᑲᑭᓇ ᐊᓂᔑᓂᓂ ᒥᓄᔭᐎ ᐊᓄᑭᓇᑲᓇᐠ ᒋᑭᑌᐱᓂᑲᑌᐠ ᐅᐅᐌ ᑲᓄᑭᒋᑲᑌᐠ᙮” 

ᐸᒥᓬᐊ ᐎᓬᐃᔭᒼᓱᐣ, ᑲᓂᑲᓂᐡᑲᐠ (ᐊᐱᑕ) ᒥᓇ ᐅᑕᐱᑕᒪᑫᐠ, ᓄᒋᒧᐎᐣ ᑌᐠ ᐊᑯᓯᐎᑲᒥᐠ

ᓂᐳᐗᐱᓀᐎᐣ ᓇᑲᒋᒋᑫᐎᓇᐣ
ᐅᓇᑭᔑᐠ ᓂᐳᐗᐱᓀᐎᐣ ᓇᑲᒋᒋᑫᐎᐣ ᑕᑯᓂᑎᓱᐎᐣ
ᐅᓇᐟᕒᐃᔪ ᐃᓂᓂᐗᐠ ᑲᑕᓱᐱᐳᓀᐗᐨ 50-74 ᐃᑭᐌᓂᐗᐠ 
ᑲᐃᓀᓂᒪᑲᓀᐗᐨ ᒋᑌᐱᓇᒧᐗᐨ ᐅᓇᑭᔑ ᓂᐳᐗᐱᓀᐎᐣ ᐃᑭᑐᓇᓂᐗᐣ 
ᒋᑭᓇᑲᒋᐦᐊᑲᓀᐗᐨ ᐅᒥᐡᑶᒥᐗ ᓇᑲᒋᒋᑫᐎᐣ (FOBT) ᑕᔀ ᓂᔓᐊᐦᑭ᙮15 
ᒥᓇ ᐅᓇᑭᔑᐎ ᓇᓇᑲᒋᒋᑫᐎᐣ ᐁᑕᓱ ᒥᑕᓱ ᐊᐦᑭᐗᐠ ᐃᑭᑐᓇᓂᐗᐣ 
ᒋᑭᑐᒋᑲᑌᐠ ᑲᑕᓱᐱᐳᓀᐗᐨ 50–74 ᑲᐃᓀᓂᒪᑲᓀᐗᐨ ᒋᑌᐱᓇᒧᐗᐨ 
ᐅᓇᑭᔑ ᓂᐳᐗᐱᓀᐎᐣ ᐁᑭᔭᔭᓂᐨ ᐃᐃᒪ ᐅᑎᐯᒋᑫᐎᓂᐠ᙮15 ᔕᑯᐨ 
ᐁᑲᒪᔑ ᐃᐃᒪ ᐁᑕᑯᓂᑲᑌᐠ ᓂᐳᐗᐱᓀᐎᐣ ᑲᓇᐌᒋᑫᐎᐣ ᐅᐣᑌᕒᐃᔪ’s 
ᐅᓇᑭᔑᐎ ᓇᑲᒋᒋᑫᐎᐣ ᑲᓇᐗᐸᒋᑫᐎᐣ ᑲᐃᔑ ᐅᓇᒋᑲᑌᐠ, ᓄᑯᒼ 
ᑲ ᐊᐸᒋᒋᑲᑌᑭᐣ ᑲᓇᓇᑐᑭᑫᒋᑲᑌᐠ ᓂᐳᐗᐱᓀᐎᐣ ᐃᐃᒪ ᐅᓇᑭᔑᐠ 
ᐎᒋᐦᐃᐌᓭ ᒥᓇ ᐁᑕᐸᓯᓂᑲᑌᐠ ᓂᐳᐎᓇᐣ ᑲᐅᑕᐱᓀᐗᐨ ᐅᓇᑭᔑᐠ 
ᓂᐳᐗᐱᓀᐎᓇᐣ᙮16-18 ᐃᓂᐌᓂᐗᐠ ᐅᓇᑭᔑᐎ ᓇᑲᒋᒋᑫᐎᓇᐣ ᑲᑐᒋᑲᑌᑭᐣ 
ᐱᒋᐁᐃ ᑲᐅᒋᒥᓯᓇᓂᐗᐠ, ᒋᐗᐸᒋᑲᑌᑭᐣ ᐃᓂᐌᓂᐗᐣ ᐅᒥᑭᐌᓇᐣ ᒥᓇ 
ᓂᐳᐗᐱᓀᐎᓇᐣ, ᔭᐎᔭ ᑭᐢᐱᐣ ᑲᑭᓇᓇᑲᒋᐦᐊᑲᓀᐨ ᐅᑕᓇᐠ 10 ᑕᓱ 
ᐊᐦᑭ ᑲᐎᐣ ᓇᑕᐌᑕᑯᓯᓯᐗᐠ ᒋᑭᑐᑕᐗᑲᓀᐗᐨ ᒋᓇᑲᒋᐦᐊᑲᓀᐨ᙮ ᔕᑯᐨ, 
ᐃᑭᐌᓂᐗᐠ ᑲᑕᓱᐱᐳᓀᐗᐨ 50-70 ᐁᑲᒪᔑ ᑲᑐᑕᐗᑲᓀᐨ FOBT ᐅᐌᑎ 
ᐅᑕᓇᐠ ᓂᔓ ᐊᐦᑭ ᑲᔦᒪ ᐅᓇᑭᔑᐎᓇᓇᑲᒋᒋᑫᐎᐣ ᐁᑲᒪᔑ ᑲᑐᑕᐗᑲᓀᐨ 
10 ᐊᐦᑭ ᐅᑕᓇᐠ ᐊᔕ ᒋᑭᓇᑲᒋᐦᐊᑲᓀᐗᐨ ᐃᐃᐌᓂ ᐅᐣᑭᔑᐎᓇᑲᒋᒋᑫᐎᐣ: 
ᐃᑭᐌᓂᐗᐠ ᒋᑭᑕᑯᓇᑲᓀᐗᐨ ᐁᑲ ᐎᑲ ᑲᑐᑕᐗᑲᓀᐨ ᒋᓇᑲᒋᐦᐊᑲᓀᐨ 
ᐅᓇᑭᔑᐎ ᓇᑲᒋᒋᑫᐎᓇᐣ᙮

ᐊᓂᔑᓂᓂᐗᐠ
ᑯᒋᐱᑯ ᐊᐱᑕ ᐊᓂᔑᓂᓂ ᓇᐯᐗᐠ ᒥᓇ ᒥᓂᑯᐠ 40% ᐊᓂᔑᓂᓂ ᐃᑴᐗᐠ 
ᐊᔕ ᑕᑭᓇᑲᒋᐦᐊᑲᓀᐗᐠ ᐅᓇᑭᔑᐎ ᓂᐳᐗᐱᓀᐎᐣ ᓇᑲᒋᒋᑫᐎᐣ᙮ 
ᐅᓄᐌᓂᐗᐣ ᐊᑭᑕᓱᓇᐣ ᒥᐌ ᐯᔑᑯᐣ ᐁᓇᑭᒋᑲᓂᐗᐠ ᐌᒥᒋᑯᔑᐗᐠ 
ᓇᐯᐗᐠ ᒥᓇ ᐃᑴᐗᐠ᙮ 

ᐎᓴᑯᑌᐎᓂᓂᐗᐠ
ᐎᓴᑯᑌᐎᓂᓂᐗᐠ ᒥᓇ ᐌᒥᒋᑯᔑᐗᐠ ᐯᔑᑯᐣ ᐊᔕ ᒋᑭᓇᑲᒋᐦᐊᑲᓀᐗᐨ 
ᐅᓇᑭᔑᐎ ᓂᐳᐗᐱᓀᐎᐣ ᓇᑲᒋᒋᑫᐎᐣ, ᐃᑭᐌᓂᐗᐠ ᐊᐱᑕ 
ᐁᑭᐎᑕᒧᐗᐨ ᐁᑲ ᐎᑲ ᐁᐅᑕᐱᓇᒧᐗᐨ ᓇᑲᒋᒋᑫᐎᐣ FOBT ᐅᐅᐌᑎ 
ᐅᑕᓇᐠ ᓂᔓᐊᐦᑭ ᑲᔦᒪ ᐁᑲ ᐎᑲ ᐁᓇᑲᒋᐦᐊᑲᓀᐗᐨ ᐅᑕᓇᐠ 10 
ᐊᐦᑭᐎᐣ᙮ 

ᒪᓯᓇᑭᓯᑲᐣ 8. ᑲᑕᓯᓄᐗᐨ ᔭᐎᔭ ᐊᔕ ᒋᑭᓇᑲᒋᐦᐊᑲᓀᐗᐨ ᐅᓇᑭᔑᐎ ᓂᐳᐗᐱᓀᐎᐣ 
(ᐃᑭᐌᓂᐗᐠ ᑕᑯ ᑲᐎᐣ ᐎᑲ ᑲᓇᑲᒋᐦᐊᑲᓀᐗᐨ)—ᐅᐣᑌᕒᐃᔪ ᑭᒋᔭᔭᐠ (ᑲᑕᓱᐱᐳᓀᐗᐨ 
50-74), ᐁᓇᑲᓀᓯᐗᐨ ᐊᓂᔑᓂᓂᐗᐠ (ᐊᑯᒋᐠ ᐃᐡᑯᓂᑲᓂᐠ) ᐁᔑᓇᑯᓯᐗᐨ, 2007-2011 ᒪᒪᐤ

CCO ᐊᓄᑭᓇᑲᓇᐠ ᐁᐃᔕᐗᐨ ᓀᑲᐎᓴᑲᐦᐃᑲᓂᐠ ᒪᐗᒋᐦᐃᑎᐎᐣ

ᑲᐃᔑᐊᓂᒥᓭᐠ



ᒍᒍᔑ ᓂᐳᐗᐱᓀᐎᐣ ᓇᑲᒋᒋᑫᐎᐣ ᑕᑯᓂᑎᓱᐎᐣ
ᓂᐳᐗᐱᓀᐎᐣ ᑲᓇᐌᒋᑫᐎᐣ ᐅᐣᑌᕒᐃᔪ ᐃᑭᑐᒪᑲᐣ ᐃᑴᐗᐠ ᑲᑕᓱᐱᐳᓀᐗᐨ 
50-74 ᒋᑭᔕᑄᑌᐱᓱᐗᐨ ᑕᔀ ᓂᔓ ᐊᐦᑭ ᒋᓇᑲᒋᒋᑲᑌᐠ ᒍᒍᔑ ᓂᐳᐗᐱᓀᐎᐣ᙮19

ᐊᓂᔑᓂᓂᐗᐠ 
ᐊᐗᒋᐣ ᐊᓂᔑᓂᓂᐎ ᐃᑴᐗᐠ ᑭᑎᐸᒋᒧᐗᐠ ᐁᑭᔕᑄᑌᐱᓇᑲᓀᐗᐨ 
ᐅᑕᓇᐠ ᓂᔓ ᐊᐦᑭ ᐊᐱᐨ ᐃᑭᐌᓂᐗᐠ ᐌᒥᒋᑯᔑ ᐃᑴᐗᐠ; ᔕᑯᐨ ᐃᐃᐌ 
ᑲᐃᔑᑎᐸᑭᒋᑲᑌᐠ ᑲᐎᐣ ᓇᐱᐨ ᒣᑭᓭᓯᐣ᙮ (60% ᐊᐱᐨ 68%). 

ᐎᓴᑯᑌᐎᓂᓂᐗᐠ
ᒥᓂᑯᐠ ᐎᓴᑯᑌᐎ ᐃᑴᐗᐠ ᑲᑭᑕᑶᐗᐨ ᔕᑄᑌᐱᒋᑫᐎᐣ ᐅᑕᓇᐠ ᓂᔓ ᐊᐦᑭ 
ᑕᐸᓯᓭ ᔕᑯᐨ ᑲᐎᐣ ᓇᐱᐨ ᒋᒣᑭᓭᐠ ᑲᑭᑎᐸᒋᒧᐗᐨ ᐌᒥᒋᑯᓯ ᐃᑴᐗᐠ (59% 
ᐊᐱᐨ 68%). 

ᒪᓯᓇᑭᓯᑲᐣ 9. ᑲᑕᓯᓄᐗᐨ ᐅᐣᑌᕒᐃᔪ ᐃᑴᐗᐠ ᑲᑭᑭᔑᑐᐗᐨ ᑲᓇᑫ ᐯᔑᐠ ᔕᑄᑌᐱᒋᑫᐎᐣ 
ᐅᑕᓇᐠ ᓂᔓ ᐊᐦᑭ, ᑲᑕᓱᐱᐳᓀᐗᐨ 50-74, ᑲᐃᓇᑲᓀᓯᐗᐣ ᐊᓂᔑᓂᓂᐗᐠ (ᐊᑯᒋᐠ 
ᐃᐡᑯᓂᑲᓂᐠ), 2007, 2008, 2011 ᒪᒪᐤ

ᐊᓀᓬᐃᐟ ᐗᑫᑭᒋᐠ, BSc, M.D, C.C.F.P.
ᐊᓂᔑᓂᓂ ᓂᐳᐗᐱᓀᐎᐣ ᑲᓂᑲᓂᐡᑲᐠ
ᑭᐌᑎᐣ ᐗᐸᓄᐠ

ᐃᐃᒪ ᐁᑭᐱᐅᑕᓭᐨ ᐎᑴᒥᑯᐣᐠ ᐃᐡᑯᓂᑲᓂᐠ ᐃᐃᒪ ᒪᓂᑐᓬᐊᐣ ᒥᓂᑎᑯᐠ, ᒪᐡᑭᑭᐎᓂᓂ ᐊᓀᓬᐃᐟ 
ᐗᑫᑭᒋᐠ ᑭᐱᔕ CCO ᐃᐃᒪ ᑲᑭᔑᐱᐊᓄᑭᐨ ᐁᑭᓂᑲᓂᐡᑲᐠ ᒪᐡᑭᑭᐎᓂᓂ ᐃᐃᒪ ᐸᐊᑎᐣᐠ ᑎᐯᒋᑫᐎᐣ 
ᒥᓄᔭᐎᐣ ᐊᓄᑭᐎᐣ ᐃᐃᒪ ᐸᒋᐗᓇ ᐃᐡᑯᓂᑲᓂᐠ, ᐯᔓᐨ ᓱ ᓭᐟ ᒫᕒᐃ᙮ ᐅᐸᔭᑌᑭᑫᑕᐣ ᐁᑭᒋᓀᑕᑯᐠ—
ᒥᓇ ᐁᓴᓇᑲᐠ—ᒋᑭᐯᔑᓇᑯᒋᑲᑌᐠ ᐃᑭᐌᓂᐗᐠ ᒪᐡᑭᑭᐎᓂᓂᐗᐠ ᒥᓇ ᐊᓂᔑᓂᓂᐗᐠ ᐅᑕᑯᓯᐠ᙮
“ᐃᑭᐌᓂᐗᐠ ᑲᑭᑫᑕᒧᐗᐨ ᑲᑭᐱᓯᓭᐗᐨ ᐌᐡᑲᐨ ᐊᓂᔑᓂᓂᐗᐠ ᒥᓇ ᑲᓇᑕ ᐅᑭᒪᐎᐣ ᒥᓇ 
ᐁᒪᐦᐁᐎᑲᒥᑯᐎ ᐱᒥᐎᒋᑫᐎᓇᐣ,” ᐃᑭᑐ, “ᑲᐎᐣ ᑾᔭᐠ ᑕᑭᐎᒋᑲᑌᓯᓄᐣ ᐃᐃᐌ ᑲᑲᔑᑌᐺᑕᒧᐗᐨ 
ᐃᓂᐌᓂᐗᐠ ’ᑲᐅᑭᒪᐎᓂᐨ’᙮ ᐃᐃᐌ ᑲᑲᑌᐺᑕᐗᑲᓀᐗᐨ, ᒪᓯᓭ, ᐃᐃᒪ ᐃᔑᐗᐸᒋᑲᑌ ᒥᓄᔭᐎ 
ᐱᒥᐎᒋᑫᐎᓂᐠ᙮ ᒪᐡᑭᑭᐎᓂᓂᐗᐠ, ᒪᐡᑭᑭᐎᑴᐠ ᒥᓇ ᑯᑕᑭᔭᐠ ᒪᐡᑭᑭᐎᓂᓂᐗᐠ ᐊᓄᑭᓇᑲᓇᐠ 
ᐃᔑᐗᐸᒪᐗᐠ ᒪᐡᑲᐎᓯᐎᓇᐣ—ᐁᐃᔑᒥᑭᑲᑌᐠ ᐁᐊᓂᒥᓭᐠ ᐃᐃᐌ ᒥᓄᔭᐎᐣ ᑲ ᐊᓄᑭᒋᑲᑌᐠ 
ᐊᓄᑭᐎᓇᐣ᙮ ᑐᒋᒥᓉᑕᐣ ᑲᐃᔑ ᐗᐸᑕᒪᐣ ᐁᑭᒋ ᐊᓄᑭᓇᓂᐗᐠ ᐅᐅᐌ ᐊᓂᔑᓂᓂ ᓂᐳᐗᐱᓀᐎᐣ 
ᐊᓄᑭᐎᐣ ᒋᓂᓯᑕᐎᓂᑲᑌᐠ ᑐᑕᓇᓂᒥᓇᐣ, ᒥᓇ ᒋᓇᑲᑕᐌᓂᒥᑯᔭᐠ ᒥᓇ ᒋᑭᐸᑭᓂᑲᑌᐠ ᒋᑭᓇᑲᒋᐦᐃᑯᔭᐠ 
ᓇᑲᒋᒋᑫᐎᓇᐣ, ᒋᓇᑕᐌᐦᐃᑯᔭᐠ ᒥᓇ ᒋᒪᐡᑭᑭᑫᔭᐠ ᑲᓇᐌᓂᒥᑯᔭᐠ ᒣᑾᐨ ᓂᐳᐗᐱᓀᐎᐣ ᓇᑕᐌᒋᑲᑌᐠ 
ᐁᑲ ᒋᑯᑕᒋᐗᐨ ᐊᓂᔑᓂᓂᐗᐠ, ᐎᓴᑯᑌᐎᓂᓂᐗᐠ ᒥᓇ ᐃᓄᐎᐟ᙮”

ᑐᓂ ᒑᑯ (UOI ᒥᓄᔭᐎᐣ ᐊᓄᑭᓇᑲᐣ)ᒥᓇ CCO ᐊᓄᑭᓇᑲᓇᐠ (ᐊᓬᑎᔭ ᑭᐌᔪᐡ, ᐊᓀᓬᐃᐟ ᐗᑫᑭᒋᐠ ᒥᓇ ᒫᕒᐠ 
ᐦᐊᕒᐟᒪᐣ) ᐁᐃᔕᐗᐨ ᒪᐗᒋᐦᐃᑎᐎᐣ ᐃᐃᒪ ᑭᐌᑎᓄᐠ ᐱᒪᑲᒣᔭ ᐊᓂᔑᓇᐯᐠ ᒥᓄᔭᐎᐣ ᐊᐱᑕᒪᑫᐠ ᐃᐃᒪ ᒥᓯᓴᑲ 
ᐃᐡᑯᓂᑲᓂᐠ

ᐸᐡᑴᐗᔑᐠ ᓂᐳᐗᐱᓀᐎᐣ ᓇᑲᒋᒋᑫᐎᐣ ᑕᑯᓂᑎᓱᐎᐣ
ᓂᐳᐗᐱᓀᐎᐣ ᑲᓇᐌᒋᑫᐎᐣ ᐅᐣᑌᕒᐃᔪ ᐃᑭᑐᒪᑲᐣ ᐃᑭᐌᓂᐗᐠ ᑲᓂᑕ 
ᒪᔑᐌᐗᐨ ᐃᑴᐗᐠ ᑲᑕᓱᐱᐳᓀᐗᐨ 21 ᐊᑯᓇᐠ 69 ᒋᑭᓇᑲᒋᐦᐊᑲᓀᐗᐨ 
ᐁᑕᓱ ᓂᓱ ᐊᐦᑭᐗᐠ᙮20 

ᐊᓂᔑᓂᓂᐗᐠ
ᐊᓂᔑᓂᓂᐎ ᐃᑴᐗᐠ ᒥᓇ ᐌᒥᒋᑯᔑᑴᐠ ᐅᑭᐎᑕᓇᐗ 
ᐁᑭᓇᑲᒋᐦᐊᑲᓀᐗᐨ ᐅᐌᑎ ᐅᑕᓇᐠ ᓂᓱ ᐊᐦᑭ (83% ᐊᐱᐨ 82%). 

ᐎᓴᑯᑌᐎᓂᓂᐗᐠ 
ᐯᔑᑯᐣ ᒥᓂᑯᐠ ᐎᓴᑯᑌᐎ ᐃᑴᐗᐠ ᒥᓇ ᐌᒥᒋᑯᔑᑴᐠ ᑭᑎᐸᒋᒧᐗᐠ 
ᐁᑭᓇᑲᒋᐦᐊᑲᓀᐗᐨ ᐅᑕᓇᐠ ᓂᓱ ᐊᐦᑭ (80% ᐊᐱᐨ 82%). 

ᒪᓯᓇᑭᓯᑲᐣ 10. ᑲᑕᓯᓄᐗᐨ ᐅᐣᑌᕒᐃᔪ ᐃᑴᐗᐠ ᑲᑭᐎᑕᒧᐗᐨ ᐁᑭᓇᑲᒋᐦᐊᑲᓀᐗᐨ 
ᐅᑕᓇᐠ ᒥᓂᑯᐠ ᓂᓱ ᐊᐦᑭ, ᑲᑕᓱᐱᐳᓀᐗᐨ 21–69, ᐁᓇᑲᓀᓯᐗᐨ ᐊᓂᔑᓂᓂᐗᐠ 
(ᐊᑯᒋᐠ ᐃᐡᑯᓂᑲᓂᐠ), 2007, 2008, 2011 ᒪᒪᐤ

ᐃᑭᐌᓂᐗᐠ ACCU ᐁᒪᐗᒋᐦᐃᑎᐗᐨ ᐃᓂᐌᓂᐗᐣ ᐎᓴᑯᑌᐎᓂᓂᐗᐠ ᐅᑭᒪᐎᐣ ᐅᐣᑌᕒᐃᔪ 
ᒥᓄᔭᐎᐣ ᒥᓇ ᒥᓄᐱᒪᑎᓯᐎᐣ ᐊᓄᑭᓇᑲᓇᐠ ᐃᐃᒪ ᐊᑕᐗ, ᓯᑌᒼᐳᕒ 2013

ᑲᐃᔑᐊᓂᒥᓭᐠ

ᐁᒪᓯᓇᐦᐃᑲᑌᐠ ᓂᐎᑕᓄᑭᒥᑎᐎᓇᐣ ᑲᐃᓇᑌᐠ

ᐎᒋᑫᐎᓇᐣ ᑲᑭᐊᐸᒋᒋᑲᑌᑭᐣ ᒋᐅᔑᒋᑲᑌᐠ ᐊᐦᑭᐤ ᒪᓯᓇᐦᐃᑲᐣ ᑭ ᐊᐸᒋᒋᑲᑌ ᔭᐎᔭ ᑫᑭᑌᐱᓇᑭᐣ 

ᐊᓂᔑᓂᓂᐗᐠ

ᐁᒪᓯᓇᐦᐃᑲᑌᐠ 
ᐊᓂᔑᓂᓂᐗᐠ 
ᐅᐣᑌᕒᐃᔪ
ᐃᐡᑯᓂᑲᓇᐣ 
ᐊᓂᔑᓂᓂᐗᐠ ᑲᓂᐱᑌᐱᐦᐃᑲᑌᑭᐣ
1. ᐊᒼᒋᓇᐣᐠ ᐃᐡᑯᓂᑲᐣ
2. ᐋᓬᑐᐱᓬ ᐃᐡᑯᓂᑲᐣ
3. ᐱᐎᑌᐠ ᐃᐃᒪ ᐱᑾᑲᓇᑲᐣ ᐃᐡᑯᓂᑲᐣ
4ᐊᓂᒼᐱᑯ ᓴᑲᐦᐃᑲᐣ ᐊᓂᔑᓇᐯᐠ
5. ᐊᓂᔑᓇᐯᐠ ᓀᐅᑲᔑᐠ (ᑭᒋ ᒥᓂᑎᐠ)
6. ᐁᕒᐅᓬᐊᐣ ᐃᐡᑯᓂᑲᐣ
7. ᐊᑎᑲᒣᔑᐣᐠ ᐊᓂᔑᓇᐯᐠ (ᐊᑎᑲᒣᑯ ᓴᑲᐦᐃᑲᐣ)
8. ᐊᑕᐗᐱᐢᑲᐟ ᐃᐡᑯᓂᑲᐣ
9. ᐋᐣᑌᐠ ᐋᓂ ᑲᓂᐣᐠ ᐃᐡᑯᓂᑲᐣ
10. ᒥᒋᑲᓂ ᓴᑲᐦᐃᑲᓂᐠ ᐃᐡᑯᓂᑲᐣ
11. ᐳᓱᓬᐁ ᐃᐡᑯᓂᑲᐣ
12. ᐊᒥᑾᑲᐦᐃᑲᐣ ᐃᐡᑯᓂᑲᐣ
13. ᑭᒋᒪᐡᑯᔑᐣ ᐃᐡᑯᓂᑲᐣ
14. ᐱᒋᑎᐗᐱᐠ ᓴᑭᐣᐠ ᐊᓂᔑᓇᐯᐠ ᐃᐡᑯᓂᑲᐣ
15ᐱᐣᑾ ᓀᔭᔑᐠ ᐊᓂᔑᓇᐯᐠ (ᓀᐗᑯ ᓀᔭᔑᐣ)
16. ᐱᑫᒋᐗᓄᐠ ᑎᐯᒋᑫᐎᐣ (ᐗᐳᓬ ᒥᓂᑎᑯᐠ)
17. ᐳᕒᐊᐣᓸᐠ ᐗᑲᐦᐃᑲᐣ ᐃᐡᑯᓂᑲᐣ
18. ᑲᓬᑗᓬ ᐃᐡᑯᓂᑲᐣ
19. ᐱᔑᐤ ᓴᑲᐦᐃᑲᓂᐠ ᐃᐡᑯᓂᑲᐣ
20. ᔕᑊᓬᐅ ᒪᐡᑭᑯᐠ ᐃᐡᑯᓂᑲᐣ
21. ᔕᑊᓬᐅ ᐅᒋᐺ ᐃᐡᑯᓂᑲᐣ
22. ᒋᐱᐗ ᐃᐃᒪ ᒍᕒᒋᓇ ᒥᓂᑎᑯᐠ
23. ᒋᐱᐗ ᐃᐃᒪ ᐊᑭᑯᐠ & ᐊᓯᓂᐎ ᓀᔭᔑᐠ 53 ᐊᓂᔑᓂᓂ 
ᒥᑲᓇ
24. ᒋᐱᐗ ᐃᐃᒪ ᕒᐊᒪ
25. ᒋᐱᐗ ᐃᐃᒪ ᓀᐗᐡ (ᑫᑊ ᐠᕒᐅᑯᕒ)
26. ᒋᐱᐗ ᐃᐃᒪ ᓴᑭᐣᐠ
27. ᒋᐱᐗ ᐃᐃᒪ ᑌᒼᐢ
28. ᐊᐣᒋᑲᒥᐣᐠ ᐃᐡᑯᓂᑲᐣ ᒪᑕᐗ
29. ᑯᒋᒋᐣᐠ ᐃᐡᑯᓂᑲᐣ
30. ᐗᑲᐡᑭ ᓴᑲᐦᐃᑲᐣ ᐃᐡᑯᓂᑲᐣ
31. ᐊᑎᑯ ᓴᑲᐦᐃᑲᐣ ᐃᐡᑯᓂᑲᐣ
32. ᑌᓬᐊᐌᕒ
33. ᑐᑭᐢ ᐃᐡᑯᓂᑲᐣ
34. ᐃᐊᐸᒪᑐᐣᐠ ᐃᐡᑯᓂᑲᐣ

35. ᒥᑭᓯᐎ ᓴᑲᐦᐃᑲᓂᐠ ᐃᐡᑯᓂᑲᐣ
36. ᐱᒪᔑᒥᑎᐠ ᐃᐡᑯᓂᑲᐣ
37. ᐱᑕᐯᐠ ᐃᐡᑯᓂᑲᐣ
38. ᐗᔕᐦᐅ ᐃᐡᑯᓂᑲᐣ
39. ᐎᑴᑐᐣᐠ ᐃᐡᑯᓂᑲᐣ, ᓄᑭᐎᐣ ᐱᒥᐎᒋᑫᐎᐣ
40. ᑭᓄᑲᒥᐣᐠ ᐃᐡᑯᓂᑲᐣ
41. ᒪᐡᑯᔑᐎᓀᐗ ᐃᐡᑯᓂᑲᐣ/
ᐊᓴᐱᐢᒍᐗᑳᐣᐠ ᓂᑕᒼ ᐊᓂᔑᓇᐯᐠ
42. ᐦᐃᐊᐗᑕ ᐃᐡᑯᓂᑲᐣ
43. ᐦᐁᐣᐱ ᐗᔕ ᐃᐡᑯᓂᑲᐣ
44. ᐦᐋᕒᐯᐣ ᐃᐡᑯᓂᑲᐣ
45. Iᐃᐡᑯᑌᐎᓴᑲᐦᐃᑲᐣ No. 39 ᐱᑭᔕᐱᐗᐠ ᐃᐡᑯᓂᑲᐣ
46. ᐊᓴᐸᓇᑲ ᐃᐡᑯᓂᑲᐣ
47. ᑭᔑᒋᐗᐣ ᐃᐡᑯᓂᑲᐣ
48. ᑭᐌᐎᐣ ᐃᐡᑯᓂᑲᐣ
49. ᑭᐊᐡᐠ ᓴᑭᐣᐠ ᐊᓂᔑᓇᐯᐠ ᐃᐡᑯᓂᑲᐣ 
50. ᑭᐡᑭᒪᓂᓯᐗᐳᐠ ᐃᐡᑯᓂᑲᐣ
51. ᑭᒋᓇᒣᑯᓯᑊ ᐃᓂᓂᐗᐠ (ᑭᒋᓇᒣᑯᓯᐱᐠ)
52. ᑯᒋᒋᑭᐣᐠ ᐃᐡᑯᓂᑲᐣ
53. ᓬᐊᐠ ᑎ ᒥ ᓬᐊᐠ ᐃᐡᑯᓂᑲᐣ
54. ᓬᐊᐠ ᓬᐊ ᐠᕒᐅᔾ ᐃᐡᑯᓂᑲᐣ
55. ᐅᐱᔑᑯᑲᐣᐠ ᐃᐡᑯᓂᑲᐣ
56. ᑭᓄᑲᒥᐠ #58 ᐃᐡᑯᓂᑲᐣ
57. ᒪᐠᓀᑕᐗᐣ ᐃᐡᑯᓂᑲᐣ
58. ᐊᑯᑭᐠ ᐃᐡᑯᓂᑲᐣ
59. ᒪᑕᒋᐗᐣ ᐃᐡᑯᓂᑲᐣ
60. ᒪᑕᑲᒥ ᐃᐡᑯᓂᑲᐣ
61. ᒪᐠᑕᐗᓬ ᓴᑲᐦᐃᑲᓂᐠ ᐃᐡᑯᓂᑲᐣ
62. ᒥᒋᑭᐣᐠ ᐃᐡᑯᓂᑲᐣ
63. ᒥᔑᐱᑯᑕᐣ ᐃᐡᑯᓂᑲᐣ
64. ᒣᐡᑭᑯᑲᒪᐣᐠ ᐃᐡᑯᓂᑲᐣ
65. ᒥᓯᓇᐱ ᒪᐡᑭᑯᐠ ᐃᐡᑯᓂᑲᐣ
66. ᒥᓯᓴᑲ #8 ᐃᐡᑯᓂᑲᐣ
67. ᒥᓯᓴᑲ ᐃᐃᒪ ᓂᐤ ᐠᕒᐁᑎᐟ ᐃᐡᑯᓂᑲᐣ
68. ᒥᓯᓴᑲ ᐃᐃᒪ ᐢᑲᑯᐠ ᒥᓂᑎᐠ
69. ᒥᑕᒋᑲᒥᐣᐠ (ᐢᑕᐣᒋᑲᒥᐣᐠ) ᐃᐡᑯᓂᑲᐣ
70. ᒧᐠᕒᐃᐯᐠ ᐅᑭᒪᐎᐣ ᐃᐃᒪ ᒪᐡᑭᑯᐗᐠ ᐃᓂᓂᐗᐠ
71. ᒧᐦᐊᐠᐢ ᐃᐃᒪ ᐊᑶᓴᐢᓂ
72. ᒧᐦᐊᐠᐢ ᐃᐃᒪ ᐗᔕᐠ ᑭᐣᑌ
73. ᒧᐢ ᒪᐡᑭᑯᐠ ᐃᐡᑯᓂᑲᐣ
74. ᒧᐢ ᐊᑎᑯᓀᔭᐡ ᐃᐡᑯᓂᑲᐣ
75. ᒪᐣᓯ ᑌᓬᐊᐌᕒ ᐊᓂᔑᓂᓂᐗᐠ
76. ᐗᒐᐢᑯᓇᒥᐠ ᐃᐡᑯᓂᑲᐣ
77. ᓀᑲᒋᐌᓇᐣ ᐃᐡᑯᓂᑲᐣ 
78. ᓇᒣᑯᓯᓴᑲᐦᐃᑲᐣ ᐃᐡᑯᓂᑲᐣ
79. ᓀᐅᑕᒥᑾᓂᐣᐠ ᐊᓂᔑᓇᐯᐠ ᐃᐡᑯᓂᑲᐣ
80. ᓀᐡᑲᐣᑕᑲ ᐃᐡᑯᓂᑲᐣ
81. ᓂᐱᓇᒥᐠ ᐃᐡᑯᓂᑲᐣ 
82. ᓂᑭᑯᓯᒥᓂᑲᓂᐣᐠ ᐃᐡᑯᓂᑲᐣ
83. ᓂᐱᓯᐣᐠ ᐃᐡᑯᓂᑲᐣ
84. ᐗᐎᐁᑲᒪ ᐃᐡᑯᓂᑲᐣ
85. ᑭᐌᑎᓄᐠ ᐊᒐᐠ ᓴᑲᐦᐃᑲᐣ ᐃᐡᑯᓂᑲᐣ

86. ᑭᐌᑎᓀᑲᐱᐦᐅᓄᐠ ᓀᑫᓯᐣ No. 33 ᐃᐡᑯᓂᑲᐣ
87. ᑭᐌᑎᓀᑲᐱᐦᐅᓄᐠ ᓀᑫᓯᐣ No. 37 ᐃᐡᑯᓂᑲᐣ
88. ᐅᐸᐡᑲᐣᑕᑲᐣᐠ (ᐗᔐᑲᒥᐢ ᐗᔕᐠ)
89. ᐅᒋᒐᑴᐸᐱᑯᐎᓂᐣᐠ ᐊᓂᔑᓇᐯᐠ
90. ᐅᒋᐺᐠ ᐃᐃᒪ ᐸᒋᐗᓇ (ᕒᐊᑭᐣ)
91. ᐅᒋᐺᐠ ᐃᐃᒪ ᑭᑎᑲᓂᓯᐱᐠ
92. ᐅᒋᐺᐠ ᐃᐃᒪ ᐅᓂᑲᒥᐠ (ᓴᑲᐢᑯᐣᐠ)
93. ᐅᒋᐺᐠ ᐃᐃᒪ ᐱᐠ ᓯᐱᐠ (ᐦᐁᕒᐅᐣ ᐯ)
94. ᐅᓇᔾᑕ ᐊᓂᔑᓂᓂᐗᐠ ᐃᐃᒪ ᑌᒼᐢ
95. ᐯᐢ ᑊᓬᐊᐟ ᐃᐡᑯᓂᑲᐣ
96. ᐱᐠ ᒧᐳᕒᐟ ᐃᐡᑯᓂᑲᐣ
97. ᐱᑲᒋᑲᒼ ᐃᐡᑯᓂᑲᐣ
98. ᐅᐸᓴᑎᑲᐠ ᐃᐡᑯᓂᑲᐣ
99. ᑭᒧᐗᓂᓯᐱ ᐃᐡᑯᓂᑲᐣ
100. ᒥᐢᑾᓯᐣ ᐃᐡᑯᓂᑲᐣ
101. ᓴᒋᑯ ᓴᑲᐦᐃᑲᓂᐠ ᐃᐡᑯᓂᑲᐣ
102. ᓴᑲᒧᐠ ᐊᓂᔑᓇᐯᐠ ᐃᐡᑯᓂᑲᐣ
103. ᓀᑲᐎᓴᑲᐦᐃᑲᓂᐠ ᐃᐡᑯᓂᑲᐣ
104. ᓵᑭᐠ ᐃᐡᑯᓂᑲᐣ
105. ᓯᐣ ᓯᐱ ᐃᐡᑯᓂᑲᐣ
106. ᑭᓀᐱᑯᓯᐱ ᐃᐡᑯᓂᑲᐣ
107. ᔕᐗᓇᑲ ᐃᐡᑯᓂᑲᐣ
108. ᔐᑶᐊᐣᑕ ᐃᐡᑯᓂᑲᐣ
109. ᔑᔑᑾᓂᐣᐠ ᐃᐡᑯᓂᑲᐣ
110. ᔓᓬ ᓴᑲᐦᐃᑲᓂᐠ No. 40 ᐃᐡᑯᓂᑲᐣ
111. ᑯᑖᓯ ᐊᓂᔑᓂᓂᐗᐠ ᐃᐃᒪ ᑭᒋᓯᐱᐠ 
112. ᐢᓬᐁᐟ ᐸᓬᐢ ᐃᐡᑯᓂᑲᐣ
113. ᑌᑾ ᑕᑲᒧ (ᐅᐢᑭᒥᑎᑯᐠ)
114. ᑌᒪᑲᒥ ᐃᐡᑯᓂᑲᐣ
115. ᑌᓴᓬᐋᐣ ᐃᐡᑯᓂᑲᐣ
116. ᐗᐸᓯᒧᐣᐠ ᐃᐡᑯᓂᑲᐣ
117. ᐗᐸᐢᑲᐣᐠ ᐃᐡᑯᓂᑲᐣ
118. ᐗᐱᑯᐣ ᐃᐡᑯᓂᑲᐣ
119. ᐗᑯᔑᐠ ᐃᐡᑯᓂᑲᐣ
120. ᐗᓇᐱᑌ ᐃᐡᑯᓂᑲᐣ
121. ᐗᑕ ᒧᐦᐋᐠᐢ (ᒧᐦᐋᐠᐢ ᐃᐃᒪ ᑭᑊᓴᐣ)
122. ᐗᐱᑭᑲ ᐃᐡᑯᓂᑲᐣ
123. ᐗᔕᐡᑭᐣᐠ ᐃᐡᑯᓂᑲᐣ
124. ᐗᔕᐡᐠ ᐅᓂᑲᒼ ᐃᐡᑯᓂᑲᐣ
125. ᐗᐗᑲᐱᐎᐣ ᐃᐡᑯᓂᑲᐣ
126. ᐌᐱᑴ ᐃᐡᑯᓂᑲᐣ
127. ᐎᓇᐢᐠ ᐃᐡᑯᓂᑲᐣ
128. ᐊᑎᑲᒣᑯᓯᐱ ᐃᐡᑯᓂᑲᐣ
129. ᐗᐱᓀᐗᐣᐠ ᐃᐡᑯᓂᑲᐣ
130. ᐗᐸᐡᑲ ᓴᑲᐦᐃᑲᓂᐠ ᐃᐡᑯᓂᑲᐣ
131. ᐎᑴᒥᑯᐣᐠ ᐊᓂᔑᓇᐯ ᐃᐡᑯᓂᑲᐣ
132. ᐗᓇᒪᐣ ᓴᑲᐦᐃᑲᓂᐠ ᐃᐡᑯᓂᑲᐣ
133. ᔑᐸᐦᐊᓯᐣᐠ ᐃᐡᑯᓂᑲᐣ

ᐊᓂᔑᓂᓂᐗᐠ

ᐎᓴᑯᑌᐎᓂᓂᐗᐠ 
ᐅᐅᒪ ᐅᐣᑌᕒᐃᔪ ᑲᓂᐱᑌᐱᐦᐃᑲᑌᑭᐣ

ᐃᓄᐎᐟ ᐊᓂᔑᓂᓂᐗᐠ 
ᑲᓂᐱᑌᐱᐦᐃᑲᑌᑭᐣ

ᑲᓇᐗᐸᒋᑫᐎᐣ ᓂᐳᐗᐱᓀᐎᐣ 
ᐱᒥᐎᒋᑫᐎᐣ

ᐊᓂᔑᓇᐯᐎᑲᒥᑯᐣ

ᐊᓂᔑᓇᐯᐠ ᒥᓄᔭᐎᐣ 
ᑲᐅᑎᓂᑲᑌᐠ ᐊᑯᓯᐎᑲᒥᐠ

ᐊᑯᓯᐎᑲᒥᑯᐣ
1. ᐊᑎᑯᑲᐣ & ᑭᔑᐸᐦᐃ ᐎᓴᑯᑌᐎᓂᓂᐗᐠ ᐅᑭᒪᐎᐣ
2. ᐠᕒᐁᑎᐟ ᓯᐱ ᐎᓴᑯᑌᐎᓂᓂᐗᐠ ᐅᑭᒪᐎᐣ
3. ᔕᑊᓬᐅ ᐎᓴᑯᑌᐎᓂᓂᐗᐠ ᐅᑭᒪᐎᐣ
4. ᒉᕒᐅᓬᑐᐣ & ᑭᔑᐸᐦᐃ ᐎᓴᑯᑌᐎᓂᓂᐗᐠ ᐅᑭᒪᐎᐣ
5. ᒑᒋᐣ ᐯ ᐎᓴᑯᑌᐎᓂᓂᐗᐠ ᐅᑭᒪᐎᐣ
6. ᑭᑎᑲᓂᓯᐱᐠ ᐎᓴᑯᑌᐎᓂᓂᐗᐠ ᐅᑭᒪᐎᐣ
7. ᑭᒋᑲᒥᐠ ᐎᓴᑯᑌᐎᓂᓂᐗᐠ ᐅᑭᒪᐎᐣ
8. ᐦᐊᒥᓬᑐᐣ/ᐌᐣᑝᕒᐟ ᐎᓴᑯᑌᐎᓂᓂᐗᐠ ᐅᑭᒪᐎᐣ
9. ᐌᐡᑲᐨ ᓱ ᓭᐟ ᒪᕒᐃ ᐎᓴᑯᑌᐎᓂᓂᐗᐠ ᐅᑭᒪᐎᐣ
10. ᑫᓄᕒᐊ ᐎᓴᑯᑌᐎᓂᓂᐗᐠ ᐅᑭᒪᐎᐣ
11 ᒪᑕᐗ ᐎᓴᑯᑌᐎᓂᓂᐗᐠ ᐅᑭᒪᐎᐣ
12. ᐎᓴᑯᑌᐎᓂᓂᐗᐠ ᐅᐣᑌᕒᐃᔪ ᑎᒥᐣᐢ
13. ᑎᐱᑭᑭᓯᐢ ᓯᐱ ᐎᓴᑯᑌᐎᓂᓂᐗᐠ ᐅᑭᒪᐎᐣ
14. ᓇᐁᑯᕒᐊ ᐎᓴᑯᑌᐎᓂᓂᐗᐠ ᐅᑭᒪᐎᐣ
15. ᑭᐌᑎᓄᐠ ᐗᔕ ᐎᓴᑯᑌᐎᓂᓂᐗᐠ ᐅᑭᒪᐎᐣ
16ᑭᐌᑎᓄᐠ ᑲᐱᒥᔭᐠ ᐎᓴᑯᑌᐎᓂᓂᐗᐠ ᐅᑭᒪᐎᐣ
17. ᓄᕒᑕᒼᐳᓬᐊᐣᐟ ᐎᓴᑯᑌᐎᓂᓂᐗᐠ ᐅᑭᒪᐎᐣ
18. ᑭᐌᑎᐣ ᐗᐗᑌ ᐎᓴᑯᑌᐎᓂᓂᐗᐠ ᐅᑭᒪᐎᐣ
19. ᑭᐌᑎᐣᑲᐱᒪᑲᒣᔭᐠ ᐎᓴᑯᑌᐎᓂᓂᐗᐠ ᐅᑭᒪᐎᐣ
20. ᑭᐌᑎᐣ ᓀᑲᐱᐦᐅᓄᐠ ᐎᓴᑯᑌᐎᓂᓂᐗᐠ ᐅᐣᔾᑌᕒᐃᔪ ᐅᑭᒪᐎᐣ
21. ᐊᔕᐗ & ᑐᕒᐦᐊᒼ ᐎᓴᑯᑌᐎᓂᓂᐗᐠ ᐅᑭᒪᐎᐣ
22. ᐊᑕᐗ ᐎᓴᑯᑌᐎᓂᓂᐗᐠ ᐅᑭᒪᐎᐣ
23. ᓂᓵᓱ ᓯᐱᐣ ᐎᓴᑯᑌᐎᓂᓂᐗᐠ ᐅᑭᒪᐎᐣ
24. ᓴᐟᐳᕒᐃ ᐎᓴᑯᑌᐎᓂᓂᐗᐠ ᐅᑭᒪᐎᐣ
25. ᐸᑭᔑᒧᐣ ᐎᓴᑯᑌᐎᓂᓂᐗᐠ ᐅᑭᒪᐎᐣ
26. ᑎᒥᐢᑲᒥᐣᐠ ᐎᓴᑯᑌᐎᓂᓂᐗᐠ ᐅᑭᒪᐎᐣ
27. ᑕᐣᑐᕒ ᐯ ᐎᓴᑯᑌᐎᓂᓂᐗᐠ ᐅᑭᒪᐎᐣ
28. ᑐᕒᐅᐣᑐ ᐎᓴᑯᑌᐎᓂᓂᐗᐠ ᐅᑭᒪᐎᐣ
29. ᐗᐱᑎ ᐎᓴᑯᑌᐎᓂᓂᐗᐠ ᐅᑭᒪᐎᐣ
30. ᐎᐣᓱᕒ ᐁᓭᐠᐢ ᐎᓴᑯᑌᐎᓂᓂᐗᐠ ᐅᑭᒪᐎᐣ
31. ᒥᐢᑾᓇᑾᐣ ᐎᓴᑯᑌᐎᓂᓂᐗᐠ ᐅᑭᒪᐎᐣ

1. ᐃᓄᐎᐟ ᐊᓂᔑᓂᓂ ᐎᒋᐦᐃᐌᐎᐣ
2. ᐃᓄᐎᐟ ᑎᐯᒋᑫᐎᐣ ᐎᒋᐦᐃᐌᐎᐣ & ᒥᓄᔭᐎᐣ ᐎᒋᐦᐃᐌᑲᒥᐠ
3. ᐃᓄᐎᐟ ᑕᐱᕒᐃᐟ ᑲᓇᑕᒥ
4. ᓬᐋᕒᑲ ᐗᑲᐦᐃᑲᐣ 
5. ᐹᑯᑎᐟ
6. ᑕᐣᑲᓱᐱᑲᐟ ᐃᓄᐎᐟ

1. ᐃᕒᐃ ᓭᐟ ᐠᓬᐁᕒ RCP
2. ᔕᐗᓄᐠ ᓀᑲᐱᐦᐅᓄᐠ RCP
3. ᐗᑐᕒᓬᐅ ᐌᓬᐃᐠᑕᐣ RCP
4. ᐦᐊᒥᓬᑐᐣ ᓇᐊᔭᐠᕒᐊ ᐦᐊᓬᑎᒪᐣᐟ ᐳᕒᐊᐣᐟ RCP
5./6. ᒥᓯᓴᑲ ᐦᐊᓬᑐᐣ ᐊᐱᑕ ᓀᑲᐱᐦᐅᓄᐠ RCP
7A. ᑐᕒᐅᐣᑐ ᐊᐱᑕ RCP
7B. ᑐᕒᐅᐣᑐ ᐊᐱᑕ RCP
8. ᐊᐱᑕ RCP
9. ᐊᐱᑕ ᐗᐸᓄᐠ RCP
10. ᔕᐗᓄᐠ ᐗᐸᓄᐠ RCP
11. ᔕᑊᓬᐁᐣ RCP
12. ᑭᐌᑎᓄᐠ ᓯᒼᑯ RCP
13. ᑭᐌᑎᐣᐠ ᐗᐸᓄᐠ ᓂᐳᐗᐱᓀᐎᐣ ᒪᐡᑭᑭᐎᑲᒥᐠ
14. ᑭᐌᑎᓄᐠ ᓀᑲᐱᐦᐅᓄᐠ RCP

F1. ᐊᑎᑯᑲᐣ ᐊᓂᔑᓇᐯᐎᑲᒥᐠ
F2. ᐯᕒᐃ ᐊᓂᔑᓇᐯᐎᑲᒥᐠ
F3. ᑲᓇᒼ ᐊᓂᔑᓇᐯᐎᑲᒥᐠ ᐃᐃᒪ ᐎᐣᓱᕒ
F4. ᐃᐡᑯᑌ ᐊᓂᔑᓇᐯᐎᑲᒥᐠ ᐱᒥᐎᒋᑫᐎᐣ
F5. ᑎᕒᐊᔾᑕᐣ ᐊᓂᔑᓇᐯᐎᑲᒥᐠ
F6. ᐳᕒᐟ ᐃᕒᐃ ᐊᓂᔑᓇᐯᐎᑲᒥᐠ
F7. ᒑᒐᐣ ᐯ ᐊᓂᔑᓇᐯᐎᑲᒥᐠ
F8. ᐦᐊᒥᓬᑐᐣ ᐊᓂᔑᓇᐯᐎᑲᒥᐠ
F9. ᐃᓂᓂᐤ ᐊᓂᔑᓇᐯᐎᑲᒥᐠ
F10ᑲᐸᐢᑫᓯᐠ ᐊᓂᔑᓇᐯᐎᑲᒥᐠ
F11. ᑲᑕᕒᐅᑶ ᐊᓂᔑᓇᐯᐎᑲᒥᐠ
F12. ᒧᓱᓂᐠ ᐊᓂᔑᓇᐯᐎᑲᒥᐠ
F13. ᐁᒥᑴᓇᑕᐗᐣᐠ ᐊᓂᔑᓇᐯᐎᑲᒥᐠ
F14. NAmerind ᐊᓂᔑᓇᐯᐎᑲᒥᐠ, ᓬᐊᐣᑐᐣ, ᐅᐣᑌᕒᐃᔪ
F15. ᓂᒋ ᐊᓂᔑᓇᐯᐎᑲᒥᐠ
F16. ᓇᐁᑲᕒᐊ ᐊᓂᔑᓇᐯᐎᑲᒥᐠ
F17. ᓂᔑᓇᐯᐎᑲᒥᐠ ᐊᓂᔑᓇᐯᐎᑲᒥᐠ
F18. ᓄᑯᒋᐗᓄᐠ ᐊᓂᔑᓇᐯᐎᑲᒥᐠ
F19. ᑭᐌᑎᓄᐠ ᐗᔕᐣᐠ ᐊᓂᔑᓇᐯᐎᑲᒥᐠ
F20. ᓂᔀᑲᒧᐠ ᐊᓂᔑᓇᐯᐎᑲᒥᐠ
F21. Odawa ᐊᓂᔑᓇᐯᐎᑲᒥᐠ
F22. ᐯᕒᐃ ᓴᐣᐟ ᐊᓂᔑᓇᐯᐎᑲᒥᐠ, ᐯᕒᐃ ᓴᐣᐟ, ᐅᐣᑌᕒᐃᔪ
F23. ᓴᕒᓂᔭ ᓬᐊᒼᑕᐣ ᐊᓂᔑᓇᐯᐎᑲᒥᐠ, ᓴᕒᓂᔭ, ᐅᐣᑌᕒᐃᔪ
F24 ᓱ ᓭᐟ ᒪᕒᐃ ᐊᓂᔑᓇᐯᐎᑲᒥᐠ
F25. ᒥᐡᑯᓴᑲᐦᐃᑲᐣ ᐊᓂᔑᓇᐯᐎᑲᒥᐠ
F26. ᐱᓀᓯ ᐊᓂᔑᓇᐯᐎᑲᒥᐠ
F27. ᑕᐣᑐᕒ ᐯ ᐊᓂᔑᓇᐯᐎᑲᒥᐠ
F28. ᑎᒥᐣᐢ ᐊᓂᔑᓇᐯᐎᑲᒥᐠ
F29. ᒪᒪᐎ ᐊᓂᔑᓇᐯᐎᑲᒥᐠ

A1. ᐊᓂᔑᓇᐯ ᒪᐡᑭᑭᐎᑲᒥᐠ 
A2. ᐊᓂᔑᓇᐯ ᒪᐢᑭᑭ AHAC
A3. ᑌᑕᑡᑌᐢᓂ AHAC
A4. ᑭᔑᐗᑎᓯᐎᐣ ᒥᓄᔭᐎᑲᒥᐠ
A5. ᑲᓇᑾᑌᐅᑌᐅ
A6. ᒥᓄᔭ: ᐊᓂᔑᓇᐯᐎ ᒪᐡᑭᑭᐎᑲᒥᐠ
A7. ᓄᒋᒧᐌᐎᐣ ᒪᐡᑭᑭᐎᑲᒥᐠ 
A8. ᐡᑾᑲᒥᑴ ᒪᐡᑭᑭᐎᑲᒥᐠ 
A9. ᔕᐗᓄᐠ ᓀᑲᐱᐦᐅᓄᐠ AHAC
A10. ᐗᐸᓄ ᒪᐡᑭᑭᐎᑲᒥᑯᐠ
A11. ᐗᔐᑭᔑᐠ ᓇᓇᑕᐌᐦᐃᑲᒥᐠ

H1. ᐗᓂᓇᐗᑲᐣᐠ ᒥᓄᔭᐎᐣ ᐊᑯᓯᐎᑲᒥᐠ
H2. ᒥᓯᐌ ᒥᓄᐱᒪᑎᓯᐎᐣ ᐊᑯᓯᐎᑲᒥᐠ
H3. ᐎᓂᐯᑯ ᐊᑯᓯᐎᑲᒥᐠ ᐅᐣᑌᕒᐃᔪ



ᐁᑭᑫᑕᑯᒋᑲᓂᐗᐠ
ᑭᒋᐅᑭᒪᑲᐣ ᐸᐟᕒᐃᐠ ᒪᑕᐱ, ᐊᓂᔑᓇᐯᐠ ᐅᑭᒪᐎᐣ

ᑭᒋᐅᑭᒪᑲᐣ ᐗᕒᐊᐣ ᐗᔾᐟ, ᐅᑭᒪᐎᐣ ᑎᕒᐃᑎ #3

ᑭᒋᐅᑭᒪᑲᐣ ᐦᐊᕒᐱ ᔦᐢᓄ, ᓂᔑᓇᐯ ᐊᐢᑭ ᐅᑭᒪᐎᐣ

ᑭᒋᐅᑭᒪᑲᐣ ᑳᕒᑕᐣ ᐱᑐᕒᐢ, AIAI

ᑫᕒᐃ ᓬᐃᐱᐢᑭ, ᑲᓂᑲᓂᐡᑲᐠ, ᐎᓴᑯᑌᐎᓂᓂᐗᐠ ᐅᐣᑌᕒᐃᔪ

ᑾᓂ ᓯᑐᓬ, ᑲᓂᑲᓂᐡᑲᐠ, ᑕᐣᑲᓱᐱᐣᑲᐟ ᑎᐯᒋᑫᐎᐣ ᐊᑯᓯᐎᑲᒥᐠ

ᐅᐣᑌᕒᐃᔪ ᐊᓂᔑᓂᓂᐎ ᐱᒥᐎᒋᑫᐎᓇᐣ
ᓯᓬᐱᔭ ᒣᕒᐊᑯᓬ, ᑲᓂᑲᓂᐡᑲᐠ, ᐊᓂᔑᓇᐯᐎᑲᒥᑯᐣ ᐅᐣᑌᕒᐃᔪ

ᐯᑎ ᑫᓇᑎ, ᑲᓂᑲᓂᐡᑲᐠ, ᐊᓂᔑᓇᐯᑴᐣ ᐅᐣᑌᕒᐃᔪ 

ᒪᒪᐤ ᐅᐣᑌᕒᐃᔪ ᐊᓂᔑᓂᓂᐗᐠ ᓂᐳᐗᐱᓀᐎᐣ ᑲᒥᑎ
ᑐᓂ ᒐᑯ, ᒥᓄᔭᐎᐣ ᐃᓇᑯᓂᑫᐎᐣ ᓇᑲᒋᒋᑫ, ᒪᒪᐎᐡᑲ ᐅᐣᑌᕒᐃᔪ ᐊᓂᔑᓂᓂᐗᐠ, 
ᑭᐌᑎᓄᐠ ᐗᔕᐠ, ᐅᐣᑌᕒᐃᔪ

ᐯᑭ ᐦᐅᓬᑐᐣ, ᒥᓄᔭᐎᐣ ᐃᓇᑯᓂᑫᐎᐣ ᓇᑲᒋᒋᑫ, ᐅᑭᒪᐎᐣ ᑎᕒᐃᑎ #3, ᑫᓄᕒᐊ, 
ᐅᐣᑌᕒᐃᔪ

ᓇᑕᓬᐃ ᐱᐣᑴᐢ, ᒥᓄᔭᐎᐣ ᐃᓇᑯᓂᑫᐎᐣ ᓇᑲᒋᒋᑫ, ᓂᔑᓇᐯ ᐊᐢᑭ ᐅᑭᒪᐎᐣ, ᑕᐣᑐᕒ ᐯ, 
ᐅᐣᑌᕒᐃᔪ

ᑲᑎᕒᐃᐣ ᒪᐣᑐᑲ, ᑲᐎᒋᐎᑎᐗᐨ ᐱᐎᑌᐠ ᒪᒪᐤ (AIAI), ᓬᐊᐣᑕᐣ, ᐅᐣᑌᕒᐃᔪ

ᔐᓬᐃ ᑳᓂᐱᓬ, ᑲᓂᑲᓂᐡᑲᐠ, ᐊᐗᔑᐡ & ᑎᐯᒋᑫᐎᐣ ᐊᓄᑭᐎᓇᐣ, ᐎᓴᑯᑌᐎᓂᓂᐗᐠ 
ᐅᐅᒪ ᐅᐣᑌᕒᐃᔪ, ᐊᑕᐗ, ᐅᐣᑌᕒᐃᔪ

ᑾᓂ ᓯᑐᓬ, ᑲᓂᑲᓂᐡᑲᐠ ᒥᓄᔭᐎᐣ, ᑕᑲᓱᐱᐣᑲᐟ ᐃᓄᐎᐟ, ᐊᑕᐗ, ᐅᐣᑌᕒᐃᔪ

ᓬᐃᐣᑎᔭ ᒍᐣᐢ, ᒥᓄᔭᐎᐣ ᐃᓇᑯᓂᑫᐎᐣ ᓇᑲᒋᒋᑫ, ᑲᐱᑭᔑᓯᐨ ᐃᐡᑯᓂᑲᐣ, ᓄᐯᓬ 
ᐅᐣᑌᕒᐃᔪ

ᒪᕒᐃᔭ ᐊᐸᑕᓴᐌ, ᐗᐸᓄᐠ ᑲᓇᐗᐸᒋᑫᐎᐣ ᐅᐡᑲᑎᐢ ᑲᓂᑲᓂᐡᑲᐠ, ᐅᐣᑌᕒᐃᔪ ᐃᑴᐗᐠ 
ᒪᒋᑕᐎᐣ, ᓴᐟᐳᕒᐃ, ᐅᐣᑌᕒᐃᔪ

ᒣᓬᐃᓴ ᑎᓬᐃᕒᐃ, ᒥᓄᔭᐎᐣ ᐃᓇᑯᓂᑫᐎᐣ ᓇᑲᒋᒋᑫ, ᐅᐣᑌᕒᐃᔪ ᑲᒪᒪᐗᑌᑭᐣ 
ᐊᓂᔑᓇᐯᐎᑲᒥᑯᐣ, ᑐᕒᐅᐣᑐ, ᐅᐣᑌᕒᐃᔪ

ᒪᐡᑭᑭᐎᓂᓂ ᐊᒪᐣᑕ ᐦᐁ, ᒪᐡᑭᑭᐎ ᐎᑕᒪᑫ, ᓴᐟᐳᕒᐃ ᑲᓇᐗᐸᒋᑫᐎᐣ ᐊᑯᓯᐎᑲᒥᐠ, 
ᓴᐟᐳᕒᐃ, ᐅᐣᑌᕒᐃᔪ

ᒑᐣ ᐊᐟᑭᐣᓴᐣ, ᑲᐱᒥᐎᒋᑫᐨ, ᓇᓭᒪ ᒥᓇ ᓂᐳᐗᐱᓀᐎᐣ ᓇᑲᒋᒋᑫᐎᐣ, ᑲᓇᑕ 
ᓂᐳᐗᐱᓀᐎᐣ ᐱᒥᐎᒋᑫᐎᐣ

ᓂᐳᐗᐱᓀᐎᐣ ᑲᓇᐌᒋᑫᐎᐣ ᐅᐣᑌᕒᐃᔪ
ᒪᔾᑯᓬ ᔑᕒᐊᕒ, ᑲᐅᑭᒪᐎᐨ ᒥᓇ CEO 

ᒪᐡᑭᑭᐎᓂᓂ ᓬᐃᐣᑕ ᕒᐊᐯᓂᐠ, ᑲ ᐊᓂᑫ ᐅᑭᒪᐎᐨ, ᐊᐣᑾᒥᒋᑫᐎᐣ ᒥᓇ ᓂᐳᐗᐱᓀᐎᐣ 
ᑲᓇᐗᐸᒋᑫᐎᐣ

ᐅᓇᒋᑫᐎᓇᐣ ᒥᓇ ᑲᓇᐗᐸᒋᑫᐎᐣ ᐱᒥᐎᒋᑫᐎᓇᐣ

ᑲᕒᐟ ᒪᑌᓴᐣ, ᑲ ᐊᓂᑫ ᐅᑭᒪᐎᐨ, ᐅᓇᒋᑫᐎᓇᐣ ᒥᓇ ᑲᓇᐗᐸᒋᑫᐎᐣ ᐱᒥᐎᒋᑫᐎᓇᐣ

ᐊᓂᔑᓂᓂ ᓂᐳᐗᐱᓀᐎᐣ ᑲᓇᐗᐸᒋᑫᐎᐣ ᐊᓄᑭᓇᑲᓇᐠ

ᐊᓬᑎᔭ ᑭᐌᔪᐡ, ᑲᐱᒥᐎᒋᑫᐨ

ᐅᐢᒪᐣ ᐊᐢᓬᐊᒼ, ᑲᐃᐡᐸᐱᐨ ᐅᑭᒪ 

ᒫᕒᑲᕒᐁᐟ  ᒧᔾ ᓬᐊᒼ ᒀᐣᐠ, ᑲᐃᐡᐸᐱᐨ ᐅᑭᒪ

ᐁᐸ ᑎᓱᓴ, ᓴᑲᑭᒋᑫ, ᒪᓯᓇᐦᐃᑲᓇᐣ ᒥᓇ ᐎᑕᒪᑫᐎᓇᐣ ᑲᓇᑲᒋᐨ

ᒍᓭᑊ ᐃᒼᕒᐃ, ᑲᐃᐡᐸᐱᐨ ᐊᓄᑭᐎᐣ ᑲᓇᑲᒋᑐᐨ

ᒐᓇ ᐳᑲᑕᐣ, ᑲᐃᐡᐸᐱᐨ ᐊᓄᑭᐎᐣ ᑲᓇᑲᒋᑐᐨ

ᕒᐃᒐᕒᐟ ᐢᑕᔾᓄᕒ, ᐎᑕᓄᑭᒥᑎᐎᐣ ᑲᓇᑲᒋᑐᐨ

ᑫᐟᓬᐃᐣ ᒥᓬᐢ, ᐎᑕᓄᑭᒥᑎᐎᐣ ᑲᓇᑲᒋᑐᐨ

ᓬᐃᓴ ᐱᑎ, ᓇᓭᒪ ᓇᑲᒋᐎᐣ ᑲᓂᑲᓂᐡᑲᐠ (ᔕᐗᓄᐠ)

ᒉᐳᕒᐃ ᐒᕒᓄᕒ, ᓇᓭᒪ ᓇᑲᒋᐎᐣ ᑲᓂᑲᓂᐡᑲᐠ (ᑭᐌᑎᓄᐠ)

ᓬᐋᕒᐁᑕ ᓬᐅᐣ, ᐊᓄᑭᐎᐣ ᑲᓇᑲᒋᑐᐨ

ᑲ ᐊᓂᒪᑭᐣ ᑐᑕᒧᐎᓇᐣ ᒪᐗᑐᐱᐦᐃᑫᐎᐣ ᒥᓇ ᓇᑲᒋᒋᑫᐎᐣ ᐊᑭᑕᓱᓇᐣ

ᓬᐅᕒᐁᐣ ᒪᕒᐁᐟ, ᑲᐃᐡᐸᐱᐨ ᓇᑲᒋᒋᑫᐎᓂᓂ, ᐱᒥᓇᑲᒋᒋᑫ, ᐊᐣᑾᒥᒋᑫᐎᐣ ᒥᓇ 
ᓂᐳᐗᐱᓀᐎᐣ ᑲᓇᐗᐸᒋᑫᐎᐣ

ᑕᔭᐣ ᓂᐡᕒᐃ, ᑲᐃᐡᐸᐱᐨ ᑲᐎᒋᐦᐊᐨ ᓇᑲᒋᒋᑫᐣ, ᐱᒥᓇᑲᒋᒋᑫ, ᐊᐣᑾᒥᒋᑫᐎᐣ ᒥᓇ 
ᓂᐳᐗᐱᓀᐎᐣ ᑲᓇᐗᐸᒋᑫᐎᐣ

ᐊᐱᑫᓬ ᐊᒪᕒᑎ, ᓇᑲᒋᒋᑫ ᐎᒋᑖ, ᐱᒥᓇᑲᒋᒋᑫ, ᐊᐣᑾᒥᒋᑫᐎᐣ ᒥᓇ ᓂᐳᐗᐱᓀᐎᐣ 
ᑲᓇᐗᐸᒋᑫᐎᐣ

ᑕᔭᓇ ᐎᐟᕒᐅ, ᓇᑲᒋᒋᑫ ᐎᒋᑖ, ᐱᒥᓇᑲᒋᒋᑫ, ᐊᐣᑾᒥᒋᑫᐎᐣ ᒥᓇ ᓂᐳᐗᐱᓀᐎᐣ 
ᑲᓇᐗᐸᒋᑫᐎᐣ

ᐊᓂᔑᓂᓂᐗᐠ, ᐊᓄᑭᐎᓇᐣ ᒥᓇ ᐊᔭᒥᐎᓇᐣ

ᐹᓬᐊ ᓇᔾᐟ, ᑲ ᐊᓂᑫ ᐅᑭᒪᐎᐨ

ᑕᐠ ᐦᐋ, ᑲᓂᑲᓂᐡᑲᐠ, ᐊᔭᒥᐎᓇᐣ, ᐃᓇᓄᑭᐎᓇᐣ ᒥᓇ ᐱᐗᐱᑯᐠ

ᒫᕒᓯ ᓵᒧᕒᐢ, ᑲᐃᐡᐸᐱᐨ ᐊᔭᒥᐎᓇᐣ ᑲᓇᑲᒋᑐᒋᐣ



ᔓᓂᔭᐎ, ᐊᓄᑭᐦᐃᐌᐎᓇᐣ ᒥᓇ ᐗᑲᐦᐃᑲᓇᐣ

ᐁᓬᐦᐊᒼ ᕒᐅᔕᓂ, ᑲᐊᓂᑯᐡᑲᐠ ᐅᑭᒪ ᒥᓇ ᐅᑭᒪ ᔓᓂᔭᐎ ᐱᒥᐎᒋᑫᐎᐣ

ᓇᓇᑲᒋᒋᑫᐎᑫᑯᓇᐣ

ᑖᐟ ᓈᕒᐒᐟ, ᑲᐅᑭᒪᐡᑲᐠ

ᓱᓴ ᐗᐣᐠ, ᑲᐎᒋᑖᐨ ᓇᑲᒋᒋᑫᐎᐣ 

ᐃᐃᐌ ᐊᐣᑾᒥᒋᑫᐎᐣ ᒥᓇ ᓂᐳᐗᐱᓀᐎᐣ ᑲᓇᐗᐸᒋᑫᐎᐣ ᐊᓄᑭᐎᐣ

ᓂᐳᐗᐱᓀᐎᐣ ᓇᑲᒋᒋᑫᐎᐣ

ᐅᑭᒪᐎᐣ ᐎᒋᐦᐃᐌᐎᐣ ᒥᓇ ᐅᓇᒋᑫᐎᓇᐣ

ᐊᓄᑭᐎᓇᐣ ᓂᐳᐗᐱᓀᐎᐣ ᑲᓇᓇᑲᒋᒋᑲᑌᑭᐣ ᐊᓄᑭᐎᑲᒥᐠ

ᐊᐣᑾᒥᒋᑫ ᒥᓇ ᐱᒥᓇᑲᒋᒋᑫ

ᓇᑲᒋᒋᑫᐎᐣ

ᒪᐡᑭᑭᐎᑲᒥᐠ ᐱᒥᐎᒋᑫᐎᓇᐣ ᒥᓇ ᒋᒥᓄᓭᑭᐣ ᐊᓄᑭᐎᓇᐣ ᑲᓇᐗᐸᒋᑫᐎᐣ

ᐅᑕᑯᓯ ᑲᐃᔑᒥᑲᐠ

ᐃᓇᐱᓀᐎᓇᐣ ᑲᐱᒥᐎᒋᑲᑌᑭᐣ

ᑲᓇᑲᒋᒋᑲᑌᑭᐣ ᑲᐎᒋᑲᑌᐠ ᐱᒥᐎᒋᑫᐎᐣ

ᐊᑯᓯᐎᓇᐣ ᑲᐱᒥᑲᒪᑲᑭᐣ ᐱᒥᐎᒋᑫᐎᐣ

ᒪᐡᑭᑭᐎ ᑲᓇᐌᒋᑫᐎᐣ

ᑲᔕᐳᐡᑲᒧᐗᐨ ᐊᑯᓯᐎᐣ ᐱᒥᐎᒋᑫᐎᐣ

ᐃᓀᑕᒪᐱᓀᐎᐣ ᐊᓇᒥᐠ ᐎᔭᐎᐠ 

ᐅᐣᑌᕒᐃᔪ ᓂᑲᓂᑕᒪᑫᐎᐣ ᑲᒥᑎ
ᐠᓬᐋᑎᔭ ᑌᐣ ᐳᕒ ᐠᕒᐃᒪ, ᑲᓇᐗᐸᒋᑫᐎᐣal ᑲ ᐊᓂᑫ ᐅᑭᒪᐎᐨ, Erie St. Clair 
ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ(ᐎᐣᓱᕒ ᑲᓇᐗᐸᒋᑫᐎᐣ ᐊᑯᓯᐎᑲᒥᐠ), 
ᐎᐣᓱᕒ, ᐅᐣᑌᕒᐃᔪ

ᓂᓬ ᒑᓴᐣ, ᑲᓇᐗᐸᒋᑫᐎᐣal ᑲ ᐊᓂᑫ ᐅᑭᒪᐎᐨ, ᔕᐗᓄᐠ ᓀᑲᐱᐦᐅᓄᐠ ᑲᓇᐗᐸᒋᑫᐎᐣ 
ᓂᐳᐗᐱᓀᐎᐣ ᐱᒥᐎᒋᑫᐎᐣ(ᓬᐊᐣᑐᐣ ᐊᑯᓯᐎᑲᒥᐠ), ᓬᐊᐣᑐᐣ, ᐅᐣᑌᕒᐃᔪ

ᒍᑎ ᐳᕒᐣᐢ, ᑲᓇᐗᐸᒋᑫᐎᐣal ᑲ ᐊᓂᑫ ᐅᑭᒪᐎᐨ, ᐗᑐᕒᓬᐅ ᐌᓬᐃᐣᐠᑐᐣ 
ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ(ᑭᒋᓯᐱ ᐊᑯᓯᐎᑲᒥᐠ), ᑭᒋᓄᕒ, ᐅᐣᑌᕒᐃᔪ

ᒪᐡᑭᑭᐎᓂᓂ ᕒᐋᓬᑊ ᒪᔾᕒᐢ, ᑲᓇᐗᐸᒋᑫᐎᐣal ᑲ ᐊᓂᑫ ᐅᑭᒪᐎᐨ, ᐦᐊᒥᓬᑐᐣ ᓇᐊᔭᐠᕒᐊ 
ᐦᐊᓬᑎᒪᐣᐟ ᐳᕒᐊᐣᐟ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ(ᒍᕒᐊᐱᐣᐢᑭ 
ᐊᑯᓯᐎᑲᒥᐠ), ᐦᐊᒥᓬᑐᐣ, ᐅᐣᑌᕒᐃᔪ

ᒪᐡᑭᑭᐎᓂᓂ ᐠᕒᐁᐠ ᒪᐠᐸᔭᐣ, ᑲᓇᐗᐸᒋᑫᐎᐣal ᑲ ᐊᓂᑫ ᐅᑭᒪᐎᐨ, ᒥᓯᓴᑲ ᐦᐊᓬᑐᐣ 
ᐊᐱᑕ ᓀᑲᐱᐦᐅᓄᐠ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ, (ᑳᕒᓬᐅ ᐱᑕᓂ ᐱᓬ 
ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐊᑯᓯᐎᑲᒥᐠ), ᒥᓯᓴᑲ, ᐅᐣᑌᕒᐃᔪ

ᒪᐡᑭᑭᐎᓂᓂ ᑲᓬᐱᐣ ᓬᐋ, ᑲᓇᐗᐸᒋᑫᐎᐣal ᑲ ᐊᓂᑫ ᐅᑭᒪᐎᐨ, ᑐᕒᐅᐣᑐ ᐊᐱᑕ 
ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ(ᐅᑌᐟ ᓂᐳᐗᐱᓀᐎᐣ ᐊᑯᓯᐎᑲᒥᐠ), 
ᑐᕒᐅᐣᑐ, ᐅᐣᑌᕒᐃᔪ

ᒪᐡᑭᑭᐎᓂᓂ ᒣᕒᐃ ᑳᐢᐳᑕᐎᕒᐃᐟᐢ, ᑲᓇᐗᐸᒋᑫᐎᐣal ᑲ ᐊᓂᑫ ᐅᑭᒪᐎᐨ, ᑐᕒᐅᐣᑐ 
ᐊᐱᑕ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ(ᐅᑭᒪᑴ ᒫᕒᑲᕒᐁᐟ ᐊᑯᓯᐎᑲᒥᐠ), 
ᑐᕒᐅᐣᑐ, ᐅᐣᑌᕒᐃᔪ

ᒪᐡᑭᑭᐎᓂᓂ ᓬᐅᐎ ᐸᓬᐅ, ᑲᓇᐗᐸᒋᑫᐎᐣal ᑲ ᐊᓂᑫ ᐅᑭᒪᐎᐨ, ᐊᐱᑕ 
ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ(ᔕᐗᓄᓴᑲᐦᐃᑲᐣ ᐊᑯᓯᐎᑲᒥᐠ), ᓂᐅᒫᕒᑫᐟ, 
ᐅᐣᑌᕒᐃᔪ

ᑖᒼ ᒪᑭᐤ, ᑲᓇᐗᐸᒋᑫᐎᐣal ᑲ ᐊᓂᑫ ᐅᑭᒪᐎᐨ, ᐊᐱᑕ ᐗᐸᓄᐠ ᑲᓇᐗᐸᒋᑫᐎᐣ 
ᓂᐳᐗᐱᓀᐎᐣ ᐱᒥᐎᒋᑫᐎᐣ(RS McLaughlin ᑐᕒᐦᐊᒼ ᓂᐳᐗᐱᓀᐎᐣ ᐊᑯᓯᐎᑲᒥᐠ), 
ᐊᔕᐗ, ᐅᐣᑌᕒᐃᔪ

ᐳᕒᐁᐣᑕ ᑳᕒᑐᕒ, ᑲᓇᐗᐸᒋᑫᐎᐣal ᑲ ᐊᓂᑫ ᐅᑭᒪᐎᐨ, ᔕᐗᓄᐠ ᐗᐸᓄᐠ 
ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ(ᓂᐳᐗᐱᓀᐎᐣ ᐊᑯᓯᐎᑲᒥᐠ 
ᔕᐗᓄᑾᐸᓄᐠ ᐅᐣᑌᕒᐃᔪ), ᑭᐠᐢᑐᐣ, ᐅᐣᑌᕒᐃᔪ

ᐹᓬᐊ ᑐᕒᐃᐣᐠ, ᑲᓇᐗᐸᒋᑫᐎᐣal ᑲ ᐊᓂᑫ ᐅᑭᒪᐎᐨ, ᔕᒼᑊᓬᐁᐣ ᑲᓇᐗᐸᒋᑫᐎᐣ 
ᓂᐳᐗᐱᓀᐎᐣ ᐱᒥᐎᒋᑫᐎᐣ(ᐊᑕᐗ ᒪᐡᑭᑭᐎᑲᒥᐠ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ), 
ᐊᑕᐗ, ᐅᐣᑌᕒᐃᔪ

ᓬᐃᐣᓯ ᐠᕒᐋᐳᕒᐟ, ᑲᓇᐗᐸᒋᑫᐎᐣal ᑲ ᐊᓂᑫ ᐅᑭᒪᐎᐨ, ᑭᐌᑎᓄᐠ ᓯᒼᑯ ᒪᐢᑯᑲ 
ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ(ᑭᒋᐅᑭᒪᑴ ᐱᐠᑐᕒᐃᔭ ᐊᑯᓯᐎᑲᒥᐠ), 
ᐯᕒᐃ, ᐅᐣᑌᕒᐃᔪ

ᒫᕒᐠ ᐦᐊᕒᐟᒪᐣ, ᑲᓇᐗᐸᒋᑫᐎᐣal ᑲ ᐊᓂᑫ ᐅᑭᒪᐎᐨ, ᑭᐌᑎᓄᐠ ᐗᐸᓄᐠ 
ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ(ᐊᑯᓯᐎᑲᒥᐠ), ᓴᐟᐳᕒᐃ, ᐅᐣᑌᕒᐃᔪ

ᒪᐡᑭᑭᐎᓂᓂ ᒫᕒᐠ ᐦᐁᐣᑐᕒᓴᐣ, ᑲᓇᐗᐸᒋᑫᐎᐣal ᑲ ᐊᓂᑫ ᐅᑭᒪᐎᐨ, ᑭᐌᑎᓄᐠ 
ᓀᑲᐱᐦᐅᓄᐠ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ(ᑕᐣᑐᕒ ᐯ ᐊᑯᓯᐎᑲᒥᐠ), 
ᑕᐣᑐᕒ ᐯ, ᐅᐣᑌᕒᐃᔪ

ᑲᓇᐗᐸᒋᑫᐎᐣ ᐊᓂᔑᓂᓂ ᓂᐳᐗᐱᓀᐎᐣ ᑲᓂᑲᓂᐡᑲᒧᐗᐨ

ᒪᐡᑭᑭᐎᓂᓂ ᐊᓇᓬᐃᐣᐟ ᐗᑫᑭᒋᐠ, ᑭᐌᑎᓄᐠ ᐗᐸᓄᐠ ᑲᓇᐗᐸᒋᑫᐎᐣ

ᒪᐡᑭᑭᐎᓂᓂ ᔕᓇᐣ ᐌᓯᓬᐃ, ᑭᐌᑎᐣ ᓀᑲᐱᐦᐅᓄᐠ ᑲᓇᐗᐸᒋᑫᐎᐣ

ᐠᕒᐃᐢ ᒪᐠᑖᓄᓬᐟ, ᔕᐗᓄᐠ ᓀᑲᐱᐦᐅᓄᐠ ᑲᓇᐗᐸᒋᑫᐎᐣ

ᒪᐡᑭᑭᐎᓂᓂ ᒫᕒᐠ ᑐᒣᐣ, ᐃᕒᐃ ᓭᐟ ᐠᓬᐁᕒ ᑲᓇᐗᐸᒋᑫᐎᐣ

ᒪᐡᑭᑭᐎᓂᓂ ᐊᑎᕒᐅᔭ ᐃᐢᐟ, ᐦᐊᒥᓬᑐᐣ ᓇᐊᔭᐠᕒᐊ ᐦᐊᓬᑎᒪᐣᐟ ᐳᕒᐊᐣᐟ 
ᑲᓇᐗᐸᒋᑫᐎᐣ 

ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂs

ᔐᕒᐃ ᐯᑯᕒ, ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂ, ᑭᐌᑎᓄᐠ ᐗᐸᓄᐠ ᑲᓇᐗᐸᒋᑫᐎᐣ

ᒋᓂ ᓴᐃᒪᐣ, ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂ, ᑭᐌᑎᐣ ᓀᑲᐱᐦᐅᓄᐠ ᑲᓇᐗᐸᒋᑫᐎᐣ

ᐳᕒᓇ ᐢᑎᐱᐣᐢ, ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂ, ᔕᒼᑊᓬᐁᐣ ᑲᓇᐗᐸᒋᑫᐎᐣ

ᐋᑎᕒᐃ ᓬᐅᑲᐣ, ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂ, ᐃᕒᐃ ᓭᐟ ᐠᓬᐁᕒ 
ᑲᓇᐗᐸᒋᑫᐎᐣ

ᑲᑎ ᒪᐠᓬᐋᐟ-ᐱᐳᕒ, ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂ, ᐊᐱᑕ ᐗᐸᓄᐠ 
ᑲᓇᐗᐸᒋᑫᐎᐣ

ᓬᐃ ᐢᑕᔾᕒᐢ ᓬᐋᑊᐟ, ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂ, ᐦᐊᒥᓬᑐᐣ ᓇᐊᔭᐠᕒᐊ 
ᐦᐊᓬᑎᒪᐣᐟ ᐳᕒᐊᐣᐟ ᑲᓇᐗᐸᒋᑫᐎᐣ

ᓬᐃᐊ ᐳᕒᐢᑐᕒᐅᒼ, ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂ, ᑭᐌᑎᓄᐠ ᓯᒼᑯ ᒪᐢᑯᑲ 
ᑲᓇᐗᐸᒋᑫᐎᐣ

ᐊᓂᔑᓂᓂ ᐅᑕᑯᓯ ᓇᑕᐗᐸᒋᑫᐎᓂᓂ ᐎᑕᓄᑭᒥᑎᐎᐣ ᑲᑕᑶᐗᐨ

ᑫᕒᐅᓬ ᒣᔪᕒ, ᑲ ᐊᓄᑭᑕᐠ ᓇᑲᒋᒋᑫᐎᐣ ᒥᐣ ᑲᓇᐗᐸᒋᑫᐎᐣal ᑲᓂᑲᓂᐡᑲᐠ, ᑭᐌᑎᓄᐠ 
ᐗᐸᓄᐠ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ

ᐟᕒᐁᓯ ᐸᕒᐊᐠᓬᐃᐣ, ᐊᑯᓯᐎᑲᒥᑯᐠ ᑲᐅᓇᒋᑫᐨ, ᑲᓇᐌᒋᑫᐎᐣ ᐱᒥᐎᒋᑫᐎᐣ, ᑭᐌᑎᓄᐠ 
ᐗᐸᓄᐠ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ

ᐟᕒᐃᓇ ᑖᓄᕒ, ᑲᐱᒥᓇᑲᒋᑐᐨ ᒪᐡᑭᑭᐎ ᑲᓇᐌᒋᑫᐎᐣ ᒥᓇ ᒪᒋᑭᑐᐎᐣ ᒪᐡᑭᑭᐎᐣ, 
ᑭᐌᑎᐣ ᓀᑲᐱᐦᐅᓄᐠ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ

ᓱᓯ ᒍᓂᐢ, ᑲᓇᐗᐸᒋᑫᐎᐣ ᑲᐅᑭᒪᐎᐨ, ᓇᑲᒋᒋᑫᐎᐣ ᒥᓇ ᐊᐣᑾᒥᑭᑭᓄᒪᑫᐎᓇᐣ, 
ᔕᒼᑊᓬᐁᐣ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ

ᒉᑊ ᐳᐟ, ᑲᓇᐗᐸᒋᑫᐎᐣ ᑲᓂᑲᓂᐡᑲᐠ, ᐃᕒᐃ ᓭᐟ ᐠᓬᐁᕒ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ 
ᐱᒥᐎᒋᑫᐎᐣ

ᑎᕒᐁᓯ ᓱᓬᐅᓂᑲ, ᐅᑭᒪ, ᐱᒥᐎᒋᑫᐎᐣ, ᒪᐡᑭᑭᐎᓇᐣ ᒥᓇ ᒪᒪᐤ ᐎᒋᐦᐃᐌᐎᓇᐣ, ᐊᐱᑕ 
ᐗᐸᓄᐠ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ

ᒋᐣ ᒪᑐᐣ, ᐅᑭᒪ, ᓂᐳᐗᐱᓀᐎᐣ ᐊᐣᑾᒥᓯᐎᓇᐣ, ᓇᑲᒋᒋᑫᐎᐣ ᒥᓇ ᒥᓄᔭᐎᐣ 
ᑭᑭᓄᒪᑫᐎᓇᐣ, ᐦᐊᒥᓬᑐᐣ ᓇᐊᔭᐠᕒᐊ ᐦᐊᓬᑎᒪᐣᐟ ᐳᕒᐊᐣᐟ ᑲᓇᐗᐸᒋᑫᐎᐣ 
ᓂᐳᐗᐱᓀᐎᐣ ᐱᒥᐎᒋᑫᐎᐣ

ᒫᕒᑕ ᐗᔭᐟ, ᐅᑭᒪ, ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ ᐅᓇᒋᑫᐎᓇᐣ, 
ᑐᕒᐅᐣᑐ ᐊᐱᑕ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ

ᒥᓬᐃ ᓬᐃᐟ, Manager, ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐎᒋᐦᐃᐌᐎᓇᐣ, ᔕᐗᓄᐠ 
ᓀᑲᐱᐦᐅᓄᐠ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ

ᒍᓬᐃᔭ ᓂᑊᓬᐁᐟ, ᑲᓇᐗᐸᒋᑫᐎᐣ ᑲᓂᑲᓂᐡᑲᐠ, ᔕᐗᓄᐠ ᐗᐸᓄᐠ ᑲᓇᐗᐸᒋᑫᐎᐣ 
ᓂᐳᐗᐱᓀᐎᐣ ᐱᒥᐎᒋᑫᐎᐣ

ᐊᔕᓬᐃ ᑯᐟᐯᕒᐃ, ICS ᑲᓂᑲᓂᐨ, ᓇᑲᒋᒋᑫᐎᐣ ᒥᓇ ᒥᓄᔭᐎᐣ ᑭᑭᓄᒪᑫᐎᓇᐣ, ᔕᐗᓄᐠ 
ᐗᐸᓄᐠ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ

ᓬᐁᐢᓬᐃ ᒪᑭᓇᐢ-ᒥᓬᐅᕒ, ᐅᑭᒪ, ᓇᑲᐡᑭᑫᐎᐣ ᑭᑭᓄᒪᑫᐎᐣ, ᓇᑲᒋᒋᑫᐎᐣ ᒥᓇ 
ᑭᑭᓄᒪᑫᐎᓇᐣ, ᓯᒼᑯ ᒪᐢᑯᑲ ᑲᓇᐗᐸᒋᑫᐎᐣ ᓂᐳᐗᐱᓀᐎᐣ ᐱᒥᐎᒋᑫᐎᐣ

ᑲᓇᐗᐸᒋᑫᐎᐣ FNIM ᒥᓄᔭᐎᐣ ᑲᒥᑎᐠ, ᑲᐎᑕᓄᑭᒥᑎᐗᐨ, 
ᐅᑕᐱᑕᒪᑫᐠ ᒥᓇ ᑲᐎᑕᒪᑫᐗᐨ
ᑭᒋᔭᔭᐠ

ᐹᕒᓂ ᐸᑎᐢ, ᑭᒋᔭᔭ, ᒪᑕᒋᐗᐣ ᐃᐡᑯᓂᑲᐣ 

ᕒᐅᓬᐊᐣᐟ ᓭᐟ ᒍᒣᐣ, ᐎᓴᑯᑌᐎᓂᓂ ᑭᒋᔭᔭ

ᐠᓬᐁᑕᐣ ᔓᕒᐟ, ᐊᓂᔑᓂᓂᐤ ᑭᑫᑕᒪᐎᐣ ᑲᓇᐌᒋᑫ

ᐅᑭᒪᐎᐣ ᐅᐅᒪ ᐅᐣᑌᕒᐃᔪ
ᐅᑭᒪᐎᐣ ᒥᓄᔭᐎᐣ ᒥᓇ ᑭᓋᑲᐡ ᑲᓇᐌᒋᑫᐎᐣe

ᑲᑭᐅᓇᓯᓇᐦᐃᑫᐗᐨ:

ᑲᐅᔑᐱᐦᐃᑫᐨ: ᐠᕒᐃᐢ ᒣᕒᓱᕒ, ᑲᐅᑭᒪᐎᐨ, Adhawk Communications Inc.

ᑲᑭᒪᓯᓂᒋᑫᐨ: ᐱᕒᐊᔭᐣ ᐹᕒᑯᕒ R.D.G., Adhawk Communications Inc.

